
ᐃᓐᓂᕐᕕᒃ ᐃᑲᔪᖅᑏᑦ 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᒪᓕᒐᓕᐅᕐᕕᒻᒥᒃ ᖃᓄᑎᒋ ᑎᒃᑯᐊᖅᑕᐅᓯᒪᓂᕆᓂᐊᖅᑕᖏᓐᓂᒃ - ᐱᖓᔪᐊᕐᓂᒃ ᐅᖃᓕᒫᖅᑕᐅᓂᖓ ........ 1902 

1842 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 8, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᐸᐅᓗᓯ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᖄᑕᓂ ᑕᐅᑐᓐᖏ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᕐᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᓯᔅ ᑕᐅᑐᓐᖏ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᓯᕗᓕᖅᑎ, 

ᒪᓕᒐᓕᐅᖅᑎᐅᖃᑎᒃᑲ, ᐅᓐᓄᓴᒃᑯᑦ ᓄᓇᕗᒻᒥᐅᑦ, 

ᑕᐃᒃᑯᐊ ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ ᑕᓚᕖᓴᒃᑯᑦ 

ᑕᐅᑐᒃᑐᑦ, ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ.  

 

ᐅᖃᖅᑎᐅᑉ ᐅᖃᐅᓯᖓ 

 

ᐅᓪᓗᒥ ᑭᖑᓪᓕᖅᐹᕆᓕᕋᑦᑎᒍᑦ ᐅᑭᐊᒃᓵᒥ 

ᑲᑎᒪᓂᕆᔭᑦᑎᓐᓂ. ᐱᕕᖃᕈᓐᓇᕐᓂᓐᓂ 

ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ ᑖᓐᓇ 

ᐊᕐᕌᒍᑕᒫᑦ ᓂᕈᐊᒐᒃᓴᓐᖑᖅᑎᑦᑎᓂᐅᖃᑦᑕᖅᑐᖅ 

ᑖᔅᓱᒧᖓ ᓄᓇᕗᒻᒧᑦ ᐱᓕᕆᑦᑎᐊᕐᓂᑯᓄᑦ 

ᐃᓕᓴᖅᓯᔾᔪᕐᒥᒃ ᐅᓪᓗᒥ ᒪᑐᐃᕐᒪᑦ.  

 

ᐅᕙᓂ ᑲᑎᒪᕕᖕᒦᑦᑐᑦ ᖃᐅᔨᒪᖕᒪᑕ ᑖᓐᓇ ᓄᓇᕗᒻᒥ 

ᐃᓕᓴᖅᓯᔾᔪᑦ ᐱᖁᔭᖓ ᐊᑐᓕᖅᑎᑕᐅᓚᐅᖅᓯᒪᖕᒪᑦ 

ᔮᓐᓄᐊᕆ 2010-ᖑᑎᓪᓗᒍ. 

 

ᑖᓐᓇ ᐃᓕᓴᖅᓯᔾᔪᑦ ᓄᓇᕗᒻᒥ ᑐᑭᖃᕋᓱᐊᕐᒪᑦ 

ᑐᕌᒐᖃᖅᖢᓂᓗ “ᐱᒃᑯᒋᔭᐅᖁᓪᓗᒍ ᑭᓇᑐᐃᓐᓇᖅ 

ᐊᖏᔪᒻᒪᕆᖕᒥᒃ ᐃᑲᔪᖅᓯᒪᔪᖅ 

ᓄᓇᕗᒻᒥᐅᖑᖃᑎᒥᖕᓄᑦ ᐃᓅᓯᕐᒥᒍᑦ ᐱᖅᑯᓯᕐᒥᒍᑦ 

ᑮᓇᐅᔭᓕᐅᕋᓱᐊᕐᓂᒃᑯᑦ ᐊᒻᒪᓗ 

ᐃᓅᑦᑎᐊᕋᓱᐊᕐᓂᒃᑯᑦ ᓄᓇᕗᒻᒥᐅᓄᑦ.”  

 

ᑖᓐᓇ ᑐᓂᔭᐅᕙᒃᑐᖅ ᑐᓂᔭᐅᕙᒃᑐᓕᒫᓂᒃ ᓄᓇᕗᑦ 

ᐃᓗᐊᓂ ᖁᑦᑎᖕᓂᖅᐹᖑᖕᒪᑦ. ᐊᓯᓕᒫᑦᑎᐊᖏᓐᓂᒃ 

ᓴᕐᕋᕐᒧᑦ ᑐᓂᔭᐅᓲᓂᒃ ᓇᓗᓇᐃᒃᑯᑕᕆᔭᐅᔪᓪᓘᓐᓃᑦ 

ᑖᒃᑯᓇᓐᖓᓕᒫᖅ ᓄᓇᕗᑦ ᒐᕙᒪᒃᑯᓐᓃᓐᖔᖅᑐᓂᒃ 

ᖁᑦᑎᖕᓂᖅᐹᖑᖕᒪᑦ.  

 

(ᑐᓵᔨᑎᒍᑦ) ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 

ᖃᐅᔨᒪᔨᑕᑦ ᑲᑎᒪᔨᖏᑦ ᐊᒻᒪᓗ 

ᐃᒃᓯᕙᐅᑕᕆᔭᐅᓪᓗᖓ 

ᐃᓱᒪᒃᓴᖅᓯᐅᕈᑎᒋᖃᑦᑕᖅᑕᕗᑦ 

ᓂᕈᐊᒐᒃᓴᓐᖑᖅᑎᑕᐅᓯᒪᔪᑦ ᐊᒻᒪᓗ 

ᐊᑐᓕᖁᔭᓕᐅᖃᑦᑕᖅᖢᑕ ᓄᓇᕗᑦ ᑲᒥᓱᓇᖓᓄᑦ, 

ᑖᓐᓇ ᐅᔭᒥᖕᒥᒃ ᐸᐸᑦᑎᔨᐅᖕᒪᑦ.  

 

ᓂᕈᐊᒐᒃᓴᓐᖑᖅᑎᑦᑎᔾᔪᑎᑦ ᐊᑐᐃᓐᓇᐅᔪᑦ 

ᒪᓕᒐᓕᐅᖅᑏᑦ ᑎᑎᕋᕐᕕᖏᓐᓂ ᐊᒻᒪᓗ 

ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᓐᓂᒃ 

ᐱᔭᐅᔪᓐᓇᕆᓪᓗᑎᒃ.   

 

ᓂᕈᐊᒐᒃᓴᓐᖑᖅᑎᑦᑎᔾᔪᑏᑦ ᐱᔭᐅᔭᕆᐊᓖᑦ ᑎᓴᒻᒥᕐᒥ 

ᕖᕝᕗᐊᕆ 28, 2019 5:00-ᒧᐊᓚᐊᖅᑎᓐᓇᒍ. 

 

ᐊᒻᒪᓗ ᐅᔭᒥᒃᓯᓂᐊᖅᑐᑦ ᑭᖑᓂᐊᓂ ᐅᓪᓗᖅ 

ᐊᑐᓕᖅᐸᑦ.  

 

ᐊᒻᒪᓗ ᖁᕕᐊᓱᖕᒥᔪᖓ ᐱᕕᖃᕐᓂᓐᓂ 

ᑲᑎᓕᒫᖅᖢᒋᑦ 17 ᐃᓄᐃᑦ ᐅᔭᒥᒃᑕᐅᓯᒪᓕᖅᑐᑦ 

ᓄᓇᕗᒻᒥ ᐱᓕᕆᑦᑎᐊᕐᓂᑯᖏᓐᓄᑦ ᐃᑲᔪᕐᓂᖏᓐᓄᑦ 

ᑕᖅᑲᑯᓄᖓ ᓄᓇᓕᖕᓂ ᐱᔨᑦᑎᕐᓂᖏᓐᓄᑦ 

ᐱᓐᖑᐊᕐᓂᒃᑯᑦ, ᐃᓕᓐᓂᐊᕐᓂᓕᕆᓂᒃᑯᑦ, 

ᐅᖃᐅᓯᕐᓂᒃ ᓴᖅᑭᔮᖅᑎᑦᑎᓂᒃᑯᑦ, 

ᓯᕗᒃᑲᖅᑕᖅᑎᐅᓂᖅ ᐅᒃᐱᕐᓂᖅ ᐱᔾᔪᑎᒋᓪᓗᒍ, 

ᐊᒻᒪᓗ ᓇᖕᒥᓂᖃᖅᑎᑦᑎᓂᖅ. 

 

ᒪᓕᒐᓕᐅᖅᑎᖃᑎᒃᑲ ᐅᕙᖓᓗ ᑲᑎᒪᔨᓃᓐᖔᖅᑐᑦ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᒍᑦ 

ᓂᕈᐊᒐᒃᓴᓐᖑᖅᑎᑕᐅᔪᓂᒃ ᐊᒻᒪᓗ ᑲᔪᖏᖅᓴᖅᐸᒃᑲ 

ᓄᓇᕗᒻᒥᐅᓕᒫᑦ ᓂᕈᐊᒐᒃᓴᓐᖑᖅᑎᑦᑎᖁᓪᓗᒋᑦ 

ᐃᓄᖕᓂᒃ ᖁᕝᕙᓯᖕᓂᖅᐹᒥᒃ 

ᐅᔭᒥᒃᑕᐅᔪᓐᓇᕐᓂᐊᕐᒪᑕ 

1843 

ᐃᓅᓯᓕᒫᖅ ᐊᒃᓱᕈᕐᓂᖏᑦ ᐱᔨᑦᑎᕐᓂᖏᓪᓗ 

ᐱᔾᔪᑎᒋᓪᓗᒋᑦ. 

 

ᐊᒻᒪᓗ ᐅᖃᑲᓐᓂᕈᒪᖕᒥᔪᖓ, 

ᓂᕈᐊᒐᒃᓴᓐᖑᖅᑎᑕᐅᓐᓂᕈᕕᑦ ᐅᕝᕙᓘᓐᓃᑦ 

ᓂᕈᐊᒐᒃᓴᓐᖑᖅᑎᑦᑎᔪᒪᒍᕕᑦ 

ᓂᕈᐊᒐᒃᓴᓐᖑᖅᑎᒃᑲᓐᓂᕈᓐᓇᖅᑕᐃᑦ 

ᓂᕈᐊᖅᑕᐅᓚᐅᖅᓯᒪᓐᖏᑉᐸᑕ 

ᑎᒃᑯᐊᖅᑕᐅᓚᐅᖏᑉᐸᑕᓗ.  

 

ᐊᒪᓪᓗ ᑭᖑᓪᓕᕐᒥᒃ ᖁᕕᐊᓱᒃᑐᖓ 

ᑐᓐᖓᓱᒃᑎᑦᑎᔪᓐᓇᕋᒪ ᑐᓐᖓᓱᒃᑎᑕᐅᓚᐅᕐᒪᑦ 

ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐅᔭᒥᖕᓂᒃ 

ᑲᓇᑕᒥᐅᑦ ᖁᕕᐊᓲᑎᖃᖃᑦᑕᕈᓯᖏᓐᓄᑦ. 

 

ᐊᒻᒪᓗ ᑖᓐᓇ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 

ᒪᓕᒐᖅ ᐊᑐᓕᖅᑎᑕᐅᓚᐅᖅᓯᒪᖕᒪᑦ ᑖᒃᑯᐊ ᑲᑎᒪᔩᑦ 

ᑲᓇᑕᒥ ᐃᓕᓴᕆᔭᐅᖃᓯᐅᔾᔭᐅᓕᖅᑐᖅ ᑖᓐᓇ ᐅᔭᒥᒃ 

ᑕᒫᓂ ᑲᓇᑕᒥ ᐊᕕᒃᑐᖅᓯᒪᔪᓄᑦ ᐅᑭᐅᖅᑕᖅᑐᒥᓗ. 

 

ᐊᒻᒪᓗ ᖁᔭᓕᔪᒪᔭᕋ ᑲᒥᓴᓇᐅᑉ ᑎᑎᕋᕐᕕᐊ ᐊᒻᒪᓗ 

ᓄᓇᕗᒻᒧᑦ ᐃᑦᑑᖃᑕᐅᔪᖅ ᐃᑲᔪᖅᓯᒪᖕᒪᑕ 

ᑕᒪᑐᒥᖓᓗ ᐱᓕᕆᖃᑕᐅᓚᕐᒪᑕ.  

 

ᑖᓐᓇ ᐃᓚᓕᐅᔾᔭᐅᔪᒪᓂᖓ ᓄᓇᕗᒻᒥ 

ᐱᓕᕆᑦᑎᐊᕐᓂᑯᓄᑦ ᑎᓕᐅᕈᑦ ᑕᖅᑭᐅᓚᐅᖅᑐᒥ 

ᐱᓐᖑᖅᑎᑕᐅᓚᐅᖅᓯᒪᔪᖅ ᑲᓇᑕᒥ ᑲᓇᑕᐅᑉ 

ᒐᕙᒪᒃᑯᖏᑦ ᑎᒃᑯᐊᖅᓯᓪᓗᑎᒃ ᐊᖏᖅᑕᐅᓪᓗᑎᒃ 

ᑯᐃᑉ ᑭᒡᒐᖅᑐᐃᔨᐊᓄᑦ ᐊᒻᒪᓗ ᑖᓐᓇ ᖁᔭᓕᕙᕋ 

ᖃᐃᖁᓯᒪᓪᓗᒍᓗ ᑭᖑᓪᓕᕐᒥ ᐅᔭᒥᒃᓯᓕᕈᑦᑕ 

ᐱᓕᕆᑦᑎᐊᕐᓂᑯᓂᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᕐᔪᑎᑦᑎᓐᓄᐊᓚᐅᕐᒥᑕ. 

ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒥ ᓯᕗᓕᖅᑎ 

ᓴᕕᑲᑖᖅ.  

 

ᑲᑎᒪᕐᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 123 - 5(2): ᑐᓴᒐᒃᓴᖅ 

ᓂᐅᕕᕐᕕᐅᑉ ᐃᑯᐊᓪᓚᓐᓂᖓᓂᒃ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒫ’ᓇ ᐅᖃᖅᑏ 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᕼᐃ ᐊᒻᒪ ᐸᓂ’ᓈᖅ 

ᐊᑕᐅᓯᒃᑲᓐᓂᖅ ᕼᐃᓂᒃ ᑕᑯᔪᒫᓕᖅᑕᒋᑦ.  

 

(ᑐᓵᔨᑎᒍᑦ) ᐅᓐᓄᓴᒃᑯᑦ ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᖅᖢᒋᑦ 

ᑕᕝᕙᓂ ᓂᐅᕕᕐᕕᒃ ᐃᑭᑦᑐᐊᓘᓕᕐᒪᑦ ᐃᖃᓗᖕᓂ.  

 

ᑖᓐᓇ ᐊᐅᓚᑕᐅᔪᖅ ᐃᖃᓗᐃᑦ ᓄᓇᓕᐸᐅᔭᖏᓐᓄᑦ 

ᒫᓐᓇ ᐊᒻᒪᓗ ᓄᓇᕗᒻᒥ ᑐᐊᕕᕐᓇᖅᑐᓕᕆᔩᑦ 

ᐅᑕᖅᑭᕗᑦ ᓇᐅᒃᑯᑐᐃᓐᓇᖅ ᐃᑲᔪᕆᐊᖃᕈᑎᒃ 

ᐃᑲᔪᕐᓂᐊᕋᒥᒃ. ᐃᖅᑲᓇᐃᔭᖃᑎᒋᔭᕗᑦ 

ᓄᓇᓕᐸᐅᔭᒃᑯᑦ ᐊᒻᒪᓗ ᐅᓂᒃᑲᐅᔾᔭᐅᕙᓪᓕᐊᓪᓗᑕ 

ᐱᔨᑦᑎᕈᑎᓂᒡᓗ ᑐᑭᒧᐊᒃᑎᑦᑎᓪᓗᑕ. 

  

ᐅᖃᖅᑏ, ᓄᑖᓐᖑᕆᐊᖅᑎᓪᓗᒍ ᑕᐃᒃᑯᐊ ᐃᓐᓇᐃᑦ 

ᐃᓐᓇᑯᕕᖕᒦᑐᑦ ᐃᒡᓗᒥᓂᑦ ᐊᓂᑎᑕᐅᓯᒪᓕᖅᑐᑦ 

ᐃᒡᓗᕈᓯᖃᓕᖅᖢᑎᒃ ᑲᒪᒋᔭᐅᔪᐅᓪᓗᑎᒡᓗ 

ᐋᓐᓂᐊᓯᐅᖅᑎᒧᑦ. ᓄᓇᕗᒻᒥ ᒥᕝᕖᑦ 

ᑕᐃᑲᓃᖃᑕᐅᔪᑦ ᐃᑲᔪᖅᖢᑎᒡᓗ ᐊᒻᒪᓗ 

ᐃᓇᖏᖅᑏᑦ ᖃᑦᑎᕆᔩᑦ ᐸᖕᓂᖅᑑᒥ ᑭᓐᖓᕐᓂᓗ 

ᑎᑭᑎᑕᐅᓂᐊᕐᒥᔪᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᑲᔪᖅᑐᑦ ᑕᒪᑯᓇᖓ 

ᐃᓅᓕᓴᐃᔨᓂᒃ ᐊᒻᒪᓗ ᐃᓅᓕᓴᐅᑏᑦ ᕿᑭᖅᑕᓂ 

ᐋᓐᓂᐊᕕᖓᓂ ᒫᓐᓇ ᐱᔭᐅᖃᑦᑕᖅᑐᑦ. ᑕᐃᒃᑯᐊ 

ᓂᖃᐃᓱᖃᑦᑕᖅᑐᑦ ᑕᐃᒃᑯᓂᖓ 

ᑮᓇᐅᔭᖅᑖᕆᓂᐊᖅᑕᖏᓐᓂᒃ ᐊᓯᐊᓄᖔᖅ 

ᓂᐅᕕᕐᕕᒧᐊᖅᑕᐅᓂᐊᖅᑐᑦ ᐊᒻᒪᓗ 

ᑕᐃᒪᐃᓐᓂᖓᓄᑦ ᓄᓇᕗᑦ ᒐᕙᒪᒃᑯᑦ ᓯᕐᓗᐊᓂᑦ 

ᐊᑐᕆᐊᖃᖅᑐᖃᖅᐸᑦ ᓂᕿᒃᑯᕕᖕᓂᑦ 

ᐊᑐᐃᓐᓇᐅᓂᐊᖅᑐᑦ.  

 

ᐅᖃᖅᑏᑦ,  ᑲᓇᑕᐅᑉ ᒥᓂᔅᑕᖓᑦ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1844 

ᑖᒪᓂᒃ ᓚᐸᓛᒃ ᑎᑎᕋᕐᕕᑦᑎᓐᓄ ᐅᖄᓚᓯᒪᓕᖅᑐᖅ 

ᐃᑲᔪᖅᓱᐃᓂᕋᖅᖢᓂ ᐊᒻᒪᓗ 

ᐅᓂᒃᑲᐅᑎᖃᑦᑕᕐᓂᐊᖅᑕᕋ ᖃᓄᐃᓕᖓᓕᕐᒪᖔᑦ 

ᑭᓐᖒᒪᔭᖃᕐᒪᖔᓪᓗ. 
 

ᖁᔭᓐᓇᒦᖅᐸᒃᑲ ᐃᓘᓐᓇᖏᑦ ᖃᑦᑎᕆᔩᑦ, 

ᑐᐊᕕᕐᓇᖅᑐᓕᕆᔩᑦ, ᐃᖅᑲᓇᐃᔭᖅᑏᓪᓗ 

ᑕᑲᓚᐅᖅᓯᒪᖅᑰᔨᖏᖦᖢᑎᒃ ᖃᑦᑎᕆᖕᒪᑕ ᐊᒻᒪᓗ 

ᐸᕐᓇᐅᑎᓂᒃ ᐃᓕᓯᓯᒪᓕᖅᖢᑎᒃ ᒪᑯᓄᖓ 

ᐱᖁᑎᓄᑦ ᐱᔨᑦᑎᕈᑎᓄᓪᓗ ᐊᒻᒪᓗ 

ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᖅᑏᑦ ᓇᖕᒥᓂᖅᓱᖅᑐᑦ 

ᓄᓇᓕᖕᓂ ᓄᓇᖅᑲᑎᒌᓪᓗ ᖁᔭᓐᓇᒦᖅᐸᒃᑲ 

ᐃᑲᔪᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕ ᐊᕿᐊᕈᖅ. 
 

ᐊᖓᔪᖅᑳᑉ ᐅᖃᐅᓯᖓ 124 - 5(2): 

ᐳᓚᕋᖅᑐᓕᕆᓂᕐᒧᑦ ᐃᓕᓴᕆᔭᐅᔾᔪᑎᒃ 

(ᐊᕿᐊᖃᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ 

ᓴᖅᑭᑎᑦᑎᔪᒪᓪᓗᖓ ᖁᕕᐊᓇᖅᑐᒥᒃ ᐊᒻᒪᓗ 

ᐃᓕᓴᕆᔭᐅᒐᑖᖅᑐᓂᒃ ᑕᕝᕙᓂ ᐳᓚᕋᑎᓂᑦ 

ᓇᒻᒥᓂᓖᑦ ᓄᓇᕗᒻᒥ. 
 

ᐅᖃᖅᑎᑦᑎᔩ, ᑖᓐᓇ ᐅᑭᐅᖅᑕᖅᑐᒥ ᐊᐅᓪᓚᑎᑦᑎᔩᑦ 

ᓇᒻᒥᓂᕆᔭᐅᓪᓗᓂᓗ ᐊᐅᓚᑕᐅᓪᓗᓂᓗ ᐋᓕᒃᔅ 

ᕝᓕᐅᕆᑎᒧᑦ. ᑕᒫᓂ ᐋᒡᒌᓯᐅᓚᐅᖅᑐᒥᒃ 

ᖁᕕᐊᓚᐅᖅᑐᖓ ᑖᒃᑯᐊ ᐅᑭᐅᖅᑕᖅᑐᒥ 

ᐊᐅᓪᓚᑎᑦᑎᔩᑦ ᓵᓚᒃᓴᓚᒪᐅᕐᒪᑕ ᖁᕝᕙᓯᓛᒥᑦ 

ᓄᓇᖃᖅᑳᖅᓯᒪᔪᓄᑦ ᓇᒻᒥᓂᐅᓪᓗᑎᒃ ᐊᕐᕌᒎᔪᒥ 

ᑕᕝᕙᓂ, ᑖᒃᑯᓇᖓᑦ ᐅᑭᐅᖅᑕᖅᑐᒥ 

ᓄᓇᖃᖅᑳᖅᓯᒪᔪᓂ ᑮᓇᐅᔭᓂᒃ ᑲᑎᒪᔨᖏᓐᓂᒃ 

ᑲᑎᒪᑎᓪᓗᒋᑦ. 
 

>>ᐸᑦᑕᑐᖅᑐᑦ 
 

ᐃᑉᐱᐊᕐᔪᖕᒥ ᐳᕈᓚᕋᑎᓕᕆᔨᒃᑯᑦᑕᐅᖅ ᑖᒃᑯᐊ 

ᐃᒃᐱᐊᕐᔪᒃ ᕼᐋᒪᓚᒃᑯᖏᓐᓄᑦ ᓇᒻᒥᓂᕆᔭᐅᔪᖅ, 

ᑕᕝᕙᓂᑦᑕᐅᖅ ᐃᓕᓴᕆᔭᐅᕋᑖᓚᐅᕐᒪᑕ 

ᐱᑦᑎᐊᕐᓂᖏᓐᓄᑦ ᐃᒃᐱᐊᕐᔫᑉ ᐳᓚᕋᑎᒃᑯᖏᑦ 

ᓵᓚᑦᓴᓚᐅᕐᒪᑕ 2018 ᓄᓇᖃᖅᑳᖅᓯᒪᔪᐃᑦ 

ᐳᓚᕋᑎᓄᑦ ᐃᓕᓴᕆᔭᐅᔾᔪᑎᒥᒃ. ᑖᒃᑯᓇᖓᑦ 

ᑐᓂᔭᐅᓚᐅᖅᑐᖅ ᓄᓇᖃᖅᑳᖅᓯᒪᔪᓄᑦ ᐳᓚᕋᑎᓄᑦ 

ᑲᑐᔾᔨᖃᑎᒌᓂᒃ ᑲᓇᑕᒥ. ᑖᒃᑯᓄᖓ ᓇᒻᒥᓂᓕᕐᓄᑦ 

ᑕᐃᒪᓐᓇ ᐱᑦᑎᐊᕐᓂᖏᓐᓂᒃ ᐊᒻᒪᓗ 

ᐳᓚᕋᖅᑐᓕᕆᑦᑎᐊᕈᓐᓇᖃᑦᑕᕐᓂᖏᓐᓄᑦ 

ᑕᒪᒃᑯᓂᖓ ᓂᕐᔪᑎᓂᒃ 

ᑕᑯᔭᖅᑐᖅᑎᑦᑎᖃᑦᑕᖅᖢᑎᒃ. 
 

ᐅᖃᖅᑎᑦᑎᔩ, ᑖᒃᑯᐊ ᐊᕐᕌᒎᒃ ᒪᕐᕉᖁᓕᖅᑐᐃᑦ 

ᐱᓕᕆᕝᕕᑦᑕ ᑖᒃᑯᓂᖓ 

ᐃᖅᑲᓇᐃᔭᖃᑎᖃᑦᑎᐊᖅᓯᒪᒻᒪᑕ ᐅᑭᐅᖅᑕᖅᑐᒥ 

ᐊᐅᓪᓚᑎᑦᑎᔩᑦ ᐊᒻᒪᓗ ᐃᒃᐱᐊᕐᔪᕐᒥ ᐊᐅᓪᓚᑦᑎᑦᑎᔩ 

ᑖᒃᑯᐊ ᐃᓄᓐᓄᑦ ᓇᒻᒥᓂᕆᔭᐅᓪᓗᑎᒃ 

ᒪᑭᑉᐸᓪᓕᐊᕐᒪᑕ ᐊᒻᒪᓗ ᑖᓐᓇ ᐱᓕᕆᕕᑦᑎᓃᑦᑐᖅ 

ᑖᒃᑯᓂᖓ ᐃᑲᔪᖅᑐᐃᖃᑦᑕᕐᒪᑕ ᐃᓄᐃᑦ 

ᓇᒻᒥᓂᖃᖅᑐᓂᒃ ᐳᓚᕋᑎᓄᑦ ᑐᕌᖓᔪᓂᒃ, ᑕᕝᕙᓂ 

ᐃᑲᔪᖃᑦᑕᖅᓱᑎᒍᑦ ᑳᓇᑕᒧᑦ ᐊᒻᒪᓗ ᓯᓚᕐᔪᐊᒧᑦ 

ᓴᖅᑭᔮᑎᑦᑎᓐᓇᓱᖃᑦᑕᖅᓱᑕ. ᑕᒪᒃᑯᐊᓗ 

ᐸᕐᓇᑦᑎᐊᖅᓯᒪᖁᓪᓗᑎᒍᑦ ᐃᓕᓐᓂᐊᕈᑎᓂᒃ 

ᓴᖅᑭᔮᖅᑎᑦᑎᖃᑦᑕᖅᐳᒍᑦ ᐊᒻᒪᓗ ᑖᒃᑯᐊ 

ᓇᒻᒥᓂᖃᖃᑎᒌᓂᒃ 

ᐱᓕᕆᖃᑎᒌᑦᑎᐊᑎᑦᑎᓇᓱᖃᑦᑕᖅᑐᑕ. 
 

ᐅᖃᖅᑎᑦᑎᔩ, ᑖᒃᑯᐊ ᒪᕐᕉᒃ ᐃᓄᓐᓄᑦ 

ᓇᒻᒥᓂᕆᔭᐅᔪᑦ. ᑖᒃᑯᐊ ᓴᖅᑭᔮᑦᑎᐊᕐᒪᑎᒃ 

ᐳᓚᕋᖅᑐᓕᕆᓂᕐᒧᑦ ᑕᐃᒪᓐᓇ 

ᐱᑦᑎᐊᕈᓐᓇᕐᓂᖏᓐᓂᑦ ᐊᒻᒪᓗ ᑐᓐᖓᓴᐃᕗᒍᑦ 

ᐳᓚᕋᑎᓄᑦ ᑕᕝᕗᖓᖁᔨᓪᓗᑕ ᓄᓇᕗᒧᑦ. ᐊᒻᒪᓗ 

ᑖᓐᓇ ᐱᓕᕆᕕᒐ ᑕᐃᒪᓐᓇ ᑲᔪᓰᓐᓇᓂᐊᖅᐳᖅ 

ᐊᒻᒪᓗ ᐃᑲᔪᖅᑐᐃᓂᐊᖅᐳᖅ ᑕᒪᒃᑯᓂᖓ 

ᓇᒻᒥᓂᓕᓐᓂᒃ ᐳᓚᕋᑎᕗᑦ ᑐᕌᖓᔪᓂᒃ 

ᒪᑭᑕᑎᑦᓯᓇᓱᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕ ᐃᖃᓪᓗᐊᖅ. 
 

ᐊᖓᔪᖅᑳᑉ ᐅᖃᐅᓯᖓ 125 - 5(2): 

ᕿᑭᖅᑖᓗᒻᒥ ᑐᑦᑐᓂᑦ ᖃᐅᔨᓴᐃᓂᖅ 

ᒥᐊᓂᖅᓯᓂᕐᓗ (ᐃᖃᓪᓗᐊᖅ) 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 

ᓇᖏᖅᓯᕗᖓ ᐅᓂᒃᑲᐅᑎᖃᕈᒪᓪᓗᖓ ᒐᕙᒪᒋᔭᑦᑕ 

ᖃᐅᔨᓵᕆᖃᑦᑕᖅᑕᖏᓐᓂᒃ ᐊᐅᓚᑕᖏᓪᓗ 

ᕿᑭᖅᑖᓗᖕᒥ. ᕿᑭᖅᑖᓗᖕᒥ ᑐᒃᑐᑦ ᐊᒃᓱᐊᓗᒃ 

ᐱᕐᔪᐊᖑᔪᑦ ᓄᓇᕗᒻᒥᐅᓄᑦ ᕿᑭᖅᑖᓗᖕᒥᐅᓄᑦ 

ᐊᒻᒪᓗ ᑕᐃᒪᓐᓇ ᐅᓄᕈᓐᓃᑲᓪᓚᑐᐊᓘᓚᐅᑎᓪᓗᒋᑦ 

ᑐᒃᑐᐃᑦ ᐊᐅᓚᑕᐅᑦᑎᐊᕆᐊᖃᖅᑐᑦ 

ᐅᓄᖅᓯᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ ᑕᒪᓐᓇ 

ᓯᕗᓪᓕᐅᔾᔭᐅᓯᒪᓪᓗᓂ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1845 

ᐆᒪᔪᑦ ᐊᐅᓚᑦᑎᔨᖏᑦᑕ ᐱᓕᕆᕝᕕᐊᓄᑦ.  

 

ᐊᕐᕌᒍᑕᒫᑦ 2014-ᒥᓂᒃ ᖃᔅᓯᐅᓂᖏᓐᓂᒃ 

ᖃᐅᔨᓴᐃᖃᑦᑕᖅᑐᒍᑦ. ᑕᐃᒪᓐᓇ ᖃᐅᔨᓴᓚᐅᖅᖢᑕ 

ᑐᑭᓯᔭᕗᑦ ᐃᓚᓕᐅᔾᔭᐅᓯᒪᓕᖅᑐᑦ 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᖏᓐᓂᒃ. ᑖᒃᑯᐊ ᐅᓂᒃᑳᑦ 

ᑐᓂᐅᖅᑲᖅᑕᐅᓯᒪᔪᑦ ᐊᖑᓇᓱᒃᑐᓕᕆᔩᑦ 

ᑎᒥᖁᑎᖏᓐᓄᑦ, ᕿᑭᖅᑖᓗᖕᒥ ᐆᒪᔪᓕᕆᔩᑦ 

ᑲᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ 

ᐊᑕᐅᓯᓐᖏᑦᑐᓄᑦ ᐊᐅᓚᑦᑎᖃᑕᐅᔪᓄᑦ. ᑕᐃᒃᑯᐊ 

ᐆᒪᔪᕐᓂᒃ ᖃᐅᔨᓴᖅᑏᑦ ᐃᓄᖕᓂᒃ 

ᑐᑭᓯᓇᓱᖕᓂᐊᖅᑐᑦ ᑐᑭᓯᑎᑦᑎᓗᑎᒡᓗ ᑭᓱᓂᒃ 

ᖃᐅᔨᓚᐅᕐᒪᖔᑦ 2019 ᐱᒋᐊᓕᖅᐸᑦ. ᑕᒪᑐᒪᓂ 

ᐃᓄᖕᓂᒃ ᑲᑎᒪᖃᑎᖃᖃᑦᑕᖅᑎᓪᓗᒋᑦ 

ᐃᖅᑲᓇᐃᔭᖅᑎᕗᑦ ᓄᓇᓕᖕᓄᑦ 

ᐳᓚᕋᖃᑦᑕᕐᓂᐊᖅᑐᑦ ᓯᕗᓂᒃᓴᒥᒃ ᕿᑭᖅᑖᓗᖕᒥ 

ᑐᒃᑐᑦ ᖃᐅᔨᓴᖅᑕᐅᓂᖏᑦ 

ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ.  

 

ᐅᖃᖅᑏ, ᐅᓪᓗᒥ ᖁᕕᐊᓱᒃᐳᖓ ᑕᐃᒃᑯᐊ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᕿᑭᖅᑖᓗᖕᒥ 

ᐊᒃᓱᐊᓗᒃ ᐱᓕᕆᑦᑎᐊᖅᓯᒪᔪᑦ 

ᓇᐅᑦᑎᖅᓱᖅᑎᐅᓪᓗᑎᒃ ᐅᓂᒃᑲᐅᓯᖃᖃᑦᑕᖅᖢᑎᒡᓗ 

ᖃᔅᓯᓂᒃ ᑐᒃᑐᓯᒪᖕᒪᖔᑦ ᐃᓚᒋᔭᖏᑦ ᐊᒻᒪᓗ 

ᒪᓕᒐᕐᓂᒃ ᒪᓕᑦᑎᐊᖅᖢᑎᒃ. ᐊᒃᑑᕝᕙ 4, 2018-ᒧᑦ 

ᑎᑭᖢᒍ 151 ᑐᒃᑐᑦᑐᖃᓚᐅᖅᑐᖅ ᕿᑭᖅᑖᓘᑉ 

ᕿᑭᖅᑕᖓᓂ 250-ᖑᑎᓪᓗᒋᑦ ᑕᐃᒃᑯᐊ ᐊᕐᕌᒎᑉ 

ᐃᓗᐊᓂ ᐱᔭᐅᔪᓐᓇᖅᑐᑦ ᐊᖑᓴᓪᓗᐃᓐᓇᐅᓪᓗᑎᒃ. 

 

ᐅᖃᖅᑏ, ᑕᐃᒃᑯᐊ ᖃᐅᔨᓴᖅᑏᑦ 

ᐊᐅᓚᑦᑎᔨᐅᖃᑕᐅᔪᑦ ᓄᓇᖅᑲᑎᒌᓪᓗ 

ᐃᓕᓴᕆᔪᒪᕙᒃᑲ ᑕᐃᒃᑯᐊ ᐊᐅᓚᑦᓯᓂᕐᒧᑦ 

ᐃᑲᔪᖅᓯᒪᓪᓚᕆᖕᒪᑕ ᑐᒃᑐᓕᕆᑎᓪᓗᑕ ᐊᒻᒪᓗ 

ᑐᒃᑐᑦ ᐅᓄᖅᓯᑎᑕᐅᒃᑲᓐᓂᕋᓱᒃᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᓄᑦ, 

ᒥᓂᔅᑕ ᑯᓱᒐᖅ. 

ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕋᑦᑎᐊᕐᓂᖅ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑲᖏᖅᖠᓂᒻᒥᐅᑦ ᐅᑉᓗᒃᑰᖅᐸᒃᑲ 

ᐊᖃᒍ ᐊᖏᕐᕋᕐᓂᐊᕐᒥᒐᒪ ᖁᕕᐊᓱᒃᐳᖓ. 

 

(ᑐᓵᔨᑎᒍᑦ) ᐅᖃᖅᑏ, ᐅᓗᒥ ᓇᖏᖅᓯᕗᖓ 

ᓄᓇᕗᒻᒥ ᒪᓕᒐᓕᐅᖅᑏᑦ ᑐᓴᖅᑎᑦᑐᒪᓪᓗᒋᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᖅ 

ᐃᓕᓴᕆᔭᐅᔾᔪᑎᖏᓐᓂᒃ. ᑲᓇᑕᒥ ᐊᕕᒃᑐᖅᓯᒪᔪᓂᒃ 

ᐅᑭᐅᖅᑕᖅᑐᒥᓪᓗ ᒥᓂᔅᑕᐃᑦ ᐊᖏᖃᑎᒌᓚᐅᖅᑐᑦ 

ᑕᐃᒪᐃᑦᑐᒥᒃ ᐃᓕᓴᖅᓯᔾᔪᕐᒥᒃ ᐋᖅᑭᒃᓯᔪᒪᓪᓗᑎᒃ. 

 

ᐊᒻᒪᓗ ᒥᓂᔅᑕᐃᑦ ᓇᓗᓇᐃᖅᓯᓚᐅᕐᒥᔪᑦ ᑕᒪᒃᑯᐊ 

ᕿᓂᖅᑏᑦ ᐊᒃᓱᕈᖅᐸᖕᓂᖏᑦ ᐃᓕᓴᕆᔭᐅᔭᕆᐊᓖᑦ 

ᐊᑭᓕᖅᓱᖅᑕᐅᓐᖏᑦᑐᓪᓗ ᑲᓇᑕᒥ. ᑖᒃᑯᐊ 

ᐃᓘᓐᓇᖏᑦ ᐃᖅᑲᓇᐃᔭᖅᓯᒪᔪᑦ ᑕᒪᓐᓇ 

ᐃᓕᓴᖅᓯᔾᔪᑦ ᐊᑐᖅᑕᐅᓂᐊᕐᒪᑦ ᓇᒥᓕᒫᖅ.  

 

ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ 

ᓂᕈᐊᒐᒃᓴᓐᖑᖅᑎᑦᑎᔪᒪᔪᑦ ᓄᓇᑦᑎᓐᓃᓐᖔᖅᑐᓂᒃ 

ᑕᓪᓕᒪᐅᓪᓗᑎᒃ ᐊᒡᒍᖅᑐᖅᓯᒪᓂᖏᑦ. ᓄᓇᓖᑦ 

ᒪᑭᒪᐃᓐᓇᕈᓐᓇᖅᑐᑦ ᒪᒃᑯᒃᑐᑦ ᐃᑲᔪᖅᓯᒪᔪᑦ 

ᑐᐊᕕᕐᓇᖅᑐᓕᕆᑎᓪᓗᒋᑦ ᕿᓂᖅᑏᑦ ᐊᒻᒪᓗ 

ᐊᑭᓕᖅᓱᖅᑕᐅᖏᖦᖢᑎᒃ ᐃᖅᑲᓇᐃᔭᖅᑐᑦ. 

 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᑐᐊᕕᕐᓇᖅᑐᓕᕆᔩᑦ 

ᑕᓪᓕᒪᓂᒃ ᓂᕈᐊᒐᒃᓴᓐᖑᖅᑎᑦᑎᓚᐅᖅᑐᑦ ᓄᓇᕗᒻᒥ 

ᑖᒃᑯᐊ ᑲᓇᑕᒥ ᐊᑦᑕᕐᓇᔾᔭᐃᖅᓯᒪᓂᕐᒧᑦ 

ᑐᓂᔭᐅᓂᐊᖅᑐᑦ ᕿᒥᕐᕈᓇᒃᑕᐅᓪᓗᑎᒡᓗ ᑖᒃᑯᓄᖓ 

ᑲᑎᒪᔨᕋᓛᖑᔪᓂᒃ ᓂᕈᐊᓐᓂᐊᖅᑐᓂᒃ ᑖᒃᑯᐊ 

ᒪᓕᒐᖃᕐᒪᕆᒃᖢᑎᒃ ᑭᓇᒃᑯᑦ ᐱᑎᑕᐅᔪᓐᓇᕐᒪᖔᑕ 

ᐃᓕᓴᕆᔭᐅᔾᔪᑎᒥᒃ. 

 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1846 

ᐅᖃᖅᑏ, ᐅᓄᖅᑐᒻᒪᕆᐊᓗᐃᑦ 

ᓂᕈᐊᒐᒃᓴᓐᖑᖅᑕᐅᓚᐅᖅᑑᒐᓗᐊᑦ 

ᐊᖑᒻᒪᑎᓚᐅᓐᖏᒻᒪᑕ ᒪᓕᒐᖏᓐᓄᑦ ᑲᓇᑕᐅᑉ 

ᒪᓕᒐᖁᑎᒋᔭᖏᓐᓄᑦ ᑕᒪᒃᑯᓄᖓ 

ᑎᓂᔭᐅᔭᕆᐊᖃᖅᑐᓄᑦ.  

 

ᐅᖃᖅᑏ, ᐃᓘᓐᓇᖏᑦ ᓂᕈᐊᒐᒃᓴᓐᖑᖅᑎᑕᕗᑦ 

ᑕᕝᕘᓇ ᖃᐅᔨᓴᖅᑕᐅᔪᐃᓐᓇᐅᓚᐅᓐᖏᑦᑐᑦ 

ᑭᓯᐊᓂᓕ ᒪᕐᕉᒃ ᓄᓇᕗᒻᒥᐅᒃ ᑐᓂᔭᐅᓚᐅᖅᑐᑦ 

ᑐᐊᕕᕐᓇᖅᑐᓂᒃ ᒥᐊᓂᖅᓯᓂᕐᒧᑦ 

ᐱᓕᕆᑦᑎᐊᕐᓂᑯᓄᑦ ᑐᓐᓂᕐᕈᓯᐊᓂᒃ ᕿᓂᖅᑏᑦ ᐊᒻᒪ 

ᐸᖅᓴᐃᔩᑦ. 

 

ᐊᒻᒪ ᐅᖃᖅᑏ, ᖁᕕᐊᓱᒃᑐᖓ ᒥᔅᑕ ᐄᓴ ᕿᓪᓚᖅ 

ᐊᒻᒪᓗ ᒥᔅᑕ ᔫᓯ ᐄᓴ ᐱᐅᓐᖏᖅᑐᖅ 

ᑲᖏᖅᑐᒑᐱᖕᒥᐅᑖᒃ ᓯᕗᓪᓕᖅᐹᖑᓪᓗᑎᒃ 

ᓄᓇᕗᒥᐅᓂᒃ ᑐᓐᓂᖅᑯᓯᐊᖅᑖᖅᑑᒃ ᑖᒃᑯᓄᖓ 

ᐃᓕᓴᕆᔭᐅᔾᔪᑎᓂᒃ.  

 

>>ᐸᑦᑕᑐᖅᑐᑦ 

 

ᐅᐱᒋᑦᑎᐊᖅᑕᒃᑲ ᑖᒃᑯᐊ ᐱᔨᑦᓯᕋᑦᑎᐊᖅᓯᒪᖕᒪᑕ 

ᓄᓇᓕᖕᓄᑦ ᐊᒻᒪᓗᑦᑕᐅᖅ ᑕᐃᒃᑯᓂᖓ 

ᑭᓐᖒᒪᒃᓴᖅᑐᑦ ᕿᓂᖅᑕᐅᔪᓂᓛᒃ ᓇᓂᔭᐅᖃᑦᑕᕐᒪᑕ 

ᐊᒃᓱᐊᓗᒃ ᐅᐱᒋᑦᑎᐊᖅᐸᒃᑲ ᑕᒪᒃᑯᓄᖓ 

ᐊᒃᓱᕈᑦᑎᐊᖅᖢᑎᒃ ᕿᓂᖅᑎᐅᖃᑕᐅᖃᑦᑕᕐᒪᑕ. 

 

ᐅᖃᖅᑏ, ᓄᓇᕗᒻᒥ ᑐᐊᕕᕐᓇᖅᑐᓕᕆᔩᑦ 

ᑐᓂᔭᐅᕋᑖᕐᒪᑕ ᐃᓕᓴᖅᓯᔾᔪᑎᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂ ᐅᓪᓗᒥ ᑐᓂᓯᓂᐊᓕᕐᒥᔪᑦ 

ᑕᒪᒃᑯᓄᖓ ᐃᓕᓴᕆᔭᐅᔪᓄᑦ ᐊᒻᒪᓗᑦᑕᐅᖅ 

ᑲᖏᖅᖢᒑᐱᖕᒥ ᑕᐃᒃᑯᓇᓂ 

ᐃᓕᖅᓴᖅᓯᔭᖅᑐᕐᓂᐊᖅᑐᑦ ᑕᐃᒃᑯᐊᓗ ᑕᐃᑯᖓ 

ᐅᐸᒍᑎᓇᓱᓛᕆᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ, 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

ᓴᖅᑭᑎᑦᑎᓂᖅ ᓄᑖᒥᒃ 

ᐃᖅᑲᓇᐃᔭᕐᓕᕆᓂᐊᖅᑐᓂᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᔪᓚᐃ 2018-ᖑᑎᓪᓗᒍ 

ᒐᕙᒪᕗᑦ ᑐᓴᖅᑎᑦᑎᓚᐅᕐᒪᑦ ᓄᑖᒥᒎᖅ 

ᓴᖅᑭᑦᑎᓂᐊᓕᕐᒪᑕ ᐱᓕᕆᕕᖕᒥ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑲᑎᑕᐅᓂᐊᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᒃᓴᕆᔭᖓ 

ᐊᑕᐅᓯᕐᒦᓕᕐᓗᑎᒃ ᐱᓕᕆᕕᖓᑦ ᐃᓛᒃᑰᖓᓕᕐᓄᑎᒃ 

ᑮᓇᐅᔭᓕᕆᔨᒃᑯᑦ. ᒫᓐᓇᐅᔪᖅ ᑮᓇᐅᔭᓕᕆᔨᒃᑯᓐᓂ 

ᐊᐅᓚᑦᑎᔨᒃᑯᓪᓗ ᐱᓕᕆᕕᖓᓐᓃᑦᑑᒐᓗᐊᖅ.  

 

ᐅᓪᓗᒥ ᑖᒃᑯᐊ ᑐᓴᖅᑎᑦᑐᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐱᓕᕆᕕᖁᑎᒋᔭᖏᑦ 

ᑐᓴᕋᓱᐊᖅ DPRA-ᑯᑦ ᖃᐅᔨᒪᔨᑕᐅᔪᑦ 

ᑎᑎᕋᐅᔭᕐᓂᐊᖅᑐᑦ ᐋᖅᑭᒃᓱᖅᓯᒪᓂᕆᓂᐊᖅᑕᖓᓂᒃ 

ᑖᔅᓱᒪ ᐱᓕᕆᕕᐅᑉ ᐋᖅᑭᒃᓱᐃᓗᑎᒡᓗ ᐸᕐᓇᒃᑐᑦ 

ᐸᕐᓇᐅᑎᒃᓴᖓᓂᒃ. ᐋᒡᒌᓯ 28-ᖑᑎᓪᓗᒍ DPRA-ᑯᑦ 

ᐊᐱᖅᓱᑯᓘᔭᖃᑦᑕᓚᐅᖅᑐᑦ ᐊᒻᒪ ᐊᒃᑐᖅᑕᐅᔨᒪᔪᓂᑦ 

ᐊᐱᖅᓱᖃᑕᖅᖢᑎᒃ ᐃᖅᑲᓇᐃᔭᖅᖢᑎᒡᓗ 

ᐱᓕᕆᔭᐅᔭᕆᐊᓕᖕᓂ.  

 

ᐅᖃᖅᑏ, ᐊᖓᔪᑦᑲᐅᑏᑦ ᓯᕗᓕᖅᑎᐅᑉ 

ᑎᑎᕋᕐᕕᖓᓂ ᐊᒻᒪᓗ ᑮᓇᐅᔭᓕᕆᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᑯᓪᓗ ᑲᑎᒪᖃᑎᖃᓚᐅᖅᑐᑦ 

DPRA-ᑯᓐᓄ ᐅᓄᖅᑐᐃᖅᓱᒃᖢᑎᒃ ᑖᒃᑯᓂᖓ 

ᐋᖅᑭᒃᓱᐃᓇᓱᒃᖢᑎᒃ ᑎᒥᐅᑉ 

ᐋᖅᑭᒃᓯᒪᓂᕆᓂᐊᖅᑕᖓᓐᓂ ᐊᒻᒪ 

ᐊᑐᓕᖅᑎᑕᐅᓂᖓᓄᑦ ᐸᕐᓇᐃᓂᐊᕐᒪᑕ.  

 

ᑖᒃᑯᐊ ᑲᑎᒪᔨᕋᓛᑦ ᓂᕈᐊᖅᓯᓯᒪᔪᑦ ᐱᐅᓂᖅᐹᒃᑯᑦ 

ᐱᔨᔅᓯᕈᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ ᑐᕌᒐᒃᓴᖏᑦ 

ᓯᕗᓪᓕᐅᔾᔭᐅᓯᒪᔪᑦ ᒪᓕᒡᓗᒋᑦ ᐅᑯᐊ 

ᓴᓐᖓᑦᑎᒋᐊᕐᓂᖏᑦ ᐃᖅᑲᓇᐃᔭᖅᑏᑦ 

ᐅᓄᖅᓯᒋᐊᖁᓪᓗᒋᑦ ᐊᒻᒪ ᐃᖅᑲᓇᐃᔭᖅᑎᓕᕆᓂᕐᒧᑦ 

ᐊᑐᐊᒐᐃᑦ ᐱᓕᕆᔾᔪᑏᑦ ᐃᓄᐃᑦ 

ᐃᖅᑲᓇᐃᔭᖅᑎᖏᓐᓄᑦ ᐱᔨᑦᓯᕈᑎᐅᔪᑦ 

ᕿᒥᕐᕈᓇᒃᑕᐅᓗᑎᒃ ᐊᒻᒪᓗᑦᑕᐅᖅ ᒐᕙᒪᒃᑯᑦ 

ᐋᖅᑭᒃᓱᖅᓯᒪᓂᕆᔭᖏᓐᓂᒃ ᑮᓇᐅᔭᓂᒡᓗ 

ᐋᖅᑭᖅᓱᐃᑦᑎᐊᕐᓗᑎᒃ ᐊᑐᖅᑕᐅᓂᐊᖅᑐᓂ 

ᓯᕗᓪᓕᐅᔾᔭᐅᓯᒪᔪᓂᒃ ᐊᖑᒻᒪᑎᓂᐊᕐᒪᑕ 

ᓄᓇᕗᒻᒥᐅᑦ ᑭᓐᖒᒪᔭᖏᓐᓄᑦ. 

 

ᐅᖃᖅᑏ, ᑖᒃᑯᐊ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

ᑐᕌᒐᒃᓴᖏᑦ ᐱᓕᕆᕕᖓᑦᑕ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒃᓱᕈᒃᑲᓐᓂᕐᓂᐊᖅᑐᑦ 

ᐋᖅᑭᒃᓯᒪᓕᖅᑎᓪᓗᒍ ᑕᒪᓐᓇ 

ᐋᖅᑭᒃᓯᒪᓂᕆᓂᐊᖅᑕᖓ.  

 

ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᒃᑯᓪᓗ ᑐᓴᖅᑎᑦᑎᓂᐊᕐᒥᔪᑦ 

ᐊᓯᔾᔨᖅᐸᓪᓕᐊᓕᖅᑎᓪᓗᒋᑦ ᐃᖅᑲᓇᐃᔭᖅᑏᑦ 

ᐱᔭᕇᖅᓴᐅᔪᒫᖅᑐᖅ ᐃᐳᕈᓪ 1, 2019-ᒥ 

ᐊᑐᓕᖅᑎᑕᐅᔪᓐᓇᖅᓯᓂᐊᕐᒪᑦ ᑖᓐᓇ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᔪᐊᓇᓯ. 

ᐃᓕᓐᓂᐊᓕᓐᖏᑦᑐᓂᑦ ᓱᕈᓯᓕᕆᓂᕐᒥᓪᓗ 

ᐱᓕᒻᒪᖅᓴᐃᓃᑦ ᐱᓕᕆᔾᔪᑏᓪᓗ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᓕᒫᑦᓯᐊᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᖁᕕᐊᑉᐳᖓ ᐃᓪᓗᒥ ᑐᓴᖅᑎᑦᓯᔪᓐᓇᕋᒪ 

ᐃᓕᓐᓂᐊᓂᕐᓂᓕᕆᔨᒃᑯᑦ ᐃᓕᓐᓂᐊᖅᑎᑦᓯᓚᐅᕐᒪᑕ 

ᐋᒡᒌᓯ 2018-ᒥ. ᐃᓕᓐᓂᐊᕆᐅᖅᓴᕕᒻᒥᐅᑕᓂᒃ 

ᓄᓇᕗᓕᒫᒥ ᐃᓚᐅᓪᓗᑎᒃ. 

 

ᐅᖃᖅᑏ, ᑖᒃᑯᐊ ᐃᓕᓐᓂᐊᒐᒃᓴᑦ ᐃᓚᒋᔭᐅᔪᑦ 

ᐅᑭᐅᓄᑦ ᐱᖓᓱᓄᑦ ᐱᓕᕆᔾᔪᑎᑦ ᐸᕐᓇᑕᐅᔪᑦ 

ᐃᖅᑲᓇᐃᔭᖅᑎᑦᑎᓐᓄᑦ ᐋᖅᑭᑦᓱᖅᑕᐅᓚᐅᖅᐳᑦ 

ᑐᕌᖓᓪᓗᑎᑦ ᐃᓕᓐᓂᐊᕆᐅᖅᓴᔪᓄᑦ ᐊᒻᒪᓗ 

ᐸᐃᕆᕕᓐᓄᑦ ᑖᓐᓇᓗ ᒪᕐᕉᓕᖅᑲᖓᔪᑦ ᐊᕐᕌᒍᑦ 

ᐊᖏᕈᑎᒧᑦ ᐊᑎᓕᐅᖅᑕᐅᓚᐅᖅᓯᒪᔪ ᓯᑏᕝᕙ 

2017-ᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 

ᒐᕙᒪᑐᖃᒃᑯᑦ. 

 

ᐅᖃᖅᑏ, 90 ᐅᖓᑖᓂᑦᑐᑦ ᐃᓚᐅᔪᖃᓚᐅᖅᐳᑦ 

35-ᓂᑦ ᐃᓕᓂᓐᐊᕆᐅᖅᓴᕕᓐᓂᒃ 

ᓚᐃᓴᖃᖅᑎᐅᔪᓂᑦ ᓄᓇᕗᓕᒫᒥ 

ᐃᓕᓐᓂᐊᖃᑕᐅᓪᓗᑎᒃ ᐃᓕᓐᓂᐊᕆᐅᖅᓴᕕᒻᒥ 

ᐃᓕᓐᓂᐊᕈᑎᒃᓴᑎᐊᕙᐅᓛᓂᒃ. ᐊᒻᒪᑦᑕᐅ ᐅᖃᖅᑏ, 

ᐅᓪᓘᓐᓄᑦ ᒪᕐᕉᓐᓄᑦ ᑮᓇᐅᔭᓕᕆᓂᕐᒥᒃ 

ᐅᖃᓕᒫᕆᐅᖅᓴᖅᑎᑕᐅᓚᐅᕆᕗᑦ 

ᐃᓕᓐᓂᐊᖅᑎᑕᐅᓚᐅᖅᖢᑎᒃ 23 ᐊᐅᓚᑦᑎᔩᑦ  

ᐸᐃᕆᕕᖕᒥᑦ ᐅᐸᒍᑎᓪᓗᑎᑦ 29-ᓐᓂᑦ 

ᐃᓕᓐᓂᐊᕆᐅᖅᓴᕕᓐᓂᑦ ᑭᒡᒐᖅᑐᐃᔪᓂ. 

 

ᐃᓕᓐᓂᐊᖅᑎᑕᐅᑎᓪᓗᒋᑦ ᐱᓕᕆᕝᕕᒋᔭᒃᑲ 

ᑕᑯᒃᓴᐅᑎᑦᑎᓚᐅᕆᕗᑦ ᐃᓕᓐᓂᐊᕆᐅᖅᓴᕖᑦ ᐊᒻᒪᓗ 

ᐸᐃᕆᕖᑦ ᐊᑐᒐᒃᓴᖏᓐᓂᑦ ᑐᓂᐅᖅᑲᖅᑕᐅᓛᖅᑐᓂ 

ᓚᐃᓴᖃᖅᑐᓄᑦ ᐃᓕᓐᓂᐊᕆᐅᖅᓴᕕᓐᓄᑦ ᒫᑦᓯ 

2019 ᑐᖔᓂ. ᑖᒃᑯᐊ ᐊᑐᒐᑦᓴᑦ ᐃᓚᖃᓚᐅᖅᐳᑦ 

ᓄᓇᕗᒻᒥ ᐱᓕᕆᐊᖑᓯᒪᔪᓄᑦ ᓇᑎᕋᕐᒥᒃ 

ᐱᓕᕆᐊᖑᔪᓐᓇᖅᑐᓄᑦ ᐅᖃᓕᒫᒐᓂᒃ ᐱᓕᕆᕕᒻᒥ 

ᑕᕆᔮᒃᓴᓂᑦ ᕿᕐᓕᖅᑐᓂᑦ ᐊᒻᒪᓗ ᐊᔾᔩᒌᖏᑦᑐᑦ 

ᐋᖅᑭᑦᓱᒐᕐᓂᑦ ᐱᓐᖑᐊᖑᓪᓗᑎᒃ ᓲᕐᓗ 

ᑭᑉᐹᕆᑦᑐᑯᓗᐃᑦ ᐊᒻᒪᓗ ᐃᓄᓐᖑᐊᑦ. ᐅᖃᖅᑏ, 

ᐅᑯᐊ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᐃᓄᐃᓐᓇᖅᑐᑦ, 

ᖃᓪᓗᓈᑎᑐᑦ, ᐅᐃᕖᑎᑐᓪᓗ. 

ᓴᖅᑭᔮᖅᑎᑦᑎᓂᐊᖦᖢᑎᒡᓗ ᐃᓄᐃᑦ ᐃᓕᖅᑯᓯᖏᓐᓂ 

ᐊᕙᑎᒋᔭᑦᑎᓐᓂᓗ. 

 

ᐅᖃᖅᑎᑦᓯᔩ, ᖁᕕᐊᓱᑉᐳᖓ ᐃᖅᑲᓇᐃᔭᖅᑏᑦ 

ᐃᑲᔪᖅᑐᕈᓐᓇᕋᑦᑎᒍᑦ ᐃᓕᓐᓂᐊᕆᐅᖅᓴᕕᓐᓂᑦ 

ᓚᐃᓴᖃᖅᑎᐅᔪᓂᑦ ᐱᓕᕆᕝᕕᖃᖅᑐᑦ 

ᐃᓕᓐᓂᐊᒐᑦᓴᖃᖅᑎᑕᐅᕙᒃᖢᑎᒃ ᐊᒻᒪᓗ 

ᐃᑲᔫᑎᒃᓴᖃᖅᑎᑕᐅᕙᒃᖢᑎᒃ ᐱᓕᕆᐊᒃᓴᖏᓐᓂᒃ 

ᐱᕙᒌᔭᖅᓯᓪᓗᒋᑦ ᓴᖅᑭᑦᑎᓂᐊᖅᑕᖏᓐᓂᓪᓗ 

ᐃᑲᔫᑎᑦᓴᓂᒃ. ᐅᐱᒍᓱᖃᑦᑕᖅᑕ 

ᐱᓕᒻᒪᒃᓴᑎᑦᑎᓪᓘᓐᓃᑦ ᐊᒻᒪᓗ 

ᐊᑐᒐᒃᓴᖃᖅᑎᑦᑎᕙᓪᓗᓂ ᐱᐅᔪᒥᑦ ᐊᑦᑐᐃᔪᓐᓇᕐᒪᑕ 

ᓄᑕᖅᑲᑦ ᐱᕙᓪᓕᐊᓂᖏᓐᓄᑦ 

ᐃᓕᓐᓂᐊᕆᐅᖅᓴᕕᒦᑉᐸᑦᑐᓪᓗ 

ᐸᐃᕆᕕᒻᒦᐸᑦᑐᓄᓪᓗ. ᐅᖃᖅᑏ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᑦ ᓯᕗᓕᖅᑎᖓ ᓴᕕᑲᑖᖅ. 

ᐱᓕᕆᖃᑎᒌᓐᓂᖅ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐃᓕᑕᕆᖅᑑᒃᑲᓐᓂᓪᓗᐊᕋᒪ.  

 

(ᑐᓵᔨᑎᒍᑦ) ᐅᖃᖅᑏ, ᑭᖑᓪᓕᖅᐹᖑᓕᖅᑎᓪᓗᒍ 

ᑲᑎᒪᕐᔪᐊᕐᓂᕆᔭᕗᑦ ᒫᓐᓇᐅᓂᖓᓂ 

ᑐᓴᖅᑎᑦᑎᔪᒪᓪᓗᖓ ᐃᓚᒋᔭᐅᔪᖅ ᐊᐅᓚᑦᑎᔩᑦ 

ᑲᑎᒪᔨᖏᓐᓄᑦ ᓄᑖᖑᓂᖅᐹᖅ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1848 

ᒥᓂᔅᑕ ᐸᑎᖅ ᓇᑦᓯᖅ, ᑖᓐᓇ ᑲᒪᒋᔭᖃᕐᓂᐊᓕᖅᑐᖅ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪᓗᑦᑕᐅᖅ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᖃᐅᒃᐸᑦ ᐱᒋᐊᓛᖅᑐᖅ. 

ᑭᒡᒐᖅᑐᖅᖢᒋᑦ ᒥᓂᔅᑕᐃᑦ ᑲᑎᒪᔨᖏᑦ, ᑐᓐᖓᓱᒋᑦ 

ᐊᒻᒪ ᐅᐱᒍᓱᒃᐳᒍᑦ ᐃᓕᖕᓂᒃ.  

 

>>ᐸᑦᑕᑐᖅᑐᑦ 

 

ᐃᓚᒋᒃᑲᓐᓂᖅᖢᓂᐅᒃ, ᒥᓂᔅᑕ ᔩᓂ ᐃᖃᓪᓗᐊᖅ 

ᐅᑎᖅᑎᑦᑎᓂᐊᖅᑐᖅ ᑲᒪᒃᑲᓐᓂᓕᕐᓗᓂ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐅᕙᖓ ᑲᒪᖔᓕᕐᓗᖓ 

ᒥᓂᔅᑕᐅᓕᕐᓗᖓ ᐊᕙᑎᓕᕆᓂᕐᒧᑦ.  

 

ᐅᖃᖅᑏ, ᐊᒻᒪᓗᑦᑕᐅᖅ ᐅᖃᐅᓯᖄᕐᔪᒍᒪᔪᖓ 

ᒪᓕᒐᓕᐅᖅᑎᓕᒫᓄᑦ ᒪᓕᒐᓕᐅᕐᕕᒃ 

ᓄᖅᑲᖅᐸᓪᓕᐊᓂᐊᓕᖅᑎᓪᓗᒍ ᑕᖅᑭᓄᑦ 

ᐊᒥᓲᓐᖏᑦᑑᒐᓗᐊᓄᑦ.  

 

ᐊᒃᓱᕈᕐᓇᖅᑐᕈᓘᖃᑦᑕᕋᑖᖅᑐᖅ ᐱᓇᓱᐊᕈᓯᑦᑎᓐᓂ, 

ᐱᓕᕆᐊᒃᓴᓕᒻᒪᕆᐊᓘᓪᓗᑕ ᐊᓯᔾᔩᑲᑕᒃᓯᒪᓪᓗᑕᓗ 

ᐃᓗᐊᓐᖏᑲᑕᒃᖢᑕᓗ ᐅᕙᓐᓄᑦ 

ᐊᒃᓱᕈᖅᑐᐃᓐᓇᐅᑲᑕᒃᑲᑦᑕ. 

 

ᐅᓪᓗᒥ ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᓕᒫᑦ 

ᐊᖏᖅᓯᒪᑦᑎᐊᕐᒪᑕ ᓄᓇᕗᒻᒧᑦ. 

ᐊᒃᓱᕉᑎᖃᑦᑎᐊᖅᑲᑦᑕᖅᑐᑦ ᒪᓕᒐᓕᐅᕐᕕᖕᒥ ᑕᕝᕙᓂ 

ᐊᒃᓱᐊᓗᒡᓗ ᐃᖅᑲᓇᐃᔭᒐᒃᓴᑦ ᐅᓄᖅᑑᓪᓗᑎᒃ. 

ᐊᖏᕐᕋᖅᐸᓪᓕᐊᓕᖅᑎᓪᓗᑕ, ᑕᐅᑐᓐᖑᐊᖅᑕᕗᑦ 

ᑐᕌᒐᒃᓴᕗᓪᓗ ᐃᒡᓗᒌᑦᑎᐊᖅᑯᔭᕗᑦ ᐊᒻᒪᓗ 

ᐊᐅᓪᓗᑎᓗᒍ ᑐᕌᕈᑎᒋᓂᐊᖅᑕᕗᑦ 

ᑎᑭᒐᓱᐊᖅᑕᕗᓪᓗ ᑕᐃᑲᓂ ᑐᕌᖅᑕᕗᒥ. 

 

ᐅᖃᖅᑏ, ᐃᖅᑲᓇᐃᔭᖃᑎᒌᖃᑦᑕᕋᑦᑕ ᓄᓇᕗᒻᒥᐅᑦ 

ᐱᐅᓯᓂᖅᓴᐅᖁᓪᓗᒋᑦ ᓄᓇᒋᔭᖓ ᐃᓱᒪᒋᔭᕗᑦ 

ᐊᔾᔨᒌᖃᑦᑕᓐᖏᒃᑲᓗᐊᖅᑎᓪᓗᒋᑦ ᑕᐅᑐᒃᑕᕗᓪᓗ, 

ᑕᒫᓃᒃᑲᑦᑕ ᐱᔾᔪᑎᖃᖅᑐᐃᓐᓇᐅᓪᓗᑕ 

ᐊᓯᔾᔩᔪᒪᔪᐃᓐᓇᐅᒐᑦᑕ ᐱᕚᓪᓕᖅᑎᑦᑎᔪᒪᓪᓗᑕ 

ᐃᖅᑲᓇᐃᔭᖃᑎᒌᓪᓗᑕ ᑭᓯᐊᓂ ᑖᓐᓇ 

ᑕᐃᒪᐃᓕᔪᓐᓇᕐᒪᑦ. 

 

ᑖᓐᓇ ᓯᕗᓕᖅᐹᕆᓚᐅᕋᒃᑯ ᑲᑎᒪᕐᔪᐊᖅᑎᓪᓗᑕ 

ᓯᕗᓕᖅᑎᐅᓪᓗᖓ ᐅᐱᒍᓱᑦᑎᐊᖅᑐᖓ 

ᐊᖏᖅᓯᒪᑦᑎᐊᖅᖢᖓᓗ 

ᐅᖃᖅᑎᒌᑦᑎᐊᖅᑲᑦᑕᕈᒪᓪᓗᑕ, 

ᐃᓕᑉᐹᓪᓕᕈᒪᓪᓗᑕᓗ ᐃᓕᔅᓯᖕᓂᒃ ᐊᒻᒪᓗᑦᑕᐅᖅ 

ᖁᔭᓐᓇᒦᖅᐸᔅᓯ ᐊᒃᓱᕈᖅᑐᐊᓘᓪᓗᓯ 

ᐃᖅᑲᓇᐃᔭᖃᑦᑕᓚᐅᕋᔅᓯ ᓴᐱᓕᕆᓐᖏᑦᑎᐊᖅᖢᓯᓗ. 

ᐊᒻᒪ ᐊᖏᕐᕋᐅᖅᑎᐊᕐᓂᐊᖅᐳᓯ ᖁᕕᐊᓱᑦᑎᐊᕐᓗᓯ 

ᖃᓄᐃᖏᑦᑎᐊᕐᓗᓯ ᑲᑎᒪᒃᑲᓐᓂᓛᕐᒥᒐᑦᑕ 2019-ᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓇᑦᓯᖅ, ᐱᒃᑯᒋᕙᑦᑎᒋᑦ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᑲᑎᒪᕐᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᖃᓗᖕᓂ ᐃᑯᐊᓪᓚᒃᑐᒧᑦ ᐱᓕᕇᓐᓇᖅᑐᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐅᓐᓄᓴᒃᑯᑦ, 

ᐅᓐᓄᓴᒃᑰᖅᐸᒋᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᕙᓐᖓᑦᑕᐅᖅ 

ᓴᖅᑭᑦᑎᔪᒪᔪᖓ ᐅᓪᓗᒥ ᐅᖃᐅᓯᖃᕐᓗᖓ 

ᐃᖃᓗᖕᓂᑦ ᑕᒫᓂ ᖃᓄᐃᓐᓂᐅᔪᒥᒃ. 

ᒪᓕᒐᓕᐅᖅᑎᐅᖃᑎᒃᑲ ᓇᓗᓇᐃᖅᓯᓇᓱᒡᓗᑕ 

ᖁᐊᖅᓵᖅᓯᒪᓪᓚᕆᓕᑲᐃᓐᓇᕋᑦᑕ ᐃᑲᕋᓄᑦ 12-ᓄᑦ. 

ᐊᐃᑦᑖᕌᓗᒃ ᐃᑯᐊᓪᓚᒃᑐᐊᓗᖕᒥ ᑕᐃᒫᒃ ᑕᑯᓪᓗᓂ.  

 

ᐅᖃᖅᑏ, ᒫᓐᓇ ᓱᓕ ᐃᑯᐊᓚᒐᓛᖅᑑᒐᓗᐊᖅ ᑖᓐᓇ 

ᓂᐅᕕᖅᑎᒃᑯᑦ ᓂᐅᕕᕐᕕᖏᑦ ᐃᑲᓪᓗᐊᒃᑲᓗᐊᕐᒪᑦ 

ᑖᓐᓇ ᖃᒥᑕᐅᕙᓪᓕᐊᓕᖅᑐᖅ 

ᓂᐅᕕᕐᕕᓪᓚᑦᑖᖑᓂᖓ ᐃᑯᐊᓪᓚᖏᑦᑑᒐᓗᐊᖅ. 

ᐊᑏ ᑐᒃᓯᐊᖅᑕ ᑕᐃᒪᓐᓇᐃᖁᓪᓗᒍ. 

 

ᐅᖃᖅᑏ, ᓯᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗᒋᑦ 

ᑕᐃᒃᑯᐊ ᐅᐸᖅᑳᕐᖓᐅᑕᐅᓚᐅᖅᑐᑦ ᐅᓐᓄᐊᓕᒫᖅ 

ᑕᐃᑲᓃᒻᒪᑕ. ᑕᖃᓚᐅᖅᓯᒪᓇᑎᒃ ᖃᒥᑦᑎᓇᓱᒃᖢᑎᒃ 

ᐃᑯᐊᓚᔪᒥᒃ. ᐊᒻᒪᓗᑦᑕᐅᖅ ᐅᐱᒋᔪᒪᓪᓗᒋᑦ 

ᐃᓘᓐᓇᖏᑦ ᓄᓇᕗᑉ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑐᑦ, 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1849 

ᐊᒻᒪᓗᑦᑕᐅᖅ ᓄᓇᓕᖅᐸᐅᔭᓂ ᑖᒃᑯᐊᒃ 

ᑭᐅᑦᑎᐊᖃᑦᑕᓚᐅᕐᒪᑕ ᐅᐸᒍᑎᓯᒪᓪᓗᑎᑦ 

ᐊᒻᒪᓗᑦᑕᐅᖅ ᖁ.ᔭᓐᓇᒦᕈᒪᔭᒃᑲ  

ᐊᑭᓕᖅᓱᖅᑕᐅᓇᑎᑦ ᐱᓕᕆᔪᑦ ᐊᒻᒪᓪᓗᑕᐅᖅ ᓲᕐᓗ 

ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᖅᑏᑦ 

ᑎᒥᖁᑎᒋᔭᖓᑦ. 

 

ᐅᖃᖅᑏ, ᐊᔭᐅᖅᑐᐃᔪᒪᓪᓗᖓ ᑖᒃᑯᐊ ᑎᒥᐅᔪᑦ 

ᓇᓗᓇᐃᖅᓯᓯᒪᑦᑎᐊᕐᒪᑕ ᓄᓇᓕᒃ ᓂᖀᕈᔾᔮᓐᖏᒻᒪᑕ 

ᓱᓕ, ᐊᒻᒪ ᓇᓗᓇᐃᖅᓯᒃᑲᓐᓂᓪᓗᑕ 

ᑐᐊᕕᓗᐊᕌᓗᒡᓗᑎᒃ ᓂᕿᓂᒃ ᓄᐊᑦᑎᐊᓗᓪᓗᑎᒃ 

ᑕᖁᐊᒃᓴᓂᒃ ᐱᒋᐊᑐᖃᓐᖏᑦᑐᑦ.  

 

ᐅᖃᖅᑏ, ᐅᓄᑲᓚᒃᑐᑦᑕᐅᖅ 

ᐃᑯᐊᓪᓚᒃᑎᑕᐅᓐᓂᕐᒥᖕᒪᑕ ᐃᖃᓗᐃᑦ ᐃᓗᐊᓂ, 

ᐃᑲᕐᕌᑦ 12 ᐃᓗᐊᓂ. ᐅᒃᐱᕈᓱᑦᑎᐊᖅᑐᖓ ᑖᒃᑯᐊ 

ᐸᓖᓯᒃᑯᑦ ᑭᓇᒃᑯᓪᓘᓐᓃᑦ ᖃᐅᔨᓴᐃᑦᑎᐊᕐᓂᐊᕐᒪᑕ 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑦᑕᕆᐊᖃᕋᑦᑎᒍᑦ 

ᐱᓕᕆᐊᒃᓴᖏᓐᓂᑦ. 

 

ᐅᖃᖅᑏ, ᑕᐃᒪᐃᑦᑐᖃᖅᑎᓪᓗᒍ ᐃᓅᓯᑦᑎᓐᓄᑦ 

ᐊᑦᑐᐃᓂᖃᓪᓚᕆᖕᒪᑦ ᓂᐅᕕᕐᕕᖕᒥᓗ 

ᐃᖅᑲᓇᐃᔭᖅᑐᓄᑦ ᐊᐃᑦᑖᕈᓱᒃᑲᓗᐊᖅᑐᖓ 

ᖁᕕᐊᓱᒃᑐᖓ ᐅᓄᖅᑐᑦ ᑎᒥᐅᔪᑦ 

ᐃᖅᑲᓇᐃᔭᖃᑎᒌᒍᓐᓇᕐᒪᑕ ᐅᑎᕐᔫᒥᖁᓪᓗᒋᑦ 

ᓴᓇᒃᑲᓐᓂᖁᓪᓗᒋᑦ ᑖᒃᑯᐊᓗ ᓄᓇᕗᒻᒥᐅᑕᐃᑦ 

ᓄᓇᓕᖕᒥᐅᑕᐃᑦ ᐅᖃᐅᑎᓪᓗᒋᑦ, ᐃᑲᔪᖅᑐᖅᑕᐅᕗᓯ 

ᒪᓕᒐᓕᐅᖅᑎᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ, ᒥᔅg ᒪᐃᓐ. 

ᓄᓇᕗᒻᒥ ᐊᑭᑐᔪᖅᑐᕈᑎᓄᑦ 

ᑮᓇᐅᔭᖅᑐᓕᕆᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. (ᑐᓵᔨᑎᒍᑦ) 

ᓯᕗᓪᓕᖅᐹᒥᒃ ᐅᖃᒃᑲᓐᓂᕈᒪᔪᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒪ ᐅᖃᐅᕆᕋᑖᖅᑕᖓ 

ᑕᐃᒃᑯᐊᑦᑕᐅᖅ ᖃᑦᑎᕆᔩᑦ 

ᐅᐸᖅᑳᓐᖑᑕᐅᖃᑦᑕᖅᑐᖅ ᖁᔭᒋᑦᑎᐊᖅᐸᒃᑲ. 

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᕼᐋᕐᓗ  

ᐃᓕᑦᓯᕙᓪᓕᐊᒪᒋᓐᓇᖅᖢᖓᓪᓗ ᐅᔾᔨᕆᕼᐃᒪᔭᒻᓂᒃ 

ᐊᑭᑐᔫᑎᑦ ᒥᒃᕼᐋᓄᑦ ᐅᓂᒃᑳᕈᐊᖅᑐᖓ ᐅᑉᓗᒥ.  

 

ᑐᑭᕼᐃᐅᒪᔭᑉᑯ ᓄᓇᕗᑦ ᒐᕙᒪᑦ 

ᐱᓐᖑᖅᑎᑕᐅᓚᐅᕐᓂᖓᓂᒃ 1999-ᒥ, ᒫᓐᓇᒧᑦ 

ᑕᐅᑐᒃᖢᒍ ᑕᒪᓐᓇ ᐊᑭᑐᔫᑎᓕᕆᓂᖅ 

ᐊᕼᐃᕐᔨᑉᐸᓪᓕᐊᕋᐅᔭᐃᓐᓇᖅᑕᖅᕼᐃᒪᖕᒪᑦ. ᐊᒻᒪ 

ᓂᓪᓕᕈᐊᖅᖢᑕ ᒫᓐᓇ ᑕᕝᕙ ᓄᓇᕗᑦ ᐅᑉᓗᑕᒫᑦ 

ᐊᕼᐃᔾᔨᖅᐸᓪᓕᐊ’ᒪᑦ.  

 

ᑕᒪᓐᓇᑦᑕᐅᖅ ᐊᑭᑐᔫᑎᓕᕆᓂᖅ ᑕᐃᒪ ᐃᕼᐅᒪᒋᔭᕋ 

ᕼᐅᓕᖕᓂᖅᐸᑦ ᐊᕼᐃᔾᔨᖃᑕᐅᒋᐊᓕᒃ. ᖃᓄᖅ 

ᓄᓇᕗᒻᒥ ᐱᕙᓪᓕᐊᔪᑦ ᒪᓕᒡᓗᒋᑦ, ᑕᕝᕙᓂ ᐃᒡᓘᑉ 

ᐃᓗᐊᓂ ᐱᓕᕆᐊᕆᔭᕗᑦ ᐊᕼᐃᔾᔨᖃᑕᐅᒋᐊᓖᑦ 

ᒪᓕᒋᐊᓖᑦ. 

 

ᑕᐃᒪ ᕼᐃᑕᒪᓂᒃ ᐃᕼᐅᒪᒋᔭᒻᓂᒃ 

ᐅᖃᐅᕼᐃᖃᕈᐊᖅᖢᖓ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᑯᓂᖓ ᐅᖃᐅᓯᖃᕈᒪᓪᓗᖓ, 

ᐃᓗᓕᑯᓘᔮᓗᐊᕌᓗᖃᖅᑐᓂᒃ 

ᐅᖃᐅᓯᖃᔾᔮᖅᐸᓪᓚᐃᓐᖏᑦᑐᖓ.  

 

ᓯᕗᓪᓕᖅᐹᒥᒃ ᐃᒪᓐᓇᐃᖁᔨᓇᒐᔭᖅᑐᖓ 

ᐊᑭᑐᔪᖅᑐᕈᑎᒃᓴᓄᑦ ᐱᓕᕆᔾᔪᑎᖃᕐᓂᐊᖅᑎᓪᓗᒋᑦ 

ᓄᓇᕗᒻᒥ, ᕿᒥᕐᕈᓇᒃᑎᐊᒃᑲᓐᓂᕆᐊᖃᖅᑕᕗᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ 

ᐅᓄᕐᓂᖏᑦ ᑕᕝᕙᓂ. ᖃᓄᕐᓕ 

ᓇᑉᐸᖅᑎᕆᓲᖑᖕᒪᖔᑕ ᐃᒡᓗᓕᐅᓲᖑᖕᒪᖔᑦᑕ.  

 

ᒫᓐᓇᕋᑖᖑᓚᐅᖅᑐᖅ ᐊᖏᔪᐊᓗᖕᒥᒃ ᐱᓕᕆᔪᓂᒃ 

ᑕᑯᓚᐅᕋᑦᑎᒍᑦ $10 ᒥᓕᐊᖏᓐᓃᑦᑐᐊᓗᖕᓂᑦ 

ᓴᖅᑭᑦᑎᓚᐅᕐᒪᑕ 15 ᐳᓴᒥᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᐊᕐᓗᑎᑦ. 

ᖃᐅᔨᒪᓗᐊᕌᓗᓐᖏᒃᑲᓗᐊᖅᑐᖓ ᑕᕝᕙᓃᑦᑐᓕᒫᑦ 

ᒪᓕᒐᓕᐅᖅᑏᑦ, ᑭᓯᐊᓂᓕ ᓂᕈᐊᖅᑕᐅᕝᕕᒋᓯᒪᔭᒃᑲ 

ᑭᒡᒐᖅᑐᖅᖢᒋᑦ ᑕᐃᒪᐃᓐᓂᐊᖅᐸᑕ ᓄᓇᑦᑎᓐᓂ, 

ᐊᒃᓱᐊᓗᒃ ᑲᓐᖑᑦᑎᒃᑲᔭᖅᑐᖓ 15 ᐳᓴᑐᐃᓐᓇᕐᒥᒃ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1850 

ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᐊᖅᑎᓪᓗᒋᑦ. 

 

ᐅᓄᖅᑐᖕᒪᕆᖕᓂᒃ ᐃᖅᑲᓇᐃᔭᓐᖏᑦᑐᖃᕋᑦᑕ 

ᓄᓇᕗᓕᒫᒥ ᓄᓇᓕᖕᓂ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᒪᐃᓐ (ᑐᓵᔨᑎᒍᑦ): ᐊᒻᒪᓗ ᐃᖅᑲᓇᐃᔭᓐᖏᓐᓂᖅ 

ᐃᓚᒋᔭᐅᖕᒪᑦ ᑐᖁᑎᑦᑎᕙᓪᓕᐊᖕᒪᑦ ᓄᓇᕗᒻᒥ 

ᐊᔪᖅᓴᓗᐊᕐᓂᖅ ᐃᖅᑲᓇᐃᔭᓐᖏᓐᓂᕐᓗ. ᑖᓐᓇ 

ᑕᕝᕙ ᓯᕗᓪᓕᖅᐹᖅ ᕿᒥᕐᕈᐊᒃᑲᓐᓂᕆᐊᖃᖅᑕᕗᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ 

ᐱᕕᖃᖅᑎᑕᐅᒃᑲᓐᓂᒐᔮᕈᐊᖅᖢᖓ ᐊᐱᕆᔪᖓ. ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑲᑎᒪᔨᓕᒫᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐅᖃᐅᓯᕆᔭᓂ 

ᐅᓪᓗᒥ ᐱᔭᕇᕈᓐᓇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? 

ᑐᓴᓐᖏᓐᓇᒪ ᒥᔅᑐ ᒪᐃᓐ, ᑲᔪᓯᓚᐅᕆᑦ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ 

ᒪᓕᒐᓕᐅᖅᑎᐅᖃᑎᒃᑲ. 2 ᒥᓂᔅᓯ 30 ᓴᑲᓐᔅ 

ᐱᐊᓪᓚᒃᑯᓂ.  

 

(ᑐᓵᔨᑎᒍᑦ) ᑕᐃᒪ ᑖᓐᓇ ᓯᕗᓪᓕᖅᐹᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᓐᓄᑦ 

ᖃᐅᔨᒪᓐᖏᒃᑲᓗᐊᖅᑐᖓ 15% 

ᐅᖓᑖᓅᕈᓐᓇᕐᒪᖔᑕ ᓲᕐᓗ ᐃᖃᓗᖕᓂᑦ 

ᐆᒃᑑᑎᒋᓗᒍ ᐅᕝᕙᓘᓐᓃᑦ 20%. ᑭᓯᐊᓂ ᑕᒪᓐᓇ 

ᖃᐅᔨᓴᑦᑎᐊᕆᐊᖃᖅᑰᓕᕋᑦᑎᒍᓗ ᐊᒻᒪᓗ 

ᐃᓱᒪᒋᒃᑲᓐᓂᕆᐊᖃᕋᑦᑎᒍᑦ ᐱᓕᕆᓂᕗᑦ.  

ᓲᖃᐃᒻᒪᑦ ᑕᐃᒪ ᐃᖅᑲᓇᐃᔭᕈᓐᓇᖅᑐᐊᓗᐃᑦ 

ᐃᖅᑲᓇᐃᔭᓐᖏᓐᓂᕐᓗ ᐳᖅᑐᔫᓪᓗᓂ ᓄᓇᓕᑦᑎᓐᓂ 

ᐅᓄᖅᑐᓂᒃ. ᐃᖅᑲᓇᐃᔭᓐᖏᑦᑐᑦ ᐃᓄᐃᑦ ᐊᒻᒪᓗ 

ᐃᓄᐃᑦ ᐊᒥᓲᓐᖏᑦᑐᑯᓘᓪᓗᑎᒃ ᐊᑭᑐᔪᖅᑐᕐᓂᖅ 

ᐅᕝᕙᓗᑭᐊᖅ ᑐᑭᓯᑦᑎᐊᓐᖏᒃᑲᓗᐊᖅᐳᖓ ᑭᓯᐊᓂ 

ᐱᕕᒃᓴᖅᑕᖃᖅᑰᕐᒪᑦ.  

 

ᑖᓐᓇᓕ ᑐᒡᓕᐊ ᐅᖃᕆᐊᕈᑎᒋᔪᒪᔭᕋ 

ᐃᓱᒪᒋᒃᑲᓐᓂᕆᐊᖃᕋᔭᑦᑎᒍᑦ ᖃᓄᖅ 

ᐋᖅᑭᒃᓱᖅᓯᒪᖃᑦᑕᕐᒪᖔᑦᑎᒍᑦ ᐊᑭᑐᔪᖅᑐᖅᑐᑦ. 

ᐅᖃᐅᑎᖃᑦᑕᕐᓗᒋᑦ ᒪᑐᒥᖓ ᐱᕙᒌᔭᐃᓂᕐᒥᒃ 

ᐸᕐᓇᒃᐸᓪᓕᐊᓂᕐᒧᑦ. ᑕᐃᒪ ᐱᕙᒌᔭᐃᓗᑕ 

ᐸᕐᓇᒃᑕᐅᕙᓪᓕᐊᑎᓪᓗᒍ ᐊᑭᑐᔪᖅᑐᖅᑐᓄᑦ 

ᐱᓕᕆᐊᑦ ᓄᓇᓕᓕᒫᑦ ᐃᓚᐅᑎᑦᑕᕆᐊᖃᕋᑦᑎᒍ 

ᐱᖁᑎᕐᔪᐊᓄᑦ ᐃᓂᑦᓴᐅᓗᑎᒃ.  

 

ᐃᑉᐸᒃᓴᖅ ᒪᓕᒐᓕᐅᕐᕕᖕᒥ ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᓚᐅᕐᒪᑦ 

ᐱᖁᑎᕐᔪᐊᓄᑦ ᑕᒪᒃᑯᐊ ᐊᕕᒃᑐᖅᓯᒪᔪᓂᒃ ᓂᐅᕕᕐᕖᑦ 

ᐃᒪᓐᓇ ᓯᐊᒻᒪᖅᑎᕐᕕᐅᓯᒪᓇᑎᒃ, 

ᑎᔅᓯᒋᔭᐅᑐᐃᓐᓇᓚᐅᕐᒪᑦ.  

 

ᐅᖃᓐᖏᑦᑐᖓ, ᑖᒃᑯᐊ ᐃᖃᓗᖕᓂ 

ᓴᓂᑦᑎᐊᓐᓃᑦᑐᖅ ᐃᖃᓗᖕᓂ ᒪᓕᒐᖏᑦ. 

ᐅᖃᓐᖏᑦᑐᖓ, ᐃᓕᓯᖏᑦᑎᐊᕐᒪᕆᒍᒪᓂᕋᕐᓗᖓ 

ᐃᖃᓗᖕᓄᑦ, ᑲᖏᖅᖠᓂᕐᒧᑦ ᐃᖃᓗᑦᑑᑎᐊᒧᓪᓗ. ᐄ, 

ᑕᐃᑯᖓ ᐱᖁᑎᕐᔪᐊᓂᒃ ᑖᒃᑯᐊ ᑐᖅᑲᖅᑕᕐᕕᒋᒐᑦᑎ. 

ᐅᖃᖅᑐᖓᓕ, ᐃᒪᓐᓇ 

ᓯᓚᐃᕐᕆᔭᐅᔭᕆᐊᖃᓐᖏᓐᓇᑦᑕ ᐃᓱᒪᑦᑎᒍᑦ. ᑖᒃᑯᐊ 

ᐱᖁᑎᕐᔪᐊᓕᒫᑦ ᑖᒃᑯᓄᖓ 

ᓄᓇᓕᖕᓅᕆᐊᖃᓐᖏᒻᒪᑕ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᒪᐃᓐ (ᑐᓵᔨᑎᒍᑦ): ᑕᐃᒪ ᐃᓱᒪᕗᑦ 

ᓂᕈᐊᕆᔪᓐᓇᑕᑦᑎᓐᓂᒃ ᐃᑲᔪᕈᓐᓇᖅᑐᑦ ᓄᓇᕗᒻᒥ 

ᒪᑐᔭᕆᐊᖃᓐᖏᓐᓇᑦᑕ. ᑕᐃᒫᒃ 

ᐸᕐᓇᒃᑕᐅᕙᓪᓕᐊᓕᖅᑎᓪᓗᒋᑦ ᐊᑭᑐᔪᖅᑐᖅᑐᑦ 

ᐱᓕᕆᐊᒃᓴᐃᑦ. ᐊᒻᒪᓗ ᖃᓄᖅ ᓴᓇᖃᑦᑕᕐᒪᖔᑦ, 

ᖃᓄᖅ ᐊᑭᓕᖅᓱᐃᖃᑦᑕᕐᒪᖔᑕ, 

ᑕᑯᓇᑐᐃᓐᓇᖏᓪᓗᒍ ᓄᓇᓕᖕᓄᑦ 

ᓇᓕᐊᖕᓅᕐᓂᐊᕐᒪᖔᑕ. ᑭᓯᐊᓂ ᑕᑯᓇᒡᓗᒍ 

ᓇᖕᒥᓂᖃᖅᑐᓂᒃ ᐱᓕᕆᖃᑎᖃᕐᓂᕋᖅᑐᖅ 

ᐅᕝᕙᓘᓐᓃᑦ ᓇᖕᒥᓂᖅ ᓴᓇᓂᐊᕋᓗᐊᕈᑦᑕ. 

 

ᒐᕙᒪᕗᑦ ᓴᓇᔭᐅᓚᐅᕐᒪᑦ ᓯᐊᒻᒪᖅᑎᕆᓯᒪᓂᕐᒥᒃ 

ᐃᓱᒪᖃᖅᑐᑦ. ᑕᒪᓐᓇᓗ ᓯᐊᒻᒪᖅᑎᕆᓂᖅ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1851 

ᑕᒪᑐᒧᖓ ᐊᑭᑐᔪᖅᑐᖅᑐᓄᑦ ᑖᓐᓇ ᑕᕝᕙ ᑐᒡᓕᐊ 

ᐅᖃᕈᒪᔭᒪ. 

 

ᐱᖓᔪᖓᓕ, ᐅᖃᕇᖅᑲᐅᒐᒪ ᑕᒪᓐᓇ 

ᓇᖕᒥᓂᖃᖅᑐᑦ (ᑐᓵᔨᑎᒎᕈᓐᓃᖅᑐᖅ) 

ᐊᒥᒐᖅᕼᐃᔪᓂᒃ ᑮᓇᐅᔭᖃᕋᑉᑕ ᒐᕙᒪᐅᔾᔪᑕ  

ᖃᐅᔨᒪᔪᒍᑦ, ᐊᒥᒐᖅᕼᐄᓐᓇᔭᖅᑐᑦ ᐃᒡᓗᓕᕆᓂᖅ 

ᐆᒃᑑᑎᒋᓗᒍ. ᐅᖃᐃᓐᓇᖅᑕᖅᑐᒍᑦ ᐄ ᖃᐅᔨᒪᔪᒍᑦ 

ᐃᒡᓗᓂ ᐊᒥᒐᒃᕼᐃᓗᒃᑖᖅᑐᒍᑦ ᓄᓇᕗᒻᒥᐅᑕᑎᒍᑦ 

ᑭᕼᐃᐊᓂ ᑮᓇᐅᔭᕗᑦ ᒥᑭᓗᐊᕐᒪᑦ ᑖᓐᓇ 

ᑭᕝᕚᖅᑎᖏᒻᒪᑦ ᓈᑉᒪᖏᒻᒪᑦ, ᐄ.  

 

(ᑐᓵᔨᑎᒍᑦ) ᐅᑉᐱᕈᓱᒃᑲᒪ ᐱᕕᖃᖅᑰᕋᑦᑕ ᑕᒪᒃᑯᐊ 

ᓇᖕᒥᓂᖅ ᓴᓇᔪᓐᓇᖅᑐᓂᒃ ᐊᑐᐃᓐᓇᔪᓂᒃ 

ᐃᒡᓗᓅᒐᓗᐊᖅᐸᑦ ᐅᔭᕋᕐᓂᐊᖅᑎᓐᓂᒃ 

ᐱᓕᕆᖃᑎᖃᕐᓗᑕ ᐆᒃᑑᑎᒋᓪᓗᒍ 

ᐱᓕᕆᖃᑎᕋᕋᓗᐊᕈᑦᑕ ᓇᖕᒥᓂᒃ 

ᑮᓇᐅᔭᖃᖅᑎᑦᑎᔪᓂᒃ ᑰᖕᒧᑦ ᓱᑲᓐᓇᖅᑐᓕᕆᓂᕐᒥᒃ 

ᓄᓇᕗᑦ, ᐅᕝᕙᓘᓐᓃᑦ ᑐᓴᐅᒪᕐᔪᑎᓕᕆᓂᖅ 

ᐱᖃᓯᐅᑎᓗᒍ ᐅᐊᔭᓕᖅᓱᐃᓂᖅ ᐃᖅᑲᖓᒍᑦ. 

ᐅᕝᕙᓘᓐᓃᑦ ᐊᖅᑯᓯᐅᕐᓗᑕ ᑐᓚᒃᑕᕐᕕᖕᓂᓪᓗ 

ᐅᒥᐊᒃᑯᕕᖕᓂᒃ.  

 

ᑖᓐᓇᓕ ᐃᓗᐊᖏᓕᐅᕈᑎᖅᑰᔨᔪᖅ ᒫᓐᓇ 

ᐊᑐᖃᑦᑕᖅᑕᑦᑎᓐᓄᑦ ᑐᑭᓯᓇᖏᓗᐊᕐᒪᑦ 

ᓇᒻᒥᓂᖃᖅᑐᓄᑦ. 

ᐱᓕᕆᖃᑎᖃᕈᒪᒐᓗᐊᖅᖢᒋᑦ ᓄᓇᕗᑦ ᒐᕙᒪᒃᑯᑦ, 

ᓇᐅᒃᑯᑦ ᐱᓕᕆᖃᑎᒋᔪᒪᕙᕗᑦ ᓇᒻᒥᓂᖅ 

ᑮᓇᐅᔭᓕᐅᖅᑏ? ᑖᓐᓇ ᑐᑭᓯᓇᖅᐱᑖ? ᒪᑐᐃᖓᕕᑖ 

ᑐᒃᓯᕋᐅᑎᓂᑦ ᐃᒪᓐᓇᓗ ᑲᑐᔾᔨᖃᑎᒌᓐᓂᒃᑯᑦ 

ᑮᓇᐅᔭᖃᖅᑐᓂᒃ ᒪᑐᐃᖓᑦᑎᐊᕐᓂᖅ? ᑖᓐᓇ 

ᐊᐱᖅᑯᑎᕐᔪᐊᖑᖕᒪᑦ, ᐅᖃᖅ. 

 

ᑖᓐᓇ ᐊᖏᓂᖅᐹᖑᓚᐅᖅᑐᖅ ᒫᓂ ᐅᓇᓂᑦᑎᐊᑯᓗᒃ 

ᓇᖕᒥᓂᖃᖅᑐᓄᑦ ᑲᑐᔾᔨᖃᑎᖃᖅᑐᑕ. 

ᖃᐅᔨᒪᓐᖏᑦᑐᖓ ᑖᓐᓇ ᑲᔪᓯᑦᑎᐊᓚᐅᖅᐹ, 

ᑲᔪᓯᑦᑎᐊᓚᐅᖏᓛᖅ? ᑐᑭᓯᓇᓱᒋᐊᖃᖅᑐᒍᑦ 

ᓯᕗᒧᐊᒃᐸᓪᓕᐊᓗᑕ ᑐᑭᓯᓇᑦᑎᐊᕆᐊᖃᕋᑦᑕ 

ᓇᖕᒥᓂᖅ 

ᑮᓇᐅᔭᓕᐅᖅᑎᐅᔪᑦ, ᖃᓄᕐᓗ ᓂᕆᐅᒋᔭᖃᕐᒪᖔᑕ. 

 

ᑭᖑᓪᓕᖅᐹᕐᓕ, ᐅᖃᕆᐊᕈᒪᔭᕋ ᐅᖃᖅᑏ, ᑖᓐᓇ 

ᕿᒥᕐᕈᐊᖅᑎᐊᒃᑲᓐᓂᕆᐊᖃᕋᑦᑎᒍ 

ᐱᓕᕆᖃᑎᖃᕐᓂᕆᔭᕗᑦ ᓄᓇᓖᑦ ᒐᕙᒪᖏᓐᓂᒃ 

ᐱᖁᑎᕐᔪᐊᓂᒃ ᐅᖃᓪᓚᓕᕌᖓᑦᑕ. ᑖᓐᓇ ᒫᓐᓇ 

ᐊᑐᖃᑦᑕᖅᑕᕗᑦ ᐊᓯᔾᔨᖅᓯᒪᓕᕐᒪᑦ ᐊᕐᕌᒎᓯᒪᔪᓂ. 

ᑭᓯᐊᓂᓕ ᐃᒪᐃᑦᑑᒻᒪᑦ ᑎᒍᓚᐅᖅᓯᒪᓴᒐᑦᑎᒍ 

ᔭᓗᓇᐃᒥ ᑐᖅᑲᖅᑕᕐᕕᖃᖅᑎᓪᓗᑕ, 

ᓄᓇᑦᓯᐊᕐᒥᐅᑕᖑᓪᓗᑕ. 

 

ᑕᐃᒫᒃ ᑐᑭᓯᐅᒪᔭᕆᐊᖃᕋᑦᑕ ᓄᓇᓖᑦ ᒐᕙᒪᖏᑦ 

ᐃᓚᒋᑦ ᐱᖁᑎᕐᔪᐊᕐᒥᖕᓂᒃ ᓇᖕᒥᓂᖅ 

ᓴᓇᔪᓐᓇᑦᑎᐊᕐᒪᑕ ᐊᒻᒪᓗ 

ᐱᔪᓐᓇᖅᑎᑦᑕᕆᐊᖃᕋᑦᑎᒍ ᐊᔪᓐᖏᑦᑐᑦ ᑕᐃᒪᓐᓇ 

ᑕᐃᒪᐃᓕᐅᕈᓐᓇᖁᓗᒋᑦ. ᖃᓄᖅ ᑭᐅᔾᔪᑎᖓ 

ᑭᓲᒐᓗᐊᑭᐊᖅ ᑭᓯᐊᓂ ᐱᔪᓐᓇᖅᑎᑦᑕᕆᐊᖃᕋᑦᑎᒍ 

ᓇᓕᐊᒃᑯᑐᐃᓐᓇᖅ. ᓯᕗᒃᑲᑕᖅᑎᐅᓂᐊᕐᒪᑕ 

ᓄᓇᓕᖕᒥᖕᓂᒃ ᓇᖕᒥᓂᖅ ᓴᓇᔪᓐᓇᓂᐊᖅᐸᑕ, 

ᓴᓂᑦᑎᓐᓂ. 

 

ᐅᖃᖅᑏ, ᖃᐅᔨᒪᒐᓗᐊᖅᑐᖓ 

ᐅᖃᖅᑲᐅᒐᓗᐊᖅᑐᖓ. ᒪᒥᐊᓇᐅᒐᓗᐊᖅ ᑭᓯᐊᓂ 

ᐃᒃᐱᒋᒐᒃᑭᑦ ᑖᒃᑯᐊ ᑎᓴᒪᓚᐅᓕᖅᑲᖓᔪᑦ 

ᐊᓯᔾᔨᕈᓐᓇᕈᑦᑎᒍ ᑲᑐᔾᔨᓗᑕ ᓄᓇᕗᒻᒥ 

ᐱᐅᓯᕚᓪᓕᖅᑎᑦᑎᔪᓂᒃ ᑕᑯᔪᒪᒐᓗᐊᖅᐳᖓ. 

ᐃᓯᓕᔾᔪᑎᒋᓗᒍ ᐊᕐᕌᒎᓂᐊᖅᑐᓂᒃ ᐊᓯᔾᔨᖅᑐᒥᒃ 

ᑕᑯᒐᔭᕈᒪᒐᓗᐊᖅᐳᖓ 

ᐋᖅᑭᒃᓱᐃᓂᕆᖃᑦᑕᖅᑕᑦᑎᓐᓂᒃ ᐱᖁᑎᕐᔪᐊᓂᒃ 

ᖃᓄᖅ ᑮᓇᐅᔭᖃᖅᑎᖃᑦᑕᓂᑦᑎᓐᓄᑦ, ᖃᓄᕐᓗ 

ᓇᖕᒥᓂᖅ ᑮᓇᐅᔭᐅᓕᐅᕋᓱᐊᒃᑎᓄᑦ ᐱᓗᐊᖅᑐᒥᒃ 

ᐊᒻᒪᓗ ᑖᒃᑯᐊ ᓄᓇᓖᑦ ᒐᕙᒪᖏᑦ 

ᖃᓄᐃᓕᐅᖃᑦᑕᕐᒪᖔᑦᑎᒍᑦ ᑖᓐᓇ 

ᓴᓇᕙᓪᓕᐊᓗᑎᒍᑦ ᓄᓇᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᓪᓗ ᒥᓯᔅ ᑕᐅᑐᓐᖏ. 

ᖃᐅᔨᒪᓂᑐᖃᒃ ᓇᓄᓕᕆᓂᕐᒥᒃ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᐊᑯᓂ 

ᐃᖅᑲᖅᓴᐅᑎᒋᓯᒪᓕᖅᑕᕋ ᖃᓄᖅ ᐅᕙᒍᑦ 

ᒪᓕᒐᓕᐅᖅᑎᐅᔪᒍᑦ ᒐᕙᒪᐅᔪᒍᑦ, ᖃᓂᑦᑎᓐᓄᑦ 

ᐱᔨᑦᑎᕐᒪᖔᑦᑕ ᐃᓄᐃᑦ ᖃᐅᔨᒪᔭᑐᖃᖓᓂᒃ.  

 

ᒪᑯᐊ ᓇᓄᐃᑦ ᑭᕙᒥ ᐊᒻᒪ ᐊᒃᖤᐃᑦ 

ᐃᓱᒫᓗᖕᓇᓪᓚᑦᑖᓕᕐᒪᑕ ᓄᑕᕋᓄᓪᓗ, ᐊᕐᓇᓄᓪᓗ, 

ᒪᖃᐃᑎᓄᓪᓗ. ᑕᐃᒪᓕ ᖃᑉᓗᓈᑦ ᓄᓇᖓᓅᕌᖓᑦᑕ 

ᑕᑯᖃᑦᑕᖅᑐᒍᑦ ᓇᓄᓐᖑᐊᑯᓗᖕᓂᒃ 

ᑕᐃᑎᖅᑐᖅᓯᒪᔪᑦ ᐊᓐᓄᕌᖅᓯᒪᔪᑦ, ᓲᕐᓗ ᐱᓐᖑᐊᑦ. 

ᓄᑕᕋᑦᑎᓐᓂᒃ ᐃᓕᓐᓂᐊᖅᑎᑦᑎᔪᑦ ᒪᑯᐊ ᓇᓄᐃᑦ 

ᐃᖅᓯᓇᓐᖏᑦᑐᑦ. ᐱᕈᖅᐸᓪᓕᐊᑎᓪᓗᖓᓕ 

ᖃᐅᔨᒪᔪᖓᑦᑕᐅᖅ, ᐃᓕᔅᓯ, ᑐᓴᖅᑎᑕᐅᓯᒪᔪᒍᑦ 

ᓇᓄᐃᒡᒎᖅ ᓯᓚᑐᖕᒪᑕ ᐅᖃᐅᓯᕆᖃᑦᑕᓐᖏᓪᓗᒋᑦ 

ᑐᓵᖕᒪᑕ.  

 

ᐊᒻᒪᓗ ᑐᓴᖅᓯᒪᔪᒍᑦ ᖃᐅᔨᒪᔪᒍᑦ ᕿᒻᒥᓂᒃ 

ᓯᕗᓕᕗᑦ ᓇᑯᐊᓂᒃ ᐱᕈᖅᑎᑦᑎᖃᑦᑕᓚᐅᖅᑐᑦ 

ᖃᓄᖅ ᓇᓄᕐᓂᒃ ᐊᖑᓇᓱᕆᐊᕌᖓᒥᒃ ᕿᒻᒦᑦ 

ᑕᐃᒃᑯᐊ ᐊᑐᖅᑕᐅᓪᓗᑎᒃ, ᓲᕐᓗ ᐅᑉᓗᒥ ᐳᑭᖅᑕᓖᑦ 

ᑲᐃᓇᐃᓐ(K9) ᕿᒻᒥᓂᒃ ᐊᑐᖅᐸᖕᒪᑕ ᐃᓄᖕᓄᑦ. 

ᐊᓯᐅᔨᔭᖅᐳᑦ ᑖᓐᓇ ᖃᐅᔨᒪᓂᕆᔭᖓᑦ ᖃᓄᖅ 

ᐊᑐᕐᓂᒃ ᕿᒻᒥᓂᒃ. 

 

ᐃᓕᓐᓂᐊᖅᑎᑕᐅᓯᒪᖕᒥᔪᒍᑦ ᐱᕈᖅᐸᓪᓕᐊᑎᓪᓗᑕ 

ᓇᓄᕉᖅ ᖃᐃᒋᐊᖅᐸᖅ ᐊᒡᓕᕈᐊᖓ ᑕᐅᑐᒡᓗᒍ 

ᓴᐅᒥᖕᒧᑦ ᑕᓕᖅᐱᖕᒧᓪᓘᓐᓃᑦ ᐊᐅᓚᔾᔭᑦᑕ.  

 

ᖃᐅᔨᒪᔭᑐᖃᖅᑐᖓ ᒨᓯᔅ ᐊᓕᔭᖅ, 

ᒪᕐᕈᐃᖅᑕᖅᑕᐅᓪᓗᓂ ᓇᓄᖅᑕᐅᓚᐅᖅᑐᖅ. 

ᒪᕐᕈᐃᖅᑕᖅᓱᓂ ᐊᓐᓇᒃᓯᒪᔪᖅ 

ᖃᐅᔨᒪᒐᒥ ᐃᓄᐃᑦ ᖃᐅᔨᒪᓂᕆᔭᖓᓂᒃ. 

ᐃᖅᓯᓇᖅᑐᕉᖅ ᑐᓄᒋᐊᖃᓐᖏᑦᑕᖅᐳᑦ, ᐹᓕᕈᑦᑎᒍᑦ.  

 

ᐊᒡᓛᑦ ᐃᖏᐅᑎᑦᑎᓐᓂ, ᐃᓄᐃᑦ ᐃᖏᐅᑎᖓᓂᒃ, 

ᐊᔮᔮᖑᓂᕋᖅᑕᐅᕙᓕᖅᑐᖅ, ᐃᖏᐅᑎᖃᕌᖓᑦᑕ 

ᓇᓄᕐᓂᒃ ᐅᖃᐅᓯᖃᖅᐸᒃᑐᒍᑦ ᖃᑯᖅᑐᕐᔪᐃᑦ, 

ᖁᖅᓱᖅᑐᕐᔪᐃᑦ. 

 

ᐃᒪᓐᓇᓕ ᐃᓱᒪᒋᔭᖃᖅᑐᖓ, ᐃᖅᑲᖅᓴᕆᐊᖃᖅᑐᒍᑦ 

ᐋᓐᓂᐊᖅᑐᒥᒃ ᐃᓐᓇᕐᒥᒃ ᖃᐅᔨᒐᒪ 

ᕿᓄᓚᐅᖅᓯᒪᔪᖅ ᓇᓅᑉ ᑎᖑᖓᓂᒃ ᐄᓯᔪᒪᓪᓗᓂ. 

ᐊᔪᓚᐅᖅᑐᖅ ᐄᓯᓂᖅ ᑰᑕᖃᓐᖏᒻᒪᑦ 

ᓇᓐᓄᒡᕕᐅᕙᓐᖏᒻᒪᑦ. 

 

ᕿᓂᖅᑕᐅᓯᒪᓐᖏᑦᑐᑦ ᓇᓄᐃᑦ ᓇᐅᒃᑯᑦ 

ᐃᓱᐊᖅᓴᐅᑎᓄᑦ ᐊᑐᖅᑕᐅᔪᓐᓇᕐᒪᖔᖏᑦᑕ. 

 

ᑲᔪᓯᑎᑕᐅᒍᒪᒐᓗᐊᖅᑐᖓ ᐃᑭᑦᑐᒐᔮᖕᒥᒃ 

ᐅᖃᐅᓯᖃᕈᒪᒐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ 

ᐅᖃᐅᓯᕆᔭᓂ ᐅᓪᓗᒥ ᐱᔭᕇᕈᒪᓪᓗᓂᒋᑦ, 

ᐱᔭᕇᕈᓐᓇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? 

ᑐᓴᓐᖏᓐᓇᒪ, ᑲᔪᓯᓚᐅᕆᑦ ᒥᓯᔅ ᑕᐅᑐᓐᖏ. 

 

ᑕᐅᑐᓐᖏᑦ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᖃᐅᔨᒪᔪᖓ ᐊᓈᓇᒐᓂᒃ ᐊᒻᒪ ᐊᑖᑕᒐᓂᒃ ᓇᓄᐃᑦ 

ᐋᓐᓂᐊᖅᑐᖃᓕᕌᖓᑦ ᐊᑐᖅᑕᐅᖃᑦᑕᖅᓯᒪᔪᑦ. ᐊᒻᒪ 

ᐊᓈᓇᒐ ᐅᖅᓱᐊᓂᒃ ᒥᖑᐊᕈᑎᖃᖅᓱᓂ ᐊᑐᖅᓯᒪᔪᖅ  

ᐅᒡᔫᑉ ᐅᖅᓱᐊᓂᒃ ᐊᒻᒪ ᐃᓛᕐᔪᒃᓱᓂᐅᒃ ᓇᓅᑉ 

ᐅᖅᓱᐊᓂᒃ ᐊᒥᕐᓗᒃᑐᖃᐃᓐᓇᓕᕐᒪᑦ 

ᒪᒥᒍᓐᓇᓐᖏᑦᑐᒥᒃ.  

ᖃᐅᔨᒪᔪᖓᑦᑕᐅᖅ ᑖᒃᑯᐊ ᑰᑕᐃᑦ 

ᐊᑐᖅᑕᐅᓯᒪᓐᖏᑦᑐᑦ. ᐃᓐᓇᕆᔭᖅᐳᑦ 

ᐅᑉᐱᕆᔭᖃᕐᒪᑕ ᐊᖕᒪᓗᖅᑐᑎᑐᑦ ᖃᑉᓗᓈᑎᑐᑦ 

ᐊᑐᓕᖅᑭᑦᑕᐅᖃᑦᑕᕐᓂᖅ, ᐃᓚᖏᑦ ᐅᑭᐅᑦ 7, 

ᐊᒥᓱᓐᖑᖅᐹᓪᓕᓲᑦ, ᐅᑭᐅᑦ 5 ᐱᐊᓂᒃᐸᑕ 

ᒥᑭᓪᓕᕚᓪᓕᓲᑦ ᐊᒥᓱᑐᐃᓐᓇᐅᓕᖅᓴᐅᓕᓲᑦ 

ᐱᓕᖅᑭᑦᑖᔪᖅ ᑕᒪᓐᓇ. 

 

ᑰᑕ ᑖᓐᓇ ᐊᑐᒐᒃᓴᑑᓐᖏᒻᒪᑦ. ᓲᖅ ᐃᓄᒃᑎᒍᑦ 

ᐊᑐᖅᐱᑎᒍᑦ? ᓂᕆᐅᒃᑐᖓ ᑲᑎᒪᓕᖅᐸᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᐃᖅᑲᖅᓴᐅᑎᖃᖁᓪᓗᒋᑦ 

ᓇᓄᐃᑦ ᐱᔾᔪᑎᒋᓪᓗᒋᑦ ᐊᓯᐊᓂᒃ ᑰᑕᐅᑉ 

ᐊᑐᖁᓕᕐᓗᒋᑦ.  

 

600-ᖑᖕᒪᑕ ᓇᓐᓄᒃᑕᐅᔪᓐᓇᖅᑐᖅ. 

ᓇᑭᓐᖔᖅᑐᕐᖑᓇ? ᓯᕗᓕᒃᑲᓕ ᐅᑉᐱᕈᓱᒃᓯᒪᔪᑦ 

ᐃᒪᓐᓇ ᐅᑭᐅᓂᒃ ᐊᔾᔨᒌᓐᖏᑦᑐᓂᒃ ᑕᖅᑭᖅ 

ᐊᑐᖅᑕᐅᓪᓗᓂ ᖃᓄᖅ ᓇᐅᒃᑯᑦ ᓇᓐᓄᒍᓐᓇᖅᐱᑕ 

ᐱᐅᓂᖅᐹᕐᒥᒃ ᐊᓐᓄᕌᓄᑦ ᐋᓐᓂᐊᕐᓂᕐᒧᑦ ᐊᒻᒪ 

ᓂᕿᒧᑦ? ᒫᓐᓇ ᐊᓯᐅᔨᓯᒪᓕᖅᑕᕗᑦ, 

ᐳᐃᒍᖅᓯᒪᓕᖅᑕᕗᑦ.  

 

ᑕᐃᒪᓕ ᓂᕆᐅᑉᐳᖓ ᑕᒪᒃᑯᐊ 600 

ᖁᕝᕙᕆᐊᖁᓪᓗᒋᑦ ᓇᓐᓄᒃᑕᐅᔪᑦ 

ᖃᐅᔨᒪᔨᕐᔪᐊᖑᓂᕋᖃᑦᑕᖅᑐᑦ ᖃᑉᓗᓈᑦ ᓄᓇᖓᓂ 

ᑎᑭᒻᒪᑕ ᐃᓄᐃᑦ ᖃᐅᔨᒪᓂᕆᔭᖏᑦ 

ᓂᐸᖏᖅᓯᒪᖕᒪᑕ. ᓂᕆᐅᒃᑐᖓ 

ᐃᖅᑲᖅᓴᐅᑎᐅᖁᓪᓗᒍ ᐋᓐᓂᐊᕐᓂᕐᒧᑦ ᓱᓇ 

ᓂᕐᔪᑎᐅᑉ ᑎᒥᖓ ᓱᖓᖓ, ᑎᖑᖓ, 

ᕿᓂᖅᑕᐅᖁᓕᖅᓱᒍ ᖃᐅᔨᒪᔨᕐᔪᐊᖏᓐᓄᑦ 

ᖃᑉᓗᓈᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᓱᖅᑐᒨ, ᒥᔅᑕ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 206 - 5(2): 

ᐱᒃᑯᒋᔭᐅᓂᖏᑦ ᓗᐃ ᑲᒪᒃᑯᖅ 

ᐃᓕᓴᕆᔭᐅᔾᔪᑎᑖᖅᑐᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ. ᓯᕗᓪᓕᖅᐹᒥᒃ ᐅᖅᓱᖅᑑᖅ ᐅᖃᕈᑎᓗᒍ 

ᐃᖃᓗᖕᒥᐅᑦ ᐃᓱᒪᒋᕙᕗᑦ ᐅᓪᓗᒥ. 

 

ᖁᔭᓐᓇᒦᒃ, ᐅᖃᖅᑏ. ᐅᐱᑦᑐᒻᒪᕆᐅᕗᖓ 

ᓇᖏᖅᓯᔪᓐᓇᕋᒪ ᐅᓪᓗᒥ ᐊᒻᒪᓗ ᖁᔭᒋᓗᒍ 

ᑕᒪᒃᑯᐊ ᑕᒫᓂ ᐊᕐᕌᒍᒥ ᑐᓂᔭᐅᔪᑦ ᑕᒪᐅᖓ 

ᓄᓇᓐᖑᐊᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓗᐃ 

ᖃᒧᒃᑳᖅ ᓂᕕᖓᑖᖓ ᓴᖅᑲᕐᒥᐅᑕᖓ. 

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲᓗ ᐃᕝᕕᓪᓗ 

ᖃᐅᔨᒪᑦᑎᐊᕋᑦᑕ ᑖᓐᓇ ᓗᐃ ᖃᒧᒃᑳᖑᓚᐅᖅᑐᖅ 

2016 ᑐᓂᔭᐅᓚᐅᕐᒪᑦ ᓄᓇᕗᒻᒥ 

ᐱᓕᕆᑦᑎᐊᖅᓯᒪᔪᓄᑦ ᐃᓅᓯᓕᒫᖅ ᐱᓕᕆᓂᖓᓄᑦ 

ᑕᒪᓐᓇ ᐅᑭᐅᖅᑕᖅᑐᒥ ᐊᑐᖅᓯᒪᔪᓂᑦ. ᐊᒻᒪᓗ 

ᐊᖓᔪᖅᑳᒧᑦ ᑐᖓᓕᕆᔭᐅᓚᐅᖅᑐᖅ ᑲᓇᑕᒥ 

ᓄᓇᓐᖑᐊᓕᕆᓂᕐᒧᑦ ᑲᑐᔾᔨᖃᑎᒌᓂ. 

 

ᐅᖃᖅᑏ, ᑕᒫᓂ ᑕᖅᑭᐅᑉ ᐱᒋᐊᕐᓂᖓᓂᒃ ᑖᓐᓇ 

ᑲᑐᔾᔨᖃᑎᒌᓚᐅᖅᑐᑦ ᐱᓕᕆᓂᐊᕐᒪᑕ ᑲᓇᑕᐅᑉ 

ᑐᖅᑲᑦᑕᕐᕕᖓᓂ ᐃᓕᓴᖅᓯᓇᓱᓪᓗᑎᑦ 

ᐱᔭᕇᖅᓯᒪᔪᓂᑦ ᓄᓇᓕᕆᓂᕐᒧᑦ ᕿᓂᕐᓂᕐᒧᑦ ᐊᒻᒪᓗ 

ᐃᓕᓐᓂᐊᕐᓂᕐᒧᑦ.  

 

ᑖᓐᓇ 2018 ᑐᓂᔭᐅᓚᐅᖅᑐᖅ ᓗᐃ ᖃᒧᒃᑳᖅ 

ᓴᖅᑲᕐᒥᐅᑕᖓᓂᒃ ᐅᑯᐊᖑᓚᐅᖅᐳᖅ: ᔫᓯᐲᓐ 

ᖃᒧᒃᑳᖅ, ᒍᕆᐊᒍᕆ ᑳᑉᓕ, ᔨᐅᕆᑦ ᕼᐃᐅᕆᔅ, ᐋᓐ 

ᐅᕙᓐ, ᒪᐃᑯ ᐱᐊᓚᓐ ᐊᒻᒪᓗ ᑭᒻ ᕚᓕᔅ. 

 

ᐅᖃᖅᑏ, ᑖᓐᓇ ᑲᑐᔾᔨᖃᑎᒌ ᓴᖅᑭᑦᑎᓚᐅᕐᒪᑦ 

ᓴᖅᑲᕐᒥᐅᑕᒥ ᑕᒫᓂ ᐊᕐᕌᒍᒥ ᐱᔾᔪᑎᖃᖅᑐᓂ 

ᐃᓕᓴᖅᓯᔾᔪᑕᐅᔪᒥᒃ ᐃᓄᖕᒧᑦ, ᑎᒥᐅᔪᒧᑦ 

ᐅᕝᕙᓘᓐᓃᑦ ᐱᓕᕆᕐᔪᐊᕐᓂᐅᔪᒧᑦ ᑲᓇᑕᒥ 

ᓄᓇᓐᖑᐊᓄᑦ ᓄᓇᖓ ᖃᐅᔨᒪᔭᐅᑦᑎᐊᕈᓐᓇᖁᓪᓗᒍ 

ᑲᓇᑕᒥ ᓄᓇᕐᔪᐊᕐᒥᓗ. 

 

ᐅᖃᖅᑏ, ᖁᕕᐊᓱᑉᐳᖓ ᑐᓴᖅᑎᑦᑐᓐᓇᒐᒃᑯᑦ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1854 

ᒪᓕᒐᓕᐅᕐᕕᒃ ᑖᓐᓇ ᔫᓯᐲᓐ ᖃᒧᒃᑳᖅ ᓗᐃ 

ᓄᓕᐊᕕᓂᖓ ᑕᐃᒪ ᐃᓅᓯᕐᒥᓂᒃ ᐱᖃᑎᒋᓚᐅᕐᒪᑕ 

ᐊᒻᒪᓗ ᐃᓅᓯᕐᒥ ᐱᓕᕆᐊᖅ ᐅᓂᒃᑳᖃᑦᑕᖅᑎᓪᓗᒍ 

ᕿᑎᕐᒥᐅᓂ.  

 

ᐅᖃᖅᑏ, ᑕᐃᒪ ᑎᓕᒋᐊᖅᐸᒃᑲ ᒪᓕᒐᓕᐅᖅᑎᓕᒫᑦ 

ᐅᐱᒍᓱᖃᑎᒋᓚᐅᓐᖓ ᔫᓯᐲᓐ ᖃᒧᒃᑳᕐᒥ ᐊᒻᒪᓗ 

ᐊᓯᖏᑦ ᑐᓂᔭᐅᓚᐅᖅᑐᑦ ᑕᒫᓂ ᑲᓇᑕᒥ 

ᓄᓇᓐᖑᐊᓕᕐᓂᕐᒧᑦ ᑲᑐᔾᔨᖃᑎᒌᖏᑦᑕ ᓗᐃ 

ᖃᒧᒃᑳᖅ ᓴᖅᑲᕐᒥᐅᑕᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ ᒥᔅᑕ ᕿᓐᖑᖅ. 

ᖁᔭᓕᓂᖅ ᒪᓕᒐᓕᐅᖅᑎᐅᖃᑎᒥᓂᒃ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 

ᑰᒑᕐᔪᕐᒥᐅᑕᐅᖃᑎᒃᑲ ᑕᓗᕐᔪᐊᕐᒥᐅᑕᑦ. 

ᐃᓐᖑᑕᓐᓄᐊᖦᖢᒐ ᐊᒦᓇ (ᑐᓵᔨᑎᒍᑦ) 2-ᑲᓐᓃᒃ ᓱᓕ 

ᓯᓂᓚᐅᕐᓗᑕ ᑕᑰᑎᓛᓕᖅᐳᒎᓚᕙᕋ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐅᑉᓗᒥ 

ᓇᖏᖅᕼᐃᔾᔪᑎᖃᖅᑯᖓ ᖁᔭᓕᔪᒪ’ᓗᖓ 

ᒪᓕᒐᓕᐅᖅᑎᐅᖃᑎᒻᓄᑦ. ᕼᐃᕗᓕᐅᖅᑎᒋᔭᑉᑎᒻᓄᑦ 

ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒥᓂᔅᑕᕆᔮᓄᑦ.  

 

ᐅᖃᖅᑎᑦᓯᔩ, ᐅᑯᓂᖓᑦᑕᐅᖅ ᖁᔭᓕᔪᒪᕗᖓ 

ᐃᑲᔪᖅᑎᒋᖃᑦᑕᑦᑕᑉᑎᒻᓂᒃ ᖁᓪᓕᖅᐹᒥᒃ ᑕᑉᐹᓂ 

ᑎᑎᕋᕐᕕᖃᐅᖅᑐᓂᒃ ᐅᑯᐊᓪᓗᑦᑕᐅᖅ ᑐᕼᐋᔨᒋᔭᑉᖁᑦ  

ᖁᔭᓕᕙᒃᑲ ᐃᑲᔪᖅᑎᒋᓪᓗᐊᕋᑉᑎᒍᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᓯᔩ, ᑭᖑᓪᓕᖅᐹᕐᒥᒃ ᐅᖃᕈᒪᕗᖓ. 

ᐅᖃᖅᑎᑦᓯᔨᐅᓃᑦ ᐊᑐᖅᖢᒋᑦ ᐃᑉᐸᒃᕼᐋᓂ 

ᐅᕙᑉᑎᒻᓄ ᐅᖃᕈᓐᓇᕋᕕᑦ ᐃᑉᐱᒋᔭᖕᓂᑦ. 

ᐊᒃᓱᕈᕐᓂᕆᓚᐅᖅᑖ ᐃᒡᓗᓕᒑᓕ ᑕᕝᕙᓂ. 

ᖁᔭᓐᓇᒦᒃ. ᑭᖑᓪᓕᖅᐹᒥ ᓂᕆᐅᓐᓂᕋᖅᑯᖓ 

ᐊᖏᕐᕋᐅᓂᐊᓕᕋᑉᑕ. 

 

ᑭᖑᓪᓕᖅᐹᕆᓂᐊᕆᕋᑉᑎᒍ ᑖᒻᓇ ᐅᑉᓗᒥ 

ᖃᖓᑕᑦᓯᐊᕈᓐᓇᖁᓕᕗᖓ ᐃᓕᑉᕼᐃᓐᓂ ᐅᑭᐅᕐᒥᓗ 

ᓄᑖᕐᒥ ᑕᑯᔪᒫᕆᕙᑉᕼᐃ. ᓈᒻᒪᕼᐅᓐᐊᖅᕼᐅᕼᐃ 

ᐃᓅᖃᑎᒋᔭᑉᕼᐃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ ᒥᔅᑕ ᖃᐃᕐᓂᖅ. 

ᖁᔭᓕᔭᐃᓐᓇᖃᕐᓂᖅ ᑲᑎᒪᓂᐅᑉ ᑭᖑᓂᐊᒍᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ. 

 

ᑕᕝᕙᐅᕗᑏᖅᐸᓪᓕᐊᓗᖓ ᖁᔭᓐᓇᒦᕈᒪᖕᒥᒐᒪ. 

ᓯᕗᓐᓂᖅᐹᒥᒃ ᐊᐃᑉᐸᕋᐃᓛᒃ ᖁᔭᓐᓇᒦᖅᓯᒪᕙᕋ 

ᐊᖏᔪᒥᒃ ᐃᑲᔪᖃᑦᑕᕐᒥᖕᒫᖓ 

ᐊᒥᑦᑐᕐᒥᐅᑕᐅᖃᑎᒃᑲᓗ ᖁᔭᒋᕙᔅᓯ. ᐃᒪᓐᓇ 

ᓂᕆᐅᓚᐅᓐᖏᒃᑲᓗᐊᕐᒥᒐᒪ.  

 

ᐃᓕᒃᓯᓗ ᒥᓂᔅᑕᐅᔪᓯ 

ᕿᓄᐃᓵᕈᓐᓇᖃᑦᑕᕋᔅᓯᖁᔭᓐᓇᒦᕆᕙᔅᓯ  

ᒪᓕᒐᓕᐅᖅᑎᐅᖃᑎᒃᑲᓗ ᑕᒫᓂ ᑕᕝᕙᐅᕗᑏᖅᓱᓯ 

ᖁᔭᓐᓇᒦᖅᖢᓯᓗ. ᐊᔪᕐᓇᕈᓘᔭᓕᖅᐸᒃᑲᓗᐊᖅᖢᓂ 

ᑭᓯᐊᓂ ᑲᑐᔾᔨᖃᑎᒌᑳᖓᑦᑕ ᑲᔪᓯᔪᓐᓇᖃᑦᑕᕋᑉᑕ.  

 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1855 

ᖁᔭᓐᓇᒦᕈᒪᓪᓗᖓ ᐱᓗᐊᖅᑐᒥᑦᑕᐅᖅ ᑐᓵᔨᓄᑦ 

ᖁᔭᓐᓇᒦᖑᔪᓯ ᑕᐃᒃᑯᐊᓄ ᑕᑉᐱᑲᓂ 

ᐃᑲᔪᖅᑎᒋᖃᑦᑕᖅᑕᕗᑦ ᐃᖅᑲᓇᐃᔭᖅᑏᑦ. 

ᐅᓇᑦᑕᐅᖅ ᖁᔭᓕᔪᒪᔭᕋ 

ᓂᓪᓕᒐᔪᓐᖏᒃᑲᓗᐊᕆᓪᓗᓂ ᑎᑎᕋᖅᑎᕗᑦ ᔮᓐ 

ᖁᔭᒋᔪᒪᖕᒥᒐᒃᑭᑦ ᓄᖅᑲᓱᐃᑦᑑᒐᕕᑦ. 

 

ᑕᐃᒪ ᖁᔭᓕᓂᖏᓛᖅ 

ᑕᑯᒃᓴᐅᑎᒃᑲᓐᓂᕆᐊᖃᓕᖅᑕᕗᑦ ᓄᓇᕗᒻᒥᐅᓄᑦ. 

ᐊᒃᓱᕈᕐᓇᖅᑐᐃᓐᓇᕐᒥᑦᑕᐅᖅ 

ᑕᐅᑐᑦᑎᑦᑎᕙᓐᖏᒥᓗᑕ ᑕᕝᕙᓂ ᐃᒡᓗᕐᔪᐊᒥ ᐃᓛ 

ᐊᒃᓱᕈᕐᓇᖃᑦᑕᕋᓗᐊᕐᒪᑦ. 

ᑐᑭᓯᑎᒋᐊᒃᑲᓐᓂᕆᐊᖃᓕᖅᑕᕗᑦ ᓄᓇᕗᒻᒥᐅᑦ ᐄ, 

ᐱᓕᕆᔾᔪᑎᒐᑦᑎᒋᑦ ᖁᔭᓐᓇᒦᕈᒪᑐᐃᓐᓇᖅᑐᖓ 

ᑕᐃᒪᓐᓇ ᓂᑯᕕᔾᔪᑎᖃᓵᖅᐳᖓ.  

 

ᐅᖃᓪᓚᑦᑎᐊᕈᒪᓗᐊᕐᓂᑯᒧᑦ ᐊᔪᓕᑳᓪᓚᓕᕐᒥᒐᒫᓯᑦ 

ᐊᐃᑦᑖᖑᒐᓗᐊᖅ.  

 

ᑕᐃᒪᓕ ᐃᒪᓐᓇ ᐅᖃᑐᐃᓐᓇᕈᒪᓕᖅᐳᖓ 

ᐊᖏᕐᕋᕈᒪ ᐊᓕᐊᓇᐃᑦ ᒧᒥᓛᖅᑐᖓ ᓲᕐᓗ 

ᖃᐅᒃᐸᖃᖏᓪᓗᓂ.  

 

>>ᐃᓪᓚᖅᑐᑦ 

 

ᐊᒻᒪᓗ ᑕᕝᕙᐅᕗᑏᕐᓗᖓ ᐃᒪᓐᓇ ᐅᖃᓕᕆᕗᖓ 

ᐃᓕᔅᓯᓐᓄᑦ ᒥᓂᔅᑕᓄᑦ 

ᐃᓐᖏᖅᑐᖃᓗᐊᖅᑰᖅᐸᓐᖏᒻᒪᑦ ᑕᑯᓛᕆᕗᒍᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

ᐃᓄᐃᑦ ᖃᐅᔨᒪᔭᑐᖃᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᓄᓇᖅᑲᑎᒃᑲ ᐃᒡᓗᓕᕐᒥᐅᑦ ᐊᒥᑦᑐᕐᒥᐅ ᐊᒡᒍᒥᐅᑦ 

ᓄᓇᕗᑦᒥᐅᑦ ᑖᒃᑯᐊᓗ ᒪᓕᒐᓕᐅᖅᑎᐅᖃᑎᒃᑲ. 

ᐅᓪᓗᒥ ᐅᑎᑕᐃᓐᓇᕐᒥᒐᒪ ᖁᕕᐊᓇᖅ. 

ᑕᑯᔪᒪᓗᐊᖅᑲᐅᒐᒪ ᑭᖑᓪᓕᖅᐹᓪᓚᕆᖕᒥᒃ 

ᑕᕝᕙᓃᓕᖅᑎᓪᓗᑕ ᐅᓪᓗᒥ.  

 

ᑭᓯᐊᓂ ᐅᖃᖅᑎᑦᑎᔩ ᐆᒥᖓ 

ᐅᖃᐅᓯᒃᓴᖄᕐᔪᑐᐃᓐᓇᖅᐳᖓ ᑕᒪᓐᓇᐃᓛᒃ ᐃᓄᐃᑦ 

ᖃᐅᔨᒪᔭᑐᖃᖓᑦ ᓲᕐᓗ ᑐᓐᖓᕕᒋᒐᑦᑎᒍ 

ᑕᒪᑦᑕᑦᑎᐊᖅ ᑕᕝᕙᓂ ᒐᕙᒪᒃᑯᓪᓗ ᐊᒻᒪᓗ 

ᒪᓕᒐᓕᐅᕐᕕᐅᒃ ᑐᓐᖓᕕᒋᒻᒪᒍᑦ ᑐᓐᖓᕕᒋᖕᒪᒍᑦ. 

ᐱᓕᕆᖃᑎᒌᖕᓂᖅ, ᐋᔭᐃᖃᑎᒌᖕᓂᖅ, 

ᖃᓄᖅᑑᕐᓂᖅ ᓲᕐᓗ ᑕᒪᔾᔭ ᑐᓐᖓᕕᒋᒐᑦᑎᒍᑦ 

ᐊᒻᒪᓗ ᐱᒻᒪᕆᐅᓪᓗᓂ ᑕᕝᕙᓂ ᑲᑎᒪᕕᖕᒥᓗ 

ᐊᒻᒪᓗ ᒐᕙᒪᑯᓐᓂᑦ. ᐃᓄᐃᓪᓗ ᑕᒪᑐᒥᖓ 

ᓂᕆᐅᖏᓐᓇᖅᐸᖕᒪᑕ ᑕᐃᒪᓐᓇ 

ᐃᓂᖅᑯᓯᖃᕆᐊᖃᕐᓂᑦᑎᓐᓂ ᐅᕙᓂ 

ᒪᓕᒐᓕᐅᕐᕕᑦᑎᓐᓂ. ᐊᒻᒪᓗ ᐅᐱᒍᓱᑦᑐᖓᐃᖏᓛ 

ᑕᒪᓐᓇ ᒪᓕᒃᑕᐅᔪᓐᓇᕐᒪᑦ ᐊᒻᒪᓗ ᐅᕙᑦᑎᓐᓂ 

ᒪᓕᒋᐊᑲᓐᓂᖃᑦᑕᕐᓂᐊᕆᕙᕗᑦ ᑕᒪᒃᑯᐊ 

ᑐᓐᖓᕕᒋᔭᕗᑦ ᓄᓇᕗᑖᕈᑎᒋᓚᐅᖅᑕᕗᑦ. 

 

ᐃᓄᒃᑎᑐᑦ ᑕᒪᓐᓇ ᐅᖃᐅᓯᖅᑕᐅᖅ 

ᐊᑐᕐᔫᒥᖃᑦᑕᕐᓗᑎᒍᑦ ᐊᑐᕈᓐᓇᕌᖓᑦᑎᒍᑦ ᐃᓄᐃᑦ 

ᐃᓄᒃᑎᑐᑦ ᐅᖃᓪᓚᒃᐸᒃᑐᑦ ᐊᒥᓲᓂᖅᓴᐅᖕᒪᑕ 

ᑕᒪᓐᓇ ᐃᖅᑲᐅᒪᓗᑎᒍᑦ ᐊᒻᒪᓗ ᖃᐅᔨᒪᔪᖓ 

ᐊᑐᖃᑦᑕᖅᑕᕗᑦ, ᐊᑏ ᐊᑐᒃᑲᓐᓂᕋᓱᖃᑦᑕᕐᓚᕗᑦ 

ᐃᓄᒃᑎᑐᑦ ᐅᖃᐅᓯᐊᓐᓄᒃᐳᑦ.  

 

ᐊᖏᕐᕋᐅᓛᓕᕐᒥᒐᔅᓯ ᑕᐃᒪ ᐃᓛᒃ ᑕᒪᑦᑕ 

ᐃᖏᕐᕋᑦᑎᐊᕐᓂᐊᖅᐳᓯ ᐊᒻᒪᓗ 

ᐅᖃᕈᒪᑐᐃᓐᓇᖅᑲᐅᖕᒥᔪᖓᑦᑕᐅᖅ 

ᓯᕗᓪᓕᖅᐹᕆᖕᒥᒐᒃᑯ ᐃᒃᓯᕚᖅᑎᓪᓗᑕ ᑕᒫᓂ 

ᒫᓂᖓ ᐃᒃᓯᕚᕋᓗᐊᖅᑎᓪᓗᖓ ᑭᓯᐊᓂ 

ᖁᔭᓐᓇᒦᒃᑲᓐᓂᖅᐸᒃᑲ 

ᑐᓐᖓᓱᒃᑎᑕᐅᑦᑎᐊᕋᒪ ᐊᒻᒪᓗ 

ᐃᖅᑲᐅᒪᒃᑎᐊᖃᑦᑕᕐᓚᕗᑦ ᐃᓅᖃᑎᕗᑦ ᐃᓄᖁᑎᕗᑦ 

ᑕᒪᕐᒥᑦᑎᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᑯᓱᒐᖅ. 

ᐃᖅᑲᐅᒪᓇᐅᑎᑉᓗᒍ ᐃᖅᑲᐅᒪᔪᒫᖅᑕᓐᓂᒃ 

ᓇᓗᓇᐃᕆᓂᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒪᕐᕉᖕᓂᒃ ᑲᑎᒪᕕᐅᑉ ᐃᓗᐊᓂ 

ᐃᒻᖏᖅᑐᖃᓕᕐᒪᑦ, fan-ᑖᕐᓂᐊᖅᑰᓕᖅᑐᒍᑦ. 

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔩ, ᓯᕗᓪᓕᕐᒥ ᐅᖃᓪᓚᖓ ᐃᖃᓗᖕᒥᐅᑦ 

ᑕᒪᐅᖓ ᓅᑦᑕᕆᐊᖃᓚᐅᕋᒪᐃᓛᒃ ᒥᓂᔅᑕᐅᓂᕋ 

ᒪᓕᒃᖢᒍ, ᒥᓂᔅᑕᓐᖑᕐᓂᕋ ᐃᖃᓗᖕᒥᐅᑦ ᓯᕗᓪᓕᕐᒥ 

ᖁᔭᓐᓇᒦᕈᒪᕙᒃᑲ ᑕᐃᒪᓐᖓᓂᒃ 

ᑐᓐᖓᓵᖅᑕᐅᕙᒃᑲᑉᑕ ᓄᓕᐊᕋᓗ, 

ᖃᓄᐃᓐᖏᒃᑲᓗᐊᕐᒪᖔᑦᑕᓗ 

ᐊᐱᖅᓱᖅᑕᐅᑲᑕᐃᓐᓇᖅᖢᑕ, ᐃᒪᓐᓇᒻᒪᕆᐊᓗᖏᓚᒃ 

ᑐᓐᖓᓱᒃᑎᑕᐅᓲᖑᒐᑉᑕ ᑲᖏᖅᖠᓂᕐᒥᐅᑕᓄᑦ 

ᐅᓐᓂᖅᓯᐅᖅᐳᖓ. ᑕᒫᓂ ᐃᖃᓗᖕᒥᐅᑕᐃᑦ 

ᑐᓐᖓᓇᕐᓂᖏᓐᓂᒃ ᖁᔭᓖᓐᓇᓲᖑᒐᑉᑕ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᓯᔩ, ᐃᖅᑲᐅᒪᓐᓇᐅᓂᐊᕐᒪᑦ 

ᐅᓇᑕᕐᔪᐊᓚᐅᖅᑐᓂᒃ ᐅᓇᑕᖅᑐᒃᓴᓂᒡᓗ ᑕᕝᕙᓂ 

ᓴᓇᑦᑕᐃᓕᒥ ᖃᐃᔪᒥ.  

 

ᐅᔪᕈᖃᓚᐅᕋᒪ ᐃᒡᓗᐊᕐᔪᖕᒪ ᓇᔭᖕᒪ ᐃᓐᓂᐊᓂᒃ 

ᓖᕙᐃ ᑐᓪᓕᒃ. ᐅᕙᒻᓂᑦ ᓄᑲᖅᖠᐅᒐᓗᐊᖅ 

ᑕᐃᑉᓱᒪᓂ ᐅᖃᓚᐅᖅᓯᒪᖕᒪᑦ ᐅᕙᒻᓄᑦ 

ᐅᓇᑕᖅᑐᒃᓴᓄᒡᒎᖅ ᐆᒃᑐᕐᓂᐊᕋᒦᖅᖢᓂ. ᓲᖃᐃᒻᒪ 

ᐆᒃᑐᕐᓂᐊᕐᓂᕋᕐᒪᑦ ᖁᕕᐊᒋᓂᕋᖅᖢᒍᓗ 

ᐅᖃᖃᑎᒋᕈᓘᔭᖅᐸᓚᐅᖅᓯᒪᒐᑉᑯ. 

 

ᐅᓇᑕᖅᑐᒃᓴᓄᐊᖅᖢᓂ ᐊᖏᕐᕋᓚᐅᖅᖢᓂ 

ᑕᑯᓕᕐᒥᒐᒃᑯ ᐅᖃᖅᖢᓂ, “ᐊᖔᒃ, ᓛᐅ 

ᔫᒪᓂᒨᓐᖓᐅᓂᐊᖅᑐᕉᖅ, ᐅᖓᓰᒃ!” ᑕᐅᕗᖓᒎᖅ 

ᐅᓇᑕᖅᑐᒃᓴᓄᑦ ᐱᓕᕆᔭᖅᑐᕐᓂᐊᖅᑐᖅ. 

ᖁᕕᐊᓱᑦᑎᐊᖅᖢᓂ ᐃᒪᓐᓇ ᓴᕆᒪᓱᑦᓯᐊᖅᖢᓂ 

ᖃᐃᒐᒥ ᐃᒡᓗᒧᑦ ᐅᓂᒃᑳᓚᐅᖅᓯᒪᖕᒪᑦ ᑕᐃᑉᓱᒪᓂ 

1980 ᐊᕐᕌᒍᖏᑦ ᐊᑐᓕᓵᓪᓚᒃᑎᓪᓗᒍ.  

 

ᕿᒪᒋᐊᕋᑉᑯ ᐃᓛᒃ, ᐊᓂᒋᐊᕐᒪᑦ ᐅᖃᐅᑎᑉᓗᒍ 

ᐅᖃᓪᓚᒡᔫᒥᖃᑦᑕᕈᒫᖅᐳᑏᖅᖢᒍ. ᐊᖏᖅᖢᓂ. 

ᑕᐅᕙᓕ ᐊᓂᑉᓗᓂ ᐊᐅᓪᓚᖅᖢᓂᓗ 

ᔫᒪᓂᒦᑲᑕᓕᖅᖢᓂ. ᓇᓕᖓᓂᑭᐊᖅ ᐅᑉᓗᓂᑦ 

ᐅᓐᓄᐊᕌᓗᒃᑯᑦ ᐱᖓᓱᓄᐊᓗᕿᑎᓪᓗᒍ ᐅᖃᓘᑎᒐ 

ᓯᕙᓂᖅᖢᓂ. ᓱᓈᓘᓕᕋᓱᒋᑉᓗᒍ ᐅᓐᓄᐊᕌᓘᖕᒪᑦ 

ᐅᖃᓘᑎ ᑎᒍᒐᑉᑯ ᑲᓚᒃᑳᖅᑐᖅᑕᓕᒃ ᓕᕙᐃ 

ᑐᒡᓕᒥᒃ, ᐊᖏᖅᐱᐅᒃ ᐊᑭᓕᕐᓂᐊᕋᕕᐅᒃ 

ᐅᖄᓚᓂᖓ? ᐊᖏᖅᖢᒍ, ᕼᐊᓘ. 

ᐅᖃᓗᖁᔨᖃᑉᑕᓚᐅᕋᒪᒎᖅ ᐅᖃᓗᒃᑐᖅ 

ᔫᒪᓂᒦᖅᖢᓂ.  

 

ᓱᒐᕕᑦ, ᓇᐆᒎᖅ ᐃᓄᒃᑐᒡᒎᖅ ᐅᖃᓪᓚᒍᒪᓕᑦᓯᐊᕋᒥ 

ᐅᕙᒻᓄᑦ ᐅᖃᓗᒃᑐᖅ. ᐅᖃᓘᑎᒐ 

ᐱᓯᒪᖕᓂᕋᖕᓃᖅᖢᒍ, ᐄᒎᖅ ᑐᓂᓚᐅᕐᓂᕋᑉᑯ 

ᑐᓂᓚᐅᕋᑉᑯᒎᖅ ᑮᓇᐅᔭᐅᔅᓯᕝᕕᖓᓃᖦᖢᓂ.  

ᐅᖃᓗᒃᖢᓂ, ᐅᖃᓗᒡᔫᒥᖃᑦᑕᒃᑲᓐᓂᕈᒫᖅᐳᑏᖅᖢᒍ. 

. . .  

 

ᐱᐅᓂᒍᒪᑉᓗᒍ ᐅᖃᐅᓯᕆᔭᕋ, ᐅᖃᖅᑎᑦᓯᔩ 

ᐊᐱᕆᕗᖓ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ 

ᐅᖃᐅᓯᕆᔭᓂ ᐅᓪᓗᒥ ᐱᔭᕇᕈᒪᓪᓗᓂᐅᒃ, 

ᐋᒃᑳᖅᑐᖃᖅᐸ? ᑐᓴᓐᖏᓐᓇᒪ, 

ᑲᔪᓯᓚᐅᕆᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ.  

 

ᐊᓱᐃᓛᒃ ᓴᓇᑦᑕᐃᓕ ᒪᕐᕉᒃ ᐱᐊᓂᓐᖏᑎᑉᓗᒍ 

ᐅᖃᓗᒃᑲᓐᓂᕆᑉᓗᓂ ᐅᖃᓗᖃᑦᑕᐅᔭᓕᓚᐅᖅᓯᒪᖕᒪᑦ 

ᐅᓐᓄᐊᕌᓗᒃᑯᑦ, ᑐᐹᖅᖢᓂᖓ ᐃᓄᒃᑎᑐᒡᒎᖅ 

ᐅᖃᓪᓚᒍᒪᓕᑦᓯᐊᕋᒦᖅᖢᓂ. ᓇᓃᒥᐊᕋᓗᐊᕌᖓᑉᑕ 

ᓯᓚᕐᔪᐊᕐᒥ ᐃᓄᒃᑎᑐᑦ 

ᐅᖃᕈᒪᓕᕐᓇᖅᑐᒻᒪᕆᐊᓘᖃᑦᑕᕐᒪᑦ. 

 

ᑖᒻᓇ ᐅᔪᕈᒐ ᓴᕆᒪᒋᓚᐅᕋᑉᑯ 

ᐅᖃᓗᖃᑦᑕᓚᐅᖅᓯᒪᖕᒪᑦ, ᑕᐅᕙᓂ ᔫᒪᓂᒥ 

ᐃᑳᕐᕕᖕᓂᒃ ᓴᓇᕙᒃᖢᓂ 

ᖄᖅᑎᑦᓯᔭᕆᐊᖃᓕᕌᖓᒥᓗ ᐃᑳᕐᕕᖕᓂᒃ 

ᖄᖅᑎᑦᓯᓚᐅᖅᐸᒃᖢᓂ. ᖁᔭᒋᕙᓚᐅᖅᑕᕋ ᐊᖏᔪᒥᒃ, 

ᒫᓐᓇ ᐅᑉᒍᐊᖅᐳᖓ ᓄᓇᒦᖃᑎᒋᔪᒻᓃᕋᑉᑎᒍᑦ 

ᑭᓯᐊᓂ ᓴᓇᑦᑕᐃᓕᒥ ᐊᒥᓱᑦ ᐅᓇᑕᖅᑐᒃᓴᐃᑦ 

ᐃᖅᑲᐅᒪᓐᓇᖅᑎᓪᓗᒍ ᑕᐃᒻᓇ 

ᐃᖅᑲᐅᒪᓚᐅᕕᖕᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

ᐃᑲᔪᖅᑐᐃᓂᖅ ᐊᒫᒪᑎᑦᑎᕙᒃᑐᓂᑦ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᓐᓄᓴᒃᑰᖅᑲᔅᓯ ᓄᓇᕗᒻᒥᐅᑦ ᖁᕐᓗᖅᑐᕐᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᑲᔪᖅᓯᕈᒪᓪᓗᒋᑦ 

ᑕᐃᒃᑯᐊ ᐊᓈᓇᒋᔭᐅᔪᐃᑦ ᐊᒫᒪᒃᑎᑦᑎᖃᑦᑕᖅᑐᐃᑦ 

ᐱᐅᓂᖅᐹᒥᒃ ᓂᕆᑎᑦᑎᒐᓱᐊᖃᑦᑕᕐᖓᑕ 

ᕿᑐᓐᖓᒥᓂᒃ ᐱᒡᒐᓇᖅᑐᖅᓯᐅᖅᐸᒃᑲᓗᐊᕆᓪᓗᑎᒃ 

ᐃᓅᓯᕐᒥᓂᒃ ᐋᓐᓂᐊᕕᓕᐊᕆᐊᖃᖅᐸᒃᑐᑎᓪᓗ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᑕᐃᒪ 

ᐃᖅᑲᐅᒪᓂᐊᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ 

ᐊᐱᕆᓚᐅᖅᓯᓚᒐᒃᑯᑦ ᓱᖕᒪᑦ ᐊᒫᒪᒃᑎᑦᑎᔪᐃᑦ 

ᒪᓕᑦᑎᐅᒋᐊᖃᖅᑎᑕᐅᓲᖑᖏᒻᒪᖔᑕ, ᐃᓚᖏᑦ 

ᕿᑐᓐᖓᖏᑦ ᐋᓐᓂᐊᕕᓕᐊᕆᐊᖃᖅᑎᓪᓗᒋᑦ. 

 

ᐅᖃᖅᑏ, ᖃᐅᔨᓯᒪᖕᒥᒐᒪᑦᑕᐅᖅ ᑕᒪᒃᑯᐊ 

ᐊᒫᒪᒃᑎᑦᑎᔪᐃᑦ ᐊᓈᓇᒋᔭᐅᔪᐃᑦ ᕿᑐᕐᖓᒥᓂᒃ 

ᓇᒃᓴᕆᐊᖃᖅᐸᓐᖏᑦᑐᐃᑦ ᐊᐅᓪᓚᕆᐊᖃᓕᕋᐃᒍᑎᒃ 

ᐋᓐᓂᐊᕕᓕᐊᕐᓗᑎᒃ. ᓂᕈᐊᖅᑎᒋᓯᒪᔭᕋ 

ᐋᓐᓂᐊᕕᓕᐊᕆᐊᖃᕐᓂᕐᒥᓂᒃ 

ᖁᔭᓈᖅᓯᒋᐊᖃᓚᐅᖅᑐᖅ ᐊᒫᒪᑦᑎᖃᑦᑕᖅᑕᒥᓂᒃ 

ᕿᑐᕐᖓᒥᓂᒃ ᓇᔅᓴᕆᐊᖃᖅᑎᑕᐅᓐᖏᒻᒪᑦ. 

 

ᐅᖃᖅᑏ, ᖁᔭᓕᓪᓚᕆᑦᑐᖓ ᐃᓛᒃ ᑐᑭᓯᓯᒪᔪᖓ 

ᑕᒪᒃᑯᐊ ᐋᓐᓂᐊᕕᒻᒥ ᑲᒪᒋᔭᐅᑎᓪᓗᒋᑦ ᐃᓛᓐᓂᒃᑯᑦ 

ᕿᑐᕐᖓᖏᓐᓂᒃ ᐱᓯᒪᑦᑎᓐᖏᒋᐊᖃᑲᐃᓐᓇᓲᖑᖕᒪᑕ. 

ᑭᓯᐊᓂᓕ ᑕᐃᓐᓇ ᐊᓈᓇᒋᔭᐅᔪᖅ 

ᐃᑲᔪᖅᑕᐅᑲᐃᓐᓇᕈᓐᓇᖅᑐᔅᓴᐅᒻᒪᑦ ᐱᓯᒪᑦᑎᔨᒧᑦ 

ᐅᕝᕙᓘᓐᓃᑦ ᑮᓇᐅᔾᔭᓴᓐᖏᑦᑐᒧᑦ 

ᐃᑲᔪᖅᑎᐅᑲᐃᓐᓇᖅᑐᒧᑦ ᐋᓐᓂᐊᕕᒻᒦᓐᓂᖓᓂᒃ 

ᕿᓚᒥᑯᓗᒃ. ᕿᒪᒃᓯᒪᑲᐃᓐᓇᒐᓛᒋᐊᖃᖅᑎᓪᓗᒍ 

ᐋᓐᓂᐊᕕᖕᒦᓐᓂᖓᓂᒃ. 

 

ᐅᖃᖅᑏ, ᐊᓯᔾᔨᖅᑕᐅᒍᓐᓇᖅᑐᔅᓴᐅᕗᖅ 

ᑕᐅᖅᓯᖅᑕᐅᒍᓐᓇᓐᖏᒻᒪᑕ ᐱᒻᒪᕆᐊᓘᓂᖏᑦ ᐃᒻᒧᒃ 

ᐊᓈᓇᒦᓐᖔᖅᑐᖅ. ᐊᒫᒪᒃᑎᑦᑎᖃᑦᑕᖅᑐᕐᓗ 

ᕿᑐᕐᖓᒥᓂᒃ ᑕᐃᒫᒃ 

ᐊᕕᓯᒪᑎᑕᐅᔭᕆᐊᖃᓐᖏᑦᑑᒐᓗᐊᖅ 

ᖁᐊᖅᓵᕐᓇᕐᖓᑦ ᑕᒪᓐᓇ. ᒐᕙᒪᕗᓪᓗ ᑖᓐᓇ 

ᐊᔭᐅᕆᔾᔪᑎᖃᖅᐸᑦᑐᓂ ᐱᐅᓂᕋᐃᓪᓗᓂ 

ᐊᒫᒪᒃᑎᑦᑎᖃᑦᑕᓂᕐᒥᒃ. ᑭᓯᐊᓂ 

ᐊᐅᓪᓚᖅᓯᒪᓂᖏᓐᓄᑦ 

ᐊᑲᕐᕆᔮᓐᖏᔾᔪᑕᐅᑎᑕᐅᖃᑦᑕᖅᑐᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᖃᒥᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓪᓚᖅᓯᒪᑎᑦᑎᖃᑦᑕᕐᓂᖓᑦ ᑕᒪᔅᓱᒥᖓ 

ᐊᑐᐊᒐᕐᒥᒃ ᐋᓐᓂᓇᖅᑐᐊᓗᒻᒥᒃ 

ᐲᖅᓯᖁᓇᖅᑑᒐᓗᐊᖅ ᐊᓯᐊᒍᑦ ᑲᒪᒋᔭᐅᑎᑦᑎᕙᖕᒪᑕ 

ᐃᓛᒃᑰᑎᑦᑎᕙᒻᒪᑕ ᐃᓛᒃᑰᑎᑦᑎᕙᒻᒪᑕᐃᓛᒃ 

ᐊᒫᒪᒃᑎᑦᑎᔪᓂᒃ ᐊᓈᓇᒋᔭᐅᔪᓂᒃ 

ᐋᓐᓂᐊᕕᓕᐊᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᖁᔭᓕᓂᖅ ᐃᓱᒪᒃᑯᑦ ᑐᑦᑕᕐᕕᒻᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒥᒃ ᐅᖃᖅᑏ 

ᐊᒻᒪᓗ ᓯᕗᓪᓕᕐᒥᖃᐃ ᐃᓱᒪᒋᕙᕗᑦ ᐃᓱᒪᒋᕙᒃᑲ 

ᑕᐃᒃᑯᐊ ᑭᒻᒥᕈᕐᒥ ᖃᐅᑉᐸᑦ ᐃᓕᓯᓛᖅᑎᓪᓗᒋᑦ 

ᓄᓇᖅᑲᑎᒥᓂᒃ. 

 

ᐅᖃᖅᑏ, ᓂᑯᕕᒍᑎᖃᖅᑐᖓ ᐅᓪᓗᒥ 

ᖁᕕᐊᒃᑯᑎᒍᒪᓪᓗᒋᑦ ᑖᒃᑯᐊ ᑎᒥᖓ 

ᑕᐅᑐᓐᖑᐊᕐᓂᕐᒨᓂᕋᖅᑕᐅᔪᑦ. ᑕᕝᕙᓂ 

ᒪᓕᒐᓕᐅᕐᕕᒻᒥ ᖃᐅᔨᒪᒐᑦᑕ ᐱᐅᔪᒻᒪᕆᐊᓗᒻᒥᒃ 

ᒪᓕᒐᓕᐅᖅᑎᖁᑎᖃᕋᔭᑦᑕ ᑕᒫᓂ ᓄᓇᕗᒻᒥ. ᐊᒻᒪᓗ 

ᐱᐅᓯᒋᐊᓪᓚᒃᑲᓐᓂᕈᒃᓴᖏᓐᓂᒃ ᑕᖅᑳᓂ 

ᒪᓕᒐᓕᐅᕐᕕᐅᑉ ᐃᓯᖅᐸᓪᓕᐊᒋᐊᖅ, 

ᑕᑯᔭᒐᖃᖅᑎᑕᐅᒻᒪᑕ ᑭᓐᖓᕐᒥᐅᓄᑦ ᓴᓇᐅᒐᓂᑦ 

ᒪᒃᑯᒃᑐᑦ ᐅᕕᒃᑲᓛᖁᑎᖏᓐᓄᑦ ᓴᓇᔭᐅᓯᒪᔪᓂᑦ. 

 

ᐅᖃᖅᑏ, ᑖᒃᑯᐊ ᓴᓇᓯᒪᔭᖏᑦ ᐅᑯᐊ ᑕᐃᒍᕐᓗᒋᑦ 

ᓴᓇᖃᑦᑕᖅᓯᒪᔪᑦ ᐊᒻᒪᓗ ᖃᐅᔨᒪᖁᔨᓪᓗᖓ 

ᐃᓚᖏᑦ ᓂᐅᕕᖅᑕᐅᓯᒪᒌᕋᓗᐊᖅᑎᓪᓗᒋᑦ 

ᑭᓯᐊᓂᑦᑕᐅᖅ ᐃᓚᖏᑦ ᓱᓕ ᓂᐅᕕᐊᒃᓴᐅᒻᒪᑦ, 

ᓂᐅᕕᕈᒪᔪᑕᖃᕐᓂᖅᐸᑦ. ᑖᒃᑯᐊ ᓴᓇᓯᒪᔪᐃᑦ 

ᑕᐃᒍᕐᓗᒋᑦ: ᐃᔨᕙᓪᓗ ᐊᒻᒪᓗ ᔮᓂ ᓵᒻᒪᔪᐊᓕ, ᓵᑭ 

ᓄᓇ, ᕼᐊᓖ ᔫᓯᐱ, ᑖᓂᐅᓪ ᕿᐊᑦᓱᒃ, ᓲᓯ ᐊᒻᒪᓗ 

ᔫᓯ ᓴᐃᓚ, ᓰ ᑕᖅᑭᐊᓱᒃ, ᔪᐊᓇᓯ ᑐᓂᓪᓖ, ᓵᓚᒨᓂ 

ᐃᕙᓗᐊᕐᔪᒃ, ᑭᐊᕙᓐ ᕿᒥᖅᐱᒃ. 

 

ᐊᒻᒪᓗ ᐅᖃᖅᑏ ᑖᒃᑯᐊ ᐃᑲᔪᖅᑎᒋᕙᑦᑕᖏᑦ 

ᐊᓕᒃᓴ ᕼᐊᑕᓈᑲ ᐊᒻᒪᑦᑕᐅᖅ ᐹᑐᕆᒃ ᑖᒻᑉᓴᓐ 

ᖁᔭᒋᔮᒃᑲᒃ ᐃᑲᔪᖅᑐᐃᖃᑦᑕᕐᒪᑎᒃ 

ᒪᒃᑯᑦᑐᖁᑎᑦᑎᓐᓂ ᑭᓐᖓᕐᓂ. 

 

ᐅᖃᖅᑏ, ᑖᒃᑯᐊᓗ ᓇᑯᒻᒦᕈᒪᓗᐊᓐᖑᐊᖅᑕᒃᑲ 

ᐋᒡᒌᓯ 12-ᖑᑎᓪᓗᒍ ᑖᒃᑯᐊ 

ᓴᖅᑭᑕᐅᒻᒪᑕ ᒪᓕᒐᓕᐅᕐᕕᐅᑉ ᐃᓗᐊᓂ 

ᐱᖓᓲᔪᖅᑐᑦ ᐃᓚᐅᖃᑕᐅᔪᓐᓇᓚᐅᕐᒪᑕ 

ᐅᕕᒃᑲᓛᖁᑎᒋᔭᕗᑦ ᐃᑲᔪᖅᓱᖅᑕᐅᓪᓗᑎᒃ 

ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᐊᒻᒪᓗ 

ᓄᓇᕗᑦ ᐳᓚᕋᖅᑐᓕᕆᔨᒃᑯᖏᓐᓄᑦ. ᓇᑯᕐᒦᕈᕙᒪᒃᑲ 

ᑖᒃᑯᐊ.  

 

ᐊᒻᒪᓗ ᑖᒃᑯᐊ ᑕᑯᔭᒐᖃᖅᑎᑕᐅᓂᐊᖅᑐᑦ ᑎᓰᕝᕙ 

1-ᒧᑦ ᑎᑭᓪᓗᒍ. ᑕᑯᔭᐅᒋᐊᖅᑐᖃᑦᑕᓂᐊᖅᑯᑦ 

ᐊᒻᒪᓗ ᖁᔭᒋᔭᐅᓗᑎᑦ ᖁᕕᐊᒋᔭᐅᓗᑎᑦ. ᐊᒻᒪᓗ 

ᐅᖃᖅᑏ ᐊᓪᓚᕝᕕᖁᑎᓯ ᑕᒫᓂ ᒪᓕᒐᓕᐅᕐᕕᐅᑉ 

ᐃᓗᐊᓂ ᖁᔭᒋᕙᒃᑲ ᐃᑲᔪᖅᑐᐃᓯᒪᖕᒪᑕ 

ᑖᑦᓱᒪᓐᖓᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

ᑭᒡᒐᖅᑐᐃᓂᕗᑦ ᓄᓇᕗᒥᐅᓂᒃ 

ᐊᒃᓱᕈᐊᕆᓂᐊᖅᑕᕋ (ᓇᑦᓯᖅ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ. ᑭᖑᓪᓕᖅᐹᒥ 

ᑲᑎᒪᓂᖃᖅᑎᓪᓗᑕ.  

 

ᖁᔭᓐᓇᒦᖃᑕᐅᒍᒪᒻᒥᒐᒪ ᓯᕗᓕᖅᑎ, ᒥᓂᔅᑕᐃᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

ᑲᑎᒪᖃᑎᒌᖃᑦᑕᔾᔮᓐᖏᒃᑲᓗᐊᖅᑎᓪᓗᑕ ᒫᓐᓇᒃᑯᑦ 

ᓱᓕ ᐱᓕᕆᓂᐊᕐᒥᒐᑦᑕ ᐊᖏᕐᕋᖅᓯᒪᓕᕋᓗᐊᕈᑦᑕ. 

ᑕᕝᕙᓂᓗ ᐃᖅᑲᓇᐃᔭᖅᑏᑦ ᐃᑲᔪᖅᑎᒋᖃᑦᑕᖅᑕᕗᑦ 

ᖁᔭᓐᓇᒦᒃ.  

 

ᐊᒻᒪᓗ ᐃᖃᓗᓐᓂᒥᐅᑦ ᐃᖅᑲᐅᒪᕙᕗᑦ ᒫᓐᓇ 

ᐱᔭᕆᐊᑐᔪᖅᓯᐅᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 214 - 5(2): 

ᓂᕆᐅᑦᑎᐊᕐᓂᖅ ᐱᔨᑦᑎᕐᓂᐊᕐᓂᕐᒧᑦ 

ᓄᓇᕗᒥᐅᓂᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, 

ᐅᓐᓄᒃᓴᒃᑰᖅᐸᒃᑲ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᓴᓪᓕᕐᒥᐅᓪᓗ ᓇᐅᔮᕐᒥᐅᓪᓗ ᖁᔭᓐᓇᒦᒃ 

ᑕᒪᐅᖓᖅᑎᑕᐅᓯᒪᒐᒪ ᐃᒃᓯᕚᖃᑦᑕᕋᒪ ᐊᒻᒪ 

ᐳᐃᒍᑉᔮᓐᖏᑕᑉᓯ ᖃᐅᑉᐸᑦ 

ᐊᓂᕐᕋᐅᕙᓪᓕᐊᓂᐊᕋᓐᓄᒃ ᓄᓕᐊᑯᓗᒐᓗ 

ᓵᑐᑕᐃᒥᑦ ᐊᓂᕐᕋᕈᒫᖅᑐᒍᑦ ᐊᒻᒪ ᐊᐃᑉᐱᒻᒥ 

ᓇᐅᔮᓅᓚᐅᐱᓪᓚᓐᓂᐊᕋᒪ ᖃᐅᔨᒪᖁᑉᓗᒋᑦ. 

 

ᐅᖃᖅᑏ, ᑕᐅᕙᓂ ᐃᒃᓯᕚᖃᑕᐅᓪᓗᖓ ᑕᐅᕙᒃᑯᐊ 

ᐱᓕᕆᖃᑎᒋᑉᑎᐊᓚᐅᖅᑕᒃᑲ ᐊᒻᒪ ᒫᓃᓕᕐᒥᒐᒪ 

ᐃᓛᒃ, ᐃᑲᔪᖅᑎᒌᑦᑎᐊᓚᐅᖅᑐᒍᑦ ᑕᐅᕙᓂ, 

ᐃᑲᔪᖅᑎᒌᓪᓚᕆᖃᑦᑕᓚᐅᖅᑐᒍᑦ ᒫᓃᓕᕐᒥᒐᒪᑦᑕᐅᖅ 

ᑖᒃᑯᐊ ᒥᓂᔅᑑᖃᑎᒋᓕᖅᑕᒃᑲ 

ᐃᑲᔪᖅᑎᒋᑦᑎᐊᖃᑦᑕᕋᑉᑭᑦ ᐅᓐᓂᖅᓯᐅᕝᕕᒋᕙᑉᓯ 

ᐃᓕᓐᓂᐊᖅᑎᑕᐅᓪᓗᖓᓗ ᐊᒻᒪ 

ᐱᓕᕆᖃᑎᒌᑦᑎᐊᕐᓂᐊᖅᑐᒍᑦ ᓇᓗᓇᓐᖏᑦᑐᑦ 

ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᒋᑦ. 

 

ᒫᓃᖏᓐᓇᑦᑕ ᐅᕙᑦᑎᓂ ᐱᔾᔪᑎᖃᖅᖢᑕ ᑭᓯᐊᓂ 

ᓄᓇᕗᒻᒥᐅᑕᓄᑦ ᐃᓅᓯᖏᓐᓂᒃ ᖃᓄᖅ, ᐃᓅᓯᖏᑦ 

ᓈᒻᒪᒃᓯᒃᑲᓐᓂᖁᑉᓗᒋᑦ, ᓄᓇᕗᒻᒥᐅᑦ ᐅᕙᑦᑎᓐᓄᑦ 

ᓄᓇᕗᑦ ᓴᖅᑭᓚᐅᖅᓯᒪᖕᒪᑦ ᐅᕙᒍᑦ ᐱᔾᔪᑕᐅᓪᓗᑕ, 

ᑭᒡᒐᖅᑐᐃᓚᖓᔪᒍᑦ ᓯᕗᒧᐊᓚᖓᔪᒍᑦ 

ᖃᓄᐃᔾᔮᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 215 - 5(2): 

ᖁᔭᓕᔭᐃᓐᓇᖃᕐᓂᖅ ᑲᑎᒪᓂᕐᒥᒃ 

ᓄᖅᑲᕐᓂᕐᒥᒃ (ᓯᐅᑎᐊᐱᒃ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓇᒡᓕᒋᕙᒃᑲ ᑖᒃᑯᐊ 

ᐃᖃᓗᖕᒥᐅᑦ ᐊᒻᒪᓗ ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ 

ᐅᐸᖅᑳᓚᐅᖅᑐᑦ ᖁᔭᒋᕙᒃᑲ 

ᑲᑉᐱᐊᓱᖃᖅᑰᔨᖏᖦᖢᑎᒃ ᐃᖅᑲᓇᐃᔭᕐᒪᑕ.  

 

ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᖃᕈᒪᓪᓗᖓ 

ᐃᓚᑦᑎᓐᓂᒃ ᑐᓵᔨᐅᓯᒪᔪᖅ ᑕᕝᕙᓂ ᒪᓕᒐᓕᐅᕐᕕᖕᒥ 

ᐊᒻᓗ ᐅᔭᒥᒃᑕᐅᓚᐅᖅᖢᓂ ᒫᓐᓇᕈᓘᒃ, ᒥᔅᑕ ᐋᓚᓐ 

ᒪᒃᕼᐊᒐᖅ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᒪᓕᒐᓕᐅᖅᑎᐅᖃᑎᓕᒫᒃᑲ ᑕᒫᓃᓐᓂᑦᑎᓐᓂ ᐊᒻᒪᓗ 

ᑕᐃᒪᓐᓇ ᑲᑎᒪᖃᑎᖃᖃᑦᑕᕋᑦᑕ 

ᑲᑎᒪᖃᑎᒌᖃᑦᑕᕋᑦᑕ ᐃᓛᓐᓂᒃᑯᑦ 

ᐱᔭᕐᓂᓐᖏᑦᑐᕈᓘᖃᑦᑕᕋᓗᐊᖅᑎᓪᓗᒍ, ᐊᑏᑐᖅ 

ᐊᖏᕐᕋᐅᑦᑎᐊᕐᓂᐊᖅᐳᓯ ᐊᒻᒪᓗ 

ᐃᖅᑲᐃᓇᐃᔭᖅᑎᓕᒫᑦ ᒪᓕᒐᓕᐅᕐᕕᖕᒥ 

ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ.  

 

ᖃᐅᒃᐸᑦ ᐃᕐᖑᑕᒃᑲ ᑯᓂᖕᓂᐊᓕᕋᒃᑭᑦ ᐆᒻᒪᑎᒐ 

ᖁᕕᐊᑉᐳᖅ. ᖁᔭᓐᓇᒦᒃ, ᐅᖃᖅᑏ. 

  

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 216 - 5(2): 

ᖁᔭᓕᓂᖅ ᓄᓇᕗᒥᐅᓕᒫᓂ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᔾᔪᐊᖅᑲᑦᑕᖃᑕᐅᓲᖃᐃᑦ 

ᑕᐃᒃᑯᐊ ᐊᑦᓱᕈᖅᑐᐃᑦ ᐃᑲᔪᖅᑐᐃᑦ ᐃᑯᐊᓪᓚᐅᑉ 

ᒥᑦᓵᓄᑦ ᐊᒻᒪ ᖁᔭᓐᓇᒦᑦᓴᐅᓯᕈᒪᔭᒃᑲ ᑕᐃᒃᑯᐊ 

ᑎᑭᓛᖅᑐᐃᑦ ᐸᖕᓂᖅᑑᒥ ᐊᒻᒪ ᑭᓐᖓᕐᓂᑦ. 

 

ᐊᒻᒪ ᐃᖃᓗᒻᒥᐅᑦ ᐃᖅᑲᐅᒪᖁᔭᒃᑲ ᓲᖃᐃ 

ᖃᒥᑦᓯᒐᓱᐊᖅᑎᓪᓗᒋᑦ ᐃᒪᕐᒥᒃ 

ᐊᑐᖅᑐᒋᐊᓪᓚᓚᐅᕐᒪᑕ.



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 232 - 5(2) 

 

1860 

(ᑐᓵᔨᑎᒍᑦ) ᐃᒪᕐᒥᒃ ᐊᑐᓗᐊᖅᑕᐃᓕᒪᓂᐊᓕᖅᐳᒍᑦ 

ᐃᒥᖅᑐᖅᑐᕐᔪᐊᒻᒪᕆᐊᓗᖕᒪᑕ. 

 

ᐊᒻᒪᓗ ᖁᔭᓕᕐᒥᔪᖓ ᑕᒫᓂ ᐱᓕᒻᒪᒃᓴᑦᑎᐊᖅᓯᒪᒐᒪ 

ᐃᓛᓐᓂᑯᑦ ᐱᔭᕐᓂᖃᑦᑕᓐᖏᑦᑑᒐᓗᐊᖅ ᑭᓯᐊᓂ 

ᖁᕕᐊᓇᖅᑐᖅ. ᑕᒫᓂ ᓄᓇᕗᒻᒥᐅᑕᐅᒐᒪ 

ᓄᓇᕗᒻᒥᐅᑕᓂᒃ ᐅᖃᓪᓚᖃᑎᖃᖃᑦᑕᖅᑐᒍᑦ ᐅᓇ 

ᓄᓇᕗᑦ, ᐊᒻᒪᓗ ᑖᓐᓇ ᑕᐃᒪᓐᓇ ᐃᓱᒪᖃᕐᓗᖓ 

ᐱᓂᐊᖅᑐᖓ.  

 

(ᑐᓵᔨᑎᒎᕈᓐᓃᖅᑐᖅ) ᐳᐃᒍᖃᑦᑕᔾᔮᖏᑕᒃᑲ ᑕᐃᒃᑯᐊ 

ᐅᕙᓃᑎᑦᓯᔪᐃᑦ ᐅᕙᓐᓂᒃ ᐃᖃᓗᐃᑦ-ᓯᓈᒥ, 

ᑕᐃᒃᑯᐊ ᐊᑦᓱᕉᑎᕗᑦ ᐃᓘᓐᓇᑕ ᐊᑦᓲᕉᑎᕗᓐ 

ᐃᒡᓗᓕᕆᓂᖅ, ᐃᓅᓯᖃᑦᓯᐊᕐᓂᖅ, ᐃᓕᓐᓂᐊᕐᓂᖅ, 

ᐃᖅᑲᓇᐃᔭᕐᓂᖅ. 

ᑕᕝᕙᓃᓐᖏᒃᑲᓗᐊᖅᑎᓪᓗᑕ ᐃᓘᓐᓇᑕ ᖃᐅᔨᒪᔪᖓ 

ᑖᒃᑯᐊ ᐊᑦᓱᕉᑎᒌᓐᓇᖃᑦᑕᕋᑦᑎᒍᑦ ᖃᐅᑕᒫᑦ 

ᐃᓘᓇᑕ. ᖁᔭᓐᓇᒦᑦᑕᐅᖅ ᐃᓕᑦᓯᓐᓄᑦ, 

ᐱᓗᐊᓐᖑᐊᖅᑐᖅᑕᐅ ᐅᖃᖅᑎᑦᓯᔨᕗᑦ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᓐᓄᑦ ᑭᐅᔾᔪᑎᑦ, ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓂᑦ, ᒥᓂᔅᑕ ᑯᓱᒐᖅ. 

 

ᑲᑎᒪᕐᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ* 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 232 - 

5(2): ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ, ᐅᓇ 

ᐅᖃᐅᓯᒃᑯᑦ ᐊᐱᖅᑯᑏᑦ 232-5 (2) ᓚᐃᑦᓯᑑᓪ ᒥᔅᑕ 

ᓚᐃᑦᓯᑑᓐᒧᑦ  ᐊᐱᖅᑯᑎᒋᔭᐅᓚᐅᖅᓯᒪᔪᖅ ᓅᕖᕝᕙ 

1, 2018-ᒥ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ 

ᐊᑐᐊᒐᖅ.  

 

ᐅᓇ ᑕᑭᔫᖕᒪᑦ ᐊᒻᒪᓗ ᑎᑎᕋᐅᔭᖅᓯᒪᓪᓗᓂ 

ᑎᑎᕋᖅᑎᒧᑦ ᑐᓂᓚᐅᖅᑕᒃᑲ ᑲᑎᒪᕐᔪᑎᒐᕕᓂᕐᓄᑦ 

ᐃᓕᔭᐅᖃᓯᐅᔾᔭᐅᓂᐊᕐᒪᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ ᓇᓗᓇᐃᖅᓯᔪᒪᔪᖓ 

ᒪᕐᕉᖕᓂᒃ ᑕᖅᑲᒃᑯᓄᖓ ᑐᓴᖅᑕᐅᓂᐊᕐᒪᑦ. 

 

ᐅᖃᖅᑏ, ᑖᓐᓇ ᓯᕗᓪᓕᖅ ᐊᐱᖅᑯᑦ 

ᐃᒪᐃᓕᖓᓚᐅᕐᒪᑦ. “...ᑎᑎᖅᑲᑎᒍᑦ ᐊᐱᖅᑯᑎᒃᑲ 

ᐅᖃᖅᓯᒪᔪᑦ 51 ᐃᖅᑲᓇᐃᔭᑏᑦ ᓄᓇᕗᑦ 

ᐃᒡᓗᓕᕆᔨᕐᔪᐊᑯᖏᓐᓂ ᐃᒡᓗᑖᖅᑎᑕᐅᓚᐅᖅᑐᑦ. 

ᐊᒻᒪᓗ ᑖᓐᓇᐅᑎᓪᓗᒍ ᔫᓂᐅᑎᓪᓗᒍ ᐃᓄᐃᑦ 

ᐅᓄᕐᓂᖏᑦᑕ ᒥᒃᓵᓅᖓᔪᑦ ᐅᖃᖅᓯᒪᔪᑦ 91 

ᐃᖅᑲᓇᐃᔮᑦ ᐃᓐᓄᒃᑕᐅᓚᐅᖅᓯᒪᔪᑦ ᑕᕝᕙ 56 

ᐳᓴᖓ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓃᑦᑐᑦ” 

 

ᐊᒻᒪᓗ ᐄ, ᓱᓕᔪᖅ 56 ᐳᓴᓐ ᑖᓐᓇ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓂ ᐃᖅᑲᓇᐃᔭᖅᑐᑦ 

ᐃᒡᓗᖃᓚᐅᖅᑐᑦ ᑭᓯᐊᓂ ᐅᓇ ᑕᒻᒪᖅᓴᐃᔪᓐᓇᕐᒪᑦ 

56 ᐳᓴᓚᓯᒪᔪᑦ ᐃᒡᓗᓕᕆᔨᕐᔪᐊᒃᑯᑦ 4 

ᐳᓴᑐᐃᓐᓇᕐᓂᑦ ᐃᒡᓗᓂᒃ ᐊᑐᖅᑐᑦ ᑕᐃᒃᑯᓂᖓ 

ᐃᖅᑲᓇᐃᔭᖅᑎᓄᑦ ᑐᕌᖓᔪᓄᑦ 1,4201-ᖑᑎᓪᓗᒋᑦ.  

 

ᑖᓐᓇᐅᖅᑲᐅᑎᓪᓗᒍ, ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᑐᓕᕆᔨᑯᓐᓃᖅᑐᑦ 35 ᐳᓴᓂᑦ 

ᐃᓐᓄᐃᓯᒪᔪᑦ 497, ᐋᓐᓂᐊᖃᕐᓇᓐᖏᓖᑦ 21 ᐳᓴᓐ 

219, ᒪᓕᒐᓕᕆᔨᒃᑯᑦ 9 ᐳᓴᓐ 128 ᐃᒡᓗᑦ. 

ᐊᓯᓕᒫᖏᑦ 9 ᐳᓴᓐ ᑐᖔᓃᑦᑐᓂᑦ 

ᐃᒡᓗᖃᖅᑎᑦᑎᔪᑦ. 

 

ᒥᑭᔫᑏᑦ ᓲᕐᓗ ᐃᒡᓗᓕᕆᔨᕐᔪᐊᒃᑯᑦ 

ᐊᒃᑐᐃᓂᖃᓪᓚᒍᓐᓇᕐᒪᑕ ᐃᖅᑲᓇᐃᔭᖅᑏᑦ 

ᐃᒡᓗᔅᓴᖏᑦ ᐋᖅᑭᒃᓱᖅᑕᐅᖃᑦᑕᕐᒃᓂᖏᑦ 

ᐆᒃᑑᑎᒋᓗᒍ 60 ᐳᓴᓐ ᓄᓇᕗᒻᒥ ᓇᖕᒥᓂᓕᕆᓂᕐᒧᑦ 

ᐃᓐᓄᒃᑕᐅᓯᒪᔪᑦ ᐃᒡᓗᖃᖅᑎᑕᐅᔪᑦ ᑖᓐᓇ 

ᖁᕝᕙᓯᓗᐊᖅᑰᔨᒐᓗᐊᖅᖢᓂ ᑭᓯᐊᓂ 

ᑕᓪᓕᒪᐃᓐᓇᐅᖕᒪᑕ ᑕᐃᒃᑯᐊ 

ᐱᖓᓱᓪᓗ ᐃᓐᓄᒃᑕᐅᓯᒪᒃᓗᑎᒃ ᐱᖓᓱᓂᒃ 

ᐃᒡᓗᒃᓴᓖᑦ. 

 

ᐊᒻᒪᓗ ᐅᑯᐊ ᐅᖃᓚᐅᖅᑕᖏᑦ, “...ᐃᓚᖏᓂᒃᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᒃᑖᖅᑎᑕᐅᓂᖅᐹᖑᖃᑦᑕᖅᑐᑦ 

ᑕᐃᒪᐃᓕᓚᐅᕐᒪᑦ.”  

 

ᑖᓐᓇ ᐊᐱᖅᑯᑎᒋᓚᐅᖅᖢᓂᐅᒃ 

ᐃᒡᓗᓕᕆᔨᕐᔪᐊᑯᓐᓄᖅᑲᐃ ᐃᖅᑲᓇᐃᔭᖅᑏᑦ 

ᐱᑖᖅᑎᑕᐅᓂᖅᓴᐅᖃᑦᑕᕐᒪᑕ ᑕᐃᒪᐃᓕᓚᐅᕐᒪᑦ, 

ᐋᒃᑲ. ᒪᓕᒐᓕᐅᖅᑎᓕᒫᑦ ᓇᓗᓇᐃᖅᓯᕕᔪᒪᔭᒃᑲ 

ᐃᓚᐃᓐᓈᕆᓐᖏᓐᓇᑦᑕ.  

 

ᑕᐃᒪᐃᑦᑐᓂᒃ ᐊᑐᖅᑕᐅᖃᑦᑕᖅᑐᓕᒫᓂᒃ 

ᒪᓕᖃᑦᑕᖅᑐᒍᑦ ᐃᒡᓗᑖᕈᒪᑎᓪᓗᒋᑦ 

ᐃᖅᑲᓇᐃᔭᖅᑎᖏᓐᓄᑦ ᑕᒪᒃᑯᐊ ᐱᓕᕆᕝᕖᑦ ᐊᒻᒪᓗ 

ᐃᒃᓯᕚᖅᑎᖃᖦᖢᑎᒃ ᐱᓕᕆᕕᓃᓐᖔᖅᑐᓂᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑎᖃᓕᕌᖓᒥᒃ 

ᑲᑐᔾᔨᖃᑎᒌᖏᓐᓂᑰᖃᑦᑕᖅᑐᑦ ᐃᒡᓗᓕᕆᔨᕐᔪᐊᒃᑯᑦ 

ᐃᒻᒥᓂᒃ ᐱᖃᖅᑎᑦᑎᓂᖅᓴᐅᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᖓᓂ, ᒥᓂᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 240 - 

5(2): ᐃᖅᑲᓇᐃᔭᕐᕕᒻᒥ ᖃᓄᐃᓕᖓᓂᖓ 

ᓄᓇᕗᑦ ᓯᓚᑦᑐᓴᕐᕕᒻᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑕᐅᓚᐅᖅᑐᑦ 

ᐸᖕᓂᖅᑑᖅ ᒪᓕᒐᓕᐅᖅᑎᖓ ᒫᒍᓚ ᓇᑲᓱᒃ. 

ᓈᓴᐅᑎᓕᒃ 240-5(2) ᐊᐱᕆᓪᓗᓂ ᓄᕖᕝᕙ 2, 

2018-ᒥ. ᐱᔾᔪᑎᓕᒃ ᐃᖅᑲᓇᐃᔭᕐᕕᒃ 

ᐃᖅᑲᓇᐃᔭᕐᕕᒃ ᓄᓇᕗᑦ ᓯᓚᑦᑐᖅᓴᕐᕕᖓᓂ.  

 

ᓯᕗᓪᓕᖅᐹᖅ ᐊᐱᖅᑯᑎᒋᓚᐅᖅᑕᖓ, “ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᔅᓯᑦ ᐃᓄᐃᑦ 

ᐊᑯᓐᓂᖅᓱᖅᑐᓂᒃ ᐊᖓᔪᖅᑲᐅᑎᓄᓪᓘᓐᓃᑦ 

ᓄᖅᑲᖅᓯᒪᓕᕐᒪᖔᑦ ᑎᓴᒪᑦ ᑕᖅᑭᐅᓚᐅᖅᑐᓂᒃ?”  

 

ᐅᖃᖅᑏ, ᖁᔭᓕᖅᑳᕈᒪᔭᕋ ᒪᓕᒐᓕᐅᖅᑎᐅᖃᑎᒐ 

ᑕᒪᔅᓱᒥᖓ ᓄᐃᑎᔅᓯᒻᒪᑦ. ᖃᐅᔨᒪᔪᐃᓐᓇᐅᔪᒍᑦ 

ᐃᖅᑲᓇᐃᔭᕐᕕᒃ ᐸᕝᕕᓴᖅᑕᐃᓕᒪᕕᐅᔭᕆᐊᖃᕐᒪᑦ 

ᑕᒪᓐᓇ ᐱᕐᔪᐊᕆᓪᓚᕆᑦᑕᕗᑦ. 

 

ᐅᖃᖅᑏ, ᒥᔅ ᓇᑲᓱᒃ ᐊᐱᖅᑯᑎᖓᓄ ᑭᐅᓪᓗᖓ, 

ᐊᑕᐅᓯᑐᐊᖅ ᐃᓄᒃ ᖁᕝᕙᓯᓐᓂᖅᓴᓂᒃ 

ᐊᑯᓐᓂᖅᓱᖅᑐᓂᒡᓗ ᐃᓕᓯᒪᔪᖅ ᓄᖅᑲᓚᐅᖅᑐᖅ 

ᑕᖅᑭᑦ ᑎᓴᒪᑦ ᐊᑯᓐᓂᐊᓂ ᐊᒻᒪᓗ ᑕᒪᓐᓇ 

ᐊᑐᖅᑎᓪᓗᒍ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 6-ᓂᒃ 

ᐃᓄᖕᓂᒃ ᐃᖅᑲᓇᐃᔭᖅᑎᑖᓚᐅᖅᑐᑦ 

ᖁᕝᕙᓯᖕᓂᖅᓴᑦ ᑎᓴᒪᐅᓪᓗᑎᑦ ᒪᕐᕉᒃ 

ᐊᑯᓐᓂᖅᓱᖅᑐᓂᒃ.  

 

ᐊᒻᒪ, ᐅᖃᖅᑏ, ᐃᖅᑲᓇᐃᔭᖅᑐᓕᕆᔩᑦ 

ᓯᓚᑦᑐᖅᓴᕐᕕᖕᒥ ᐅᖃᐱᓘᑕᐅᓯᒪᔪᓂᒃ 

ᑐᓴᖅᑎᑕᐅᓯᒪᓐᖏᑦᑐᑦ ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᓄᖅᑲᕐᕕᓚᐅᖅᑐᑦ ᓯᓚᑦᑐᖅᓴᕐᕕᖕᒥ. ᓄᓇᕗᑦ 

ᒐᕙᒪᒃᑯᑦ ᐊᔭᐅᖅᑐᖅᐸᒃᑲ ᑕᒪᓐᓇ 

ᐃᖅᑲᓇᐃᔭᕐᕕᖕᓂ ᐸᒡᕕᓴᐃᓂᖅ ᐱᕙᓪᓕᐊᔾᔪᓯᕐᓂᒃ 

ᒪᓕᒃᖢᑎᒃ ᐱᓕᕆᐊᖑᖃᑦᑕᕐᒪᑕ. ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᔩᑦ ᐊᒻᒪᓗ 

ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔩᑦ ᓄᓇᕗᑦ 

ᒐᕙᒪᒃᑯᓐᓂ ᑭᒡᒐᖅᑐᐃᔨᐅᖕᒪᑕ.  

 

ᐊᒻᒪᓗ ᑭᖑᓪᓕᖅᐹᖅ, “ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐃᖅᑲᓇᐃᔭᖅᑏᑦ 

ᑖᒃᑯᓇᓃᑦᑐᖅ ᖃᐅᔨᓴᖅᑕᐅᕝᕕᖃᖃᑦᑕᕐᒪᖔᑦ 

ᐃᖅᑲᓇᐃᔭᑦᑎᐊᕐᒪᖔᓪᓗ ᖃᐅᔨᓴᖅᑕᐅᓪᓗᑎᒃ.”  

 

ᐊᒻᒪᓗ ᑭᖑᓪᓕᖅᐹᖅ ᑖᓐᓇ ᐃᓚᒋᐊᕈᑖ, 

ᐃᖅᑲᓇᐃᔭᖅᑏᑦ ᐊᐅᓚᑕᐅᓂᖏᑦ. ᑕᐃᓐᓇ 

ᐊᐅᓚᑦᑎᔨᐅᔪᖅ ᓯᓚᑦᑐᖅᓴᕐᕕᖕᒥ ᐊᑐᖃᑦᑕᖅᑐᑦ 

ᑎᑎᖅᑲᑦ ᓂᕆᐅᒃᑕᑦ. ᑕᕝᕙᓂᓗ 

ᓇᓗᓇᐃᔭᑦᑎᐊᖅᓯᒪᓪᓗᓂ ᖃᓄᐃᑦᑐᓂᒃ 

ᐱᔭᒃᓴᖅᑖᖅᑎᑕᐅᓯᒪᓂᐊᕐᒪᖔᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. ᑖᒃᑯᐊ ᑎᑎᖅᑲᑦ 

ᐱᔭᕇᖅᑕᕐᕕᒃᓴᓕᐅᖅᑕᐅᔪᑦ ᑐᕌᒐᓕᐅᖅᑕᐅᓪᓗᑎᒡᓗ 

ᐊᒻᒪᓗ ᑖᒃᑯᓇᓐᖓᑦ ᑎᑎᖅᑲᓂᒃ ᓯᓚᑦᑐᖅᓴᕐᕕᖕᒥ 

ᓯᕗᒃᑲᖅᑕᖅᑏᑦ ᓴᖅᑭᑦᑎᔪᓐᓇᖅᑐᑦ ᐊᐅᓚᑦᑎᓗᑎᒡᓗ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ 

ᐱᓕᕆᕝᕕᖏᓐᓂᒃ. ᑕᐃᒫᖑᑎᓪᓗᒍ ᑐᑭᓯᓇᑦᑎᐊᓲᖅ 

ᖃᓄᐃᓕᐅᕐᓂᐊᕐᒪᖔᑦ ᓯᓚᑦᑐᖅᓴᕐᕕᒃ 

ᓇᒧᓐᖓᐅᓂᐊᕐᒪᖔᓪᓗ. 

 

ᐅᖃᖅᑏ, ᒪᓕᒐᓕᐅᖅᑎᓕᒫᓄᑦ 

ᓇᓗᓇᐃᖅᓯᔪᓐᓇᖅᑐᖓ ᓯᓚᑦᑐᖅᓴᕐᕕᒃᑯᑦ 

ᐊᒃᓱᕈᕐᒪᑕ ᐃᓕᓐᓂᐊᕐᕕᑦᑎᐊᕙᐅᓂᐊᕐᒪᑦ 

ᐃᖅᑲᓇᐃᔭᕐᕕᑦᑎᐊᕙᐅᓗᓂᓗ ᐃᖅᑲᓇᐃᔭᖅᑎᓄᑦ 

ᐃᓕᓴᖅᑎᓄᓪᓗ. ᐊᒻᒪᓗ ᐃᓕᑉᐸᓪᓕᐊᓕᖅᑕ PD 

ᐱᓇᓱᐊᕈᓯᓂᒃ ᐃᓕᓐᓂᐊᖃᑕᐅᓚᐅᖅᓯᒪᔪᑦ 

ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑏᑦ. ᓲᕐᓗ 

ᓂᕆᑎᑦᑎᓪᓗᑎᑦ ᑕᒪᒃᑯᓄᖓ ᐃᓕᓐᓂᐊᓕᓵᖅᑐᓄᑦ 

ᐃᓚᖏᓐᓄᓪᓗ. ᒫᓐᓇᕈᓘᓪᓗ 

ᕼᐊᓗᕖᖅᑎᑕᐅᓚᐅᕆᓪᓗᑎᒃ ᑕᒪᒃᑯᐊᓗ 

ᐱᐅᓴᐅᑎᕈᓗᖏᑦ ᓴᓇᔭᐅᓪᓗᑎᒃ. 

 

ᑐᓐᖓᓇᕐᓂᖅ ᑕᒪᓐᓇ ᑐᓐᖓᕕᒋᓪᓚᕆᖃᑦᑕᖅᑕᕗᑦ 

ᒪᑐᐃᖓᑦᑎᐊᕐᓂᐊᕋᑦᑕ ᑐᓐᖓᓇᕐᓗᑕᓗ. 

ᑲᑐᔾᔨᖃᑎᒌᓐᓂᒃᑰᕐᓗᑕᓗ ᐱᓕᕆᖃᑎᒌᖕᓂᖅ 

ᐃᑲᔪᖃᑎᖕᓂᖅ ᑎᑎᕋᖅᓯᒪᓂᖓ ᒪᓕᒃᖢᒍ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᕕᓂᕐᒧᑦ ᑭᐅᔾᔪᑎᑦ. 

ᐳᓛᕆᐊᖅᓯᒪᔪᓂᒃ ᐃᓚᖅᓯᓂᖅ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑐ ᖁᐊᓴ. 

 

ᑲᑎᒪᕐᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔪᖓᐃᓛᒃ ᑖᓐᓇ ᐳᓛᕆᐊᓱᐃᑦᑑᖕᒥᖕᒪᑦ 

ᑭᓯᐊᓂ ᑐᓐᖓᓱᒃᑎᑦᑎᐊᕐᒥᔭᕋ ᐊᐃᑉᐸᕋ ᐃᓕᓴᐱ 

ᖁᐊᓴ. ᑕᒫᓃᖃᑎᒋᑕᐃᓐᓇᕋᒃᑯ.  

 

ᐊᒻᒪᓗ ᐅᖃᓪᓚᒍᒪᔪᖓᐃᓛᒃ ᑕᐃᒪᓐᖓᑦ 

ᑕᐃᒪᓐᖓᑦ ᑕᒪᒃᑯᓄᖓ ᑲᑎᒪᓂᕈᔪᖕᓄᑦ 

ᐃᓚᐅᖃᑦᑕᓕᕋᒪ ᐊᐅᓪᓚᑲᑕᐅᓐᓇᖅᐸᓚᐅᕋᒪ. 

ᒫᓐᓇᓕ ᐅᔾᔨᕐᓇᖅᓯᔪᖅ ᓄᓕᐊᕋ 

ᐊᐅᓪᓚᑲᑕᖕᓂᖅᓴᐅᓕᖅᑐᑦ ᐅᕙᓐᓂᒃ. 

 

>>ᐃᓪᓚᖅᑐᑦ 

 

ᐃᓛᒃ, ᖁᔭᓕᔪᒪᓪᓚᕆᒃᑲᒃᑯᐃᓛᒃ ᑕᐃᒪᓐᖓᑦ 

ᐅᑭᐅᓂᒃ 39-ᓂᒃ ᑕᐃᒪᓐᖓᑦ ᑲᑎᒪᒐᖕᓄᒃ 

ᕿᑐᕐᖓᕗᑦ ᓇᓃᑲᑕᒃᑑᒐᓗᐊᑦ ᑭᓯᐊᓂ 

ᐅᐱᒋᑦᑎᐊᖅᐸᑦᑕᕋ ᑕᐃᒪᓐᖓᑦᑕᐅᖅ 

ᓴᐱᓕᓱᐃᑦᑑᖕᒪᑦ. ᐊᐃᑉᐸᕆᔭᕗᑦ ᑕᒪᔾᔭ ᐊᒃᓱᐊᓗᒃ 

ᐃᑲᔪᖅᑎᒋᒐᑦᑎᒍᑦ. ᖁᔭᓕᖃᑦᑕᖅᑕᕗᑦ ᐊᒃᓱᐊᓗᒃ.  

 

ᖁᔭᓐᓇᒦᒃᑲᓐᓂᕈᒪᓪᓗᒍᓗ ᐊᐃᑉᐸᕋ ᐃᓕᓴᐱ. ᑕᐃᒪ 

ᒫᓐᓇᕈᓗᒃ ᐊᐅᓪᓚᕐᓂᐊᓕᕐᒥᖕᒪᑦ 

ᐊᐅᓪᓚᔾᔮᓐᖏᑦᑎᓪᓗᖓ. ᑕᐃᒪᓐᓇᐃᓕᖓᖕᒪᑦ 

ᖁᔭᓐᓇᒦᒃᑲᓐᓂᕈᒪᔭᕋ ᓄᓕᐊᕋ ᐃᓕᓴᐱ ᒪᓚᐃᔭ 

ᑮᓇᐃᓐᓇᖅ ᖁᐊᓴ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐃᖃᓗᐃᑦ ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓕᓴᖅᓯᔪᒪᔪᖓ 

ᑕᕝᕙᓃᖏᓐᓇᐅᔭᖅᑐᒥᒃ ᖃᐅᑕᒫᑦ, ᐅᖃᖅᑏ. 

ᓂᕈᐊᖅᑎᒋᓯᒪᔭᕋ. ᓯᕗᓪᓕᖅᐹᒥᒃ ᓴᑭᖅᑎᓪᓗᒋᑦ 

ᑕᑯᔭᕆᐅᓚᐅᖅᓯᒪᔭᕋ ᐊᓐᓄᕌᕆᐊᖅᑐᕐᕕᖓᓂᒃ 

ᕼᐊᑭᖃᑎᒋᖃᑦᑕᕋᑦᑎᒍᑦ, 

ᖁᔭᓐᓇᒦᕈᒪᓪᓗᒍ ᑕᒪᐅᖓ ᖃᐃᑦᑎᖃᑦᑕᕐᒪᑦ 

ᐃᓱᒫᓘᑎᒋᔭᖏᓐᓂᒃ. ᑭᖑᓂᑦᑎᓐᓂ ᐃᓚᖏᑦ 

ᐃᓱᒫᓘᑎᒋᓚᐅᖅᓯᒪᔭᕋ ᓯᕗᓪᓕᖅᐹᖅ, 

ᐃᓱᒫᓘᑎᒋᓚᐅᖅᓯᒪᔭᖓ ᓯᕗᓪᓕᖅᐹᖅ 

ᐊᐱᖅᑯᑎᒋᓚᐅᖅᓯᒪᖕᒪᒍ ᓯᕗᓪᓕᖅᐹᒥ. 

 

ᐅᓪᓗᒥ ᐅᖃᐅᓯᕆᖅᑲᐅᖕᒪᒋᑦ 

ᐱᓕᕆᑦᑎᐊᖅᓯᒪᓂᑯᐊᓘᖕᒪᑕ ᑐᐊᕕᕐᓇᖅᑐᓕᕆᔪᐃᑦ 

ᐃᖃᓗᖕᓂ. ᖁᔭᓐᓇᒦᕈᒪᓪᓗᒍ ᒥᔅᑕ ᓵᓕ ᐊᐅᓚᕿᐊ 

ᐊᕐᕌᒍᓄᑦ 30-ᓄᑦ ᐱᔨᑦᑎᕋᓕᕐᒪᑦ ᕿᓂᖅᑎᓄᑦ 

ᐸᖅᓴᐃᔨᒃᑯᓐᓄᑦ. 

  

>>ᐸᑦᑕᑐᖅᑐᑦ 

 

ᐅᖃᖅᑏ, ᓵᓕ ᐸᖅᓴᐃᔨᒃᑯᓐᓄᑦ 

ᕿᓂᖅᑎᐅᓕᓚᐅᖅᓯᒪᔪᖅ 1979-ᖑᑎᓪᓗᒍ, 10-ᓂᒃ 

ᐅᑭᐅᖃᖅᑎᓪᓗᖓ ᐃᓚᕗᓪᓘᓐᓃᑦ 

ᐃᓅᓯᒪᓐᖏᑎᓪᓗᒋᑦ ᑖᒃᑯᐊ.  

 

>>ᐃᒡᓚᖅᑐᑦ 

 

ᒫᓐᓇᐅᓂᖓᓂᒃ ᕿᑲᓕᕐᒪᑦ ᑕᐃᒃᑯᓇᖓᑦ 

ᖁᔭᒋᑦᑎᐊᕈᒪᓪᓗᒍ ᓵᓕᓗ ᑕᒫᓃᖃᑦᑕᕐᒪᑦ 

ᐃᖅᓱᖅᑎᐅᓪᓗᓂ ᖁᔭᓐᓇᒦᕈᒪᔭᕋ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᖅᑕ. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐋᖁᐊᖅ. 

 

ᑲᑎᒪᕐᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᑐᓐᓂᕆᔭᐅᕙᓐᓂᖏᑦ ᐊᒻᒪ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ 

ᒥᓂᔅᑕᖓᓐᓄᑦ ᑲᒪᔪᒧᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᐅᖅᓱᖅᑑᖅ ᑖᒃᑯᐊ 

ᐃᒡᓗᑭᒃᓴᖅᓯᒪᓕᕐᒪᑕ ᐊᕐᕌᒍᓄᑦ 

ᐅᓄᖅᑐᒻᒪᕆᐊᓗᖕᓄᑦ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ 

ᖁᕕᐊᓱᑦᑎᐊᓚᐅᖅᑐᖓ ᓂᕈᐊᓕᕋᑦᑕ 

ᐃᑲᔪᖅᑐᖅᖢᑎᒍᑦ ᐊᑭᑐᔪᖅᑐᕈᑎᒃᓴᓄᑦ 

ᐊᑐᖅᑕᐅᔪᒫᖅᑐᑦ ᐅᑭᐊᒃᓵᒃᑯᑦ ᑲᑎᒪᕐᔪᐊᑎᓪᓗᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓴᓇᔾᔪᑕᐅᓂᐊᕐᒪᑕ ᖁᓕᓂᒃ 

ᓄᑖᓂᒃ ᐃᒡᓗᒃᓴᓄᒃ ᓄᓇᓕᖕᓂ 2019-2020 

ᐊᕐᕌᒍᐊᓂ. 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᐹ, ᓇᓗᓇᐃᖅᓯᓗᓂ 

ᖃᖓᓕ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᓴᖅᑭᑦᑎᓂᐊᖅᐸᑦ ᑳᓐᑐᒑᒃᓴᓂᒃ ᓴᓇᔭᐅᓂᐊᕐᒪᑕ 

2019-2020 ᓇᑉᐸᖅᑎᕆᓂᕐᒧᑦ ᐃᒡᓗᒃᓴᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ 

ᑖᑉᓱᒥᖓ ᐊᐱᖅᓱᕐᒪᑦ. ᒫᓐᓇ 

ᐸᕐᓇᒃᑕᐅᕙᓪᓕᐊᓕᖅᑐᑦ ᑕᒪᒃᑯᐊ ᐱᔫᒥᓵᕈᑏᑦ 

ᕿᓂᕐᓃᑦ ᐃᒡᓗᕐᔪᐊᓂᒃ ᓇᑉᐸᐃᓂᐊᖅᑐᓂᒃ, ᑕᒡᕙᓂ 

ᐅᑉᓗᓂ ᑕᖅᑭᓂᓗ ᐱᓕᕆᐊᖑᕙᓪᓕᐊᓕᖅᑐᑦ 

ᐸᕐᓇᒃᓯᒫᓂᒍᓐᓇᖁᓗᒋᑦ ᓴᓇᓂᕐᒧᑦ ᐅᒃᑯᐃᖅᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᒡᓕᐊ, ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᖓᔪᖅ. 

ᑕᒫᓃᑎᓪᓗᑕ ᑲᑎᒪᑐᐃᓐᓇᖅᖢᑕ 

ᑖᒃᑯᓂᖓᒃᓴᐃᓐᓇᖅ ᐊᐱᖅᑯᑎᖃᖃᑦᑕᓚᐅᕋᑦᑕ. 

ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ. ᐃᖅᑲᓇᐃᔭᖅᑎᑕᐅᖃᑦᑕᓐᖏᒻᒪᑕ 

ᐃᓅᓂᖏᑦ ᐱᔾᔪᑎᒋᑐᐃᓐᓇᖅᖢᒋᑦ, 

ᑕᐃᒪᐃᖁᓇᓐᖏᑦᑑᒐᓗᐊᖅ. 

ᐊᐱᖅᑯᑎᒋᓂᐊᓕᖅᑕᕋᓕ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᖃᓄᖅ ᐋᖅᑭᒃᓯᖃᑦᑕᕐᓂᐊᕐᒪᖔᑕ ᐃᓄᖕᓂᒃ 

ᐃᖅᑲᓇᐃᔭᖅᑎᑕᐅᓂᐊᖅᑐᓂᒃ ᐅᓄᕐᓂᖏᓐᓂᒃ 

ᐊᒻᒪᓗ ᖃᓄᐃᑦᑐᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᖔᑕ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1864 

ᓄᑖᓂᒃ ᐃᒡᓗᓕᐅᓕᖅᑎᓪᓗᒋᑦ ᐅᖅᓱᖅᑑᕐᒥ? 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒥᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ ᑖᑉᓱᒥᖓ ᐊᐱᕆᖕᒪᑦ. 

ᐅᕙᒍᑦᑕᐅᖅ ᑕᒪᒃᑯᐊ ᐃᒡᓗᓕᕆᔨᒃᑯᓂᓛᒃ 

ᑕᒪᒃᑯᐊᑦᑕᐅᖅ ᐃᓱᒫᓘᒋᑦᑎᐊᖃᑦᑕᖅᑕᕗᑦ ᖃᓄᖅ 

ᐊᒥᓲᓂᖅᓴᓂᒃ ᐃᓄᖕᓂᒃ ᓴᓇᔪᖃᕈᓐᓇᖅᐸ? 

ᐱᓗᐊᖅᑐᒥᒃ ᒪᑯᓂᖓ ᐃᒡᓗᕐᔪᐊᓂᒃ ᓴᓇᑎᓪᓗᒋᑦ. 

ᑕᒪᓐᓇ ᐊᒃᓱᕉᑎᒌᓐᓇᖃᑦᑕᖅᑕᕗᑦ, ᖃᓄᖅᑐᖅ 

ᐃᓄᐃᑦ ᐊᒥᓲᓂᖅᓴᐃᑦ ᓴᓇᓕᑦ ᐅᑯᓂᖓ 

ᐃᒡᓗᕐᔪᐊᓂᒃ.  

 

ᒫᓐᓇ ᑕᐃᑲᓂ ᓄᓇᓖᑦ ᐊᔾᔨᒌᖃᑦᑕᓐᖏᖕᒪᑕ 

ᐱᓕᕆᕝᕕᐅᔪᑦ. ᐃᓚᖏᑦ ᐱᓕᕆᔪᖃᓗᐊᕐᓂᖓᓄᑦ 

ᐱᓕᕆᔩᓪᓕᐅᖅᑐᓪᓗ ᒪᑯᐊᖑᓲᖑᖕᒪᑕ. ᑕᒪᒃᑯᐊ 

ᐅᖁᒪᐃᓐᓂᖅᓯᐅᖅᑕᐅᓲᖑᖕᒪᑕ ᖃᐅᔨᓴᖅᑕᐅᓪᓗᑎᒃ 

ᐅᖃᐅᑎᔪᓐᓇᖅᐸᕋ ᑲᑎᒪᔨᐅᖃᑎᒐ ᐅᖅᓱᖅᑑᒥ 

ᑕᒪᑐᒥᖓ ᐃᓄᐃᑦ ᖃᑉᓯᑦ ᓵᕆᔪᓐᓇᕐᓂᐊᖅᐸᑦ 

ᑳᓐᑐᕌᒃᑦ ᑕᒪᓐᓇ ᓴᖅᑭᒋᐊᖅᐸᑦ. 

ᖁᔅᓯᓂᖅᐹᒦᑎᓐᓇᓱᖕᒪᕆᓂᐊᖅᑕᕗᑦ ᐃᓛᒃ 

ᑕᒪᐃᓐᓄᑦ ᓄᓇᓕᖕᓄᑦ. ᑕᒪᓐᓇ ᑐᕌᕋᕆᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᑉᐸᒃᓴᖅ ᑲᑎᒪᑎᓪᓗᑕ ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᓴᖅᑭᑦᑎᔪᓐᓇᓚᐅᕋᒪ ᐅᓄᑲᓪᓚᒃᑐᓂᒃ 

ᐱᖁᔨᕗᖔᕈᑎᓕᐅᕈᑎᓂᒃ ᐊᓂᒍᖅᑎᑕᐅᓚᐅᖅᑐᓂᒃ 

ᑲᑎᒪᕐᔪᐊᖅᑎᓪᓗᒋᑦ ᐊᕐᕌᒍᑕᒫᖅᓯᐅᑎᖏᓐᓂᒃ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ. 

 

ᐃᓚᖓᑦ ᐱᖁᔨᕗᖔᖅᑕᐅᓚᐅᖅᑐᖅ ᐱᒻᒪᕆᐅᔪᒥᒃ 

ᐅᖃᐅᓯᕆᔭᐅᓚᐅᖅᑐᓂᒃ ᐊᕐᕌᒍᑕᒫᖅᓯᐅᒻᒥᒃ 

ᑲᑎᒪᕐᔪᐊᖅᑎᓪᓗᒋᑦ ᐅᑭᐅᖅᑕᖅᑐᒥ 

ᖃᐅᔨᒪᓂᖃᖅᑐᑦ ᑲᓇᑕᒥ ᑖᒃᑯᐊ ᐅᑭᐅᖅᑕᖅᑐᒥ 

ᖃᐅᔨᒪᖃᖅᑐᑦ ᑲᓇᑕᒥᐅᓂᕋᖅᑕᐅᔪᖅ 

ᐊᑐᖅᑕᐅᑎᓪᓗᒋᑦ ᖃᕋᓴᐅᔭᒐᓚᐃᑦ ᑕᒪᒃᑯᐊ 

ᐃᒡᓗᓕᐅᕈᑎᐅᔪᓂᒃ ᑕᐃᒪᓐᓇ ᑲᖓᐊᒋᑦ 

ᓯᓚᒧᐊᖓᔪᖃᖁᓪᓗᒋᑦ ᐊᒻᒪ 

ᐅᖁᖅᑕᐃᓕᒪᖃᑦᑕᕈᓐᓇᕐᓂᐊᕐᒪᑦ. 

 

ᒥᓂᔅᑕ ᖃᓄᑎᒋ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᐅᑭᐅᖅᑕᖅᑐᒥ ᖃᐅᔨᒪᔩᑦ ᑲᓇᑕᒃᑯᓐᓄᑦ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ ᓴᓇᓇᓱᒃᑎᓪᓗᒋᑦ 

ᐅᑭᐅᖅᑕᖅᑐᒥ ᐃᒡᓗᒃᓴᐅᓂᐊᖅᑐᓂᒃ? ᖃᓄᖅ 

ᐋᖅᑭᒃᓯᒪᒐᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᖅᑯᓱᕋᕕᑦ 

ᒪᓕᒐᓕᐅᖅᑎᐅᖃᑏᒃ. ᑖᒃᑯᐊ ᐃᓛᒃ 

ᐃᒡᓗᓕᕆᔨᕐᔪᐊᒃᑯᑦ ᑎᒥᐊᑕ ᐃᓗᐊᓂ 

ᐱᓕᕆᔪᖅᑕᖃᕐᒪᑦ ᑕᒪᒃᑯᓂᖓ ᐃᒡᓗᐃᑦ ᒥᒃᓵᓄᑦ 

ᖃᐅᔨᓴᖅᑐᓂᒃ. ᕿᓃᓐᓇᓲᖑᖕᒪᑕ ᐅᖃᓚᐅᕋᒪ 

ᑕᒡᕙᓂ ᐊᐱᖅᓱᖅᑕᐅᑎᓪᓗᖓ ᕿᓃᓐᓇᓲᖑᖕᒪᑕ 

ᖃᓄᖅ ᐱᕚᓪᓕᕈᓐᓇᕐᒪᖔᑕ ᐃᓄᐃᑦ ᐃᒡᓗᖁᑎᖏᑦ, 

ᖃᓄᖅ ᐅᒃᓯᒃᓯᑉᑲᓐᓂᕈᓐᓇᖅᐸᑦ, ᖃᓄᖅ 

ᐱᐅᓂᖅᓴᐅᓕᕈᓐᓇᖅᐸᑦ 

ᐅᖅᓱᖅᑐᓐᖏᓐᓂᖅᓴᐅᓗᑎᒡᓗ 

ᐃᑉᔭᓐᖑᓇᓐᖏᓐᓂᖅᓴᐅᓗᑎᒡᓗ. ᑕᒪᒃᑯᓂᖓ 

ᐱᓕᕆᐊᖃᐃᓐᓇᓲᖑᖕᒪᑕ ᕿᓂᖃᑦᑕᖅᖢᑎᒡᓗ 

ᑕᒪᒃᑯᓇᓐᖓᑦ ᐱᓕᕆᖃᑎᖃᖅᖢᑎᒡᓗ 

ᕿᓂᖅᐸᒃᖢᑎᒡᓗ ᑎᒥᓂᒃ. ᑕᒪᒃᑯᓂᖓ 

ᐱᓕᕆᐊᖃᓲᓂᒃ ᐃᒡᓗᑉ ᖃᓄᖅ 

ᐃᓂᓪᓚᖓᒃᓯᐊᕐᓂᖅᓴᐅᒍᓐᓇᕋᔭᕐᒪᖔᑦ. ᑕᒪᒃᑯᓂᖓ 

ᐊᑐᖅᖢᑎᒃ ᐃᓕᑉᐸᓪᓕᐊᔭᒥᓂᒃ 

ᐃᓕᐅᖅᑲᐃᖃᑦᑕᖅᑐᑦ ᑕᒪᒃᑯᓄᖓ ᐃᒡᓗᕐᔪᐊᓄᑦ 

ᑎᑎᕋᐅᔭᖅᑕᒥᖕᓄᑦ ᐊᒻᒪ ᖃᓄᖅ 

ᓴᓇᔭᐅᓂᐊᕐᓂᖏᓐᓄᑦ. ᐱᐅᓂᖅᐹᓂᒃ 

ᐱᕚᓪᓕᕈᑕᐅᔪᓐᓇᖅᑐᓂᒃ ᕿᓃᓐᓇᓲᖑᔪᑦ ᑕᐃᒪᓐᓇ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 268 - 5(2): ᐱᓕᕆᐊᖑᔭᕆᐊᓕᓐᓂᑦ 

ᐊᓯᖏᓐᓂᓪᓗ ᐱᓪᓗᐊᑕᓂᑦ ᑕᒻᒫᑕᕐᕕᒻᒥ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇᓕ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᒥᓂᔅᑕᖓᓄᑦ ᐊᐱᖅᓱᕐᓂᐊᕋᒪ ᑕᑉᐱᒃᓱᒪᑉ 

ᑕᒻᒫᑎᕐᕕᐅᑉ.  

 

ᓇᓗᓇᐃᕐᕕᐅᓚᐅᕋᒪ 

ᖃᐅᔨᒪᔪᐃᓐᓇᐅᓕᕋᓗᐊᖅᑐᒍᑦ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1865 

ᐋᖅᑭᒋᐊᖅᓯᒪᓕᖅᑑᒐᓗᐊᖅ. ᐅᓇ 

ᓂᓪᓕᐅᑕᐅᓚᐅᕐᒥᖕᒪᑦ ᐅᕕᓂᕐᓗᓕᖅᖢᑎᒎᖅ 

ᐊᖏᕐᕋᐅᖃᑦᑕᕐᒪᑕ ᐃᓛᓐᓂᑦ ᐊᒥᑭᓕᖅᖢᑎᑦ. 

ᐅᑯᐊᖃᐃ ᐃᒡᓗᕈᓯᖏᓇᐃᑦ 

ᓴᓗᒻᒪᖅᓴᖅᑕᐅᖃᑦᑕᖅᑑᒐᓗᐊᑦ? ᑖᔅᓱᒪᓐᖓᑦ 

ᓯᕗᓪᓕᖅᐹᒥᒃ ᐊᐱᕆᒋᐊᕐᓚᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᐅᓄᑲᓪᓚᒃᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᓕᖅᑐᑦ 

ᐃᖅᑲᓇᐃᔭᖅᑎᒋᔭᖏᑦ ᑕᑉᐱᑲᓂ ᑕᖕᒫᖅᑕᕐᕕᕐᒥ 

ᐱᖃᓯᐅᑎᓗᑎᒃ ᐃᒡᓗᒥᒃ ᓴᓗᒻᒪᖅᓴᐃᓂᕐᒥᒃ 

ᐃᓕᓐᓂᐊᖅᑎᑦᑎᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ; ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᐊᓕᐊᓇᐃᓪᓗ ᑕᒪᓐᓇ ᑕᑯᒋᐊᖅᑕᐅᑎᓐᓂᐊᕋᕕᐅᒃ 

ᐃᓛᒃ ᕿᒥᕐᕈᔭᐅᑎᒻᒥᒐᕕᐅᒃ.  

 

ᐅᓇᑦᑕᐅᖅ ᓂᓪᓕᐅᑕᐅᖃᑦᑕᓕᕐᒥᖕᒪᑦ. ᑕᑉᐱᑲᓂ 

ᑐᔪᕐᒥᔪᐃᑦ ᐅᖃᖅᑲᐅᕗᖓ ᐊᒥᕐᓗᓕᖅᖢᑎᒃ, 

ᐅᕕᓂᕐᓗᓕᖅᖢᑎᒃ ᒪᑯᐊᓘᖕᓃᑦ 

ᐃᔾᔭᓐᖑᓴᕋᐃᑦᑐᐃᑦ, ᑕᒪᐃᓐᓇ ᐊᐱᖅᓱᕈᑎᒋᓵᖅᐸᕋ.  

 

ᐅᓇᖃᐃ ᑕᒻᒫᖅᑎᕐᕕᖓᐃᑦ 

ᐋᖅᑭᒋᐊᖅᑕᐅᕙᒃᑑᒐᓗᐊᖃᐅᕐᖓᐃᑦ? ᐃᒡᓗᕈᓯᖕᓄᑦ 

ᐆᒃᑑᑎᖃᐃᓐᓇᕐᓂᐊᖅᐳᖓ. ᑕᒪᐅᓐᖓᐅᓪᓗᑎᒃ 

ᐋᓐᓂᐊᕐᕕᓕᐊᕌᖓᒥᒃ ᑕᑉᐱᑲᓐᖓᑦ 

ᖃᓂᒻᒪᑐᐃᓐᓇᖅᖢᑎᒃ ᐊᖏᕐᕋᐅᖃᑦᑕᕐᒪᑦ. ᐃᒡᓗᑉ 

ᐊᑦᑕᕐᓇᖅᑕᐃᓕᒪᓂᖓᓄᑦ ᒪᓕᒐᖓᖃᐃ ᐃᓛᒃ 

ᐃᒡᓗᕐᔪᐊᖃᐅᓇᐃᑦ ᐸᕐᓇᐅᔾᔨᓯᒪᒋᕕᓯᐅᒃ 

ᐋᖅᑭᒋᐊᒃᑲᓐᓂᕐᓗᒍ ᓄᑖᓐᖑᕆᐊᖅᑎᓪᓗᒍ 

ᖃᖓᓗᑭᐊᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᑖᓐᓇᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᓴᖅᑎᖓ 

ᑕᑉᐱᑯᖓ ᖃᐅᔨᓴᖃᑦᑕᕆᐊᓕᒃ ᐅᖃᖃᑎᒋᓚᐅᕋᒃᑯ 

ᐱᓇᓱᐊᕈᓯᕆᓚᐅᖅᑕᑦᑎᓐᓂᓪᓗ. 

ᐃᓕᑉᐸᓪᓕᐊᖏᓐᓇᕋᑦᑕᐃᓛᒃ ᐅᖃᖅᑏ. 

ᐱᐅᓯᒋᐊᖅᑕᐅᓯᒪᓕᖅᑐᖅ ᑕᑉᐱᖕᓇ ᐅᓄᑲᓪᓚᒃᑐᑦ 

ᑳᓐᑐᕌᒃᑦ-ᑕᐅᓯᒪᔪᖅ ᑕᑉᐱᖕᓇ ᑕᒻᒫᖅᑎᕐᕕᖕᒥ 

ᐊᐅᓚᑦᑎᔪᖅ ᓄᑖᕈᕆᐊᖅᑎᑦᑎᓯᒪᓪᓗᑎᒃ 

ᐱᐅᓯᑎᒋᐊᖅᑎᑦᑎᓯᒪᓪᓗᑎᓪᓗᒍ. ᐃᓚᖏᓪᓗ ᑖᒃᑯᐊ 

ᐊᖏᔪᑲᓪᓚᖕᓄᒃ ᓄᑖᓂᒃ ᓇᑎᓕᖅᑕᐅᓪᓗᑎᒃ 

ᐊᒻᒪᓗᑦᑕᐅᖅ ᖃᐃᕋᖅᑐᓂᒃ 

ᐃᓕᐅᖅᑲᐃᕝᕕᒋᔭᐅᓪᓗᑎᒃ. 

ᐱᐅᓯᒋᐊᖅᑕᐅᓯᒪᓕᖅᑐᖅ ᐅᓄᑲᓪᓚᒃᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ 

ᓂᓪᓕᐅᑎᒋᓕᓵᖅᐸᕋ ᑕᒪᒃᑯᐊ 

ᐅᓐᓂᕐᓗᒡᕕᐅᖃᑦᑕᓕᕋᒪ ᓂᓪᓕᕈᑎᒋᓵᖅᐸᕋ. 

ᑕᐃᒪᓕᖃᐃ  ᑖᒃᑯᐊ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᑖᔅᓱᒥᖓ ᑕᖕᒫᖅᑕᕝᕕᓂᓛᒃ ᐅᓐᓂᕐᓗᒃᑐᖃᕈᒪᓕᕈᓂ 

ᑕᑉᐱᒃᓱᒪ ᑖᒃᑯᐊ ᐋᓐᓂᐊᖃᖅᑕᐃᓕᑎᑦᑎᔨᒃᑯᖅᑲᐃ 

ᓇᓗᓇᐃᖅᓯᓯᒪᔪᓐᓇᖅᐳᑦ ᑕᒃᐱᑲᓂ ᑭᓇᒧᑦ 

ᐅᓐᓂᕐᓗᖕᓂᐊᕋᒪ. ᑕᐃᒪᓐᓇᖃᐃ 

ᓴᖅᑭᔮᖅᑎᑦᑎᓯᒪᓕᕆᕗᓯ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᖏᑦᑎᐊᖅᑐᖓ ᑕᐃᒃᑯᓂᖓ ᓲᕐᓗ 

ᐅᓐᓂᕐᓗᒃᓴᕐᕕ̀ᖕᒥᒃ ᐃᒪᓐᓇ ᐱᑕᖃᕐᒪᖔᑦ 

ᓯᒃᑭᑦᑕᕐᓄᖅ ᐴᖅᑲᐃᕕᐅᖃᑦᑕᖅᑐᒥᒃ. ᑕᐃᒪᓕ 

ᑎᓕᐅᕆᕗᖓ ᑐᓴᖅᑎᑦᑎᖃᑦᑕᖁᓪᓗᒋᑦ 

ᐅᓐᓂᕐᓗᒃᓴᕕᒋᔭᖓ ᐋᓐᓂᐊᕆᐊᖅᑐᖅᑐᑦ 

ᒪᓕᒐᓕᐅᖅᑎᖏᑦ ᐊᖅᑯᑎᒋᓗᒋᑦ ᐅᕙᓐᓇᓪᓘᓐᓃᑦ 

ᐅᖃᑦᑎᐊᕐᒪᕆᒡᓗᒋᑦ. ᖃᐅᔨᒪᖏᒃᑯᒪ 

ᐃᓱᒫᓘᑎᖃᕐᓂᖓᓂᒃ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1866 

ᐋᖅᑭᒋᐊᕈᑎᒃᓴᒥᒃ ᐃᖅᑲᓇᐃᔭᖅᑎᒃᑲᓗ 

ᓴᖅᑭᑦᑎᔪᓐᓇᕋᔭᖏᓐᓇᑦᑕ. ᖃᓄᑐᐃᓐᓇᖅ 

ᑐᓴᖅᑎᑕᐅᒍᑦᑕ ᓇᓛᒎᖅᑐᒃᑯᑦ 

ᓇᓛᒎᖏᑦᑐᒃᑰᒐᓗᐊᕐᓗ ᐱᓕᕆᓇᓱᒍᓐᓇᕋᑦᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᓯᔅ ᑕᐅᑐᓐᖏ. 

 

ᐊᐱᖅᑯᑦ 269 - 5(2): ᑲᖏᖅᖠᓂᕐᒥ 

ᐋᓐᓂᐊᕕᒃᓴᐅᓂᐊᖅᑐᖅ ᖃᖓᒃᑯᑦ 

ᓴᓇᔭᐅᓛᖅᐸ (ᑕᐅᑐᓐᖏ) 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ, ᐅᖃᖅᑏ, ᑭᖑᓪᓕᖅᐹᖑᓕᕐᒪᑦ ᐅᓪᓗᒥ, 

ᑕᑯᖃᑦᑕᐅᑎᓛᕋᑦᑕ 2019-ᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᖅᐸᒃᑲ, ᑲᖏᖅᖠᓂᐅᑉ ᐅᐊᖕᓇᖓ ᐊᒻᒪᓗ 

ᐃᒡᓗᓕᒑᕐᔪᒃ ᐊᒻᒪ ᐅᐃᒐᓗ ᑕᐅᑐᖕᒪᑦ.  

 

(ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐱᕆᓚᐅᕐᓚᖔ. ᓇᓄᐃᑦ ᐋᓐᓂᐊᖃᓕᕐᒪᑕ 

ᑰᑕᑖᕈᓐᓇᖅᐱᑕ ᑕᒪᒃᑯᓄᖓ 

ᖃᐅᔨᓴᖅᑕᐅᔾᔪᑎᒃᓴᖏᓐᓄᑦ ᐋᓐᓂᐊᖅᑐᑦ. 

 

>>ᐃᒡᓚᕐᒃᑐᑦ 

 

ᐱᓪᓚᑦᑖᖅᑐᒃᑯᑦ ᐃᓕᓴᖅᓯᔪᖓ ᑕᕝᕙᓂ ᓄᓇᕗᑦ 

ᐃᓗᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᐊ 

ᐱᔨᔅᓯᕆᐊᖃᕐᒪᑕ ᒪᓐᓇ. ᑕᐃᒃᑯᐊ ᑲᖏᖅᖠᓂᕐᒥ 

ᐋᓐᓂᐊᖃᖅᑐᓄᑦ ᑲᒪᕕᐅᖃᑦᑕᖅᑐᑦ ᑕᐃᒃᑯᐊ 

ᐊᑯᓂᑲᓪᓚᕈᓗᒃ ᐸᕐᓇᐅᑎᒋᔭᐅᓯᒪᓕᕐᒪᑕ ᐊᕐᕌᒍᓄᑦ. 

ᑕᒪᓐᓇ ᐱᕙᓪᓕᐊᓯᒪᖏᒻᒪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ ᑖᓐᓇ 

ᐋᓐᓂᐊᕕᒃᓴᐅᓂᐊᕋᔭᖅᑐᖅ ᑲᖏᖅᖠᓂᕐᒥᑦ 

ᐱᓕᕆᔭᐅᒐᔭᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓯᕗᓪᓕᖅᐹᐅᓗᖓ ᐅᖃᕈᓐᓇᖅᑐᖓ ᑖᓐᓇ 

ᐊᕐᕌᒍᒐᓴᖕᓂᑦ ᐅᖃᖃᑎᒌᒍᑕᐅᓚᐅᕐᒪᑦ ᑭᓯᐊᓂ 

ᒐᕙᒪᑐᖃᒃᑯᑦᑕᐅᖅ ᐅᖃᖅᓯᒪᓕᕐᒥᖕᒪᑕ 

ᑐᔪᕐᒥᕕᖃᕆᐊᖃᕐᓂᖏᑦ ᐋᓐᓂᐊᕕᓕᐊᖅᑐᓄᑦ 

ᑲᖏᖅᖠᓂᕐᒥ. ᑕᐃᒪ ᑖᒃᑯᐊ ᐅᖃᖃᑎᒌᓐᓃᑦ 

ᑲᔪᓯᕙᓪᓕᐊᑦᑎᐊᖅᑐᑦ ᒫᓐᓇ ᑕᑯᒃᓴᐅᖏᑦᑐᒃᑯᑦ 

ᐱᓕᕆᔪᖃᓕᖅᑐᖅ.  

 

ᑭᓯᐊᓂ ᖃᖓᒃᑰᕋᔭᕐᒪᖔᑦ ᒪᓕᒐᓕᐅᖅᑎ ᑭᓯᐊᓂ 

ᐅᖃᐅᑎᔪᓐᓇᖅᑕᕋ ᓯᕗᓪᓕᖅᐹᒥᒃ 

ᐃᓕᓴᕆᔭᐅᓯᒪᓕᑕᐃᓐᓇᕐᒪᑦ ᑖᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑲᓇᑕᒥ 

ᑐᔪᕐᒥᕕᖃᕆᐊᖃᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᔪᒪᑐᐃᓐᓇᖅᑐᖓ, ᖁᔭᓐᓇᒦᒡᓗ ᒥᓂᔅᑐ  

ᑭᐅᔾᔪᑎᖓᓄᑦ, ᑖᒃᑯᓄᖓ ᓇᓪᓕᐅᒃᑯᒫᖃᖏᑦᑐᓄᑦ 

ᑮᓇᐅᔭᖃᖅᑎᑕᐅᓂᐊᐸ ᖃᓄᐃᓕᖓᕙᑭᐊᖅ 

ᑕᒪᓐᓇ? ᑖᓐᓇ ᐃᓅᓕᓴᖅᑕᐅᔪᖅ 

ᖃᐅᔨᓴᕐᓂᖅᑕᖃᖅᓯᒪᕙᖃᐃ ᐅᕙᓪᓘᓐᓃᑦ 

ᐱᔭᕇᖅᓯᒪᓐᖏᓚᖅ. ᐅᖃᖃᑎᒌᑐᐃᓐᓇᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᐅᓯᕆᖃᑦᑕᖅᓯᒪᓪᓗᒍ 

ᒪᓕᒐᓕᐅᖅᑎᓗ ᖃᐅᔨᒪᑦᑎᐊᕐᒪᑦ ᐊᕐᕌᒍᒐᓴᖕᓂᒃ 

ᐅᖃᖃᑎᒌᒍᑕᐅᓚᐅᕐᒪᑦ ᑐᔪᕐᒥᕕᖃᕆᐊᖃᕐᓂᖓ 

ᑲᖏᖅᖠᓂᕐᒥ ᐃᖃᓗᒃᑑᑦᑎᐊᕐᒥᓗ 

ᓇᓗᓇᐃᖅᑕᐅᓯᒪᖕᒥᔪᖅ ᐱᑕᖃᕆᐊᖃᕐᓂᖓ. 

ᑕᒪᓐᓇ ᑲᓇᑕᒥᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓇᓪᓕᐅᒃᑯᒫᖃᓐᖏᑦᑐᓄᓪᓗ ᐊᑭᓕᖅᓱᖅᑕᐅᓂᖅ 

ᐅᑎᕐᕕᐅᓂᕆᓂᐊᖅᑕᑦᑎᓐᓂᒃ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1867 

ᐋᖅᑭᒃᓱᐃᔭᐅᖕᒪᑦ. ᑕᐃᒫᒃ ᐅᖃᖃᑦᑕᖅᓯᒪᔪᑦ 

ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓪᓗᓂ ᐅᕙᒍᑦ 

ᐱᓕᕆᔾᔪᑎᖃᑦᑕᖅᑕᕗᑦ, ᐱᓕᕆᖃᑎᖃᖅᑐᑕ 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᐃᒃᑯᓇᓐᖓᕐᓂᓴᕐᒥᒃ ᑮᓇᐅᔭᖃᖅᑎᑕᐅᒐᔭᖅᑐᑦ 

ᑖᓐᓇ ᑐᔪᕐᒥᕕᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᐅᓯᐅᖃᕐᖓᑦ ᑐᔪᕐᒥᕕᒻᒥ. 

ᐊᐱᖅᑯᑎᖃᖅᑐᖓᓕ ᑖᔅᓱᒥᖓ ᐃᓱᒪᒥᒍᑦ 

ᐃᓗᐊᓐᖏᓕᐅᕈᑎᖃᖅᑐᓂᑦ ᐃᓅᓕᓴᖅᑕᐅᕕᓐᓄᑦ 

ᑐᓴᖃᑦᑕᖅᓯᒪᒐᑦᑎᒍ ᓴᖅᑭᓛᕐᓂᐊᕐᓂᕋᖅᑕᐅᓪᓗᓂ 

ᑲᖏᖦᖠᓂᕐᒧᑦ, ᑐᔪᕐᒥᕕᐅᓐᖏᑦᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓪᓚᑦᑖᖅᐳᖓ ᑐᑭᓯᓂᕐᓗᓐᓂᕋᒃᑯ 

ᐊᐱᖅᑯᑎᖓ.  

 

ᑖᔅᓱᒧᖓᓕ ᐃᓱᒪᒥᒍᑦ ᐃᓗᐊᓐᖏᑦᑐᓄᑦ 

ᐃᓅᓕᓴᖅᑕᐅᕝᕕᒻᒧᑦ ᑕᐃᒪ ᑕᐃᓐᓇ ᑲᖏᖦᖠᓂᕐᒧᑦ 

ᒪᓕᒐᓕᐅᖅᑎᐅᓚᐅᖅᑐᖅ ᐃᓐᓇᐃ 

ᐸᖅᑭᔭᐅᔭᕆᐊᖃᖅᑐᓂᒃ ᑖᓐᓇᓗ 

ᐃᓱᒪᓕᕆᕝᕕᒃᓴᐅᔪᖅ ᑲᖏᖦᖠᓂᖅᓯᑦ 

ᓴᖅᑭᓐᓇᐅᔭᓚᐅᕐᒪᒍᑦ. ᓇᓗᓇᐃᖅᑕᐅᓚᐅᕐᒪᑦ 

ᐊᕐᕌᒍᑦ ᖃᔅᓯᒃᑭᐊᖅ ᐊᓂᒍᓕᖅᑐᑦ ᑖᒃᑯᐊ 

ᓄᑖᓐᖑᖅᑎᒋᐊᕈᑕᐅᔭᕆᐊᓖᑦ ᑖᔅᓱᒧᖓ 

ᐃᒡᓗᕐᔪᐊᕐᒧᑦ ᐅᓪᓗᒥᒧᑦ ᐊᖑᒻᒪᑎᓕᖅᑎᓪᓗᒍ 

ᐊᑭᑐᓗᐊᕋᔭᓚᐅᕐᒪᑦ ᐅᓪᓗᒥ ᑮᓇᐅᔭᒥᑦ 

ᐊᑐᓐᖏᓐᓂᖅᓴᐅᒐᔭᕐᒪᑦ ᓄᑖᑦᑎᐊᕐᒪᕆᒻᒥ 

ᐃᓪᓗᓕᐅᕐᓗᓂ. ᑖᓐᓇ ᐊᑭᑐᔪᖅᑐᖅᑐᓄᑦ 

ᐸᕐᓇᐅᑎᓂ ᓴᖅᑭᓛᖅᑐᑦ. 

 

ᐅᖃᐅᓯᕆᓯᒪᓕᒥᒐᑦᑎᒍ ᑕᒪᓐᓇ ᐅᑭᐅᖅᑕᑐᒥ 

ᐃᓱᒪᒥᒍᑦ ᐃᓗᐊᓐᖏᓕᐅᕈᑎᖃᖃᑦᑕᕐᓂᖅ 

ᐅᖃᐅᓯᕆᓪᓗᓂᐅᒃ ᐊᒻᒪᓗ ᐃᓐᓇᐃᑦ ᐃᓱᒪᒥᒍᑦ 

ᐃᓗᐊᓐᖏᑦᑐᓕᕆᕕᒻᒧᑦ ᐊᒻᒪᓗ ᐊᔪᓕᐅᑎᖃᖅᓯᒪᔪᑦ 

ᐱᑕᖃᕆᐊᓕ ᓄᓇᕗᒻᒥ.  

 

ᐊᒻᒪᓗ ᒪᒥᐊᑲᓐᓂᖅᐳᖓ ᖃᖓᒃᑰᒐᔭᕐᒪᑦ 

ᒪᒥᐊᓇᐅᒐᓄᐊᖅ ᑖᓐᓇ ᓯᕗᓪᓕᕐᒥ ᒪᕐᕉᒃ 

ᐊᐱᖅᑯᑎᖏᑦ ᑕᒪᐅᖓᑐᐃᓐᓈᕐᑯᔨᖅᑲᐅᒻᒪᑕ. 

ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒃᑲ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ.  

 

ᐊᐱᖅᑯᑦ 270 - 5(2): ᓄᓇᓕᓐᓂ ᒐᕙᒪᓄᑦ 

ᒪᓕᒐᒃᓴᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᕌᖅᑎᓐᓂᐊᖅᑕᕋ ᐊᐱᖅᑯᑎ ᑖᓐᓇ 

ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑯᓐᓄ 

ᑕᒪᑐᒧᖓ ᕼᐊᒻᒪᓚᐃᑦ ᒪᓕᒐᖏᓐᓄᑦ.  

 

ᒥᓂᔅᑕ ᐃᖅᑲᐅᒪᓂᐊᕐᒪᑦ ᑕᐃᒪ ᐊᐅᔭᖅ 

ᑎᑎᕋᕐᕕᒋᓚᐅᕋᒃᑯ ᑕᒪᒃᑯᐊ ᐱᑕᖃᕆᐊᖃᖅᑎᑕᐅᔪᑦ 

ᑖᒃᑯᓄᖓ ᓄᓇᓕᐸᐅᔭᕐᓄᑦ ᑖᓐᓇᓗ ᐊᒻᒪᓗ 

ᑖᒃᑯᓄᖓ ᕼᐊᒻᓚᒃᑯᑦ ᐱᖁᔭᖏᓐᓄᑦ ᒪᑯᐊ 

ᒪᓕᒃᓯᒪᒐᓗᐊᕐᒪᑕ ᑕᕝᕙᓂ ᐃᖅᑲᓇᐃᔭᖅᑎᓄᑦ 

ᓇᓪᓕᐅᑯᒫᓕᕆᔨᓄᑦ ᐱᖁᔭᕐᒧᑦ.  

 

ᒥᓂᔅᑕ ᐃᖅᑲᐅᒪᓂᐊᕐᒥᒻᒪᑦ ᑕᐃᒪ ᐃᓱᒫᓘᑎᒋᔭᐅᔪᑦ 

ᓴᖅᑭᑕᐅᖃᑦᑕᖅᓯᒪᒻᒪᑕ ᐃᖃᓗᓐᓂ 

ᓄᓇᓕᐸᐅᔭᑯᓐᓂ ᑖᒃᑯᐊ ᐊᒃᑐᖅᓯᖃᑦᑕᖅᓯᒪᓂᖏᑦ 

ᒥᑭᔫᑕᐅᓂᖅᓴᓄᑦ ᓇᖕᒥᓂᕆᔭᐅᔪᓂᑦ.  

 

ᖃᓄ ᑭᐅᓪᓗᓂ ᒥᓂᔅᑕ ᐱᓕᕆᕝᕕᖓᒍᑦ ᐃᔾᔪᐊᕐᓗᒍ 

ᐱᒋᐊᖅᑎᑦᑎᓯᒪᓕᖅᑐᖅ ᕿᒥᕐᕈᓂᕐᒥᑦ ᑖᒃᑯᓇᖓᑦ 

ᓄᓇᓕᐸᐅᔭᕐᓄᑦ ᐱᖁᔭᖓᑦ ᐊᒻᒪᓗ ᑖᔅᓱᒧᖓ 

ᕼᐊᒻᒪᓚᒃᑯᑦ ᐱᖁᔭᕐᔪᐊᖏᓐᓄᑦ. ᐱᖃᓯᐅᔾᔨᓯᒪᔪᖅ 

ᕿᒥᕐᕈᓂᖅ ᓇᖕᒥᓂᕐᓂᒃ ᐱᔪᓐᓇᐅᑎᑖᖃᑦᑕᕐᓂᕐᒥᑦ. 

ᒥᓂᔅᑕ ᐅᖃᕆᐊᕈᓐᓇᖅᐹ ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᑕᒪᓐᓇ ᕿᒥᕐᕈᓂᖅ? 

ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1868 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᒪᑦ 

ᒪᓕᒐᓕᐅᖅᑎᐅᖃᑎᒐ.  

ᑕᒪᓐᓇᐃᓛᒃ ᒪᓕᒐᕐᒃ, ᒪᓕᒐᐃᑦ ᓄᓇᓕᖕᓄᑦ 

ᐱᔾᔪᑎᒋᑉᓗᒍ ᑖᓐᓇ ᐊᐱᖅᑯᑎᒋᔭᖓ ᐊᒥᓱᓂᒃ 

ᓄᓇᓕᖕᓂᑦ ᑖᓐᓇ ᐊᐱᖅᑯᑕᐅᖃᑦᑕᖅᓯᒪᖕᒪᑦ ᓲᖅ 

ᐊᑭᓖᔭᕆᐊᖃᓲᖑᖕᒪᖔᑕ ᓇᖕᒥᓂᖅᑖᕋᓱᒃᑐᑦ 

ᒥᑭᑦᑐᓄᑦ. ᒫᓐᓇ ᕿᒥᕐᕈᓂᕆᔭᕗᑦ ᓱᓕ ᑲᔪᓯᔪᖅ. 

ᑕᐅᑐᖅᑰᒐᖃᖅᑐᖓ ᐅᑉᓗᓂ ᖃᐃᔪᓂ 

ᐊᓂᒍᕋᔭᕐᓂᖓᓂ ᑭᓯᐊᓂ ᐱᓕᕆᓇᓱᒃᑕᕗᑦ ᓱᓕ 

ᑖᒻᓇ ᐱᓕᕆᐊᕆᓂᐊᕐᓂᕋᖅᖢᒍ 

ᑎᑎᕋᐅᓯᕆᓚᐅᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᖃᐃ ᓇᐅᒃᑯᑲᓐᓂᖅ ᑖᒃᑯᐊ ᐱᖁᔭᕐᔪᐊᑦ 

ᒫᓐᓇ ᕿᒥᕐᕈᔭᐅᒻᒪᖔ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᒫᓐᓇ ᐅᖃᐅᓯᕆᔪᓐᓇᓐᖏᑦᑕᕋ ᑭᓲᒻᒪᖔᑕ 

ᐊᒥᓱᑲᓪᓚᐅᕐᒪᑕ ᕿᒥᕐᕈᐊᖅᐸᓪᓕᐊᔭᕗᑦ ᑕᐃᑲᓂ  

ᕿᒥᕐᕈᓂᐅᔪᒥᑦ. ᑕᐃᒪ 

ᓇᓗᓇᐃᖅᑕᐅᓯᒪᓂᐊᓪᓚᕆᑦᑐᑦ ᑕᐃᓐᓇ ᕿᒥᕐᕈᓂᖅ 

ᐱᔭᕇᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᐊᐱᖅᑯᑦ 271 - 5(2): ᐊᑦᑕᕐᓂᑯᓕᕆᓂᖅ 

(ᖁᐊᓴ) 

ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᒡᒑᒃᑲ ᐲᓱᐃᑦᑑᒃᑲᒃ ᐲᕌᓪᓚᒃᑲᒃᑭᒃ. 

 

ᖁᔭᓐᓇᒦᒃ. ᐅᖃᖅᑎᑦᑎᔩ, ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᒐᕙᒪᓕᕆᔨᒃᑯᓐᓄᑦ 

ᓄᓇᓕᖕᓂᓗ ᐱᔨᑦᑎᕋᖅᑎᓄᑦ. 

 

ᐅᖃᖅᑎᑦᑎᔩ, ᑕᐃᒪ ᐅᒃᐱᕆᑦᑎᐊᖅᑕᕋ ᑖᓐᓇ 

ᒥᓂᔅᑕᐅᔪᖅ ᐊᖏᖃᑎᒋᑦᑎᐊᕐᓂᐊᕐᒪᖔᑦ ᑕᒪᒃᑯᐊ 

ᐊᒃᑕᕐᕖᑦ, ᐊᒃᑕᕐᕕᐅᕙᒃᑐᐃᑦ ᓄᓇᓕᖕᓂ ᑕᒪᒃᑯᐊᓗ 

ᐊᓯᖏᑦ ᐃᓗᐊᓃᑦᑐᐃᑦ ᑕᒪᓐᓇ ᐱᒻᒪᕆᐊᓘᓕᕐᒪᑦ 

ᐅᖃᐅᓯᐅᓂᖅᓴᐅᖃᑦᑕᓕᖅᖢᓂᓗ ᒫᓐᓇᐅᔪᖅ. 

ᐊᖏᖃᑎᒋᑦᑎᐊᖅᑕᒃᓴᕆᕚᖓ. 

 

ᑕᐃᒪᐃᓛᒃ ᒫᓐᓇᓵᐸᓗᒃ ᐅᓪᓗᖅᓯᐅᑎᐅᓵᖅᑐᓂᒃ 

ᑖᓐᓇ ᒥᓂᔅᑕᐅᑉ ᐱᔨᑦᓯᕋᖅᑎᖏᑦ ᑖᒃᑯᐊ ᑳᓐᑐᕌᒃᑦ-

ᒧᑦ ᑐᒃᓯᕋᐅᑎ ᐊᑭᑦᑐᕋᐅᑎᖁᔨᔾᔪᑎᐅᓂᕋᖅᑕᐅᔪᐃᑦ 

ᑕᐃᒪᐃᑦᑐᒥᒃ ᓴᖅᑭᑦᑎᓚᐅᕐᒪᑦ ᑕᒪᒃᑯᓄᖓ  

ᐊᒃᑕᕐᕕᑦᑎᓐᓄᑦ ᖃᐅᔨᓴᖅᑕᐅᓂᐊᖅᑎᓪᓗᒋᑦ 

ᓄᓇᕗᒻᒥ ᐊᔾᔨᒌᓐᖏᑦᑐᓂᒃ ᓄᓇᓕᖕᓂ ᐃᒡᓗᓕᒃ 

ᐃᓚᒋᔭᐅᓪᓗᓂ. ᑕᐃᒪᓕ ᑖᓐᓇ ᑐᒃᓯᕋᐅᑎ 

ᐊᑭᑦᑐᕋᐅᑎᖁᔨᔾᔪᑎ ᐃᒡᓗᓕᖕᒧᑦ ᒫᓐᓇᓵᐸᓗᒃ 

ᐊᒃᑑᕝᕙ 9-ᖑᑎᓪᓗᒍ ᒪᑐᓵᓚᐅᕐᒪᑦ 

ᐅᓪᓗᖅᓯᐅᑎᑲᓴᐅᓕᖅᑐᖅ.  

 

ᒥᓂᔅᑕᐅᑉ ᓇᓗᓇᐃᕐᕕᒋᔪᓐᓇᖅᐱᑎᒎᑦ ᑖᓐᓇ 

ᑳᓐᑐᕌᒃᑦ ᐋᖅᑭᒃᑕᐅᕌᓂᓚᐅᕐᒪᖔᑦ? ᐊᒻᒪᓗ 

ᐊᔾᔨᖓᓂᒃ ᖃᐅᔨᑎᑦᑎᓂᐊᕐᒪᖔᑦ 

ᖃᐅᔨᓴᕈᑎᕕᓂᕐᒥᓂᒃ ᓄᓇᓕᖕᓄᑦ ᒪᐃᔭᒋᔭᐅᔪᒧᑦ 

ᓄᓇᓕᖕᓄᑦ? ᐊᒻᒪᓗ ᑕᕝᕙ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᐱᐊᓂᒃᑕᐅᓚᐅᖅᑎᓪᓗᒍ? 

ᑐᑭᓯᓇᖅᐸᑦ, ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᔅᑕ ᖁᐊᓴ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᐄ, ᑕᒪᓐᓇ ᐱᓕᕆᐊᖑᓕᖅᑐᖅ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1869 

ᑕᕝᕙᓂ ᑕᖅᑭᒥ ᐊᑐᖅᑕᑦᑎᒻᓂ ᑕᐃᑲᓂ 

ᖃᐅᔨᓴᕐᓂᕆᓂᐊᖅᑕᖏᓐᓂᒃ ᐊᒃᑕᒃᑯᖃᕐᕕᐅᑉ 

ᒥᒃᓵᓄᑦ ᐃᒡᓗᓕᖕᒥ ᐱᒋᐊᕐᓂᐊᖅᑐᖅ ᐅᑉᓗᓂᑦ 

ᖃᐃᔪᓂᒃ ᑖᓐᓇ ᑕᖅᑭᖅ ᐊᑐᖅᑎᓪᓗᒍ ᓱᓕ.  

ᐊᒻᒪ ᖃᐅᔨᓴᕐᓂᕆᔭᖓ ᐃᓱᓕᓐᓂᐊᖅᑑᔭᖅᑐᖅ 

ᑕᐃᑲᓂ ᒪᐃᖑᓕᖅᐸᑦ.  

 

ᑕᐃᑲᓂ ᖃᐅᔨᓴᕐᓂᕆᔭᖓ ᐃᓱᓕᓚᐅᖅᑎᓪᓗᒍ 

ᑕᐃᒃᑯᐊᓗ ᖃᐅᔨᔭᖏᑦ ᓇᓗᓇᐃᖅᑕᖏᑦ 

ᓇᓗᓇᕈᓐᓃᑐᐊᖅᐸᑕ ᖁᓚᕐᓇᓐᖏᑦᓯᐊᖅᑐᖅ 

ᑖᒃᑯᓂᖓ ᐃᒡᓗᓕᖕᒥ ᒪᐃᔭᖓᑦ ᐊᒻᒪᓗ 

ᒪᓕᒐᓕᐅᖅᑎᖃᑎᖏᑦ ᑕᒪᑐᒪᑉ ᒥᒃᓵᓄᑦ 

ᑐᓴᐅᒪᑎᑦᓯᐊᕈᓐᓇᕐᓂᐊᖅᑕᒃᑲ ᑕᒪᓐᓇ 

ᖃᐅᔨᓴᕐᓂᖓ ᐃᓱᓕᑉᐸᑦ ᐊᒻᒪ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑉᑕ ᑕᐃᑲᓐᖓᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ. ᐅᖃᖅᑎᑦᑎᔩ. ᐊᕐᕌᒍᑕᒫᑦ 

ᑕᐃᒪᐃᓛᒃ ᓄᓇᓖᑦ ᐃᓛᒃ ᑖᒃᑯᐊ ᐃᒡᓗᓕᖕᒥᐅᑕᐃᑦ 

ᑕᐃᑲᓐᖓᓕᒫᑦ ᐊᕐᕌᒍᑕᒫᑦ ᐅᐱᕐᖓᒃᓵᖑᓕᕌᖓᑦ 

ᓄᓇᓕᖁᑎᖓ ᑖᓐᓇ ᓴᓗᒻᒪᖅᓴᓲᖑᖕᒪᒍ ᐊᒻᒪᓗ 

ᑖᒃᑯᐊ ᐅᐱᒋᑦᑎᐊᖅᑕᒃᑲ ᖁᔭᓐᓇᒦᖅᖢᒋᓪᓗ 

ᓄᓇᓕᖁᑎᕗᑦ ᑕᐃᒪᓐᓇᐃᓕᐅᖃᑦᑕᕐᒪᑕ. ᓲᖃᐃᒻᒪᑦ 

ᓄᓇᖓ ᑲᔾᔮᕐᓇᕐᓗᓂᓗ ᐃᓂᖁᓇᕐᓗᓂᓗ 

ᐱᖃᑦᑕᖁᔨᖕᒥᖕᒪᑕᑦᑕᐅᖅ ᓄᓇᓕᖁᑎᒥᓂᒃ. ᑭᓯᐊᓂ 

ᑕᐃᒪ ᖃᐅᔨᒪᒐᑦᑕ ᑕᐃᒪ ᐊᑯᓂᐸᓗᒃ 

ᐅᖃᐅᓯᐅᖃᑦᑕᖅᓯᒪᔪᖅ ᖃᓄᖅ ᑕᒪᒃᑯᐊ ᐊᒃᑕᕐᕖᑦ 

ᐊᒃᑕᕐᕕᒋᔭᐅᔪᐃᑦ ᖃᓄᖅ 

ᐋᖅᑭᑦᑎᐊᒃᑲᓐᓂᕆᐊᖃᕐᓂᖏᓐᓂᒃ. ᒥᓂᔅᑕ 

ᓇᓗᓇᐃᔭᒃᑲᓐᓂᕈᓐᓇᖅᐹ ᖃᓄᖅ ᑕᒪᒃᑯᐊ 

ᓄᑖᖑᔪᓂᒃ ᐊᑐᖅᐸᓐᖏᑦᑐᓂᒃ ᓲᕐᓗ 

ᐃᑯᐊᓪᓚᕝᕕᐅᓂᕋᖅᑕᐅᔪᓂᒃ ᑕᒪᒃᑯᓂᖓᖃᐃ 

ᓄᓇᓕᖕᓄᑦ ᓲᕐᓗ ᐃᓱᒪᕙᓪᓕᐊᕙᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᖏᖃᑎᒋᕙᕋ, ᖁᔭᓐᓇᒦᒃ, 

ᑖᑉᓱᒥᖓ ᐅᖃᕋᕕᒋᑦ. ᐊᖏᖃᑎᒋᕙᒋᑦ ᓄᓇᕗᑦ 

ᑕᑯᔪᒥᓇᖁᑦᑎᐊᖃᑦᑕᕋᑉᑎᒍᑦ ᓲᕐᓗ ᑲᔾᔮᓇᖅᑐᖅ 

ᖃᒪᓂ’ᑐᐊᖅᑐᑦ. 

 

>>ᐃᓪᓚᖅᑐᑦ 

 

ᑕᒪᓐᓇ ᐊᒃᑕᑯᓂᒃ ᓴᓗᒻᒪᖅᓴᐃᓂᖅ ᐅᐱᕐᖔᑕᒫᑦ 

ᐊᐅᔭᑕᒫᑦ ᐊᑐᓲᕆᒐᑉᑎᒍᑦ.  

 

ᐅᖃᖅᑎᑦᑎᔩ, ᐄ, ᑕᒪᒃᑯᐊ ᖃᓄᖅ ᓄᓇᕗᑦ 

ᐊᒃᑕᒃᑯᖏᑦ ᑎᑦᑕᐅᕋᓐᖏᓐᓂᖅᓴᐅᓇᔭᕐᒪᖔᑕ 

ᐊᒃᑕᒃᑯᖃᓐᖏᓐᓂᖅᓴᐅᒐᔭᕐᒪᖔᑉᑕᓗ 

ᕿᒥᕐᕈᓲᕆᒐᑉᑎᒍᑦ ᐊᒻᒪ ᑕᒪᒃᑯᐊ 

ᐅᖃᐅᓯᐅᖃᑦᑕᓕᕐᒥᔪᓂᓛᒃ. ᐃᑭᑦᑎᕕᐅᖃᑦᑕᕋᔭᖅᑐᑦ 

ᓄᓇᓕᖕᓂ ᖃᓄᖅ ᐊᒃᑎᒋᔪᖅ ᐃᖢᐊᕋᔭᕐᒪᖔᑕ 

ᓄᓇᓕᖕᓂ ᐱᑕᖃᕆᐊᖃᖅᐸᑦ ᓇᓕᐊᖕᓂᒃ. ᑕᒪᓐᓇ 

ᐄ, ᐅᖃᐅᓯᕆᖃᓯᐅᑕᐅᖃᑦᑕᖅᑐᖅ ᑕᒪᒃᑯᓂᖓ 

ᐊᒃᑕᑯᓕᕆᓕᕌᖓᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᓪᓗᓇᐅᔭᓚᐅᐱᓪᓚᖕᓂᐊᕐᒥᒐᒪ 

ᑭᖑᓪᓕᖅᐹᕆᓕᕐᓗᒍ (ᑐᓵᔨᑎᒍᑦ) ᑖᓐᓇ 

ᐱᓕᕆᕝᕕᐅᑉ ᑐᒃᓯᕋᐅᑎᖏᑦ ᑳᓐᑐᕌᒃᑖᕈᒪᔪᑦ 

ᐱᖃᓯᐅᔾᔨᓯᒪᖕᒪᑦ ᐃᔾᔪᐊᕐᓗᒍ ᐃᒡᓗᓕᒃ 

ᐊᕙᓗᓯᒪᖏᒻᒪᑦ ᐃᓘᐱᐊᕈᑕᖃᕋᓂᓗ ᑖᔅᓱᒧᖓ 

ᐊᒃᑕᕐᕕᖕᒧᑦ. ᑖᒃᑯᐊ ᓴᓃᑦ ᐱᓇᓱᐊᕈᓯᑕᒫᑦ 

ᐃᑭᑕᐅᖃᑦᑕᕐᒪᑕ ᐊᓄᕆᐅᑉ ᓇᑭᓐᖔᓐᓂᖓ 

ᒪᓕᒃᖢᒍ. ᑖᓐᓇ ᐃᓱᒪᓘᑎᑕᖃᕐᒪᑦ 

ᐳᔫᖃᑦᑕᕋᔭᕆᐊᖓ ᐊᓐᖏᕐᕋᕆᔭᐅᔪᓄᑦ. ᒪᒥᐊᓇᖅ, 

ᐅᖃᖅᑎ, ᓴᕕᕋᔭᒃᑯᕕᒃᑕᖃᕐᒪᑦ ᐊᒻᒪᓗ 

ᐅᓗᕆᐊᓇᖅᑐᓄᑦ ᓱᕈᕐᓇᖅᑐᓄᑦ ᐃᓂᒋᔭᒥᒃ. ᑭᓯᐊᓂ 

ᑕᒪᓐᓇ ᑭᓂᕆᓂᕋᖃᑦᑕᖅᑕᖓᓄᑦ ᐱᑕᖃᖏᒻᒪᑦ. 

ᒫᓐᓇ ᐊᒃᑕᕐᕕᒃ ᓈᒻᒪᖏᒻᒪᑦ ᒪᑯᓂᖓ 

ᐋᓐᓂᕐᓇᖅᑐᓂᒃ ᑭᓂᕆᔾᔭᐃᒃᑯᑎᖃᖏᒻᒪᑦ.   

 

ᒥᓂᔅᑐ ᐅᖃᕈᓐᓇᖅᐹ ᖃᖓᒃᑰᕐᓂᕆᓂᐊᖅᑕᖓ 

ᐱᓕᕆᐊᖑᕙᓪᓕᐊᓂᐊᓕᕐᒪᖔᑦ ᑕᒪᒃᑯᐊ ᐋᖅᑭᒍᑎᑦ 

ᓈᒻᒪᖏᓐᓂᖏᑦ ᐋᖅᑭᒃᑕᐅᓗᑎᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1870 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᐅᖃᖅᑲᐅᒐᒪ 

ᐅᖃᐅᓯᖃᕆᐊᓕᓵᖅᑎᓪᓗᑕ ᐃᒡᓗᓕᖕᒥᑦ 

ᖃᐅᔨᓴᖅᑕᐅᓂᐊᕐᒪᑦ ᑕᒪᓐᓇ ᐊᒃᑕᑯᖃᕐᕕᒋᔭᖓ 

ᖃᓄᐃᑦᑑᖕᒪᖔᑦ. ᑕᒪᒃᑯᐊᓗ ᐅᖃᐅᓯᕆᓵᖅᑕᖏᑦ 

ᑕᒡᕙᓂ ᐅᓂᑉᑳᑉ ᐃᓗᐊᓂ ᐃᓕᖃᑕᐅᓯᒪᓂᐊᖅᖢᑎᒃ 

ᖁᓚᕐᓇᓐᖏᑦᑐᖅ, ᐊᕙᓗᖃᕆᐊᖃᕐᓂᕆᔭᖓ ᐊᒻᒪ 

ᑕᒪᓐᓇ ᐊᒃᑕᑯᒦᑦᑐᑦ ᒪᖁᒃᑳᖓᑦ ᐅᐱᓐᖔᒃᑯᓪᓘᓐᓃᑦ 

ᑰᒃᑕᐅᕙᓪᓕᐊᓕᓲᖑᖕᒪᑕ ᓄᓇᒧᑦ ᑕᒪᒃᑯᐊ 

ᐅᓗᕆᐊᓇᖅᑐᖅᑕᖃᕆᐊᖃᖏᓐᓂᖏᑦᑕ ᒥᒃᓵᓄᑦ. 

ᖃᓄᖅ ᑕᒪᓐᓇ ᐱᓕᕆᐊᖑᓇᔭᖅᐸ? 

ᐃᑭᐊᕈᑉᓯᖅᑕᐅᓇᔭᖅᐸ, ᑕᒪᒃᑯᓄᖓ ᑰᖁᓇᒍ 

ᑕᒪᒃᑯᐊᓗ ᐅᓗᕆᐊᓇᖅᑐᑦ ᑐᖅᑰᒧᑦ 

ᐱᖃᕆᐊᖃᕐᓂᖏᓐᓂᒃ. ᑕᒪᒃᑯᐊᓗᒃᑖᑦ ᑕᐃᑲᓂ 

ᑎᑎᕋᖅᓯᒪᓂᐊᕐᒪᑕ, ᓂᕆᐅᒃᑲᒪ ᐃᓛᒃ 

ᓂᕆᐅᖅᑰᕋᑉᑕ ᑕᐃᒪᓐᓇ. ᑕᒪᓐᓇ ᖃᐅᔨᓴᕐᓂᕆᔭᖓ 

ᑕᒪᒃᑯᓂᖓ ᐃᓗᓕᖃᕐᓂᐊᕐᒪᑦ, ᓇᓗᓇᓐᖏᑦᑐᖅ 

ᑕᐃᑲᓂ ᐅᖃᖅᓯᒪᓂᐊᕐᒥᔪᖅ ᖃᓄᖅ ᑕᒪᓐᓇ ᑖᒃᑯᐊ 

ᓈᒻᒪᓐᖏᔾᔪᑎᒋᔭᖏᑦ ᐋᖅᑭᒋᐊᖃᕐᓂᕆᔭᖏᓪᓗ 

ᐃᒡᓗᓕᖕᒥ ᐊᒃᑕᑯᖓᑕ. ᐅᑯᐊ ᑕᕝᕙ ᓈᒻᒪᖏᑦᑐᑦ, 

ᐃᒪᓐᓇ ᑕᕝᕙ ᐱᓕᕆᐊᖑᔭᕆᐊᖃᖅᑐᑦ ᐅᑯᐊ 

ᐅᑉᓗᐃᑦ ᒪᓕᒡᓗᒋᑦ ᐅᑭᐅᓪᓘᓐᓃᑦ ᒪᓕᒡᓗᒋᑦ, ᐅᑯᐊ 

ᓯᕗᓪᓕᐅᔭᕆᐊᖃᖅᑐᑦ ᐃᒪᓐᓇ 

ᐋᖅᑭᒋᐊᖃᖅᑑᖅᑐᑕᖃᕐᓂᐊᕐᓂᖓᓂᒡᓕ 

ᓂᕆᐅᒃᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 

ᐊᐱᖅᑯᑦ 272 - 5(2): ᓇᓄᕋᔭᐃᑦ 

ᓂᐅᕕᐊᖑᖅᑎᑕᐅᓂᖏᓪᓗ (ᕿᔪᒃᑖᖅ) 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᐅᓇ ᑐᕌᖅᑎᒍᒪᓪᓗᒍ 

ᐊᕙᑎᓕᕆᔨᒃᑯᑦ ᒥᓂᔅᑐᖓᓐᓄᑦ. 
 

ᐅᖃᖅᑎᑦᑎᔩ, ᑕᐃᒪ ᓯᕗᓪᓕᕐᒥᒃ ᐅᐱᓐᖔᖅᓯᐅᑎᒥᒃ 

ᑲᑎᒪᑎᓪᓗᑕᐅᖅᑰᖅᑐᖅ ᐊᐱᖅᓱᓚᐅᖅᓯᒪᒻᒥᒐᒪ 

ᑕᒪᑐᒧᖓᔅᓴᐃᓐᓇᖅ ᑖᓐᓇ 

ᐊᐱᖅᑯᓯᕆᒃᑲᓐᓂᓐᓂᐊᖅᑕᕋ. 
 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ 

ᓄᓇᓖᑦ ᐊᐅᓪᓚᑎᑦᑎᖃᑦᑕᓲᖑᒻᒪᑕ ᒥᖅᑯᓕᓐᓂᒃ 

ᑖᕗᖓ ᑕᕆᐅᑉ ᐊᑭᐊᓄᓪᓗᑭᐊᖅ ᓇᒧᒃᑭᐊᖅ 

ᓂᐅᕕᕋᖅᑕᐅᖃᑦᑕᖅᑐᒧᑦ, ᐱᓗᐊᖅᑐᒥᒃ ᑕᒪᒃᑯᐊ 

ᓇᓄᕋᐃᑦ ᓂᐅᕕᐅᑕᐅᑎᓪᓗᒋᑦ 

ᐊᐅᓪᓚᖅᑎᑕᐅᖃᑦᑕᓲᖑᒻᒪᑕ ᑕᐃᒃᑯᓄᖓ 

ᓂᐅᕕᕋᖅᑎᑦᑎᖃᑦᑕᖅᑐᓄᑦ. 

ᐊᐱᖅᓲᑎᒋᓚᐅᖅᓯᒪᒐᒃᑯᑦ ᑕᒪᓐᓇ 

ᖃᓄᐃᓕᖓᓕᒻᒪᖔᖅ ᓂᐅᕕᕋᖅᑎᑦᑎᓂᐅᔪᖅ 

ᑕᐃᒃᑯᐊᓗ ᐊᐅᓪᓚᑎᑦᑎᓯᒪᔪᑦ ᓱᓕ ᐊᑯᓂᐊᓗᒃ 

ᐅᑕᖅᑭᒻᒪᑕ ᓄᓇᖓᓂ ᑕᒪᒃᑯᓂᖓ ᒥᖅᑯᓕᓐᓂᒃ 

ᐱᓗᐊᖅᑐᒥᒃ ᓇᓄᕋᓐᓂᒃ.  

 

ᐅᓪᓗᒥᑭᐊᕐᖓᐃᑦ ᖃᓄᐃᓕᖓᓕᖅᑲ ᑕᐃᑲᓐᖓᑦ 

ᐊᐱᖅᓱᓚᐅᖅᑎᓪᓗᖓ ᑭᐅᔭᐅᓚᐅᖅᓯᒪᒐᒪ 

ᐅᐱᓐᖔᕉᖅ ᓂᐅᕕᕋᖅᑎᑦᑎᔪᖃᕈᒫᕐᖓᑦ, ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᒥᓂᔅᑐ ᑖᔅᓱᒥᖓᖃᐃ 

ᓇᓗᓇᐃᖅᓯᒃᑲᓐᓂᕈᓐᓇᖅᑲ 

ᓂᐅᕕᕋᖅᑐᖃᖅᓯᒪᖕᒪᓐᖔᖅ ᑕᒪᒃᑯᐊ 

ᐊᐅᓪᓚᖅᑎᑕᐅᓯᒪᔪᑦ ᒥᖅᑯᓕᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅᑕ ᕿᔪᒃᑖᖅ 

ᐊᐱᕆᒐᕕᑦ, ᐅᐱᓐᖓᔅᓵᖓᓂ 2018-ᖑᑎᓪᓗᒍ, 

330 ᓇᓄᕋᐃᑦ ᓂᐅᕕᐊᔅᓴᒥᓃᑦ, 7 ᑐᐃᓐᓇᐃᑦ 

ᓂᐅᕕᐊᒥᓂᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐃᓚᖏᓂᒃᑯᐊ ᐊᑯᓂᐊᓗᒃ ᐅᑕᖅᑭᒻᒪᑕᐃᓛᒃ 

ᑕᒪᒃᑯᓂᖓ ᐊᐅᓪᓚᖅᑎᖃᑦᑕᖅᓯᒪᔭᒻᒥᓂᒃ 

ᐊᕐᕌᒍᒐᓴᒻᒪᕆᓐᓂᒃ  ᐃᓚᖏᑦ 

ᐅᑕᖅᑭᐅᖅᑰᖃᑦᑕᕐᖓᑕ. ᐅᖃᖅᑎᑦᑎᔩ, ᒥᓂᔅᑐᖃᐃ 

ᓇᓗᓇᐃᖅᓯᒃᑲᓐᓂᕈᓐᓇᖅᑲ ᖃᖓᒃᑯᑦ ᑭᖑᓪᓕᕐᒥᒃ 

ᓂᐅᕕᖃᖅᑎᑦᑎᔪᖃᕈᒫᓕᕐᒥᒻᒪᖔᖅ? ᖁᔭᓐᓇᒦᒃ. 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᓪᓗᕐᒥᒃ ᐋᖅᑭᒃᓯᒪᔪᒥᒃ 

ᖃᐅᔨᒪᓐᖏᑦᑐᖓ ᓂᐅᕕᕋᖅᑎᑦᑎᓂᐅᒐᔭᖅᑐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪ ᒥᓂᔅᑕ ᓇᓗᓇᐃᖅᓯᖃᐅᒻᒪᑦ ᑖᒃᑯᐊ 

ᓂᐅᕕᐊᖑᓯᒪᔪᑦ ᐃᒪᓐᓇᐃᓐᓇᑯᓗᐃᑦ 

ᖃᑦᑏᓐᓇᑯᓗᐃᑦ ᓂᐅᕕᐊᖑᓯᒪᒻᒪᑕ ᓇᓄᕋᐃᑦ 

ᐱᓗᐊᖅᑐᒥᒃ. ᐅᖃᖅᑎᑦᑎᔩ, ᒥᓂᔅᑕᖃᐃ 

ᑐᓂᓯᔪᓐᓇᖅᑲ ᒪᓕᒐᓕᐅᖅᑎᓄᑦ ᑖᒃᑯᐊ ᓄᓇᓖᑦ 

ᓄᓇᓕᓐᓂ ᓇᑭᓐᖔᖅᓯᒪᔪᓂᒃ 

ᓂᐅᕕᐊᖑᓯᒪᓕᕐᒪᖔᑕ ᑕᐃᒃᑯᐊ ᖃᑦᑏᓐᓇᑯᓗᐃᑦ 

ᓇᓄᕋᐃᑦ ᓂᐅᕕᐊᖑᓯᒪᓂᕋᖅᑲᐅᔭᖏᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 7 ᓇᓄᕋᐃᑦ 

ᐅᖃᐅᓯᕆᖅᑲᐅᔭᒃᑲ ᐱᓯᒪᓐᖏᓇᒃᑭᑦ 

ᓇᑭᓐᖔᖅᑐᒥᓂᐅᒻᒪᖔᑕ. ᑖᒃᑯᐊ ᐱᓕᕆᕕᕗᑦ 

ᑐᓂᓯᒍᓐᓇᓛᖅᑐᔅᓴᐅᔫᒐᓗᐊᑦ ᓯᕗᓂᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 273 - 5(2): ᐃᑲᔫᑎᑦ ᐃᓄᑐᖃᕐᓄᑦ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᑎᒍᒪᓂᐊᖅᑕᒃᑲ 

ᐱᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓄᓪᓗ.  

 

ᐅᖃᖅᑏ, ᐃᓐᓇᑐᖃᖁᑎᕗᑦ ᓄᓇᓕᑦᑎᓐᓂ 

ᐊᓐᓂᕆᓂᖅᐹᕆᖃᑎᒋᒐᑦᑎᒍᑦ ᐅᕙᒍᑦ 

ᐱᒋᔭᑦᑎᓐᓄᑦ. ᑖᒃᑯᐊ ᐸᐸᑦᑎᔨᐅᖃᑦᑕᖅᑐᑦ 

ᐱᖁᑎᑦᑎᓐᓂ, ᖃᐅᔨᒪᔭᐅᔪᓂᑦ ᐱᓯᒪᑦᑎᔨᐅᔪᐃᑦ, 

ᓴᓐᖏᓂᖅᐹᖑᓪᓗᑎᑦ ᑲᓱᕐᓂᕆᔭᕗᑦ ᐅᕙᒍᑦ 

ᓯᕗᓂᕆᓯᒪᔭᖓᓄᑦ. ᐱᒻᒪᕆᐊᓘᔪᖅ 

ᐃᑲᔪᖅᓯᖃᑦᑕᕈᑦᑎᒍ. ᐃᑲᔪᕋᓱᑦᑎᓪᓗᒋᓪᓗ 

ᐃᑲᔪᒃᑲᓐᓂᖃᑦᑕᕈᑦᑎᒍ. 

 

ᑖᒃᑯᐊ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᑐᔅᓯᕋᐅᑎᓕᐅᖁᔨᓚᐅᖅᓯᒪᒻᒪᑕ 

ᓴᖅᑭᔮᖅᑎᑦᑎᒋᐊᕐᓂᐊᖅᑐᓄᑦ ᓴᐳᔾᔨᒐᓱᓐᓂᐊᖅᑐᓄᑦ 

ᐊᓯᐅᑦᑕᐃᓕᒪᑎᑦᑎᓂᐊᖅᑐᑦ 

ᐆᒻᒪᐹᓪᓕᑎᑦᑎᓂᐊᖅᑐᓄᑦ ᐱᖅᑯᓯᕐᒥᒃ, ᐅᖃᐅᓯᕐᒥᒃ, 

ᓴᓇᖃᑦᑕᕐᓂᐅᔪᓂᑦ ᓄᓇᕗᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ 

ᖃᐅᔨᒃᑲᐃᓯᒪᓕᕐᒪᖔᑦ ᐃᓐᓇᑐᖃᐃᑦ 

ᑲᑎᒪᔨᕋᓛᓕᒫᑦᑎᐊᖏᓐᓂᑦ, 

ᑎᒥᖁᑎᓕᒫᑦᑎᐊᖏᓐᓂᒃ ᓄᓇᕗᒻᒥ 

ᖃᐅᔨᒪᓂᐊᕐᖓᑕ ᑖᔅᓱᒥᖓ ᑐᓴᐅᒪᒐᓗᐊᕐᒪᖔᑕ 

ᑐᔅᓯᕌᔅᓴᐅᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐃᑲᔪᖃᑦᑕᕋᓗᐊᖅᑳᑦ ᐃᓐᓇᑐᖃᕐᓂᒃ 

ᑐᔅᓯᕋᐅᑎᓕᐅᕋᓱᑦᑎᓪᓗᒋᑦ ᑮᓇᐅᔭᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ 

ᐃᑦᑕᕐᓂᓴᓕᕆᓂᕐᒧᓪᓗ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ ᐱᖅᑯᓯᓕᕆᔨᒃᑯᑦ 

ᑮᓇᐅᔭᓂᑦ ᑐᔅᓯᕌᔅᓴᖁᑎᖏᑦ ᑲᑎᑦᑐᒋᑦ $7 

ᒥᓕᐊᒦᖃᑦᑕᕐᖓᑕ. ᐅᓪᓗᒥᒧᓪᓕ ᑐᓂᓯᓯᒪᓕᖅᑐᒍᑦ 

$6.6 ᒥᓕᐊᓂᒃ ᐃᓐᓇᑐᖃᐃᑦ ᐱᓕᕆᓂᖏᓐᓄᑦ 

ᐱᖅᑯᓯᓕᕆᓂᕐᒧᓪᓗ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ 

ᑕᕝᕙᓐᖓᑦ ᐱᓯᒪᔪ. 

 

ᐱᓕᕆᒐᓱᐊᖅ ᖃᐅᔨᒃᑲᐃᒐᓱᐊᖏᓐᓇᓲᖑᔪᒍᑦ 

ᖃᐅᔨᒃᑲᐃᑦᑎᐊᕋᓱᐊᖏᓐᓇᓲᖑᔪᒍᑦ ᓄᓇᓕᓐᓂ 

ᑕᐃᒪᐃᑦᑐᓂᑦ ᑐᔅᓯᕌᔅᓴᖅᑕᖃᓕᕋᐃᒻᒪᑦ. ᑕᒪᐅᓇ 

ᓈᓚᐅᑎᒃᑯᑦ ᐅᖃᖅᑕᐅᑎᑦᑎᖃᑦᑕᖅᑐᑕᓗ 

ᐊᒻᒪᓗᑦᑕᐅᖅ ᓄᓇᓕᓐᓂ ᒐᕙᒪᒃᑯᑦ ᑐᑦᑕᕐᕕᖏᑦ 

ᖃᐅᔨᑎᑦᑎᓲᖑᒻᒥᔪᑦ ᓄᓇᓕᒥᖕᓂᑦ ᐊᒻᒪᓗᑦᑕᐅᖅ 

1-800 ᐊᑭᖃᓐᖏᑦᑐᒥᒃ 1-866-934-2034-ᒥᒃ 

ᐅᖄᓚᐅᑎᖃᕐᒥᔪᒍᑦ. ᑖᓐᓇ ᑐᕌᖓᔪᖅᑕᐅᖅ 

ᖃᕋᓴᐅᔭᒃᑯᑦ ᑐᔅᓯᕋᕐᕕᑦᑎᓐᓄᑦ 

chfunds@gov.nu.ca. 

 

ᖃᓄᑐᐃᓐᓇᖅ ᓇᓕᐊᑐᐃᓐᓇᖅ ᐃᓐᓇᑐᖃᐃᑦ 

ᑲᑐᔾᔨᖃᑎᒌᖏᑦ ᑎᒥᐅᔪᐃᓪᓘᓐᓃᑦ ᑮᓇᐅᔭᓂᑦ 

ᑐᔅᓯᕋᕈᒪᑉᐸᑕ ᖃᐅᔨᒃᑲᐃᔪᓐᓇᖅᑐᑦ 

ᐱᖅᑯᓯᓕᕆᔨᒃᑯᓐᓂᑦ ᐊᒻᒪ ᐃᑲᔪᕋᓱᐊᕋᔭᖅᑕᕗᑦ 

ᑐᔅᓯᕋᐅᑎᓕᐅᕋᓱᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

mailto:chfunds@gov.nu.ca

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᑏᑦ, ᑖᒃᑯᐊ ᖁᕐᓗᒃᑑᒥ ᐃᓐᓇᑐᖃᐃᑦ 

ᑲᑎᒪᔨᕋᓛᖏᑦ ᐱᖃᑕᐅᖃᑦᑕᕐᖓ ᐊᒥᓱᐊᓗᓐᓂᒃ 

ᓱᑎᑦᑎᔪᖃᖅᑎᓪᓗᒍ ᓄᓇᓕᓐᓃ. ᑕᐃᒫᒃ 

ᐅᖃᕈᓐᓇᒻᒪᕆᑦᑐᒍᑦ ᑖᒃᑯᐊ ᐊᖏᖅᓯᒪᓂᖏᑦ 

ᓴᖅᑭᔮᖅᑎᑦᑎᓂᕐᒧᑦ ᐊᓯᐅᔨᑦᑕᐃᓕᑎᑦᑎᓂᕐᒧᑦ 

ᐆᒻᒪᐃᓂᕐᒧᓪᓗ ᐱᖅᑯᓯᑎᓐᓂᑦ, ᐅᖃᐅᓯᑦᑎᓐᓂᑦ, 

ᐃᑦᑕᕐᓂᓴᑦᑎᓂᓪᓗ, ᓱᕐᕋᓚᐅᖅᓯᒪᓐᖏᑦᑐᑦ. 

ᐊᒻᒪᓗᑦᑕᐅᖅ ᐱᒻᒪᕆᐊᓘᒻᒪᑦ ᐃᓕᓴᕆᔭᐅᑉᐸᑕ 

ᑮᓇᐅᔭᖅᑖᑦᑎᑕᐅᑦᑎᐊᖃᑕᓗ ᐱᓕᕆᓂᖏᓐᓄᑦ 

ᐃᑲᔪᕐᓂᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᑐᔅᓯᕌᔅᓴᐃᑦ  

ᐊᑐᐃᓐᓇᐅᑎᑕᐅᖃᑦᑕᖅᑐᑦ ᐱᖅᑯᓯᓕᕆᔨᒃᑯᓐᓂᑦ 

ᐊᑐᖅᑕᐅᒍᓐᓇᕐᒪᖔᑕ ᑲᑎᒪᕐᔪᓯᐊᖑᓂᐊᕐᓗᑎᒃ 

ᐃᓐᓇᑐᖃᕐᓄᑦ, ᑮᓇᐅᔭᕐᑖᕌᕐᔪᖃᑦᑕᓂᐊᕐᖓᑕ 

ᐱᕕᔅᓴᖃᖅᑎᒐᐃᒻᒪᑕ ᐃᑲᔪᕋᓱᑦᑐᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑲᑎᒪᔾᔪᓯᐊᑦ 

ᐱᓪᓗᒋᑦ. ᑖᓐᓇ ᐅᑎᕐᕕᒋᒋᐊᖃᕋᔭᖅᑕᕋ 

ᒪᓕᒐᓕᐅᖅᑎ. ᐃᒫᒃ ᐃᑲᔪᖅᓯᕋᓱᕖᖓᕋᓱᑉᐸᑦᑕᕗᑦ 

ᓄᓇᓕᓐᓂᑦ ᑎᒥᐅᔪᐃᑦ, ᓄᓇᓕᓐᓃᖔᖅᑐᐃᑦ 

ᑐᔅᓯᕋᖅᑎᓪᓗᒋᑦ ᑮᓇᐅᔭᓂᑦ ᐅᕙᑦᑎᓐᓂᑦ 

ᐱᖅᑯᓯᓕᕆᔨᒃᑯᓐᓂᑦ. ᐊᒻᒪᓗᑦᑕᐅᖅ 

ᐅᑎᕐᕕᒋᒋᐊᖃᕐᓂᐊᖅᑕᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᔪᖓᐃᓛᒃ ᑖᒃᑯᐊ ᑮᓇᐅᔭᑦ 

ᑐᔅᓯᕌᔅᓴᐅᖃᑦᑕᖅᑐᑦ ᑐᕌᖓᓐᖏᑐᐃᓐᓇᕆᐊᖃᕐᖓᑕ 

ᑲᑎᒪᕐᔪᓯᐊᖑᓂᐊᕐᓗᑎᒃ ᐃᓐᓇᑐᖃᖁᑎᑦᑎᓐᓄᑦ. 

ᒥᓂᔅᑕ ᓴᖅᑮᒍᓐᓇᖅᑳ, ᑮᓇᐅᔭᓂᒃ ᐃᓛᒃᑰᖓᔪᓂᒃ 

ᐃᓐᓇᑐᖃᕐᓄᑦ? ᑕᐃᒃᑯᐊᖏᓛᒃ 

ᐃᑲᔪᖅᑐᕕᔾᔪᐊᕌᓘᕙᒻᒪᑖ ᐆᒪᐃᒋᐊᖅᐸᑦᑐᑎᓪᓗ 

ᓄᓇᖅᑲᑎᒋᔭᒥᓂᒃ. ᑖᒃᑯᐊ 

ᑲᑎᒪᕐᔪᓯᐊᕆᖃᑦᑕᕋᔭᖅᑕᖏᓐᓂᑦ ᓴᖅᑮᒍᓐᓇᖅᑭᓰ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᖅᑯᑎᖏᓐᓄᑦ. ᐊᖏᖃᑎᒋᔭᕋ 

ᐃᓐᓇᑐᖃᖁᑎᕗᑦ ᓄᓇᓕᓐᓂᓗ ᓄᓇᖃᖅᑐᐃᑦ 

ᐃᑲᔪᖃᑦᑕᕐᖓᑕ ᐱᔨᑦᑎᕋᖅᐸᑦᑐᑎᓪᓗ 

ᐊᑐᐃᓐᓇᐅᑎᑦᑎᕙᑦᑐᑎᓪᓗ ᐱᖅᑯᓯᕐᒥᓄᑦ 

ᐃᑦᑕᕐᓂᓴᓄᓪᓗ ᐃᑲᔪᕈᓐᓇᓂᕐᒥᓐᓂᑦ 

ᐅᖃᐅᓯᕐᒧᓪᓗ.ᐊᒥᓱᐊᓗᓐᓂᑦ 

ᑐᓂᕐᕈᑎᔅᓴᖃᖃᑦᑕᖅᑑᑦ ᑕᐃᒫᓪᓗ 

ᑮᓇᐅᔾᔭᔅᓴᖅᑎᑕᐅᕆᐊᖃᖅᑑᔮᖅᑑᒐᓗᐊᑦ. ᑖᒃᑯᐊ 

ᐅᖃᐅᓯᕆᕋᑖᖅᑕᖏᑦ 

ᐃᓱᒪᔅᓴᓯᐅᕈᑎᔪᓐᓇᓂᐊᖅᑕᕗᑦ ᖃᐅᔨᒐᓱᓪᓗᑕ 

ᑕᐃᒪᐃᑦᑐᒥᒃ ᓴᖅᑮᒍᓐᓇᕋᔭᕐᒪᖔᑦᑕ. ᑖᒃᑯᐊᓗ 

ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑎᒋᒋᐊᖃᕋᔭᑦᑐᒋᑦ 

ᐊᔾᔨᒌᑎᑦᑎᒋᐊᖃᕋᑦᑕ ᐃᓐᓇᑐᖃᐃᑦ 

ᑲᑎᒪᕐᔪᓯᐊᖃᑦᑕᖅᑎᑕᐅᑎᓪᓗᒋᑦ ᓄᓇᕗ 

ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 274 - 5(2): ᐃᖅᑲᓇᐃᔭᕐᕕᒻᒥ 

ᑕᐸᓱᖃᑦᑕᕐᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᑮᓇᐅᔭᓕᕆᓂᕐᒧᑦ 

ᓂᑯᕕᑦᑐᖓ ᐅᖃᖅᑎᑦᑎᔩ.  

 

ᐅᑯᐊ ᐱᓕᕆᔨᓗᒃᑖᕗᑦ ᓄᓇᕗ ᒐᕙᒪᒃᑯᑦ ᐃᓗᐊᓂ 

ᐱᔾᔪᑎᒋᖦᖢᒋᑦ.   

 

ᐅᖃᖅᑎᑦᑎᔩ, ᖃᐅᔨᒪᓗᑦᑖᖅᑐᒍᑦ ᐅᑯᐊ 

ᐱᓕᕆᔨᖁᑎᕗᑦ ᓇᓂᒥᐊᖅ 

1873 

ᐃᓕᓐᓂᐊᕐᕖᑦ ᐃᓗᐊᓂ, ᐋᓐᓂᐊᕖᑦ ᓇᓂᒥᐊᖅ 

ᐱᓕᕆᕝᕕᖃᑦᓯᐊᕆᐊᖃᕐᒪᑕ.  

 

ᐅᖃᖅᑎᑦᑎᔩ, ᐊᖏᖃᑎᒌᖢᑕᓗ ᐃᓕᒐᕼᐊᒐᐅᓇᑎᒃ, 

ᑲᑉᐱᕼᐃᐊᒐᐅᖏᓗᑎᒃ, ᖃᓄᐃᓕᐅᒐᐅᖏᓪᓗᑎᒃ 

ᐱᓕᕆᕝᕕᖃᕼᐅᒍᒐᑉᑎᒍ. ᑭᕼᐃᐊᓂ, ᐅᖃᖅᑎᑦᑎᔩ, 

ᑐᕼᐊᒃᑕᖅᕼᐃᒪᓕᕋᒪ ᐱᑦᓯᐊᖏᑕᐅᔪᓂᒃ ᐱᓕᕆᕝᕖᑦ 

ᐃᓗᐊᓐᓂᒃ ᐅᖃᐅᕼᐃᒃᑲᓐᓂᕈᐊᖏᖦᖢᒍᓪᓗ 

ᕼᐅᓇᓗᐊᕕᐅᒻᒪᖔᖅ ᖃᑉᓗᓈᑎᑐᑦ ᐃᒻᒪᖄ 

ᐅᖃᐅᕼᐃᕆᓇᔭᕈᒃᑯ.  

 

(ᑐᓵᔨᑎᒍᑦ) ᐱᐅᓐᖏᑦᑐᐊᓗᓂᒃ ᐱᔪᖃᖃᑦᑕᕐᖓᑦ 

ᓈᒪᖏᑦᑐᐊᓗᓐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, 

ᑕᐃᒪᐃᓕᕙᓪᓕᐊᔪᖃᖅᑑᔮᕐᒪᖔᖅ, 

ᑕᐃᒪᐃᓕᐅᖅᐸᓪᓕᐊᔪᐊᓗᑐᐃᓐᓇᐅᔮᕐᒪᖔᑕ 

ᑲᑉᐱᐊᓵᕆᔪᑦ ᐃᓕᕋᓵᕆᔪᓪᓘᓐᓃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᒋᓪᓚᕆᑦᑕᕋ ᒪᓕᒐᓕᐅᖅᑎ 

ᑕᐃᒪᐃᑦᑐᒥᒃ ᐊᐱᖅᑯᑎᖃᕐᖓᑦ ᐱᒻᒪᕆᐊᓘᒻᒪᑦ 

ᑕᒪᓐᓇ ᐅᖃᐅᓯᖃᑦᑕᔅᓯᒪᒻᒪᑦ ᐅᕙᓂ ᑕᖅᑳᓂᓗ 

ᐃᖅᑲᓇᐃᔭᕐᕕᒻᒥ ᐱᑦᑎᐊᖅᑕᐅᖃᑦᑕᖏᑦᑐᑦ. 

ᐅᖃᖅᑏ, ᑕᒪᒃᑯᐊ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᓄᓇᓕᓐᓂ ᐱᑦᑎᐊᑦᑐᑦ ᐊᒥᓲᓂᔅᓴᐅᖃᑦᑕᖅᑐᑦ 

ᐱᑲᒻᒪᑦᑐᓂᑦ. 

 

ᑖᓐᓇ ᐊᐱᖅᑯᑎᖓ ᐱᓪᓗᒍ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᑑᒃ 100-ᖑᓗᐊᒐᓚᑦᑐᑦ ᐅᖃᖅᓯᒪᔪᑦ 

ᐄᑉᐳᓘ 1-ᒥᓂᑦ ᓯᑦᑕᕝᕙᒧᑦ ᑕᕝᕙᓂ ᐊᕐᕌᒍᑦᑎᓐᓂ 

58-ᖑᓚᐅᖅᑐᑦ ᓈᒻᒪᓴᓐᖏᓐᓂᕋᖅᑐᑦ. ᐄ, 

ᑕᐃᒫᖏᓛᒃ ᐊᒥᓱᕈᖅᐸᓪᓕᐊᔫᔮᖅᑐᑦ 

ᐱᐅᓐᖏᑦᑐᖔᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. ᑕᒪᓐᓇ 

ᕼᐊᖅᑭᖅᐸᓪᓕᐊᒪᒋᓐᓇᕐᓂᖅᐸᑦ ᐃᕼᐅᒫᓘᑎᒋᕙᕋ. 

ᓈᒻᒪᒋᓐᖏᒃᖢᒍᓪᓗ ᐃᓕᑕᕆᕙᕋ. ᐃᓛᒃ 

ᓈᒻᒪᓐᖏᓐᓂᖓᓂᒃ.  

 

(ᑐᓵᔨᑎᒍᑦ) ᒥᓂᔅᑖ ᓇᓗᓇᐃᖅᓯᑲᓐᓂᕈᓐᓇᖅᑳ 

ᖃᓄᒃᑲᓐᓂᖅ ᐃᓛᒃ ᖃᐅᔨᒪᔪᖓ 

ᐃᖅᑲᓇᐃᔭᖅᑎᓕᕆᑎᓪᓗᑕ 

ᐅᖃᐅᓯᕆᓗᐊᕆᔭᔅᓴᐅᓐᖏᒻᒪᑕ ᐃᓗᓕᖏᑦ. ᑕᒪᒃᑯᐊ 

ᐱᑯᑦᑐᓐᓂᐅᖃᑦᑕᖅᑐᑦ ᖃᐅᔨᔭᐅᖃᑦᑕᖅᑐᑦ 

ᓇᓕᐊᓐᓂ ᐱᓕᕆᕕᓐᓃᖃᑦᑕᖅᑳᑦ? 

ᑐᓴᖅᑎᑎᒃᑲᓂᐊᕐᔪᒍᓐᓇᖅᑳ ᑖᓐᓇ ᒥᓂᔅᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᖅᑏ, ᒫᓐᓇᒃᑯᑦ ᒫᓐᓇᕈᓗᒃ ᑕᐃᒪ 

ᑖᒃᑯᐊ ᓈᓴᐅᑏᑦ ᓄᐊᑕᐅᓯᒪᔪᑦ ᐊᓂᔪᖃᖅ 

ᐃᖅᑲᓇᐃᔮᒥᓂᒃ ᓄᖅᑲᖅᑐᐃᑦ ᐊᐱᖅᓱᖅᑕᐅᑎᓪᓗᒋ 

47% ᓄᖅᑲᖅᑐᒥᓃᑦ ᐃᖅᑲᓇᐃᔮᒥᓂᒃ 

ᐅᓗᕆᐊᓕᕋᒥᒃ. ᐃᓛᒃ ᐅᓗᕆᐊᓱᖃᑦᑕᖅᓯᒪᔪᒡᒎᖅ 

ᐃᖅᑲᓇᐃᔭᕐᕕᒻᒥ. ᐊᒻᒪᓗᑦᑕᐅᖅ, ᑕᐃᒃᑯᐊ 

ᐅᖃᐅᓯᕆᖅᑲᐅᔭᖏᑦ ᒪᓕᒐᓕᐅᖅᑎᐅᑉ 100-

ᖑᓗᐊᖅᑐᑦ ᐱᑯᑦᑐᖅ ᖃᓄᖅ ᐅᖃᐅᓯᐅᓯᒪᒻᒪᑕ. 

ᐊᕝᕙᓪᓗᐊᖏᑦ ᐅᖃᐅᓯᒃᑯᑦ ᐅᓗᕆᐊᓵᕆᓯᒪᔪᑦ.  

 

ᑕᕝᕙᓕ ᐃᓱᒫᓗᒋᓪᓚᕆᑦᑕᕋᐃᓛᒃ, 

ᐃᓱᒫᓗᒋᓂᖅᐹᕆᔭᕋ. 

27 ᐳᓴᖏᑦ ᐃᒫᒃ ᐱᒋᐊᕋᓱᓪᓚᕆᑦᑐᒥᓃᑦ. 

ᐱᒋᐊᖅᓯᒐᓱᓪᓚᕆᑦᑐᒥᓃᑦ. ᑕᒪᔾᔭ ᐅᖃᐅᓯᕆᕙᕗᑦ 

ᐊᑦᑕᓇᓐᖏᑦᑐᓂᒃ 

ᐃᖅᑲᓇᐃᔭᕐᕕᖃᖅᑎᑦᑎᒐᓱᐊᖅᑎᓪᓗᑕ, 

ᓄᖅᑲᖅᑕᐃᓕᒪᑎᑦᑎᒐᓱᐊᖅᑎᓪᓗᑕᓗ ᑕᖅᑲᒃᑯᐊ 

ᑐᓴᖃᑦᑕᕐᖓᑕ ᐊᓯᕗᑦ. ᐊᓯᒥᓂᒃ ᐃᖅᑲᓇᐃᔮᓖᑦ 

ᐃᖅᑲᓇᐃᔭᖅᑎᐅᖃᑎᒥᓂᒃ ᐅᓂᒃᑳᖃᖅᐸᒻᒪᑕ 

1874 

ᐃᖅᑲᓇᐃᔭᕐᕕᐅᑉ ᖃᓄᖅ 

ᓂᕈᐊᖅᑕᐅᖅᑳᖃᑦᑕᕈᒪᔪᒍᓪᓕ ᓄᓇᕗᑦ ᒐᕙᒪᒃᑰᓗᑕ 

ᐃᖅᑲᓇᐃᔮᔅᓴᖅᓯᐅᑐᖃᓕᕋᐃᑉᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕ 

ᐃᓱᒫᓘᖃᑎᒋᕙᕋ. ᑕᒪᒃᑯᐊ 

ᐃᖅᑲᓇᐃᔭᖅᑎᑖᕋᓱᐊᖅᐸᑎᓪᓗᑕ 

ᐃᖅᑲᓇᐃᔭᖅᑎᕗᓪᓗ ᓄᖅᑲᖁᕙᓐᓇᒋᑦ. 

ᖃᐅᔨᒪᓕᕇᕋᑦᑎᒍᑦ ᐊᑲᐅᓐᖏᓕᐅᕈᑕᐅᒍᓐᓇᕐᓂᖓ.  

 

ᑭᖑᓪᓕᖅᐹᖑᓕᖅᑯᕐᓕ ᐊᐱᖅᑯᑎᒐ. ᑖᒃᑯᐊᓕ 

ᓱᒋᐊᕐᓂᐊᖅᑲᑦ ᒥᓂᔅᑕᐅᓗᓂ? 

ᖃᓄᐃᓕᐅᖅᑎᑦᑎᒐᓱᓐᓂᐊᖅᑳ ᒥᓂᔅᑕ? ᒐᕙᒪᒃᑯᑦ 

ᖃᓄᐃᓕᐅᕋᓱᓐᓂᐊᖅᑲᑦ? ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑦᑕᓇᓐᖏᑦᑐᒥᒃ 

ᐃᖅᑲᓇᐃᔭᕐᕕᖃᖃᑦᑕᓂᐊᕐᖓᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᖅᑏ, ᐃᓚᖏᑦ ᑕᒪᔾᔭ 

ᐱᒋᐊᖃᖅᓯᒪᔭᕗᑦ. ᐃᑲᔪᖅᑕᐅᕕᔅᓴᐃᑦ 

ᐅᖄᓚᕕᔅᓴᐃᑦ ᐊᑐᐃᓐᓇᐅᑎᑉᐸᑦᑕᕗᑦ ᐃᓱᒪᒃᑯᓪᓗ 

ᐃᑲᔪᖅᑕᐅᕕᔅᓴᐃᑦ ᐊᒻᒪᑦᑕᐅᖅ ᖃᕘᓗᓂ ᐊᑯᓂ 

ᓄᖅᑲᖓᑲᐃᓐᓇᕈᑎᖃᖃᑦᑕᕐᒥᔪᒍᑦ ᐊᒻᒪ 

ᖁᖁᐊᕈᑎᓕᐅᖃᑦᑕᖅᓯᒪᔪᒍᑦ ᐊᒻᒪ ᐊᓕᒍᖅ 

ᐅᖓᑖᓃᓕᖅᑎᑦᑎᒋᐊᖃᖅᓯᒪᔪᒍᑦ 

ᐃᖅᑲᓇᐃᔭᖅᑎᑎᓐᓂ.  

 

ᓱᒋᐊᕋᓱᓐᓂᕐᓕ ᐱᓪᓗᒍ, ᐱᖃᑕᐅᕕᒃ, ᖃᓄᖅ 

ᐱᖃᑕᐃᓐᓈᓘᔭᕆᐊᖃᖅᑐᒍᑦ ᖃᐅᔨᒃᑲᐃᖃᑦᑕᕐᓗᑕ 

ᓈᒻᒪᓐᖏᑦᑐᒥᒃ ᑕᑯᒐᐃᒍᑦᑕ. ᐳᓚᐅᑎᓂᖅ 

ᖃᕋᓴᐅᔭᒃᑯᑦ ᐊᒥᓱᐊᓘᕙᓕᕋᔅᓯ. ᑕᐃᒪ 

ᐳᓚᐅᑎᕕᓐᓂ ᐅᖃᖅᑐᖃᕈᓘᔭᖅᑐᐊᓘᕙᑦᑐᖅ 

ᐊᐃᕙᔪᖃᖅᐸᑦᑐᓂ ᐊᓪᓛᑦ, 

ᒥᑭᓪᓕᑎᕆᑎᑦᑎᕙᒃᑐᑎᑦ ᖃᕋᓴᐅᔭᒃᑯᑦ ᐳᓚᐅᑎᒃᑯᑦ.  

ᑕᐃᒫᒃ ᐋᖅᑮᔪᖃᔾᔮᓐᖏᑦᑐᖅ. 

ᐊᑐᐊᖅᑕᐅᔭᕆᐊᓖᑦ ᐊᑐᐊᖅᑕᐅᑦᑎᐊᖃᑦᑕᕐᓗᑎᑦ. 

ᑖᒃᑯᐊ ᒐᕙᒪᒃᑯᑦ ᐱᓕᕆᕕᖓ ᐅᖃᐅᓯᖅ 

ᐅᖃᐅᔾᔭᐅᓗᓂ ᐅᕝᕙᓘᓐᓃᑦ ᐅᕙᒍᑦ 

ᐅᖃᐅᔾᔭᐅᖃᑦᑕᕐᓗᑕ. ᓂᕈᐊᖅᑎᒋᓯᒪᔭᕗᑦ 

ᐊᑲᖅᓴᓐᖏᑉᐸᑦ ᐃᓕᓐᓅᖅᑲᑦ ᒪᓕᒐᓕᐅᖅᑎᐅᓗᑎᑦ 

ᑐᕌᖅᑎᒍᓐᓇᖅᑕᐃᑦ ᓇᒧᑦ ᐅᖃᕆᐊᖅᑐᕈᓐᓇᕐᒪᖔᖅ. 

ᑕᐃᒫᒃ ᖃᑦᑏᓐᓇᐅᓂᖅᓴᐅᓕᕋᔭᖅᑐᐃᑦ ᑕᐃᒫᒃ 

ᓵᓐᖓᖃᑦᑕᐅᑎᔪᐊᓗᐃᑦ ᐱᐅᓐᖏᑦᑐᒥᒃ.  

 

ᐃᖅᑲᓇᐃᔭᖅᑏᓪᓗ ᐅᖃᐅᑎᖃᑦᑕᓲᒃᑲ 

ᐃᓱᒫᓗᖃᑦᑕᖅᓯᒪᒻᒪᑕᐃᓛᒃ. ᒪᓕᒐᓕᕆᔨᒃᑯᓐᓂ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, 

ᐃᓄᓕᕆᔨᒃᑯᓐᓂᓗ, ᓂᖃᐅᑑᑎᔅᓴᓕᕆᔨᒃᑯᓐᓂᓗ, 

ᐊᒻᒪᓗ ᐸᓖᓯᒃᑯᓐᓂ. ᓇᒥᕈᓘᔮᓘᓗᐊᕐᖓᑕ ᒫᓐᓇ, 

ᑕᒪᒃᑯᐊᓗ ᐅᖃᐅᓯᒃᑯᑦ ᓱᐊᓐᓇᖃᑦᑕᕐᓃᑦ. 

ᐅᖃᐅᓯᐅᓐᖏᑦᑎᐊᒻᒪᕆᑉᐸᓕᖅᑑᑦ ᓂᕆᐅᒋᔭᐅᔪᑦ 

ᑕᐃᒪᐃᓐᓂᐊᖅᑐᒋᔭᐅᕙᓕᕐᖓᑕ ᑕᒪᓐᓇᓗ 

ᐃᓱᒫᓗᓐᓇᖅᑐᓂ. 

 

ᑕᐃᒫᑕᕝᕙ ᓈᓴᖅᑕᐅᓯᒪᔪᓂᑦ ᕿᒥᕐᕈᐊᕋᓱᑦᑐᑕ ᖃᓄ 

ᓯᕗᒧᐊᕆᐊᖃᕐᒪᖔᑦᑕᓗ ᖃᐅᔨᖃᑦᑕᕆᐊᖃᕋᑦᑕ 

ᐱᑦᑎᐸᖏᑦᑐᖃᕋᐃᐸᑦ. ᐊᑕᖏᑦᑎᐊᕐᓗᑕᓗ 

ᑲᑐᔾᔨᖃᑎᒌᒐᓱᒋᐊᖃᖅᑐᒍᑦ ᑐᕌᖅᑎᑦᑎᖃᑦᑕᕐᓗᑕ 

ᓇᒥ ᐃᑲᔪᖅᑕᐅᒋᐊᖃᕐᒪᖔᑕ ᐃᑲᔪᖅᑕᐅᒍᒪᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 275 - 5(2): ᐆᒪᔪᓕᕆᔨᒃᓴᖅ 

ᐸᓐᓂᖅᑑᒧᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴ 

ᐊᐱᖅᑯᑎᒋᓂᐊᖅᑕᕋ (ᑐᓵᔨᑎᒍᑦ)

1875 

ᒥᓂᔅᑕ ᑮᓇᐅᔭᓂᕆᓂᕐᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ 

ᐊᐱᖅᑯᑎᒋᓚᐅᖅᓯᒪᒻᒥᔭᕋ ᑭᖑᓪᓕᖅᐹᒥ 

ᑲᑎᒪᓂᖃᖅᑎᓪᓗᑕ ᐸᖕᓂᖅᑑᒥ 

ᐆᒪᔪᕐᓂᐊᖅᑎᖃᕈᓐᓇᖏᓐᓂᖓ. ᑲᑎᒪᔨᐅᖃᑎᒪ 

ᐃᓛᒃ ᒪᓕᒐᓕᐅᖅᑎᐅᖃᑎᒪ ᐅᖃᓯᕆᓚᐅᖅᑕᖓᑕ 

ᐊᔾᔨᑦᑎᐊᕆᒻᒪᒍᑦ ᐊᐱᖅᑯᑎᒋᖃᑦᑕᖅᑕᖓ 

ᓄᓇᓕᓐᓂ ᐊᑐᐃᓐᓇᐅᒪᓐᖏᓗᐊᕐᓂᖓ 

ᐆᒪᔪᕐᓂᐊᖅᑎᖓᓐᖏᓂᑦᑎᓐᓄᑦ. ᑖᓐᓇ 

ᖃᓄᐃᓕᖓᓕᕐᒪᖔᖅ ᐸᖕᓂᖅᑑᖅ ᐸᖕᓂᑑᕐᒧᑦ 

ᐆᒪᔪᕐᓂᐊᖅᑎ ᑐᑭᓯᒋᐊᖅᑳᕈᒪᔪᖓ ᒥᓂᔅᑕᒧᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑐᓕᕆᓂᖅ 

ᐅᖃᐅᓯᕆᓗᒍ ᓲᕐᓗ ᐃᓄᓕᕆᔨᒃ ᑮᓇᐅᔭᓕᕆᔨᒃᑯᑦ 

ᑐᑦᑕᕐᕕᐅᖃᑦᑕᕐᒪᑦ ᐃᑲᔪᖅᑎᒋᔭᐅᕋᑦᑕᖅᖢᑎᒡᓗ 

ᐱᓕᕝᕕᓐᓂᓄ ᐃᖅᑲᓇᐃᔭᖅᑐᓕᕆᓂᖅ 

ᐱᓕᕆᐊᕆᔭᐅᑎᓪᓗᒍ. ᑕᐃᒪᓐᓇ 

ᑎᑎᕋᖅᓯᒪᔪᑯᓗᖕᓂᑦ ᐃᓗᓕᖏᓐᓂᑦ ᓇᓗᒐᒪ 

ᐊᕙᑎᓕᕆᔨᒃᑯᖅᑲᐃ ᒥᓂᔅᑕᖓᓐᓄᑦ 

ᐱᐅᓂᖅᓴᐅᓂᐊᖅᑐᖅ, ᐊᐱᖅᑯᑎᒋᐱᓗᒍ 

ᐱᐅᓂᖅᓴᐅᓂᐊᖅᑐᖅ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓯᒪᓚᐅᕐᒥᒐᒃᑯᑕᐅ ᒥᓂᔅᑕᒧᑦ 

ᐆᒪᔪᕐᓂᐊᑎᑯᓐᓄᑦ ᑭᐅᔭᐅᓯᒪᓂᕋ ᒪᓕᑦᑐᒍ ᑖᓐᓇ 

ᐃᖅᑲᓇᐃᔮᖅ ᕿᒥᕐᕈᔭᐅᖕᒪᑦ ᐆᒪᔪᕐᓂᐊᖅᑎ 

ᐊᐅᓚᑦᑎᔨᐅᓂᐊᕈᓂ ᓈᒦᓐᓂᐊᕐᓂᖓ 

ᐊᔾᔨᒋᒋᐊᖓᓐᖏᒥᒻᒪᒍ. ᑖᓐᓇ ᐄᐳᓘ 2017 

ᐃᓄᖃᓐᖏᒻᒪᑦ ᐃᖅᑲᓇᐃᔭᖅᑎᖃᐃᓚᐅᖅᓯᒪᒐᓂ 

ᑎᑭᑦᑐᖃᖅᐸᒃᑲᓗᐊᖅᑐᓂ. 

 

ᐅᓇ ᐊᐱᖅᑯᑎᒋᒧᒪᔭᕋ ᒥᓂᔅᑕ ᑮᓇᐅᔭᓕᕆᔨᒧᑦ 

ᐃᓱᒫᓘᑎᐅᖃᑦᑕᖅᑐᐃᑦ ᑕᒪᒃᑯᐊ ᐃᓄᓐᓄᑦ 

ᐃᖅᑲᓇᐃᔮᖑᔪᓐᓇᑦᑎᐊᕋᓗᐊᕐᖓᑕ 

ᐸᐃᑉᐸᖃᓐᖏᓐᓂᖓᓄᑦ ᐊᐳᕈᑕᐅᖃᑦᑕᕐᖓᑦ 

ᒪᑯᓂᖓ ᐊᐅᓚᑦᑎᓪᓚᕆᐅᑎᓪᓗᒋᑦ ᐊᒥᓱ ᐊᖑᑏᑦ 

ᐃᓄᐃᑦ ᐃᖅᑲᓇᐃᔮᖃᕈᓐᓇᖅᑐᑦ 

ᑕᐃᒪᐃᑦᑐᓕᕆᓂᕐᒧᑦ ᐊᐳᕈᑎᖃᖅᐸᒻᒪᑕ ᐊᒻᒪᓗ 

ᐅᖃᐅᓯᐅᓯᒪᒻᒪᑦ ᓄᓇᕗᑦ ᑐᓐᖓᕕᒃᑯᓐᓂ 

ᐊᐱᖅᑯᑕᐅᓯᒪᓚᐅᖅᑐᖅ.  

 

ᐃᓄᐃᑦ ᐃᖅᑲᓇᐃᔭᖅᑎᐅᔪᑦ 

ᐊᐳᕈᑎᖃᕐᓂᖅᐹᖑᖃᑦᑕᖅᑐᐃᑦ ᐃᓕᓐᓂᐊᓂᕐᒧᑦ 

ᐃᓕᓐᓂᐊᕆᐊᕈᒪᒍᑎ ᐃᖅᑲᓇᐃᔭᕐᕕᖓᑕ ᐃᓗᐊᓂ. 

ᐱᓕᕆᕝᕕᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᐊᐱᕆᔪᒪᕙᕋ ᖃᓄᖅ ᐸᕐᓇᕆᔭᖃᕐᓂᐊᕐᒪᖔᑕ 

ᐊᐳᕈᑎᖃᔾᔭᐃᑯᑎᔅᓴᑲᓐᓂᕐᓂᖅ ᐃᓄᓐᓄᑦ  

ᐃᖅᑲᓇᐃᔮᔅᓴᔅᓯᐅᖅᑐᓄᑦ ᐆᒪᔪᕐᓂᐊᖅᑎ 

ᐱᓐᖑᐊᕐᓗᒍ?  

 

ᐊᐱᖅᑯᒋᔪᒪᔭᕋ ᑖᓐᓇ ᒥᓂᔅᑕᒧᑦ: (ᑐᓵᔨᑎᒍᑦ) 

ᖃᓄᐃᓕᖓᓂᐊᕐᒪᖔᑦ ᑖᓐᓇ ᖃᐅᔨᒪᕙᖅᑲᐃ 

ᐃᖅᑲᓇᐃᔭᖅᑏᑦ ᐅᓄᖅᓯᒃᑲᓐᓂᕈᓐᓇᕐᓂᐊᕐᒪᑕ 

ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᑲᔪᖅᓱᖅᑕᐅᔾᔫᒥᓂᐊᕐᒪᑕ?  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑲᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒫᑐᐃᓐᓇ ᐊᕙᑎᓕᕆᓂᖅ 

ᐱᔾᔪᑎᒋᓪᓗᒍ ᑖᓐᓇ ᐄ, ᑕᒪᑯᓂᖓ 

ᕿᒥᕐᕈᓇᒍᓐᓇᑦᑎᐊᖅᑐᒍᑦ. 

 

ᓲᕐᓗᖃᐃ ᐃᖅᑲᓇᐃᔭᖅᑎ 

ᐃᖅᑲᓇᐃᔭᖅᑎᑖᕋᓱᖕᓂᖅ ᐱᔾᔪᑎᒋᓪᓗᒍ. ᐄ. 

ᐊᔪᓐᖏᓐᓂᕆᔭᕆᐊᖃᖅᑕᖏᑦ 

ᐋᖅᑭᒃᓱᖅᑕᐅᖃᑦᑕᖅᑐᑦ ᐅᓄᖅᑐᑦ ᒪᑯᐊ 

ᐱᔨᑦᑎᕐᓂᕐᒧᑦ ᑐᕌᖓᔪᑦ ᓄᓇᕗᒻᒥᐅᑕᐅᓗᑕ 

ᓂᕈᐊᖅᑎᕗᑦ ᐱᔨᑦᑎᕈᑎᓂᑦ ᑕᑯᔪᒪᖃᑦᑕᕐᒪᑕ 

ᐊᒻᒪᓗ ᐱᔪᓐᓇᖅᑐᓂᑦ ᐱᔪᓐᓇᖅᑐᓄ 

ᐃᓐᓄᒃᑕᐅᓯᒪᓗᑎᒃ. 

 

ᑕᒪᓐᓇ ᐊᑐᓐᖏᓚᐅᑲᖃᑦᑕᖅᑐᖅ ᓲᕐᓗ ᐃᓕᓴᖅᓯ 

ᓯᓚᑦᑐᖅᓴᕐᕕᑦᑎᒍᑦ ᐃᓕᓴᖅᓯᔾᔪᑎᓂᒃ ᑕᒪᒃᑯᓄᖓ 

ᐋᖅᑭᒃᓱᐃᖃᑦᑕᖅᑐᒍᑦ ᑕᐃᒃᑯᐊ ᐱᓕᖕᒪᒃᓯᒪᔭᖏᑦ 

ᓲᕐᓗ ᓯᕗᒃᑲᖅᑕᖅᑎᐅᓂᖅ ᑐᑭᓯᐅᒪᓂᕆᓐᖏᓪᓗᒍ 

ᐸᐃᑉᐹᖅᑎᒎᓐᖏᑦᑑᒐᓗᐊᖅ ᑭᓯᐊᓂ 

ᖃᓄᖅᑑᕈᑎᒋᕙᒃᑕᕗᑦ ᖃᓄᖅ ᐱᓕᒻᒪᒃᓯᒪᖕᒪᖔᑦ 

ᐱᔪᓐᓇᕐᓂᖃᕐᒪᖔᓪᓗ. 

 

ᐱᓕᕆᕖᑦ ᐃᓐᓄᒃᓯᓯᒪᑲᐃᓐᓇᕈᓐᓇᖅᑐᑦ ᐊᒻᒪᓗ  

ᐱᓕᒻᒪᒃᓴᕐᓂᖅ ᑕᒪᓐᓇ ᐊᑐᖅᑕᐅᔪᖅ 

ᒐᕙᒪᓕᕆᔨᒃᑯᑎᒍᑦ ᐱᓕᕆᕝᕕᖏᑦᑎᒍᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖏᑦ. 

ᐃᖅᑲᓇᐃᔭᖅᑐᓕᕆᓂᖅ ᑮᓇᐅᔭᓕᕆᔨᒃᑯᓐᓄᑦ 

ᐃᓕᔭᐅᓂᐊᖅᑎᓪᓗᒋᑦ ᐃᓕᓐᓂᐊᕐᓂᖅ 

ᐱᓕᒻᒪᒃᓴᕐᓂᕐᓗ ᑕᒪᓐᓇᐅᖕᒥᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑖᓐᓇ ᐅᖃᐅᓯᕆᔭᖓ ᑐᓴᕈᒥᓇᖅᑐᖅ 

ᐃᓕᓐᓂᐊᑎᑦᑎᖃᑦᑕᕐᓗᑎᑦ ᐱᖃᑦᑕᕈᒪᔪᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ. ᑖᓐᓇᓕ 

ᐆᒪᔪᕐᓂᐊᖅᑎᒧᑦ ᐃᓂᔅᓴᐅᔪᖅ 

ᑕᐃᒪᐃᑕᐅᓯᒪᓐᖏᓐᓇᒥ ᑭᓯᐊᓂ ᓇᓗᓇᓐᖏᑦᑐᖅ 

ᓱᓕ ᐃᓐᓄᓚᐅᖅᓯᒪᓐᖏᒻᒪᑦ. ᑖᒃᑯᐊ 

ᐃᖅᑲᓇᐃᔭᖅᑎᐅᓯᒪᓗᓂ ᒐᕙᒪᒃᑯᓐᓄᑦ ᐊᓯᐊᒍᖔᖅ 

ᐃᓕᓐᓂᖅᓯᒪᓐᖏᒃᑲᓗᐊᕈᓂ 

ᐃᖅᑲᓇᐃᔮᖅᑖᕈᓐᓇᕋᔭᖅᑐᑦ 

ᐃᖅᑲᓇᐃᔮᕆᖃᑦᑕᕐᓂᑯᒥᓂᖏᑦ 

ᐃᓱᒪᒋᔭᐅᒋᐊᕐᓗᑎᐅᓂᕋᕋᑖᕐᖓᒍ 

ᑕᐃᒪᐃᓲᖑᓯᒪᒻᒪᑕ ᐃᖅᑲᓇᐃᔭᖅᓯᒪᒍᓂ, 

ᕿᒥᕐᕈᔭᐅᒃᑲᓐᓂᕈᓐᓇᖅᑐᖅ. ᓱᓕ ᑕᒪᓐᓇ ᑲᔪᖏᖅ 

ᑕᐃᒫᒃ ᓱᓕ ᑲᔪᓯᒐᓗᐊᖅᑲᑦ ᐃᖅᑲᓇᐃᔮᖅ ᑖᓐᓇ 

ᐱᔭᐅᓯᒪᓕᕋᔭᓐᖑᐊᕋᓗᐊᖅᑐᓂ ᓱᓕ 

ᐃᓄᖃᓐᖏᓐᓂᖓ ᑕᑯᓐᓇᖅᑐᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, 

ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐅᒃᑯᐊ ᐅᑎᕐᕕᒋᑐᐃᓐᓇᖅᖢᒋᑦ 

ᐆᒪᔪᓕᕆᔨ ᐃᓗᓕᑯᓘᔭᖏᓐᓂᒃ ᓇᓗᒐᒪ ᖃᓄᕐᓗ 

ᐱᓕᒻᒪᒃᓯᒪᑎᒋᔭᕆᐊᖃᕐᒪᖔᑦ. ᐅᑯᐊ ᐅᖃᐅᓯᕆᔭᒃᑲ 

ᑭᓱᓕᒫᓄᑦ ᑐᕌᖓᔪᑦ. ᓲᕐᓗᖃᐃ 

ᖃᕆᓴᐅᔭᓕᕆᔪᓐᓇᓐᖏᓐᓂᖅᐸᑦ 

ᐃᓕᓐᓂᐊᕈᑎᒃᓴᓂᒃ ᐱᑕᓕᒃ ᐊᒻᒪᓘᓐᓃᑦ 

ᐃᓕᓐᓂᐊᖅᑎᑕᐅᓯᒪᓐᖏᒃᑲᓗᐊᕐᓗᓂ 

ᐱᓕᒻᒪᒃᓯᒪᑦᑎᐊᖅᐸᑦ ᖃᕆᓴᐅᔭᓕᕆᓂᕐᒥᒃ. 

 

ᓲᕐᓗ ᒪᑯᐊ ᓄᓇᓯᐅᑎᓕᕆᔩᑦ ᕼᐋᒻᓚᒃᑯᑦ  

ᑎᑎᕋᕐᕕᖓᓐᓂ. ᒪᑯᐊ 

ᐸᐃᑉᐹᖁᑎᖃᓐᖏᒃᑲᓗᐊᖅᖢᑎᒃ ᐅᐊᐃᒃ ᒪᑯᓂᖓ 

ᓄᓇᓯᐅᑎᓕᕆᒍᓐᓇᖅᐸᑦ ᑕᒪᒃᑯᐊ 

ᐊᑐᖅᑕᐅᔪᓐᓇᖅᑐᑦ. ᐅᓇ ᐆᒃᑑᑎᒋᑐᐃᓐᓇᖅᖢᒍ 

ᐅᖃᐅᓯᕆᔭᒃᑲ.  

 

ᐃᓕᓴᐃᓂᖅ ᖃᔅᓯᑦ ᖃᐅᔨᒪᕕᑎᒍᑦ 

ᐋᒃᑐᐃᔪᓐᓇᖅᑐᒥᒃ, ᐃᒡᓗᓕᐅᕈᓐᓇᖅᑐᒥᒃ 

ᓯᕐᓗᐊᓕᐅᕈᓐᓇᖅᑐᒥᒃ. ᐄ, ᑕᒪᒃᑯᐊ 

ᐱᓕᒻᒪᒃᓯᒪᓂᕐᒥᓂᒃ ᐸᐃᑉᐹᒧᑦ ᑎᑎᕋᓕᖅᖢᒋᑦ 

ᑕᒪᒃᑯᐊ ᐳᐃᒍᖅᑕᐅᓲᖑᖕᒪᑕ ᑭᓯᐊᓂ 

ᑎᑎᕋᖅᐸᓪᓕᐊᓕᕋᒥᔾᔪᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒥᔅᑐ ᕿᓐᖑᖅ. 

 

ᐊᐱᖅᑯᑦ 276 - 5(2): ᐱᕐᔪᐊᕆᔭᐅᔪᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᓐᓂᒃ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑎᑭᑕᐅᓐᓂᐊᓐᖏᓕᕋᕼᐅᒋᓪᓗᖓ  

 

>>ᐃᒡᓚᕐᒃᑐᑦ 

 

...ᖁᕕᐊᕼᐅᒍᐃᓕᕋᓗᐊᕆᕗᖓ.  

 

ᐅᖃᖅᑎᑦᓯᔩ, ᑖᒻᓇ ᐊᐱᖅᑯᑎᒋᓂᐊᖅᑕᕋ 

ᒪᓕᒐᓕᐅᖅᑎᐅᖃᑎᒪ ᐊᕐᕕᐊᓄᑦ ᐊᐱᖅᑯᑎᒋᔮᑕ 

ᐃᓪᓗᐊᓄᕙᓪᓗᖅᑕᐅᖅ ᑕᐅᑐᓐᓇᖅᑎᓪᓗᒍ 

ᐊᐱᖅᑯᑎᒋᓂᐊᕋᑉᑯ. ᐋᓐᓂᐊᖅᑐᓕᕆᓂᒧᑦ  

ᐊᐱᖅᑯᑎᖃᕐᓂᐊᕋᒪ.  

 

ᐅᖃᖅᑎᑦᓯᔩ, ᑕᐃᑲᓂ ᐊᖏᕐᕋᑉᑎᓐᓂᑦ 

ᐅᖃᐅᔾᔭᐅᖃᑦᑕᖅᕼᐃᒪᒐᒪ ᑕᕆᐅᓐᖏ 

ᐊᑕᐅᕼᐄᓐᖏᓪᓗᒍ, ᐋᓐᓂᐊᕐᕕᓕᐊᖅᑐᑦ 

ᕼᐃᓂᒃᑕᕐᕕᖕᒥ’ᓂ ᐃᓚᖏᑦ 

ᓂᕆᑦᓯᐊᕈᓐᓇᓐᖏᒻᒪᑕᒎᖅ. ᐅᕙᖓ 

ᖃᐅᔨᒪᓐᖏᑦᓱᖓ ᑖᒻᓇ ᑐᕼᐊᐅᒪᓂᑉᑯᑦ 

ᑭᒡᒐᖅᑐᖅᑕᒻᓂᑦ ᐅᖃᐅᕼᐃᕆᕙᕋ. 

 

ᐃᓚᖏᓪᓗᑦᑕᐅᖅ ᑕᐃᒃᑯᓂᖓ ᓂᕐᕆᑎᓂᒃ 

ᐊᐅᒃᑕᖅᑐᓂᒃ ᐊᑐᖅᐸᒃᖢᑎᒃ. ᐊᑉᐸᐅᒃᑯᔭᓂᒃ 

ᑲᑭᐊᖕᓂᒃ ᐊᓘᑎᓂᒃ. ᕼᐃᓪᔮᓐᓂᓪᓗᑦᑕᐅᖅ 

ᐊᑦᑕᖅᑐᓂᒃ ᐊᑐᖅᐸᒃᖢᑎᒃ. ᑖᒻᓇ, ᐅᖃᖅᑎᑦᓯᔩ, 

ᖃᓄᕐᓕᑭᐊᖅ ᒥᓂᔅᑕ ᑕᐃᑉᓱᒪᑉ 

ᐋᓐᓂᐊᕐᕕᓕᐊᖅᕼᐃᒪᔪᑉ ᕼᐃᓂᖅᑕᕐᕕᖁᔨᒋᑕᐃᑕ 

ᒪᓕᒑ ᖃᓄᐃᑦᑑᖕᒪᑦ ᑖ’ᓇᐃᑦᑑᖕᒪᑦ? ᐅᖃᕈᓐᓇᖅᐸ 

ᒥᓂᔅᑕ ᐅᕙᒻᓄᑦ ᑖᐃᑉᓱᒧᖓ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. 

ᑳᓐᑐᕌᒃᑎᐅᖃᑦᑕᕐᒪᑕᐃᒃᑯᐊ, ᑕᐃᒃᑯᐊ 

ᑐᔪᕐᒥᕕᐅᖃᑦᑕᖅᑐᖅ, ᐊᑕᐅᓯᖅ 

ᐱᓐᖏᑕᑐᐊᕆᓪᓗᒍᑦ.  

 

ᐊᒻᒪᓗ ᑕᐃᒪᐃᓕᖅᑲᐅᑎᓪᓗᖓ ᑕᒪᒃᑯᐊ 

ᐱᔨᑦᑎᕈᑏᑦ ᐱᐅᔫᔭᕆᐊᖃᖅᑐᑦ. ᐃᓱᒫᓘᑎᖃᕐᓂᕈᔅᓯ 

ᐊᒻᒪᓗ ᐅᓄᖅᑐᐃᖅᓱᖅᖢᒍᑦ 

ᐅᖃᐅᓯᕆᖃᑦᑕᖅᓯᒪᔭᕋ 

ᖃᐅᔨᒃᑲᖅᑕᐅᖃᑦᑕᕐᓂᐊᖅᐳᖓ. ᑕᐃᒪᐃᑦᑐᓂᒃ 

ᐃᓱᒫᓗᑎᖃᖅᑐᖃᖅᐸᑦ ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 

ᑐᑭᓯᓇᓱᖕᓂᐊᕐᒪᑕ ᖃᓄᖅᑑᕈᑎᖃᕐᓗᑎᒡᓗ. 

ᐊᑐᐊᒐᓪᓚᕆᖕᓂ ᐱᑕᖃᓐᖏᑦᑐᒎᒐᓗᐊᖅ. 

 

ᑭᓯᐊᓂ ᒪᑯᐊ ᓂᕿᓕᕆᓂᕐᒧᑦ ᑐᕌᖓᔪᑦ 

ᓂᕿᑦᑎᕙᖕᓂᒃ ᓂᕆᑎᑕᐅᖃᑦᑕᕐᓂᖏᑦ ᐊᒻᒪᓗ 

ᒪᑯᐊ ᐊᑐᐊᒐᖅᑕᖃᕐᒪᖔᑦ ᑲᑭᐊᕈᔪᐃᑦ ᓴᕕᓪᓗ, 

ᑭᓯᐊᓂ ᐃᒃᑯᐊ ᐊᐅᔭᓅᖅᑐᓄᑦ ᓂᕐᕆᓯᓂ 

ᐊᐅᓴᐃᕝᕕᖃᕐᒪᑕ, ᐊᒻᒪᓗ ᖁᔭᓐᓇᒦᖅᖢᒍᑦ 

ᐃᖅᑲᓇᐃᔭᖅᑎᒃᑲ ᑕᒪᑐᒥᖓ 

ᕿᒥᕐᕈᓇᒃᑎᓐᓂᐊᖅᐸᒃᑲ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔨ, ᖁᔭᓐᓇᒦᒡᓗ 

ᒥᓂᔅᑕ ᑕᐃᑉᓱᒥᖓ ᑭᐅᔪᓐᓇᕐᒪᑦ, ᑖᒻᓇ ᑐᒡᓕᐊ 

ᐊᐱᖅᑯᑎᒋᓂᐊᖅᑕᕋᓗᐊᕋ ᑭᐅᖕᒪᒍᑦ, ᑭᖑᓪᓕᖅ 

ᑖᒻᓇ ᐊᐱᖅᑯᑎᒋᓂᐊᖅᑕᕋ.  

 

ᐅᖃᖅᑎᑦᑎᔨ, ᑖᒃᑯᐊ ᐋᓐᓂᐊᕐᕕᓕᐊᖅᑕᖅᑐᑦ 

ᑳᓕᕋᐊᖃᓐᖏᒻᒪᑕ ᓂᕆᑦᑎᐊᕐᓗᑎ ᑭᕼᐃᐊᓂ 

ᐸᓚᖅᕼᐃᕙᓪᓕᐊᑦᑎᐊᕈᓐᓇᕐᒪᑕ 

ᐋᓐᓂᐊᕐᕕᓕᐊᖅᕼᐃᒪᓗᑎᒃ, ᐊᖏᓪᕋᐅᕙᓐᖏᑦᑐᑦ. 

 

ᐅᖃᖅᑎᑦᑎᔨᑦ, ᒥᓂᔅᑕ ᖃᓄᕐᓕᑭᐊᖅ 

ᐸᕐᓇᐃᕼᐃᒪᓂᐊᖅᐸᑦ ᕼᐃᕗᓂᕐᕼᐊᖅ ᑕᐃᒻᓇ 

ᐊᑐᖅᑕᐅᔪᒦᖅᑎᓪᓗᒍᑦ ᑕᐃᒃᑯᓄᓐᖓ ᓂᕿᓄᑦ, 

ᓂᕐᕆᑎᓄᑦ ᕼᐃᓂᒃᑕᕐᕕᐅᑉ ᐊᑐᖃᑦᑕᖅᑕᐃᓄᑦ 

ᐋᓐᓂᐊᕐᕕᓕᐊᖅᕼᐃᒪᔪᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐃᖃᓇᐃᔭᖅᑎᓐᓄᑦ ᑕᒪᒃᑯᐊ 

ᕿᒥᕐᕈᓇᒃᑕᐅᑎᓐᓂᐊᖅᐸᒃᑲ ᐊᒻᒪᓗ ᑕᐃᒃᑯᐊ 

ᓂᕿᓕᕆᓂᕐᒧᑦ ᑐᕌᖓᔪᑦ ᐃᓚᓕᐅᓪᓗᒍᑦ 

ᐅᖃᑦᑎᐊᕐᒪᒍᑦ, ᐃᓄᐃᑦ ᐊᐅᓪᓚᖅᓯᒪᑎᓪᓗᒋᑦ 

ᑕᐃᒪᓐᓇ ᐋᓐᓂᐊᖅᑎᓪᓗᒋᑦ ᓂᕆᑦᑎᐊᖃᑦᑕᕆᐊᓖᑦ. 

ᑎᒥᖓᑦ ᒪᒥᑉᐸᓪᓕᐊᓂᐊᕐᒪᑦ. ᑕᐃᒪᓐᓇ ᑭᓯᐊᓂ 

ᐅᖃᕈᓐᓇᖅᑐᖓ, ᐅᖃᖅᑏ.  

 

ᐅᖃᖃᑦᑕᕋᒪᓗ ᐃᓱᒫᓘᑎᖃᕈᔅᓯ ᐊᑏ 

ᖃᐅᔨᒃᑲᖅᑕᐅᖃᑦᑕᕐᓂᐊᖅᐳᖓ, ᐅᕝᕙᓘᓐᓃᑦ 

ᑕᐃᖕᓇ ᐅᖃᐱᓗᒡᕕᐅᔪᓐᓇᖅᑐᖅ ᐊᑭᖃᓐᖏᑦᑐᒥᒃ 

ᐅᖄᓚᐅᑎᒐ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎᑦ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 277 - 5(2): ᐃᒡᓗᒃᓴᐃᑦ 

ᐃᓕᓴᐃᔨᓄᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᖃᐅᔨᒪᔪᐃᓐᓇᐅᔪᒍᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦ ᓄᓇᓕᖕᓂ ᓯᕗᓪᓕᐅᔾᔭᐅᓯᒪᔪᑦ. 

ᐃᓛᓪᓕᓚᐅᓱᖓᖅ ᓇᓗᓇᓲᖅ ᖃᓄᖅ ᑖᓐᓇ 

ᓯᕗᓪᓕᐅᔾᔨᓯᒪᓂᖅ ᐊᑐᖅᑕᐅᖃᑦᑕᕐᒪᖔᑦ. 

ᐅᖅᓱᖅᑑᕐᒥᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓱᒫᓘᑎᖃᓚᐅᖅᓯᒪᔪᑦ, ᑕᐃᒃᑯᐊ 

ᐃᖅᑲᓇᐃᔭᖅᑎᓄᑦ ᐃᒡᓗᑦ ᐊᑐᐃᓐᓇᕈᖅᑎᑕᐅᓯᒪᔪᑦ 

ᐃᓕᓐᓂᐊᕐᕕᖕᒧᑦ ᐃᓕᓴᐃᔨᖃᕈᓐᓇᕐᓂᐊᕐᒪᑕ 

ᑐᓐᓂᖅᑯᑕᐅᖔᓚᐅᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ. 

 

ᑖᓐᓇᖃᐃ ᒥᓂᔅᑕ ᐅᖅᓱᖅᑑᖅ 

ᐃᓕᓐᓂᐊᖅᑐᓕᕆᔨᑦᑕ ᑲᑎᒪᔨᖏᑦᑕ 

ᑎᑎᕋᓚᐅᖅᑕᖏᓐᓂᒃ ᒪᐃ 17, 2018-ᓚᓯᒪᔪᓂᒃ 

ᐊᔾᔨᖏᓐᓂᖃᐃ ᐱᓚᐅᖅᐸᑦ? ᐊᒻᒪᓗ ᐱᓚᐅᕈᓂᐅᒃ 

ᖃᓄᐃᓕᐅᖅᓯᒪᓕᖅᐸᑦ ᑖᓐᓇ ᐃᓱᒫᓘᑎᒋᔭᐅᔪᖅ 

ᐋᖅᑭᒋᐊᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓂᒃ, 

ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ ᖁᔭᓐᓇᒦᖅᐸᕋ, 

ᐅᖃᖅᑏ. ᐅᓄᖅᑐᓂᒃ ᑎᑎᕋᐅᓯᐊᖃᑦᑕᕋᒪ. 

ᐅᖃᕈᓐᓇᖏᑦᑐᖓ ᐃᖅᑲᐅᒪᖕᒪᖔᒃᑯᒃ 

ᐃᖅᑲᐅᒪᖏᒻᒪᖔᒃᑯᓘᓐᓃᑦ ᑎᑎᕋᐅᓯᐊᓚᐅᕋᒪ. 

ᐳᐃᒍᕋᒪ ᑕᒪᓐᓇ ᖃᐅᔨᒋᐊᕆᐊᖃᕋᒃᑯ ᑎᑎᖅᑲᑦ 

ᑎᑭᓐᓂᕐᒪᖔᑕᓘᓐᓃᑦ ᐋᒃᑲᓘᓐᓃᑦ. 

ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ : ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒃᓯᕙᐅᑕᖓ ᐅᖅᓱᖅᑑᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕ ᑎᑎᕋᓚᐅᕐᒪᑦ ᒪᐃ 17, 2018-

ᖑᑎᓪᓗᒍ, ᐱᔾᔪᑎᒋᓪᓗᒍ ᐃᒡᓗᑭᒃᓴᕐᓂᖏᑦ 

ᐃᓕᓴᐃᔨᓄᑦ ᐅᖅᓱᖅᑑᕐᒥ. ᐃᓕᓴᐃᔩᑦ 

ᐃᒡᓗᑖᑎᑕᐅᖃᑦᑕᕐᒪᑕ ᓄᑖᕈᕆᐊᖅᓯᒪᔪᓂᒃ ᓄᑖᑦ 

ᐃᓕᓐᓂᐊᕐᕕᐅᒡᒎᖅ ᓴᓂᐊᓃᓐᓂᐊᓚᐅᕋᓗᐊᕐᒪᑦ 

ᑭᓯᐊᓂᓕ ᐅᖓᓯᒃᑐᑲᓪᓛᓘᖕᒪᑦ ᐃᓕᓐᓂᐊᕐᕕᖕᒧᑦ 

ᐃᒡᓗᑖᕆᔭᐅᑎᑕᐅᖔᖅᑐᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓅᓯᓚᐃᔨᑎᑐᑦ 

ᐃᓕᓴᐃᔩᑦ, ᓄᓇᓯᐅᑎᖃᖏᒻᒪᑕᓕ 

ᐃᖅᑲᓇᐃᔭᕆᐊᕐᕕᒋᑲᑦᑕᓂᐊᖅᑕᖏᓐᓄᑦ ᓯᓚ 

ᐱᐅᓐᖏᑎᓪᓗᒍ, ᓱᓕ ᐃᖅᑲᓇᐃᔭᕆᐊᖃᑦᑕᖅᑐᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᒡᓗᓂᒃ ᑐᓂᓯᐅᖅᑲᐃᖃᑦᑕᕐᒪᖔᑕ 

ᐃᖅᑲᓇᐃᔭᖅᑎᓄᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓪᓗ, 

ᐃᓕᓴᐃᔨᒃᑯᓐᓄᓪᓗ ᐃᒡᓗᒃᓴᐅᓂᐊᖅᑐᑦ, ᖃᓄᖅ 

ᐅᖓᓯᑦᑎᒋᔭᕆᐊᖃᖅᐸ ᐃᖅᑲᓇᐃᔭᕐᕕᖓᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᖑᓂᑦᑎᓐᓂ 

ᐅᖃᖃᑦᑕᖅᓯᒪᒐᒪ ᑲᑎᒪᔨᕋᓛᓂᒃ ᓴᖅᑭᑦᑎᓚᐅᕐᒪᑕ 

ᐃᖅᑲᓇᐅᔭᖅᑐᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, 

ᒪᓕᒐᓕᕆᔨᒃᑯᑦ, ᐋᓐᓂᐊᖃᕐᓇᓐᖏᑐᓕᕆᔨᒃᑯᓪᓗ 

ᑕᒪᒃᑯᐊ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᕋᓛᓃᑦᑐᑦ ᑕᐃᑲᓂ. ᑕᕝᕙ ᑕᐃᒃᑯᐊ 

ᑲᑎᒪᔨᕋᓛᖑᔪᑦ ᓇᓗᓇᐃᖅᓯᖃᑦᑕᖅᑐᑦ ᓇᓕᐊᒃ 

ᓄᓇᓕᒃ ᐅᕝᕙᓗᓐᓃᑦ ᐃᒡᓗ ᓇᓕᐊᒃ ᓄᓇᓕᕐᒥ 

ᐊᑐᐃᓐᓇᐅᖕᒪᖔᑦ. 

 

ᐅᕝᕙᓗᓐᓃᑦ ᐃᓕᓴᐃᔩᑦ ᖃᓂᒃᓴᕐᓂᐊᕐᒪᖔᑕ 

ᐃᓕᓐᓂᐊᕐᕕᖕᒧᑦ ᓇᓕᐊᖕᓂᒃ ᐃᒡᓗᖃᕆᐊᖃᕐᒪᖔᑕ.  

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐱᓯᒪᓐᖏᓐᓇᒪ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓪᓕᖅᐹᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓪᓗᖓ 

ᐸᐅᓇ ᐃᒻᒪᖄ ᐅᖓᓯᑦᑐᑲᓪᓚᒻᒥᒃ 

ᐃᒡᓗᖃᓚᐅᖅᓯᒪᒐᒪ ᓄᓇᓯᐅᑎᖃᕐᓇᖓᓗ 

ᐃᖅᑲᓇᐃᔭᓕᓵᖅᑎᓪᓗᖓ ᐃᖅᑲᓇᐃᔭᕆᐊᖅᖢᖓ 

ᐱᓱᒃᐸᒃᖢᖓ ᐅᑎᒧᓪᓗ, ᐃᓛᓐᓂᒃᑯᑦ ᓯᓚ 

ᐱᐅᖏᑦᑐᐊᓘᓪᓗᓂ ᕿᕿᓐᓇᖅᖢᓂ ᑮᓇᒃᑯᑦ 

ᐱᓱᑐᐃᓐᓇᖅᖢᓂ. 

 

ᐅᖃᖅᑏ, ᐃᒡᓗᓂ ᑐᓂᓯᐅᖅᑲᐃᓂᐅᖃᑦᑕᖅᑐᖅ 

ᐊᒃᓱᐊᓗᒃ ᐊᑦᑐᐃᓂᖃᕈᓐᓇᕐᒪᑦ ᓄᓇᓖᓪᓗ 

ᐃᖅᑲᓇᐃᔮᖅᑎᑖᕋᓱᒃᑎᓪᓗᒋᑦ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕋᓱᒃᑎᓪᓗᒋᑦ. ᐃᒡᓗᒃᓴᖏᑦ 

ᑕᒪᒃᑯᐊ ᑐᓂᔭᐅᔭᕌᖓᑕ ᐊᓯᖏᓐᓂ ᐱᓕᕆᕕᓐᓂᑦ 

ᐃᓕᓴᐃᔩᑦ ᖃᐅᔨᒪᖃᑦᑕᐅᑎᖏᑐᓪᓘᓐᓃᑦ 

ᐃᒡᓗᖃᖅᑎᑕᐅᓲᖑᒻᒪᑕ ᐊᑕᐅᓯᕐᒥᒃ, ᐊᑦᓱᐊᓗᓪᓗ 

ᐃᓗᐊᖃᑦᑕᖏᖦᖢᓂ ᐃᓛᓐᓂᒃᑯᑦ.  

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᐹ 

ᐃᓱᒪᒃᓴᓯᐅᒃᑲᓐᓂᕈᓐᓇᕐᒪᖔᑕ ᖃᓄᖅ 

ᐃᖅᑲᓇᐃᔭᖅᑏᑦ ᐃᒡᓗᓂᒃ 

ᑐᓂᐅᖅᑲᖅᑕᐅᖃᑦᑕᕐᒪᖔᑕ 

ᐅᖅᓱᖅᑑᕐᒥ ᑕᒪᒃᑯᐊ ᐃᓕᓴᐃᔩᑦ 

ᐃᒡᓗᖃᖅᑎᑕᐅᖁᓪᓗᒋᑦ ᖃᓂᑦᓴᓂᖅᓴᐅᓗᑎᒃ 

ᐃᓕᓐᓂᐊᕐᕕᖕᒧᑦ ᐊᒻᒪ ᓇᓖᕋᕈᑎᖃᕈᓐᓇᕐᓗᑎᒃ 

ᐊᓯᐊᓂ ᐃᓕᓴᐃᔨᒥᒃ ᐃᒡᓗᒥᐅᖃᕈᓐᓇᕐᓂᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᖅᑲᓇᐃᔭᖅᑎᖃᕋᑦᑕ ᐅᓄᖅᑐᐊᓗᖕᓂᒃ 1,000-

ᖏᓐᓃᑦᑐᓂᑦ ᓄᓇᕗᒻᒥ. ᐅᖓᓯᒋᔮᓗᐊᓂᒃ 

ᐃᖅᑲᓇᐃᔭᕐᕕᖓᑕ 

ᐃᒡᓗᖃᖅᑎᑕᐅᑐᐃᓐᓇᕆᐊᖃᖅᑐᓂᒃ ᐊᒻᒪᓗᑦᑕᐅᖅ 

ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓃᑦᑐᒪᔭᐅᑦᑎᐊᕈᒪᔪᑦ 

ᐅᖓᓯᑦᑐᖓᓘᒐᓗᐊᖅᐸᑦ 

ᖃᓂᑦᑐᑯᓘᒐᓗᐊᖅᐸᓪᓘᓐᓃᑦ. 

 

ᐅᖃᖅᑏ, ᐃᒡᓗᓂ ᐃᒡᓗᑖᖅᑎᑦᑎᔩᑦ 

ᑲᑎᒪᔨᕋᓛᖏᓐᓂᑦ ᑲᑎᒪᔨᕋᓛᖃᖃᑦᑕᕐᒪᑕ ᓇᓕᐊᒃ 

ᐃᒡᓗ ᐊᑐᐃᓐᓇᐅᖕᒪᖔᑦ ᓇᓗᓇᐃᖅᓯᖃᑦᑕᖅᖢᑎᒃ. 

ᐅᒃᐱᕈᓱᒃᑐᖓᓕ ᓴᓇᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒡᓚᒡᕕᖏᓐᓄᑦ 

ᖃᓂᒃᓴᖅᑎᑕᐅᓇᓱᒡᓗᑎᒃ ᐃᒪᓐᓇ 

ᐱᖃᑦᑕᖅᑰᖏᑦᑐᑦ. ᑭᓯᐊᓂᓕ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑕᐅᖃᑦᑕᖅᐸᓪᓚᐃᔪᑦ.  

 

ᖃᐅᔨᒋᐊᕈᓐᓇᖅᑕᕋ ᐃᓕᓴᐃᔩᑦ ᐃᓕᓐᓂᐊᕐᕕᖕᒧ 

ᖃᓂᒃᓴᓂᖅᓴᐅᓗᑎᒃ ᐃᒡᓗᖏᑦ 

ᐃᒡᓗᑖᖅᑎᑕᐅᓂᐊᕐᒪᖔᑕ. ᑭᓯᐊᓂᓕ 

ᑲᑎᒪᔨᕋᓛᖅᑕᖃᕐᒪᑦ ᑕᒪᒃᑯᓂᖓ ᑲᒪᖃᑦᑕᖅᑐᑦ 

ᐅᖅᓱᖅᑑᒧᑑᓐᖏᑦᑐᖅ, ᐊᓯᖏᓐᓄᑦ 

ᓄᓇᓕᖕᓄᑦᑕᐅᖅ ᑕᐃᒪᓐᓇᐃᖃᑦᑕᕐᒪᑕ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ.  

ᑕᒪᓐᓇ ᕿᒥᕐᕈᓇᖅᑕᐅᖃᑦᑕᖅᑰᖅᑐᑦ ᐊᒻᒪᑦᑕᐅᖅ 

ᐃᓚᖓᑦ ᐱᓕᕆᔭᐅᓇᓱᖃᑦᑕᖅᑐᖅ ᑕᒪᒃᑯᐊ 

ᐃᖅᑲᓇᐃᔭᖅᑐᑦ ᐃᒡᓗᒥᒃ ᐊᑕᐅᓯᕐᒦᑎᑕᐅᖃᑦᑕᕐᒪᑕ 

ᐃᓛᓐᓂᒃᑯᑦ, ᐃᓚᖏᓪᓗ 

ᐃᒡᓗᓕᑑᔪᒪᖃᑦᑕᖅᑐᒃᓴᐅᖏᒻᒪᑕ ᐃᖅᑲᓇᐃᔭᖅᑏᑦ, 

ᑭᓱᒥᑭᐊᖅ ᐱᔾᔪᑎᖃᕐᓗᑎᒃ. ᑕᐃᒪᐃᖃᑦᑕᖅᑐᑦ.  

 

ᑲᑎᒪᔨᕋᓛᑦ ᑕᐃᒃᑯᐊ ᕿᒥᕐᕈᓇᖃᑦᑕᖅᑐᑦ 

ᐃᒡᓗᑖᖅᑎᑦᑎᔨᐅᖃᑦᑕ ᐃᖅᑲᓇᐃᔭᖅᑎᓄᑦ 

ᐊᑐᐊᒐᐃᓗ ᕿᒥᕐᕈᓇᕐᓂᐊᖅᐸᕗᑦ ᓯᕗᓂᒃᓴᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᕐᓇᕐᓂᖅ ᐱᕕᖃᕈᓐᓃᕐᒪᑦ. ᒥᔅᑐ ᒪᐃᓐ. 

 

ᐱᒋᐊᖅᑎᑕᖅ 022 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᒪᐃᓐ) 

 

ᒪᐃᓐ (ᑐᓵᔨᑎᔭᒍᑦ): ᐅᖃᖅᑎᑦᑎᔩ, ᒪᓕᒃᖢᒍ 39 

37, ᓅᑦᓯᒋᐊᖅᐳᖓ ᐊᐃᑉᐱᖅᑕᐅᕗᖓ ᐃᖃᓗᐃᑦ 

ᒪᓕᒐᓕᐅᖅᑎᖓᓐᓄᑦ ᐊᐱᖅᓱᕐᓇᖅ ᐅᖃᐅᓯᒃᑯᑦ 

ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ ᓂᓪᓕᐅᑎᒋᔪᓐᓇᕋᓯᐅᒡᓗ. 

ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᖏᑦᑐᑦ. ᓂᕈᐊᓐᖏᑦᑐᑦ. ᑖᓐᓇ ᐱᖁᔨᕗᖔᕈᑦ 

ᑲᔪᓯᔪᖅ ᐊᒻᒪᓗ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᕐᓇᕐᓂᖅ ᐃᓚᒋᐊᖅᐳᖅ ᐃᑲᕐᕋᐅᑉ 

ᐊᕝᕙᖓᓂᒃ ᒫᓐᓇᒥᒃ ᐱᒋᐊᖅᖢᒍ.  

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅᑕ ᖁᐊᓴ. 

 

ᐊᐱᖅᑯᑦ 278 - 5(2): ᐃᓄᐃᑦ ᖃᐅᔨᒪᔭᑐᖃᖓ 

ᐊᑐᖅᑕᐅᓂᖓ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᐃᓕᑕᕆᒃᑲᓐᓂᕈᓐᓇᕋᕕᖓ. ᑕᐃᒪ 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᒧᑦ 

ᐃᓄᓕᕆᓂᕐᒧᑦ ᑐᕌᖓᔪᖅ. 

 

ᓯᕗᓪᓕᖅᐹᒥᖃᐃ, ᐊᖏᕐᕋᖅᓯᒪᒐᓗᐊᖅᑎᓪᓗᖓ 

ᑏᕖᒃᑯᑦ ᑕᐅᑐᓚᐅᕋᒃᑯ ᐅᐱᒋᑦᑎᐊᖅᐸᖅᑲᐅᕙᒃᑲ 

ᑕᒪᒃᑯᐊ ᐃᓄᓕᕆᔨᒃᑯᑦ ᐱᓕᕆᓇᓱᑦᑎᐊᕐᓂᖏᓐᓂᒃ 

ᑕᑯᒃᓴᐅᑦᑎᐊᓚᐅᕐᒪᑦ. ᐅᐱᒋᑦᑎᐊᖅᖢᒍ ᑖᔅᓱᒥᖓ 

ᓯᕗᓪᓕᖅᐹᒥ ᓂᓪᓕᕈᑎᒋᔪᒪᔭᕋ. 

 

ᑕᐃᒪᐃᓛᒃ ᖃᐅᔨᒪᒐᑦᑕ ᒪᓕᒐᓕᐅᖅᑎᐅᓪᓗᑕ 

ᑕᕝᕙᓂ ᒪᓕᒐᑐᖃᐃᑦ ᑎᒍᓚᐅᖅᓯᒪᒐᑦᑎᒍ ᑕᐅᕙᖓ 

ᓄᓇᑦᓯᐊᕐᒥᒃ ᒪᓕᒐᐃ ᓄᓇᕗᑖᓵᖅᑎᓪᓗᑕ ᓄᓇᕗᑦ 

ᒐᕙᒪᑖᓵᖅᑎᓪᓗᑕ. ᐃᓚᖏᑦ ᑕᒪᔾᔭ 

ᐊᓯᔾᔨᖅᑕᐅᕙᓪᓕᐊᔪᐊᐃᓐᓄᐊᔫᓕᖅᑐᐃᑦ ᓄᓇᕗᒻᒧᑦ 

ᐊᒃᑐᐊᓂᖅᓴᐅᖁᓪᓗᒋᑦ ᒪᓕᒐᕗᑦ. 

ᐅᖃᖅᑲᐅᑎᓪᓗᖓ ᒪᓕᒐᑐᖃᐃᑦ ᓄᓇᑦᓯᐊᒦᑎᓪᓗᑕ 

ᑕᐃᒃᑯᓂᖓ ᓲᕐᓗ ᐊᑎᑐᐃᓐᓇᓚᐅᖅᓯᒪᒐᑦᑕ. 

 

ᑕᒪᓐᓇᓗ ᐃᓄᓕᕆᓂᕐᒧᑦ ᒪᓕᒐᖅ ᑕᒪᓐᓇ 

ᓄᑕᐅᖏᑐᒻᒪᕆᐅᖃᑕᐅᓕᕐᒥᕐᒪᑦ ᐃᒻᒪᖄ ᑕᐅᕙᖓᑦ 

ᓄᓇᓯᐊᕐᒥ ᒪᓕᒐᐅᓚᐊᖅᓯᒪᖕᒪᑦ ᑕᒪᓐᓇ 

ᐃᓄᓕᕆᓂᕐᒧᑦ ᒪᓕᒐᖅ. ᑕᒪᓐᓇ ᐱᔾᔪᑎᒋᓪᓗᒍ 

ᓯᕗᓪᓕᖅᐹᒥᒃ ᐊᐱᕆᔪᒪᔭᕋ ᒥᓂᔅᑕᐅᔪᖅ, ᑖᓐᓇ 

ᒪᓕᒐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᑐᓐᖓᕕᒋᕙᒃᑕᑦᑎᓐᓂᒃ ᑖᓐᓇ ᒪᓕᑦᑎᐊᕋᓗᐊᖅᐹ 

ᐃᓄᓕᕆᓂᕐᒧᑦ ᒪᓕᒐᐅᔪᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐃᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᓐᓇ ᒪᓕᒐᖃᖅᑎᒍᑦ 

ᐊᐱᕆᔭᐃᑦ ᐱᒻᒪᕆᐅᔪᖅ. ᓇᓗᓇᓐᖏ ᐃᓄᓕᕆᔨᒃᑯᑦ 

ᖃᒪᖃᑦᑕᕐᖓᑕ ᐃᓚᒌᑦᓱᑕ ᐊᑦᓱᕈᖃᑦᑕᕋᑦᑕ 

ᑕᒪᒃᑯᐊ ᑲᒪᒋᒐᓱᐊᖅᓱᒋᑦ ᑖᒃᑯᐊ ᒪᓕᕋᐃᑦ 

ᐊᓯᔾᔨᖅᑕᐅᑉᐸᓪᓕᐊᑎᓪᓗᖏᑦ ᓇᓗᓇᖏ, ᐊᒻᒪ 

ᖃᐅᑕᒫᑦ ᐊᑐᖅᐸᑦᑕᕗᑦ ᑖᓐᓇ ᐃᓱᒪᒌᓐᓇᕙᑦᑕᕗᑦ 

ᐃᓄᐃᑦ ᖃᐅᔨᒪᔭᑐᖃᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ, 

ᑕᒪᓐᓇ ᒪᓕᒐᖅ ᖃᐅᑕᒫᑦ ᐃᓄᖁᑎᑦᑎᓐᓄᑦ 

ᐊᑐᖅᑕᐅᕙᖕᒪᑦ ᓲᖃᐃᒻᒪ ᐃᓄᓕᕆᓂᖅ 

ᑕᒪᓐᓇ,ᐊᖏᔪᐊᓘᒻᒪᑦ, 

1881 

ᓂᖃᐃᓱᑦᑐᓄᑦ ᐅᕝᕙᓗᓐᓃᑦ ᐃᓚᒌᖕᓄᑦ ᑕᒪᓐᓇ 

ᐊᒃᑑᑎᖃᓪᓚᕆᒃᐸᖕᒪᑦ ᖃᐅᑕᒫᑦ ᓄᓇᕗᑦᒥᐅᑕᓄᑦ.  

 

ᑖᓐᓇᐃᓛᒃ ᒪᓕᒐᐅᔪᖅ ᐃᓄᐃᑦ ᐃᓕᖅᑯᓯᐊᓄᑦ 

ᐊᒃᑐᐊᓂᖓ ᑕᒪᓐᓇ ᐃᓅᑉ ᐃᓕᖅᑯᓯᐊᓄᑦ 

ᒪᓕᒐᓱᒋᕙᐅᒃ ᑕᒪᓐᓇ ᒪᓕᒐᐅᔪᖅ ᐃᓄᓕᕆᓂᕐᒧᑦ? 

ᐃᓅᑉ ᐃᓕᖅᑯᓯᓪᓚᑦᑖᖓᓄᑦ ᒪᓕᒃᐹ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᓇᓗᓇᓐᖏ ᑕᒪᓐᓇ ᐊᑐᖅᑕᕗᑦ 

ᓲᖃᐃ ᖃᐅᔨᒪᔪᖓ ᑖᓐᓇ ᑕᕝᕙᓂ 

ᒥᓂᔅᑕᐅᓕᕋᒪᓂᒃ ᐅᖃᐃᓐᓇᐸᑦᑐᒍᑦ ᑕᐃᒃᑯᐊ 

ᐱᔭᐅᓯᒪᔪᐃᑦ ᐊᖏᕐᕋᒃᑲᓐᓂᕆᐊᓖᑦ. ᐃᓕᓴᕆᔭᕗᑦ 

ᑕᒪᓐᓇ. ᐊᓪᓛᓪᓘᓐᓃ ᐅᖃᕈᓐᓇᖅᑐᖓ ᒫᓐᓇ 

ᒐᕙᒪᑐᖃᒃᑯᑦ ᕿᒥᕐᕈᐊᒻᒪᑕᑦᑕᐅᖅ ᓱᕉᓯᖅ 

ᓯᕗᓪᓕᐅᑎᓗᒍᑦ ᒪᓕᒐᓕᐅᕐᓂᕐᒥᑦ. ᖃᓄᖅ ᑕᐃᒃᑯᐊ 

ᐊᑑᑎᖃᕋᔭᖅᑲ ᐅᕙᒍᑦ ᒪᓂᕆᖏᓐᓂ ᑖᓐᓇ ᐊᓪᓛ 

ᐃᓱᒫᓗᒋᔭᕗ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ 

ᑭᖑᓪᓕᖅᐹ ᐊᐱᕆᓂᐊᖅᑕᕋ ᐅᖃᐅᑎᓪᓗᓯ, ᑕᐃᒪ 

ᑕᒪᓐᓇᐃᓛᒃ ᐃᓄᐃᑦ ᖃᐅᔨᒪᔭᑐᖃᖓᑦ 

ᑐᓐᖓᕕᓂᕋᖃᑦᑕᕋᒃᑎᒍᑦ ᒐᕙᒪᐅᓪᓗᑕ, ᐅᕝᕙᓘᓐᓃ 

ᑕᒡᕙᓂ ᒪᓕᒐᓕᐅᕐᕕᖕᒥᑦ ᐊᒻᒪᓗ ᑕᒪᓐᓇ 

ᑕᕌᒐᕇᓐᓇᓚᐅᕋᒃᑎᒍᑦ ᑕᐃᒪᓐᖓ 1999-

ᓐᖑᓚᐅᖅᑎᓪᓗᒍᑦ. 

 

ᑖᓐᓇᓖᓛᒃ ᒪᓕᒐᐅᔪᖅ ᑐᓴᖃᑦᑕᕋᑦᑕ 

ᐃᓄᖁᑎᑦᑎᓐᓂᒃ ᐃᓄᐃᑦ ᐃᓕᖅᑯᓯᐊᓂᒃ 

ᓱᕋᐃᕙᓪᓕᐊᖔᕐᒪᑦ, ᐊᕕᑎᑦᑎᓂᖅᓴᐅᖃᑦᑕᕐᒪᑦ 

ᐃᓚᒌᖕᓂᑦ. ᑖᓐᓇ ᒪᓕᒐᖅ, ᒪᓕᒐᖅ ᑖᓐᓇ 

ᒪᓕᒃᑕᕗᑦ. ᐃᓄᓕᕆᔨᒃᑯᑦ, ᓂᐊᖁᓕᕆᔨᒃᑯᑦ 

ᑕᒪᒃᑯᐊᑦ ᐊᑖᓃᒻᒪᑕ. ᐃᓚᒌᖕᓂᒃ 

ᐊᕕᒃᑎᑦᑎᕙᓪᓕᐊᑐᐃᓐᓇᖃᑦᑕᕐᒪᑦ. 

ᐊᕕᒃᑎᑎᓂᖅᓴᐅᖃᑦᑕᕐᒪ. ᐃᓄᐃᓪᓕ 

ᖃᐅᔨᒪᔭᑐᖃᖓ ᒪᓕᖕᓂᖅᓴᐅᓪᓗᒍᑦ, 

ᑎᑭᑎᑦᑎᓂᖅᓴᐅᓇᓱᖃᑦᑕᕐᒪᑕ, 

ᐋᖅᑭᒃᓱᐃᓇᓱᖕᓂᖅᓴᐅᓇᓱᖃᑦᑕᕐᒪᑕ, 

ᐊᕕᑎᑦᑎᓇᓱᓐᖏᓐᓂᖅᓴᐅᓪᓗᑎᒃ.  

 

ᑕᐃᒪ ᑖᓐᓇ ᐱᔾᔪᑎᒋᓪᓗᒍᑦ, ᑖᓐᓇ ᒥᓂᔅᑕ 

ᐃᓱᒪᒃᓴᖅᓯᐅᕈᓐᓇᖅᐸ ᐅᕝᕙᓘᓐᓃ 

ᑲᔪᓯᒋᐊᕈᓐᓇᖅᐸ ᑖᓐᓇ ᒪᓕᒐᖅ ᒪᓕᒐᓕᐅᕐᓂᖅ 

ᑖᓐᓇ ᐊᓯᔾᔨᖅᑕᐅᒋᐊᖃᕐᓂᖓᓂ 

ᐃᓱᒪᒃᓴᖅᓯᐅᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐄ, ᐃᖅᑲᓇᐃᔭᖅᑎᕗ ᑖᓐᓇ  

ᐅᖃᖃᑦᑕᕇᖅᓯᒪᔭᕗᑦ, ᕿᒥᕐᕉᐊᕆᐊᖃᓪᓚᕆᒃᑕᕗᑦ, 

ᐊᐅᓚᓂᕗ ᒫᓐᓇ, ᐊᒻᒪ ᒪᓕᒐᕗᑦ ᐊᔾᔨᒌᓐᖏᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒡᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᓯᔅ ᑕᐅᑐᓐᖏ. 

 

ᐊᐱᖅᑯᑦ 279 - 5(2): ᓇᓐᓄᑦᑕᐅᔪᕐᓇᖅᑐᑦ 

ᐊᑐᖅᑕᐅᓂᖏ ᑭᓪᓕᓯᓂᐊᓂᕐᒧᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔨ, 

ᐃᓕᑕᕆᒃᑲᓐᓂᕋᖕᒪ. ᑕᐃᒪ ᐅᐊᑦᑎᐊ 

ᓇᓄᓕᕆᓂᕐᒥᑦ ᐅᖃᐅᓯᖃᓚᐅᐱᓪᓚᖅᑲᐅᒐᒪ, ᒫᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ.  

 

ᓯᓚᕐᔪᐊᕐᒥᑦ ᑎᒥᖃᕐᒪᑦ ᓇᓗᓇᐃᔭᐃᖃᑦᑕᖅᑐᓂ, 

ᒪᑯᐊ ᓂᕐᔪᑏᑦ ᓄᖑᑉᐸᓪᓕᐊᓕᕐᒪᖔᖏᑦᑕ 

ᑕᕆᐅᕐᒥᐅᑕᓄᑦ, ᐊᒻᒪᑦᑕᐅᖅ ᑎᒥᖃᕆᓪᓗᓂ 

ᓯᓚᕐᔪᐊᕐᒥᑦ ᓇᓗᓇᐃᔭᐃᕙᒃᑐᓂ ᓇᓄᐃᑦ 

ᐊᐅᓚᑕᐅᓂᕆᔭᖏᓐᓄᑦ. 

ᑕᐃᖕᓇ ᓯᕗᓪᓕᖅ ᐊᑎᖃᖅᑐᖅ ᑎᒥ, 

1882 

(ᑐᓵᔨᑎᒍᑦ) ᓄᓇᕐᔪᐊᓕᒫᒥᑦ ᐊᕐᕙᕐᓂᐊᖅᑏᑦ 

(ᑐᓵᔨᑎᒎᕈᓐᓃᖅᑐᖅ) ᐊᑐᖅᑕᐅᖁᔭᖅ, 

ᑎᑎᕋᖅᓯᒪᔪᖃᕐᒪᑦ, ᓄᓇᖃᖅᑳᕋᑦᑕ, 

ᐱᔪᓐᓇᐅᑎᖃᕋᑦᑕ ᐊᖑᓇᓱᖕᓂᕐᒧᑦ. 

 

ᐊᒻᒪᑦᑕᐅᖅ ᐅᐱᒍᓱᓚᐅᖅᓯᒪᒐᒪ ᑖᓐᓇ 

ᑎᑎᕋᖅᓯᒪᔪᖅ ᓄᓇᖃᖅᑳᖅᑐᓄᑦ ᓇᖕᒥᓂᖅ 

ᒐᕙᒪᒋᔪᓄᑦ ᔮᐸᓃᓯᓄᑦ ᐊᑐᖅᑕᐅᓚᐅᖅᓯᒪᖕᒪᑦ 

ᑐᕌᖅᓱᓂ ᕿᓇᓗᒐᕐᓄᑦ. 

ᕿᓇᓗᒐᕈᓐᓇᐃᓪᓕᑎᑕᐅᓇᓱᓚᐅᖅᓯᒪᖕᒪᑕ 

ᔮᐸᓃᓯᒃᑯᑦ, ᓇᓗᓇᐃᔭᐃᒐᒪ ᐅᖃᖅᑎᑦᑎᔨ 

ᖃᐅᔨᒪᒋᑦ, ᕿᓇᓗᒐᕈᓐᓇᐃᓪᓕᑎᑐᐅᒋᐊᖅᓱᑎ. 

ᓄᓇᖃᖅᑳᕋᒥ ᐅᖃᓚᐅᖅᓯᒪᔪᑦ, 

ᕿᓇᓗᒐᖃᑦᑕᕐᓂᐊᖅᑐᒍᑦ 600 ᑎᑭᓪᓗᒍᑦ 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ ᖃᐅᔨᒪᔨᕐᔪᐊᕐᒧᑦ 

ᖃᐅᔨᓴᕐᓂᒃᑯᑦ, ᐊᒻᒪ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ  

ᖃᐅᔨᓴᕐᓂᖃᕐᓂᖅ, ᕿᓂᕐᓂᐊᕋᑦᑕ. 

ᑲᔪᓰᓐᓇᓚᐅᖅᑐᑦ.  

 

ᑖᓐᓇᓕ ᓇᓄᓕᕆᓂᕐᒧᑦ ᓇᓗᓇᐃᕈᒪᑦᑎᐊᖅᑕᕋ, 

ᒥᓂᔅᑕ ᐊᐱᕆᔪᒪᓪᓗᒍᑦ, ᐊᑕᐅᓯᕐᒥᑦ ᐊᐱᖅᑯᒻᒥᒃ. 

ᑖᓐᓇᖃᐃ ᒥᓂᔅᑕ ᖃᐅᔨᒪᕙ ᖃᔅᓯᐅᓂᕐᒥᑦ 

ᓴᓂᕐᕙᐃᓯᒪᔪᖃᕐᒪᖔᑕ ᑕᐃᒃᑯᐊ ᑎᒥᒋᔭᐅᔪᑦ 

ᓇᓄᐃᑦ ᓄᖑᓕᕐᓂᕋᐃᔪᑦ ᓇᓄᕐᓂᒃ? ᐃᓄᐃᑦ 

ᐊᑐᕈᓐᓇᕐᒪᖔᖏᑦᑕ ᓇᓄᕐᓂᒃ ᑐᖁᕋᐃᓗᑎᒃ, 

ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ, ᖃᐅᔨᒪᔨᕐᔪᐊᕐᒧᑦ, 

ᐊᑐᖅᑕᐅᒍᓐᓇᓕᕐᒪᖔᖏᑦᑕ? 

 

ᐅᖃᕋᔭᖅᑐᖓ ᐃᒪᓐᓇᐃ: (ᑐᓵᔨᑎᒍᑦ) ᒥᓂᔅᑕ 

ᖃᐅᔨᒪᕚ, ᐅᕝᕙᓘᓐᓃ ᖃᐅᔨᒪᔭᖃᖅᐸ 

ᓴᓂᕐᕙᐃᓯᒪᖕᒪᖔᑕ ᖃᔅᓯᐅᓂᖏᓐᓂᒃ ᓇᓐᓄᒐᒃᓴᓂ, 

ᐃᓅᓕᓴᐃᔾᔪᑎᒃᓴᓂ, ᑭᒡᓕᓯᓂᐊᖅᑎᓂᒡᓗ 

ᖃᐅᔨᓴᕈᑎᒃᓴᓄᑦ ᓄᓇᕐᔪᐊᕐᒥᑦ ᓇᓄᐃᑦ 

ᒥᐊᓂᕆᔭᐅᓂᖏᑕ ᑲᒪᒋᔭᐅᔾᔪᑎᖏᑦ. ᖁᔭᓐᓇᒦᒃ, 

ᐅᖃᖅᑏ 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᔅᑕ ᑕᐅᑐᓐᖏ. 

ᒥᔅ ᑕᐅᑐᓐᖏ ᐊᐃᑦᑖᖑᒐᓗᐊᖅ ᒫᓐᓇ 

ᑕᐃᒪᐃᑦᑐᓂᒃ ᐱᓯᒪᔭᖃᓐᖏᑦᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᓐᓇ 

ᐅᓗᕆᐊᓇᖅᑐᒦᓐᓂᖏᓐᓄᑦ ᑕᑯᓇᓐᓂᕐᒧᑦ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 

ᐃᓱᒪᑐᐃᓐᓇᖅᑐᖓ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᒪᑦ 

ᑖᒃᑯᐊ ᓇᓐᓄᒃᑕᐅᔪᓐᓇᖅᑐᑦ 

ᐅᓄᖅᓯᒋᐊᕈᓐᓇᕋᔭᕐᒪᑕ ᐃᓄᖕᓄᑦ ᐊᖑᓇᓱᒃᑎᓄᑦ. 

ᑕᐃᒪᐃᑦᑐᑦ ᖃᐅᔨᔭᒃᓴᕐᓂᖅ ᑭᒡᓕᓯᓂᐊᕐᓂᒃᑯᑦ 

ᖃᐅᔨᓴᕐᓂᖅ ᐃᓅᓕᓴᐅᑎᑖᕋᓱᓐᓂᒃᑯᓪᓗ. ᑕᐃᒪ 

ᑐᓐᖓᕕᖃᖅᑲᐅᒐᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᖃᓄᖅ ᓇᓄᐃᑦ ᐃᒪᓐᓇ ᐋᓐᓂᐊᕐᓂᐅᔪᓂᑦ 

ᐃᓅᓕᓵᕈᑕᐅᔪᓐᓇᓚᐅᕐᒪᑕ. ᑕᑯᓚᐅᖅᓯᒪᓐᖏᓐᓇᒃᑯ 

ᑖᓐᓇ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑲᐅᒐᒪ 

ᐅᐊᑦᑎᐊᖅ, ᑖᒃᑯᐊ ᓄᓇᕗᒻᒥ  ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑲᑎᓐᓂᐊᕐᒪᑕ ᐃᖃᓗᖕᓂ 

ᐱᓇᓱᐊᕈᓯᐅᓂᐊᖅᑐᒥᒃ. ᑕᐃᒪᐃᑦᑐᓂᓪᓗ 

ᐅᖃᖃᑎᒌᓐᓂᖅᑕᖃᕐᓂᐊᖅᑐᓂ. 

 

ᐊᐱᖅᑯᑎᖕᓄᑦ ᑕᐃᒪᐃᑦᑐᓂᒃ ᐱᓯᒪᓐᖏᓐᓇᑦᑕ 

ᐃᓄᐃᑦ ᖃᐅᔨᒪᔭᑐᖃᖏᑕ ᒥᒃᓵᓄᑦ ᑕᒪᒃᑯᐊ 

ᓇᓄᐃᑦ ᐃᓅᓕᓴᖅᑕᐅᔪᓐᓇᕐᓂᖏᑦ. ᑕᐃᒃᑯᐊ 

ᐃᓐᓇᐃᑦ ᑲᑎᒪᔪᓃᖃᑕᐅᓂᐊᖅᑐᖓ ᑕᐃᒪᐃᑦᑐᒥᒃ 

ᖃᐅᔨᒪᔪᒥᒃ ᑐᓂᓯᔪᓐᓇᕐᓂᐊᖅᑐᒃᓴᐅᕗᑦ ᑖᒃᑯᓄᖓ 

ᑲᑎᒪᔭᖅᑐᖅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1883 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 280 - 5(2): ᑮᓇᐅᔭᖃᖅᑎᑕᐅᓂᖏᑦ 

ᓂᕆᑎᑦᑎᓃᑦ ᐃᓕᓐᓂᐊᕕᓐᓂ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ 

ᓂᕿᖃᑦᑎᐊᖃᑦᑕᓐᖏᑦᑐᓄᑦ ᖃᓄᕐᓗ 

ᐊᒃᑐᐃᓯᒪᖕᒪᖔᑦ ᕿᑐᕐᖓᑦᑎᓐᓂ ᐃᓕᓐᓂᐊᕐᕕᓂᑦ.  

 

ᑕᐃᒪ ᑲᑎᒪᓂᕐᒥ ᑕᒫᓂ ᐊᐱᕆᓚᐅᖅᓯᒪᒐᒪ ᑖᓐᓇ 

ᑕᒪᒃᑯᐊ ᐃᓕᓴᐃᔩᑦ ᒪᑯᐊ 

ᐅᓪᓛᒃᑯᑐᒐᖅᑎᑦᑎᖃᑦᑕᖅᑐᑦ ᐊᒥᓲᖕᒪᑕ. 

ᐊᐱᖅᑯᑎᒐ ᓯᕗᓪᓕᖅᐹᖅ ᐃᓕᓐᓂᐊᖅᑐᓕᕆᔨᒃᑯᑦ 

ᖃᓄᖅ ᐃᑲᔪᖅᓱᐃᖃᑦᑕᖅᐸᑦ ᑮᓇᐅᔭᖅᑎᒍᓪᓘᓐᓃᑦ 

ᐃᖅᑲᓇᐃᔭᖅᑎᑎᒍᓪᓘᓐᓃᑦ ᑳᒃᑐᓂᒃ 

ᓂᕆᑎᑦᑎᓇᓱᒃᖢᑎᒃ ᐃᓕᓐᓂᐊᖅᑎᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᓱ ᑕᐃᕕᑎ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐱᓕᕆᕝᕕᑉᐳᑦ ᐱᒋᐊᖅᑎᑕᐅᔪᓂᑦ 

ᑕᒪᑐᒥᖓ ᓂᕿᖃᑦᑎᐊᖃᑦᑕᓐᖏᑦᑐᓂᑦ 

ᐃᑲᔪᖅᑐᐃᓂᕐᒧᑦ ᐱᓕᕆᖃᑎᖃᖅᑐᑕ ᑎᒥᐅᔪᓂᒃ 

ᐊᓯᖏᓐᓂᒃ ᐊᒻᒪᓗ ᑕᐃᒪ ᐃᓕᓐᓂᐊᖅᑏᑦ 

ᑲᔪᓯᑦᑎᐊᕈᓐᓇᖁᓪᓗᒋᑦ. 

ᐊᒥᓱᐊᖅᑎᖅᖢᑎᒃ ᓄᓇᓕᖕᓂ ᐃᓕᓴᐃᔩᑦ 

ᐊᑭᓕᖅᓱᖅᑕᐅᓇᑎᒃ ᐅᓪᓛᒃᑯᑐᒐᖅᑎᑦᑎᖃᑦᑕᕐᒪᑕ 

ᑮᓇᐅᔭᖃᖅᑎᑕᐅᓪᓗᑎᑦ ᓯᓚᑖᓃᓐᖔᖅᑐᓂᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᓐᓃᓐᖔᖅᑐᓂᑦ. 

ᑮᓇᐅᔭᖃᕐᕕᐅᔪᓐᓇᕆᓪᓗᑎᒃ 

ᐃᖅᑲᓇᐃᔭᖅᑎᑦᑎᓗᑎᒃ ᐅᓪᓛᒃᑯᑐᒐᖅᑎᖅᑎᑦᑎᔪᓂᑦ 

ᐊᒻᒪᓗ ᐅᓄᖅᑐᐃᖅᓱᖅᖢᑎᒃ ᐱᓕᕆᐊᖑᔪᑦ 

ᓄᓇᓕᖕᓂ ᕼᐊᒻᒪᓚᒃᑯᓐᓂ ᒪᑯᐊ 

ᓯᕗᓂᒃᓴᑦᑎᐊᕙᓕᕆᓂᕐᒨᖓᔪᓪᓗ ᐊᖅᑯᑎᖃᖅᑐᑎᑦ 

ᑮᓇᐅᔭᖃᖅᑎᑕᐅᓪᓗᑎᑦ. ᐊᔾᔨᒌᓐᖏᑦᑐᑎᑦ 

ᐃᑲᔪᖅᓱᐃᓂᖅᑕᖃᖃᑦᑕᕐᒪᑦ ᐅᓪᓛᒃᑯᑐᒐᖅᑐᓂᕐᒧᑦ 

ᐊᒻᒪᓗ ᑲᔪᓰᓐᓇᕈᒪᔭᕗᑦ ᑕᒪᒃᑯᐊ 

ᐱᓇᓱᖃᑦᑕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᓱ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑉᐳᖓᓗ ᐱᓕᕆᕝᕕᒃ ᐃᑲᔪᖅᓱᐃᖃᑦᑕᕐᒪᑕ 

ᑕᒪᒃᑯᓄᖓ. ᑐᓴᓪᓚᑦᑖᖅᑰᔨᕋᑖᓐᖏᓐᓇᒪ 

ᑭᐅᔾᔪᑎᒥᒃ, ᖃᓄᖅ ᑮᓇᐅᔭᖅᑎᒍᑦ 

ᐃᖅᑲᓇᐃᔭᖅᑎᑎᒍᓪᓘᓐᓃᑦ ᐃᑲᔪᖅᓱᐃᖃᑦᑕᕐᒪᖔᑕ 

ᐅᓪᓛᒃᑯᑐᒐᕐᓂᒃ ᐃᑲᔫᑎᓂᑦ.  

 

ᔫᓂᐅᑎᓪᓗᒍ ᑲᑎᒪᑐᐃᓐᓇᖅ ᐊᕐᓇᒃᑲᐅᖅ 

ᕿᒥᕐᕈᔭᐅᑎᒃ ᐊᐅᓚᔾᔪᑎᓂᒃ ᒪᑭᒪᔾᔪᑎᓄᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓ ᑖᒃᑯᐊ 

ᖃᔅᓯᑲᓪᓚᐃᑦ ᒪᓕᒐᓕᐅᖅᑏᑦ ᐃᓱᒫᓘᑎᖃᓚᐅᕐᒪᑕ 

ᓂᕿᖃᑦᑎᐊᖃᑦᑕᓐᖏᑦᑐᑦ ᐊᒻᒪᓗ ᑳᖃᑦᑕᖅᑐᓂᒃ 

ᐃᓕᓐᓂᐊᖅᑎᓂᒃ.  

 

ᐊᐱᖅᑯᑎᒐᓕ ᒥᓂᔅᑕ ᑐᒃᓯᕋᖅᓯᒪᕚ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᑦ ᑖᓐᓇ ᐊᕐᕌᒍᓄᑦ 

ᐱᖓᓱᓄᑦ ᒥᒃᓴᐅᓴᒃᓯᒪᔪᖅ 2019-2020 

ᐊᐅᓚᔾᔪᑎᒃᓴᓄᑦ ᒪᑭᒪᕐᔪᑎᒃᓴᓄᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᖅᑯᑎᖓᓗ. 

ᐱᓕᕆᕕᐳᑦ ᐱᓕᕆᖃᑎᖃᖅᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᑕᐃᒃᑯᐊᓗ 

ᓴᖅᑭᑦᑎᕙᓪᓕᐊᒻᒪᑕ ᓄᓇᕗᒻᒧ ᑐᕌᖓᓪᓚᒃᑖᖅᑐᒥᒃ 

ᐃᓕᓐᓂᐊᕐᕕᓐᓂ ᓂᕿᖃᖅᑎᑦᑎᓂᕐᒧᑦ 

ᐃᒪᖃᖅᑎᑦᑎᓂᕐᒧᓪᓗ. ᑖᒃᑯᓗᐊ ᑲᓇᑕᓕᒫᒥᒃ 

ᐊᑐᓕᖁᔭᐅᓯᒪᔪᓂᒃ ᒪᓕᒡᓗᑎᒃ, ᒫᓐᓇᐅᔪᕐᓕ 

ᐱᓕᕆᕝᕕᒃᑎᓐᓂᒃ ᓄᓇᕗᑦ ᒐᕙᒪᒃᑯᑦ ᒪᑯᐊ 

ᓂᕿᑦᑎᐊᕙᓕᕆᓂᕐᒧᑦ ᐊᑐᐊᒐᖏᑦ 2012-ᒥᓂ 

ᐋᖅᑭᒃᓯᒪᓕᖅᑐᑦ. ᐃᓕᓐᓂᐊᕐᕕᓐᓄᑦ ᐱᓕᕆᐊᖏᑦ 

ᒐᕙᒪᒃᑯᓐᓂᓪᓗ ᑮᓇᐅᔭᖃᖅᑎᑕᐅᔪᓂᒃ. 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1884 

ᐊᐱᖅᑯᑎᖓᓄᓪᓕ, ᑕᐃᒪ ᑮᓇᐅᔭᓂᒃ 

ᑐᒃᓯᕋᐅᑎᒐᓱᑦᑐᓂᒃ ᐊᕐᕌᒎᓂᐊᖅᑐᖅ ᐅᓪᓗᒥᓂ ᓱᓕ 

ᑕᒪᓐᓇ ᐱᓕᕆᓚᐅᖏᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᓂᕿᖃᑦᑎᐊᖏᓐᓂᖅ ᐃᒪᓐᓇ ᐱᕐᓕᓕᖅᑐᑦ 

ᐅᓄᖅᑑᖕᒪᑕ ᐃᓕᓐᓂᐊᕐᕕᒃᑎᓐᓂ ᖁᕕᐊᑦᑐᖓ 

ᐱᓕᕆᕝᕕᖓ ᐊᑐᐊᒐᓕᐅᕐᓂᖓ, ᑭᓯᐊᓂ ᒥᓂᔅᑕ 

ᑐᒃᓯᕋᕐᕕᒋᔪᒪᔭᕋ ᐱᓕᕆᔪᑦ ᐃᒪᓐᓇ 

ᑐᒃᓯᕋᕐᓂᐊᕐᓂᓗᓂ ᓂᕿᓕᕆᔾᔪᑎᓂᒃ ᓄᓇᕗᑦᑎᓐᓂ. 

ᐃᒪᓐᓇ ᐅᖃᖅᑎᓯᒪᓗᓂ ᑖᓐᓇ 

ᑕᓪᓕᒪᒋᓕᖅᑕᖓᓐᓂᒃ ᒪᓕᒐᓕᐅᖅᑏᑦ 

ᐃᓱᓕᓚᐅᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᑕᐃᒪ ᐅᓪᓛᒃᑯᑦᑐᒐᓕᕆᓂᕐᒧᑦ 

ᐱᑕᖃᖅᑕᖃᑦᑕᖅᑐᓂᒃ ᐅᓄᕐᓂᖅᓴᓂᒃ ᐅᕝᕙᓘᓐᓃᑦ 

ᐊᑕᖏᖅᑐᓂᒃ ᐃᓕᓐᓂᐊᕐᕕᑦᑎᓐᓂ ᐱᓕᕆᕝᕕᑦᑎᓐᓂ 

ᑮᓇᐅᔭᖃᖅᑎᑦᑎᓪᓚᒃᑖᖃᑦᑕᖏᑦᑑᒐᓗᐊ 

ᐅᓪᓛᒃᑯᑦᑐᒐᖅᑎᑦᑎᓂᕐᒧᑦ. ᑕᐃᒪᓕ 

ᑮᓇᐅᔭᖅᑕᖃᓐᖏᓗᐊᕌᖓ ᐃᓕᓐᓂᐊᕐᕕᖕᓂ 

ᐃᖅᑲᓇᐃᔭᖅᑏᑦ ᑮᓇᐅᔭᓂᒃ ᐱᕈᖅᓴᐃᖃᑦᑕᖅᑐᑦ, 

ᐅᓪᓗᑕᒫᕐᓗ ᐅᓪᓛᒃᑯᑦᑐᒐᖅᑎᑦᑎᖃᑦᑕᖅᑐᑎᒃ. ᒫᓐᓇ 

ᐃᓕᓴᐃᔨᒧᑦ ᐃᖅᑲᓇᐃᔮᖑᓐᖏᑦᑑᖓᓗᐊᖅ ᑭᓯᐊᓂ 

ᑕᐃᒪᐃᓕᐅᖃᑦᑕᕐᒪᑕ. 

 

ᑕᐃᒪ ᐃᓱᒪᒃᓴᖅᓯᐅᕈᑎᒋᓂᐊᖅᐳᑦ ᑖᓐᓇ 

ᒪᓕᒐᓕᐅᖅᑎᐅᑉ ᑐᒃᓯᕌᕆᔭᖓᓂᒃ ᓯᕗᒧᐊᕆᐊᕐᓗᑕ, 

ᑕᐃᒪ ᐅᓄᖅᑐᒻᒪᕆᐅᖕᒪᑕ ᐱᔭᕆᐊᓖᑦ ᒐᕙᒪᐅᑉ 

ᐃᓗᐊᓂ ᑖᒃᑯᐊ ᒥᓂᔅᑕᐅᖃᑎᒃᑲ 

ᐅᖃᖃᑎᒋᓂᐊᖅᐸᒃᑲ ᐅᓂᒃᑳᓛᕆᓪᓗᖓ 

ᒪᓕᒐᓕᐅᖅᑎᓄᑦ 

ᑐᓴᕐᓂᖅᑐᓂᒃ ᐅᖃᐅᓯᖃᕐᓗᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᐊᐱᖅᑯᑦ 281 - 5(2): ᐊᑭᑐᔪᖅᑐᕈᑎᓄᑦ 

ᐸᕐᓇᐃᓂᐅᑉ ᐃᓕᖅᑯᓯᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓕᑕᐱᒃᑲᓐᓂᕋ’ᒪ, 

ᑮᓇᐅᔭᓕᕆᓂᕐᒧᑦ ᐊᐱᖅᕼᐅᕈᐊᖅᖢᒍ ᓂᑯᕕᒃᑐᖓ 

ᑮᓇᐅᔭᓕᕆᑦᓯᐊᒥᐊᓕᖅᑰᕋᒪᐃᓛᒃ, ᕼᐅᔪᖓᑭᐊᖅ.  

 

ᐅᖃᖅᑏᑦᓯᔩ, ᑕᐃᒪ ᐅᕙᑦᓯᐊᖅ ᐃᕼᐅᒪᒋᔭᒻᓂᒃ  

ᐅᓂᒃᑳᓚᐅᕋᒪ ᐊᑭᑐᔪᑦ ᐱᓕᕆᐊᑦ ᒥᒃᕼᐋᓄᑦ ᑕᐃᒪ 

ᑖᓐᓇ ᐅᖃᓕᒫᒐᖅ ᐅᖃᓕᒫᒐᒃᕼᐊᖅ (ᑐᓵᔨᑎᒍᑦ) 

ᓄᓇᕗᑦ ᒐᕙᒪᒃᑯᓐᓂᑦ ᐊᑭᑐᔪᖅᑐᖅᑐᓄᑦ 

ᐸᕐᓇᒃᐸᓪᓕᐊᓂᖅ (ᑐᓵᔨᑎᒎᕈᓐᓃᖅᑐᖅ) ᐅᕙᓂ 

ᓇᓗᓇᐃᔭᖅᕼᐃᒪᖕᒪᑦ ᖃᓄᖅ ᑕᒪᒃᑯᐊ ᐊᑭᑐᔪᑦ 

ᐱᓕᕆᐊᖑᕙᒻᒪᖔᑕ.  

 

ᐅᑭᐅᓄᑦ ᐊᒥᓱᓄᑦ ᐱᓕᕆᐊᖑᕼᐅᖅᖢᑎᒃ, ᑭᓯᐊᓂ 

ᐱᒋᐊᕐᕕᖓᒎᖅ ᑕᕝᕙ ᑮᓇᔭᐅᓕᕆᔨᕐᔪᐊᒃᑯᑦ 

ᐊᐅᓚᑦᑎᔨᖏᑕ ᑲᑎᒪᔨᖏᑦ (ᑐᓵᔨᑎᒍᑦ) ᑕᐃᒫᒃ 

ᑮᓇᐅᔭᓕᕆᓂᕐᒧᑦ. ᐊᐱᖅᑯᑎᒋᔭᕋ ᒥᓂᔅᑕᒧᑦ 

ᑮᓇᐅᔭᓕᕆᓂᕐᒧᑦ ᐃᒃᓯᕙᐅᑕᐅᒻᒪᑦ 

ᑮᓇᐅᔭᓕᕆᓂᕐᒧᑦ ᑲᑎᒪᔨᓂᒃ. ᖃᓄᑭᐊᖅ 

ᑭᖑᓪᓕᖅᐹᖑᓚᐅᖅᐸᑦ ᑖᒃᑯᐊ ᐊᑭᑐᔪᖅᑐᖅᑐᓄᑦ 

ᐸᕐᓇᐃᓂᖅ ᐊᓯᔾᔨᖅᑕᐅᓐᓂᖅᐸᑦ ᖃᖓᑭᐊᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᓪᓗᒍᓕ ᑖᓐᓇ ᑎᑎᕋᖅᓯᒪᔪᑦ ᑕᐃᒪ 

ᐅᓪᓗᖃᖅᑐᒃᓴᐅᒐᓗᐊᖅᐳᑦ ᐊᑐᓕᕐᕕᒋᓚᐅᖅᑕᖓᓂᒃ 

ᖃᐅᔨᒪᖏᓐᓇᒃᑯᓕ. ᑕᐃᓐᓇ ᑭᖑᓪᓕᖅᐹᖅ 

ᓄᑖᖑᖅᑎᒋᐊᖅᑕᐅᓚᐅᖅᑐᖅ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1885 

ᐃᖅᑲᐅᒪᔪᓐᓇᖅᑕᕋᓕ ᑖᓐᓇ ᐱᕙᒌᔭᐃᓂᖅ 

ᐸᕐᓇᒃᐸᓪᓕᐊᓂᕐᒧᑦ.  

 

ᑕᐃᒪ ᑲᑎᒪᑐᐃᓐᓇᕐᓂᒃᑯᑦ ᐅᖃᐅᓯᕆᓚᐅᖅᑕᕗᑦ 

ᖃᓄᖅ ᐱᕙᒌᔭᐃᓂᖅ ᐸᕐᓇᐅᑎᓄᑦ $1.5 ᒥᓕᐊᓂᒃ 

ᓴᓂᕐᕙᐃᓯᒪᖅᑰᓚᐅᖅᑐᑦ ᐊᖏᖅᑕᐅᕋᑖᓚᐅᖅᑐᖅ 

ᒪᑯᓄᖓ ᐱᕙᒌᔭᐃᓂᕐᒧᑦ ᓇᓚᐅᑦᑎᓯᒪᔪᓂᒃ 

ᓈᓴᐅᑎᖃᖁᓪᓗᑕ ᖃᓄᐃᑦᑐᓂᒃ ᐊᑭᑐᔪᖅᑐᖅᑐᓂᒃ 

ᐱᓕᕆᐊᑦᓴᓂᒃ ᑕᑯᓐᓇᒻᒪᖔᑦᑕ ᐊᒻᒪᓗ 

ᓱᒃᑲᑦᑎᒋᐊᕐᔫᒥᖁᓪᓗᒍ ᑕᒪᓐᓇ ᐸᕐᓇᐃᐸᓪᓕᐊᓂᖅ 

ᐱᓕᕆᐊᒃᓴᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑕᕝᕙᓂ 

ᐅᖃᓕᒫᒐᕐᓂ ᓯᕗᓪᓕᖅᐹᒥᒃ ᓄᑖᓂᒃ 

ᒪᓕᒐᓕᐅᖅᑎᓂᒃ ᐃᑲᔫᑎᖃᑦᑎᐊᖅᑐᑦ. ᑕᒪᒃᑯᐊ 

ᐊᑭᑐᔪᖅᑐᖅᑐᑦ ᐱᓕᕆᐊᒃᓴᐃᑦ ᐱᒻᒪᕆᐅᖕᒪᑕ 

ᒐᕙᒪᒃᑯᑦ ᑎᓕᔭᐅᔾᔪᑎᒋᓯᒪᔭᖏᓐᓂᒃ, 

ᑎᓕᔭᐅᔾᔪᑎᖃᖅᑐᒍᑦ. ᐊᒻᒪᓗ ᑮᓇᐅᔭᓕᐅᕋᓱᓐᓂᕐᒧᑦ 

ᐱᒻᒪᕆᐅᖕᒪᑦ ᓄᓇᕗᑦ ᓂᕈᐊᖅᑕᐅᕝᕕᒋᓯᒪᔭᓐᓂᒃ 

ᐃᖅᑲᓇᐃᔭᓐᖏᑦᑐᒐᓚᐅᕐᒪᑕ ᑖᒃᑯᐊ ᐊᑭᑐᔪᖅᑐᖅᑐᑦ 

ᐱᓕᕆᐊᑦ ᐱᒻᒪᕆᐅᖕᒪᑕ. 

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ 

ᐱᐅᓯᒋᐊᖅᑎᑕᐅᔪᑦ ᓈᒪᓂᖅᓴᒥᒃ ᑲᑐᔾᔨᓗᑕ 

ᐱᐅᓯᕚᓪᓕᖅᑎᑦᑎᔪᓐᓇᕋᑦᑕ ᐊᐅᓚᕙᓪᓕᐊᓂᖅ 

ᑕᒪᓐᓇ ᐋᖅᑭᒃᓱᖅᓯᒪᓂᖏᓐᓂᑦ ᑕᑯᓇᖕᓂᕐᓗ 

ᐱᒋᐊᓕᕋᑖᖅᑐᐃᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑕ ᐳᖅᑐᓂᖅ. ᖃᓄᕐᓗ 

ᓇᖕᒥᓂᖅ ᑮᓇᐅᔭᓕᐅᕋᓱᒃᑐᓂᒃ 

ᐱᓕᕆᐊᖃᑎᖃᕐᓂᖅ ᐊᒻᒪᓗ ᐃᓄᐃᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖏᑦ ᖃᓄᕐᓗ 

ᕼᐋᒻᓚᒃᑯᓐᓂᑦ ᐱᓕᕆᖃᑎᖃᕐᒪᖔᑕ. 

 

ᐊᐱᖅᑯᑎᒪᓕ ᐊᐃᑉᐸᖓ ᓄᓇᕗᑦ ᒐᕙᒪᒃᑯᑦ 

ᐊᑭᑐᔪᖅᑐᖅᑐᓄᑦ ᐸᕐᓇᐸᓪᓕᐊᓂᖏᓐᓄᑦ. 

ᒥᓂᔅᑕᖃᐃ ᐊᖏᖅᐸ ᐊᖏᖃᑎᒋᕚᖓ ᑕᒪᓐᓇ 

ᐱᐅᓯᕚᓪᓕᕈᓐᓇᕐᓂᖓᓂᒃ ᑕᒪᑐᒪ 

ᐊᐅᓚᕙᓪᓕᐊᓂᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᓄᐃᓕᐅᕐᓂᒐᓚᕗᑦ 

ᐱᐅᓯᕚᓪᓕᕈᓐᓇᖅᑐᖅ 

ᓄᑖᓐᖑᑎᑉᐸᓕᖑᔭᐃᓐᓇᖅᑕᕗᑦ ᐊᔾᔨᒌᖏᑦᑐᑎᒍᑦ.  

 

ᐱᓪᓗᒍᓕ ᐊᑭᑐᔪᖅᑐᖅᑐᓄᑦ ᐸᕐᓇᐃᓂᒃ 

ᐱᓕᕆᓯᒪᕐᔪᐊᖅᑐᑦ ᓄᓇᓖᑦ ᐱᓕᕆᖃᑎᒋᓪᓗᒋᑦ  

ᓄᓇᓕᖕᓂ ᒐᕙᒪᒃᑯᓪᓗ ᐱᔨᑦᑎᖅᑎᖏᑦ ᑕᒫᖓᑦ 

ᕼᐋᒻᓚᒃᑯᓐᓂᒃ ᐱᒋᐊᖅᖢᑎᒃ, ᑕᐅᕗᖓ 

ᓯᕗᒧᐊᒃᐸᓪᓕᐊᓗᑕ ᐱᖁᑎᕐᔪᐊᓂᒃ ᑕᑯᔪᒪᔭᒥᖕᓂᒃ 

ᓄᓇᓕᕐᒥ. ᑕᐃᒪᓕ ᑲᑎᒪᔨᕋᓛᑦ ᑖᓐᓇ 

ᐊᑐᐊᖅᐸᓪᓕᐊᖃᑦᑕᖅᑖ, ᐊᔾᔨᒌᖏᑦᑐᓂᒃ 

ᐊᑐᐊᖅᖢᑕ ᑖᒃᑯᐊᓗ ᑎᓕᔭᐅᓯᒪᓂᖏᑦ ᒐᕙᒪᒃᑯᑦ 

ᐊᐱᖅᓱᖅᑎᓪᓗᒋᑦ.  

 

ᐅᖃᐅᓯᖅᑕᖃᓪᓚᕆᓲᖑᖕᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᑦ 

ᐅᖃᐅᓯᖃᖅᓯᒪᔪᒻᒪᕆᐅᒐᑦᑕ ᐅᓪᓘᕋᑖᖅᑐᓂᒃ 

ᑕᐃᒪᓕ ᑐᕌᒐᕆᔭᐅᔪᖅ ᐋᖅᑭᒃᑕᐅᓕᕐᒪᑕ ᑖᒃᑯᐊ 

ᐊᑦᑎᓛᕆᒍᓐᓇᖅᑕᖏᓐᓂᒃ ᑳᓐᑐᕌᖃᖅᑐᑦ, ᐊᒻᒪᓗ 

ᐱᕕᖃᑐᐊᕋᖔᑦ ᑖᒃᑯᐊ 

ᐊᖏᓕᒋᐊᕈᓐᓇᑐᐊᕌᖓᑦᑎᒍᑦ ᑳᓐᑐᕌᕐᒧᑦ 

ᓈᒪᓂᕐᒃᓴᐅᓇᓱᖃᑦᑕᕐᒪᑕ; ᒪᑯᐊ 

ᐃᒡᓗᓕᖃᖅᑎᑦᑎᔭᕆᐊᖃᖅᑐᓂᒃ 

ᓂᕿᑕᕆᑦᑕᖅᑎᐊᓛᖅᑕᖏᑦ.  

 

ᐃᖅᑲᓇᐃᔭᒃᓯᓐᓈᓗ ᐃᓕᓐᓂᐊᕈᓐᓇᕐᓗᑎᒃ ᑕᐃᑯᐊ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᓯᓐᓈᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᑖᒃᑯᐊ 

ᐊᖏᔫᒐᓗᐊᑦ ᒥᑭᔫᒐᓗᐊᓪᓗ ᑳᓐᑐᕌᖑᔪᑦ 

ᐊᔾᔨᒌᖏᑦᑐᓂᒃ ᐸᐅᒐᖅᐸᓕᐊᓂᖃᖃᑦᑕᕐᒪᑕ 

ᐃᓚᐅᓂᖏᑦ. ᑕᐃᒫᓪᓗ ᓄᓇᖃᖅᑎᐅᔪᓂᒃ ᑖᒃᑯᐊ 

ᓄᓇᓕᓐᓂ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1886 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. 

 

ᐊᒻᒪᓗᒃᑲᓐᓂᖅ ᐱᒻᒪᕆᐅᓂᖅᓴᖅ ᒪᓕᒐᓕᐅᖅᑎ 

ᐅᖃᐅᓯᖃᕋᑖᕐᒪᑦ ᑮᓇᐅᔭᖃᖅᑎᑦᑎᓂᖅ 

ᐅᖃᖃᑦᑕᖅᓯᒪᒐᒪᓗ ᑖᓐᓇᓗ ᐅᖃᐅᓯᖅᑕᖓ 

ᑭᐅᓪᓗᖓ ᐊᑐᖃᑦᑕᖅᓯᒪᒐᒃᑯ. ᑕᐃᒪᓕ ᑮᓇᐅᔭᓂᒃ 

ᐊᑐᕐᓂᐊᕌᖓᑕ ᐃᒪᓐᓇ ᓂᕆᐅᒋᔭᖃᖃᑦᑕᖅᑕ 

ᐃᒪᓐᓇ ᐅᑎᕐᕕᐅᒐᔭᕆᐊᖓ ᐃᓅᓯᒃᑯᓘᓐᓃᑦ 

ᑮᓇᐅᔭᓕᐅᕈᓐᓇᕐᒪᖔᕐᓘᓐᓃᑦ ᐅᕝᕙᓘᓐᓂᑦ 

ᑮᓇᐅᔭᖅ ᐊᑐᖏᓐᓂᖅᓴᐅᖕᒪᑦ ᐊᔾᔨᒌᖏᑦᑐᓂᒃ 

ᐱᔾᔪᑎᖃᖃᑦᑕᕐᒪᑦ ᐊᑭᑐᔪᖅᑐᖅᑐᓄᑦ 

ᐸᕐᓇᐅᑎᑦᑎᓐᓄᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᓐᓇ 

ᐃᒃᐱᒋᑦᑎᐊᕋᓗᐊᖅᖢᒍ ᐱᓕᕆᔪᒻᒪᕆᐅᖃᑦᑕᕐᒪᑕ 

ᐅᓪᓗᒥ.  

 

ᑖᒃᑯᐊ ᓂᕈᐊᖅᑎᒃᑲ, ᐃᓄᐃᑦ ᓈᒻᒪᒃᓴᖏᒻᒪᑕ ᒫᓐᓇ 

ᖃᓄᐃᓕᐊᓃᑦ ᓂᕈᐊᖅᑕᐅᓚᐅᖏᓐᓇᒪ ᐅᕗᖓ , 

ᑕᐃᒫᒃ ᐊᔾᔨᒌᖏᓐᓇᖅᑎᑦᑎᑐᐃᓐᓇᖁᔭᐅᓪᓗᖓ 

ᓂᕈᐊᖅᑕᐅᓚᐅᖏᒻᒪᑦ. ᑕᐃᒪᓕ ᑕᑯᒍᕕᐅᒃ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᖅ ᑕᑯᒍᕕᐅᒃ 

ᐃᓄᓐᓂᑦ ᓂᕈᐊᖅᑕᐅᕕᒋᓯᒪᔭᓐᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᖃᕐᒪᑦ, ᐆᒃᑑᑎᒋᓗᒍ 

ᐃᖅᑲᓇᐃᔮᖅᓴᓯᐅᕐᓂᖅ ᑲᒻᐸᓂᐅᔪᒥᒃ 

ᑳᓐᑐᕌᖅᑖᖅᑎᑕᐅᓯᒪᔪᖅ ᒐᕙᒪᒃᑯᓐᓂᑦ ᑖᓐᓇ 

ᑳᓐᑐᕌᖅᑖᖅᑎᑕᐅᓯᒪᔪᖅ ᐃᖅᑲᓇᐃᔭᖅᑎᑦᑎᖃᑦᑕᕐᒪᑦ 

ᐃᒪᓐᓇ ᖃᓪᓗᓇᐅᔭᕈᓐᓇᑦᑎᐊᖏᑦᑐᑦ 

ᐃᓄᒃᑎᑑᕈᓐᓇᓐᖏᓗᐊᕐᓂᑯᒧᓪᓗ. 

 

ᑖᓐᓇ ᑐᑭᓕᐊᕈᑎᑦᑎᐊᕙᒃ ᐃᒪᓐᓇ 

ᓇᓗᓕᐅᖅᑲᔾᔪᑎᒋᓲᕆᒐᒃᑯ, 

ᖃᓄᐃᓕᐅᓕᖅᑎᑦᑎᕋᓗᖅᐱᑖ? ᑖᒃᑯᐊᓗ 

ᑲᒻᐸᓂᐅᔪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓇᓱᒃᑲᓗᐊᕆᓪᓗᒋᑦ ᑭᓯᐊᓂ 

ᐃᒡᓗᖔᖓᒍᑦ ᕿᒥᕐᕈᐊᓕᕌᖓᑦᑎᒍ  

ᑳᓐᑐᕌᖅᑖᕈᑕᐅᓇᓱᒃᑐᑦ ᐋᒪᐃᑦ ᐅᖃᐅᓯᖃᐃᖅ 

ᐃᓱᒪᒋᖃᓯᐅᔾᔭᐅᖃᑦᑕᓐᖏᓚᖅ? 

 

ᐊᓯᖏᓐᓂᒃ ᐆᒃᑑᑎᖃᕈᓐᓇᕋᓗᐊᖅᑐᖓᑦᑕᐅᖅ 

ᑕᐃᓐᓇ ᑖᓐᓇ ᑎᒍᔭᐅᓯᒪᕝᕕᒃ ᓄᑖᖅ ᐃᓄᖕᓂᒃ 

ᐃᓄᐃᑦ ᐃᖅᑲᓇᐃᔭᖅᑎᑦᑎᓂᖓᑕ ᐳᖅᑐᓂᖓ 

ᐊᒻᒪᓗ ᑖᒃᑯᐊ ᐱᖁᑎᕐᔪᐊᓕᕆᔨᒃᑯᑦ 

ᑐᓚᒃᑕᕐᕕᓕᐅᖅᑐᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᖓᑦ, ᐅᖃᕈᒪᓐᖏᒃᑲᓗᐊᖅᑐᖓ 

ᑖᓐᓇ ᓱᕋᒃᓯᒪᓂᕋᕐᓗᒍ ᐅᖃᕈᒪᓐᖏᒃᑲᓗᐊᖅᑐᖓ 

ᑭᓯᐊᓂ ᐃᒃᐱᒋᔭᕐᒪᕆᒐᒃᑯ 

ᐱᐅᓯᒋᐊᕆᐊᖅᑕᐅᔭᕆᐊᖃᕐᒪᑦ. 

 

ᒥᓂᔅᑕᓗ ᐱᓕᕆᓂᐊᕐᓂᕋᖅᓯᒪᖁᓪᓗᒍ 

ᑕᑯᓇᒃᑲᓐᓂᕐᓗᒋᑦ ᑕᒪᓐᓇ ᐊᖅᑭᒃᓱᑦᑎᐊᒃᑲᓐᓂᕐᓗᒍ 

ᐊᓯᔾᔩᓗᑎᑦ ᑖᔅᓱᒧᖓ ᐊᑭᑐᔪᖅᑐᖅᑑᑉ 

ᐸᕐᓇᒃᑕᐅᖃᑦᑕᕐᓂᖏᓐᓄᑦ ᓄᓇᕗᖑᓇ 

ᐱᐅᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓱᒫᓗᒋᔭᖏᑦᑕᐅᖅ 

ᐃᓱᒫᓗᒋᖕᒥᔭᒃᑲ. ᓄᓇᓕᒐᓛᓗᖕᓂᒃ 

ᐱᓕᕆᖃᑎᖃᖅᐸᑦᑐᒍᑦ ᐊᒃᓱᕈᖅᑐᓂᒃ 

ᐃᖅᑲᓇᐃᔮᖅᑖᕈᒪᔪᓂᒃ 

ᐃᖅᑲᓇᐃᔮᔅᓴᖃᓐᖏᑎᐊᖅᐸᓗᒃᑐᓂᒃ ᓄᓇᓕᖕᓂ 

ᖃᐅᔨᒪᔭᖃᖅᑐᒍᑦ. 

 

ᒥᑭᔪᓂᑦ ᐊᖏᔪᓂᓪᓘᓐᓃᑦ ᓴᖅᑭᖅᑐᖃᕋᐃᒻᒪᑦ 

ᓴᓇᔪᓂᑦ ᐃᒡᓗᓕᐅᖅᑐᓂᓪᓘᓐᓃᑦ ᐊᖏᔪᓂᓪᓘᓐᓃᑦ 

ᑭᓱᑐᐃᓐᓇᕐᓂᒃ ᓴᓇᔪᑦ, ᓴᓇᔪᓂᑦ ᓄᓇᓕᓐᓂ. 

ᓴᓐᖏᔪᐊᓗᒻᒥᑦ ᐃᓄᖕᓂᒃ 

ᐃᖅᑲᓇᐃᔭᖅᑐᖃᖃᑦᑕᕆᐊᓕᒃ. ᑕᐃᒪ ᓄᓇᕗᑦ 

ᑐᓐᖓᕕᒃ ᑎᒥᖓ ᐱᓕᕆᖃᑎᒋᕙᑉᐸᕗᑦ ᓄᓇᕗᒻᒥᓗ 

ᓇᒻᒥᓂᖃᖅᑏᑦ ᐃᑲᔫᑎᖏᓐᓂᒃ ᐱᓕᕆᔩᑦ 

ᐊᔾᔨᒌᓐᖏᑦᑐᓂᑦ ᖁᓕᕇᓂᑦ ᖁᑦᑎᓕᕇᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᕙᑦᑐᑕ. ᐊᒻᒪᑦᑕᐅᖅ 

ᑮᓇᐅᔭᐃᓪᓗᐊᑲᓪᓚᑦᑐᐊᓘᑎᑦᑎᖃᑦᑕᓲᖑᔪᒍᑦ 

ᐃᓄᖕᓂᒃ ᖃᑦᑎᐅᓂᖏᓐᓂᒃ 

ᐃᖅᑲᓇᐃᔭᖅᑎᒋᐊᓕᖏᓐᓂᒃ 

ᐃᖅᑲᓇᐃᔭᓐᖏᑎᑦᑎᔪᖃᕋᐃᒻᒪᑦ 

ᐃᖅᑲᓇᐃᔭᖅᑎᑦᑎᔪᖃᓐᖏᒐᐃᒻᒪᑦ.  

 

ᑕᒫᓂᒥᐅᑕᕐᓂᓪᓗ ᐃᓄᓕᕆᔨᒃᑯᑦᑕᐅᖅ 

ᐃᖅᑲᓇᐃᔭᖅᓯᓐᓈᑦ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1887 

ᐃᓕᓐᓂᐊᖅᑐᓕᕆᔨᖏᑦ ᐃᖅᑲᓇᐃᔭᖅᐸᒻᒥᔪᑦ 

ᐊᐅᓪᓛᑎᑦᑎᕙᑦᑐᑎᑦ ᐊᓯᖏᓐᓄᑦ 

ᐃᖅᑲᓇᐃᔭᕐᕕᐅᔪᓄᑦ ᐃᑲᕐᕋᖏᑦ 

ᐃᓚᒋᐊᖃᑦᑕᕈᓐᓇᓂᐊᕐᖓᑖ. ᐃᓪᓗᕈᓯᕐᒥ 

ᐃᓕᓴᔭᖏᑦ ᖄᖓᒍᒃᑲᓐᓂᖅ 

ᐃᓚᒍᓐᓇᖃᑦᑕᓂᐊᕐᖓᑕ 

ᐃᖅᑲᓇᐃᔭᕆᐅᖅᓴᓪᓚᕆᓐᓂᕐᒧᑦ.  

 

ᑐᓴᖃᑦᑕᕋᑦᑕ ᓱᓕᓐᖏᑦᑐᓂᑦ ᐅᖃᐅᓯᑐᐃᓐᓇᕐᓂᒃ 

ᑮᓇᐅᔾᔭᔅᓴᑎᑕᐅᕙᒻᒪᑕᒎᖅ ᐊᖏᕐᕋᖅᓯᒪᓂᐊᕐᓗᑎᑦ. 

ᓈᒻᒪᑦᑐᓂᒃ ᓈᓴᐅᑎᓂᑦ ᐱᒍᒪᔪᑯᓗᐊᐲᑦ. ᑕᕝᕙ 

ᑕᕝᕘᓇ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑕᑯᔭᖅᑐᖃᑦᑕᓲᖑᕗᑦ ᐃᖅᑲᓇᐃᔭᕐᕕᐅᔪᓂᑦ 

ᑕᑯᔭᖅᑐᖅᑐᑎᒃ 

ᐃᖅᑲᓇᐃᔭᖅᑎᓪᓚᕆᒃᑲᓗᐊᕐᒪᖔᑦᑕ.  

ᓄᓇᕗᒻᒥᓪᓗ ᓇᒻᒥᓂᖃᖅᑏᑦ ᐃᑲᔫᑎᖏᓐᓂᑦ 

ᑮᓇᐅᔾᔭᔅᓴᖏᑎᒍᑦ ᑐᕌᖅᑎᑦᑎᒐᓱᐊᓲᑦ ᐃᓄᖕᓄᑦ. 

 

ᐄ, ᖃᓄᒃᑲᓐᓂᖅ ᐱᒃᑲᓐᓂᕈᓐᓇᖅᑭᑖ? ᖃᐅᑕᒫᑦ 

ᐊᔭᐅᕆᔾᔪᑎᒋᓗᒍ ᑕᒪᓐᓇ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᖅ. ᑲᑐᔾᔨᖃᑎᒋᕙᑦᑕᕗᑦ 

ᑳᓐᑐᕌᒃᑦ-ᐸᑦᑕᕗᓪᓗ ᐱᓕᕆᖃᑎᒌᓐᓇᕐᓗᒋᑦ. 

ᐃᖅᑲᓇᐃᔭᕈᒪᔪᖅᓯᐅᖏᓐᓇᖃᑦᑕᕐᓗᑕ. 

 

ᐅᐱᓐᓇᓪᓚᕆᐅᒻᒪᓂᓛᒃ ᓄᓇᓕᒻᒨᖅᑐᓂ 

ᐅᖃᐅᓯᕆᓚᐅᖅᓯᒪᔭᓐᓂ ᓴᓇᔭᐅᓛᖅᑐᒥᒃ 

ᓴᓇᔭᐅᔪᖃᓕᖅᑎᓪᓗᒍ ᕿᑭᖅᑕᕐᔪᐊᒥ 

ᑕᐃᒪᐃᓚᐅᖅᓯᒪᒻᒥᒻᒪᑦ ᑕᐃᓐᓇ ᖃᐅᒪᓕᐅᕐᕕᖓ 

ᐅᖃᐅᓯᐅᒋᐊᓐᖓᓚᐅᖅᓯᒪᑎᓪᓗᒍ 

ᐱᖃᑕᐅᕕᒋᓚᐅᖅᓯᒪᒐᒃᑯ. ᐱᐅᓪᓚᕆᑦᑐᕐᖏᓛᒃ 

ᑐᓴᕐᕕᒋᓕᖅᑐᒋᑦ ᐃᖅᑲᓇᐃᔭᓕᖅᑐᐃᑦ ᐃᓄᐃᑦ. 

ᐅᐱᒍᓱᓐᓂᒃ ᑐᓴᖃᑦᑕᖅᑐᒋᑦ. ᑖᔅᓱᒥᖓ 

ᓴᓇᖃᑕᐅᓐᓂᕐᖓᑕ ᐋᓐᓂᐊᕕᒻᒥᓘᓐᓃᑦ ᓄᓇᓕᓐᓂ 

ᐳᓚᕋᑦᑎᓪᓗᖓ ᓇᓗᓇᐃᖅᓯᖃᑦᑕᓲᑦ ᐆᒥᖓ 

ᓴᓇᖃᑕᐅᔪᔪᖔᓚᓪᓗᑎᑦ.  

 

ᐅᐱᒍᓱᑦᑐᑎᑦ ᑕᐃᒫᒃ 

ᑲᔪᖏᖅᓴᐃᖃᑦᑕᕆᐊᖃᖅᑐᒍᑦ 

ᐃᖅᑲᓇᐃᔭᖅᑎᓕᒫᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 282 - 5(2): ᐊᒪᕈᐃᑦ ᐊᒥᓲᓂᖏᓐᓂᑦ 

ᓈᓴᐃᓂᖅ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᐊᐱᖅᑯᑎᒃᑲ 

ᑐᕌᖓᓂᐊᖅᑐᐃᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᑎᕐᕕᒋᔪᒪᒐᒃᑯ ᐊᒪᕈᐃᑦ. 

ᐊᒪᕈᓕᑦᑖᖅᐸᓪᓚᐃᔪᕐᖑᓇ. ᓇᓗᓇᐃᖅᓯᒍᓐᓇᖅᑳ 

ᒥᓂᔅᑕ ᖃᓄᖅ ᐊᑯᓂ ᕿᒥᕐᕈᔭᐅᓂᐊᕐᒪᖔᑕ 

ᑖᒃᑯᐊ?  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᔅ 

ᖃᒥᓐᖑᐊᖅ ᐊᐱᕆᒐᕕᑦ. ᐅᒡᒍᓇᖅᑑᒐᓗᐊᖅ ᑖᒃᑯᐊ 

ᑭᐅᔾᔪᑎᖏᑦ ᐱᓯᒪᓐᖏᑎᐊᕐᒥᒐᒃᑭᑦ ᒫᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐊᓇᖅ, ᐅᖃᖅᑏ (ᑐᓵᔨᑎᒍᑦ) 

ᒥᓂᔅᑕᑦᑕᐅᖅ ᕿᑎᕐᒥᐅᓄᑦᑕᐅᖅ ᓂᕈᐊᖅᑕᐅᓯᒪᒻᒪᑦ 

ᑖᔅᓱᒥᖓ ᑐᓴᐅᒪᒻᒪᑦ. ᖁᕐᓗᖅᑐᒥᐅᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ 

ᑲᑎᒪᖃᑎᖃᕈᓐᓇᖅᑳ 

ᑕᒪᑐᒥᖓ ᐅᖃᐅᓯᖃᕐᓗᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐊᖏᕈᓐᓇᓐᖏᑲᐃᓐᓇᖅᑐᖓ ᒫᓐᓇ ᖃᐅᑉᐸᑦ 

ᐱᒋᐊᕐᓗᒍ ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᐅᔾᔮᓛᕈᓐᓃᕋᒪ. ᑕᐃᓐᓇ ᑭᖑᓪᓕᖅ 

ᒥᓂᔅᑕᕈᖅᑐᖅ ᐊᕙᑎᓕᕆᔨᒃᑯᓐᓄᑦ 

ᐊᐱᕆᔪᓐᓇᓛᖅᑕᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐊᓇᖅ ᐅᖃᖅᑏ (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᓐᓇ ᒥᓂᔅᑕᐅᓛᖅᑐᖅ 

ᐊᖏᕈᓐᓇᖁᓇᖅᑑᒐᓗᐊᖅ ᑲᑎᒪᖃᑎᖃᕐᓂᐊᕐᓗᓂ 

ᐆᒪᔪᕐᓂᐊᖅᑎᖁᑎᑦᑎᓐᓂᒃ.  

 

ᐊᒪᕈᐃᑦ ᐊᒥᓲᓂᖏᑦ ᕿᑎᕐᒥᐅᕐᒥ 

ᓄᓇᑦᓯᐊᕐᒥᐅᓄᑦᑕᐅᖅ ᐃᓱᒫᓗᒋᔭᐅᒻᒥᒻᒪᑕ. 

ᓄᓇᕗᒻᒥᐅᑕᐃᑦ ᓄᓇᑦᓯᐊᕐᒥᐅᓪᓗ 

ᑲᑐᔾᔨᒋᐊᖃᖅᑐᒋᔭᒃᑲ ᐊᑐᐊᒐᓕᐅᖅᑎᓪᓗᒍ 

ᐊᒪᕈᓕᕆᓂᐅᑉ ᒥᒃᓵᓄᑦ. ᒥᓂᔅᑕ ᐅᖃᐅᓯᖃᖅᓯᒪᕚ 

ᓄᓇᑦᓯᐊᕐᒥ ᒥᓂᔅᑕᐅᖃᑎᖓᓂᒃ? 

ᐅᖃᖃᑎᖃᖅᓯᒪᑉᐹᑦ ᓇᓗᓇᐃᖅᓯᒍᓐᓇᖅᑲ ᖃᓄᖅ 

ᐋᖅᑮᓐᓂᕐᒪᖔᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᔅᑕ 

ᖃᒥᓐᖑᐊᖅ ᐊᐱᕆᒐᕕᑦ. ᐅᒡᒍᓇᖅᑑᒐᓗᐊᖅ 

ᐅᖃᖃᑎᒋᓯᒪᓐᖏᑦᑎᐊᕋᒃᑭᑦ ᓄᓇᑦᓯᐊᕐᒥᐅᑦ 

ᒐᕙᒪᖏᑦ. ᓇᓄᖅ ᓇᓄᐃᑦ ᐱᓪᓗᒋᑦ ᕿᑎᕐᒥᐅᓂᑦ. 

ᕼᐃ’, ᐊᒪᕈᐃᑦ ᐱᓪᓗᒋᑦ ᕿᑎᕐᒥᐅᓂᑦ. ᒥᓂᔅᑕ 

ᑕᐃᓐᓇ ᑖᔅᓱᒥᖓ ᐱᓕᕆᒍᒪᔪᔅᓴᐅᒻᒥᔫᒐᓗᐊᖅᑕᐅᖅ. 

ᐃᑲᔪᕈᓐᓇᕆᒃᑭᑦ 

ᕿᑎᕐᒥᐅᑦ ᓂᕈᐊᖅᑕᐅᓯᒪᕕᒋᒐᑦᑎᒍᑦ. 

ᐊᕙᑎᓕᕆᔨᓗ ᐊᕙᑎᓕᕆᓂᕐᒧᓪᓗ ᒥᓂᔅᑕ 

ᐱᓕᕆᖃᑎᒋᓗᒍ ᐃᓱᒫᓗᒋᔭᕗᑦ 

ᐱᓕᕆᐊᖑᓂᐊᕐᖓᑦ ᐊᒪᕈᐃᑦ ᒥᔅᓵᓄᑦ ᕿᑎᕐᒥᐅᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᕐᓇᕐᓂᖅ ᐃᓱᓕᒻᒪᑦ 

ᐃᓚᒋᐊᕇᖅᑲᐅᒐᔅᓯᐅᒡᓗ 

ᐃᓚᒋᐊᒃᑲᓐᓂᔾᔮᔪᓐᓃᖅᖢᓯᐅᒃ. ᑕᐃᒪᐃᒻᒪᑦ 

ᑲᑎᒪᕐᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ. ᑎᑎᖅᑲᑎᒍᑦ 

ᐊᐱᖅᑯᑎᑦ. ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᑲᑎᒪᕐᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 014 - 5(2): ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᑦ ᓈᓴᐅᑎᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᓕᕆᔨᖏᑦ ᐅᖃᐅᓯᐅᓕᖅᑭᑦᑖᓯᒪᒻᒪᑦ 

ᐃᖅᑲᓇᐃᔮᑦ ᓱᓕ ᐃᓐᓄᒃᑕᐅᓯᒪᓐᖏᑦᑐᑦ. 

ᑕᐃᒪᐃᓕᖓᒻᒪᑕ ᐊᕐᕌᒍᒐᓚᓐᓂᒃ. 

 

ᐅᖃᖅᑎ, ᑕᐃᒪ ᐊᑯᓂ ᐃᖅᑲᓇᐃᔭᕐᓂᐊᖅᑐᐃᑦ 

ᐃᖅᑲᓇᐃᔭᑲᐃᓐᓇᕕᒻᒦᑦᑐᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕᒎᖅ. ᐊᒻᒪ 7-ᓂᒃ 

ᐊᕐᕌᒍᓂᑦ ᐃᖅᑲᓇᐃᔭᑲᐃᓐᓇᖅᑐᓂᒎᖅ 7-ᓄᑦ 

ᐊᕐᕌᒍᓄᑦ ᑎᑭᒻᒪᑦ.  

 

ᒐᕙᒪᒃᑯᑦ ᑕᒪᑐᒥᖓ ᐱᓕᕆᐊᖃᖁᓪᓗᒋᑦ ᐅᑯᐊ 

ᓈᓴᐅᑏᑦ ᑕᐃᒍᑲᐃᓐᓇᕈᒪᔭᒃᑲ 

ᐃᓱᒫᓗᓇᖅᑐᖃᓐᖏᒃᑲᓗᐊᕐᒪᖔᑕ. 

 

ᐊᐱᖅᑯᑎᒐᐅᓇ ᓇᓗᓇᐃᖅᑐᖅ ᐃᓗᓕᖃᕕᐅᑎᒻᒪ 

ᐅᖃᓕᒫᖅᑕᐅᓯᒪᓗᒍ ᒪᓕᒐᓕᐅᕐᕕᒻᒧᑦ ᑐᓂᔭᐅᖁᔭᕋ.  

 

1) ᐱᓪᓗᒋᑦ ᓇᓗᓇᐃᖅᑕᐅᓯᒪᔪᑦ 3,505.66 

“ᐃᓐᓄᒃᑕᐅᓯᒪᔪᑦ” ᑎᑎᕋᖅᓯᒪᔪᑦ 

ᒪᑉᐱᒐᖓᓂ 3-ᒥ ᓰᑏᕝᕙ 30, 2018-ᓕᓴᕐᓂ, 

ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᒥᓂᖏᓐᓂ 

ᑎᑭᐅᑎᒐᓱᓐᓂᖅ ᐃᓄᖏᓐᓂᑦ ᑭᒡᒐᖅᑐᐃᔪᓂᖅ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖃᕐᓂᕐᒥᒃ, ᐊᒻᒪᓗ 

ᐊᕕᑦᑐᖅᓯᒪᓪᓗᑎᒃ ᓄᓇᓕᑦᑎᒍᑦ ᐊᒻᒪᓗ 

ᐃᖅᑲᓇᐃᔭᖅᕕᑎᒍᑦ (ᐱᓕᕆᕕᒃ, ᒐᕙᒪᒃᑯᑦ 

ᑎᒥᖁᑎᖓ, ᐊᒻᒪ/ᐅᕝᕙᓘᓐᓃᑦ ᓄᓇᕘᑉ 

ᑯᐊᐳᕇᓴᖓ): 

 

a. ᖃᑦᓯᑦ ᐃᖅᑲᓇᐃᔮᑦ ᐃᓐᓄᑕᐅᓐᓂᖅᑲᑦ 

ᐃᓱᓕᒃᕕᒃᓴᖓᓐᖏᓪᓗᑎᒃ 

ᐃᖅᑲᓇᐃᔭᖅᑎᓄᑦ ᓄᓇᕗᒥ ᐃᓄᖑᔪᓄᑦ? 

 

b. ᖃᑦᓯᑦ ᐃᖅᑲᓇᐃᔮᑦ ᐃᓐᓄᑕᐅᓐᓂᖅᑲᑦ 

ᐃᓱᓕᒃᕕᒃᓴᖃᕋᑎᒃ ᐃᖅᑲᓇᐃᔭᖅᑎᓄᑦ 

ᓄᓇᕗᒥ ᐃᓄᖑᓐᖏᑦᑐᓄᑦ? 

 

c. ᖃᑦᓯᖅ ᐃᖅᑲᓇᐃᔮᑦ ᐃᓐᓄᑕᐅᓐᓂᖅᑲᑦ 

ᐃᓱᓕᒃᕕᒃᓴᓕᓐᓄᑦ ᐃᖅᑲᓇᐃᔭᖅᑎᓄᑦ 

ᓄᓇᕗᒥ ᐃᓄᖑᔪᓄᑦ? 

 

d. ᖃᑦᓯᑦ ᐃᖅᑲᓇᐃᔮᑦ ᐃᓄᑕᐅᓐᓂᖅᑲᑦ 

ᐃᓱᓕᒃᕕᒃᓴᖃᖅᑐᑎᒃ ᐃᖅᑲᓇᐃᔭᑦᑎᓄᑦ 

ᓄᓇᕗᒥ ᐃᓄᖑᓐᖏᑦᑐᓄᑦ? 

 

e. ᖃᑦᓯᑦ ᐃᖅᑲᓇᐃᔮᖅ ᐃᓐᓄᑕᐅᓐᓂᖅᑲᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᒃ 

ᐃᖅᑲᓇᐃᔭᖅᑎᓄᑦ ᓄᓇᕗᒥ ᐃᓄᖑᔪᓄᑦ? 

 

f. ᖃᑦᓯᑦ ᐃᖅᑲᓇᐃᔮᑦ ᐅᖃᐅᓯᐅᓯᒪᔪᑦ 

ᐊᐱᖅᑯᑎ 1(e)-ᒥ ᐃᓐᓄᑕᐅᓐᓂᖅᑲᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᓯᒪᔪᓄᑦ 

ᓄᖅᑲᓚᐅᕋᑎᒃ ᐊᕐᕌᒍᖅ ᐊᑕᐅᓯᖅ 

ᐃᓱᓕᓚᐅᖅᑎᓐᓇᒍ ᑕᕝᕙᓂ 

ᐃᖅᑲᓇᐃᔮᒥ? 

 

g. ᖃᑦᓯᑦ ᐃᖅᑲᓇᐃᔮᑦ ᐅᖃᐅᓯᐅᓯᒪᔪᑦ 

ᐊᐱᖅᑯᑎ 1(e)-ᒥ ᐃᓐᓄᑕᐅᓐᓂᖅᑲᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᓯᒪᔪᓄᑦ 

ᐊᕐᕌᒍᓂᒃ 1-5-ᒧᑦ ᓄᖅᑲᓚᐅᕋᑎᒃ ᑕᕝᕙᓂ 

ᐃᖅᑲᓇᐃᔮᒥ? 

 

h. ᖃᑦᓯᑦ ᐃᖅᑲᓇᐃᔮᑦ ᐅᖃᐅᓯᐅᓯᒪᔪᑦ 

ᐊᐱᖅᑯᑎ 1(e)-ᒥ ᐃᓐᓄᑕᐅᓐᓂᖅᑲᑦ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᓯᒪᔪᓄᑦ 

ᐊᕐᕌᒍᑦ 5-ᓂᑦ ᐅᖓᑖᓄᑦ ᓄᖅᑲᓚᐅᕋᑎᒃ 

ᑕᕝᕙᓂ ᐃᖅᑲᓇᐃᔮᒥ? 

 

i. ᖃᔅᓯᑦ ᐃᖅᑲᓇᐃᔮᒃᓴᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᓚᐅᐱᓪᓚᒃᑎᐅᔪᓄᑦ 

ᓄᓇᕗᒥᐅᑕᐅᔪᓄᑦ ᐃᓄᖕᓄᑦ? 
 

j. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᑕᐃᔭᐅᓯᒪᔪᑦ ᐊᐱᖅᑯᒻᒥ 1(i)-ᒥ 

ᐃᓐᓄᒃᑕᐅᓯᒪᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᐊᕐᕌᒍᑉ ᐊᑕᐅᓯᑉ ᑐᖔᓄᑦ 

ᐃᖅᑲᓇᐃᔭᕐᕕᐅᓪᓗᓂ? 
 

k. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᑕᐃᔭᐅᓯᒪᔪᑦ ᐊᐱᖅᑯᒻᒥ 1(i)-ᒥ 

ᐃᓐᓄᒃᑕᐅᓯᒪᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᑲᔪᓯᔪᒃᑯᑦ ᐃᖅᑲᓇᐃᔭᐃᓐᓇᖅᑐᓄᑦ 

ᐊᕐᕌᒍᓄᑦ ᐊᑕᐅᓯᕐᒥᒃ ᑕᓪᓕᒪᓄᑦ 

ᑎᑭᓪᓗᒍ? 
 

l. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᑕᐃᔭᐅᓯᒪᔪᑦ ᐊᐱᖅᑯᒻᒥ 1(i)-ᒥ 

ᐃᓐᓄᒃᑕᐅᓯᒪᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᕐᖢᑎᒃ ᑲᔪᓯᔪᒃᑯᑦ ᐊᕐᕌᒍᑦ 

ᑕᓕᒪᓐ ᐅᖓᑖᓄᑦ?  
 

2) ᐱᔾᔪᑎᒋᓪᓗᒋᑦ 447.0-ᖑᔪᑦ 

ᐃᖅᑲᓇᐃᔭᓚᐅᐱᓪᓚᒃᑐᓄᑦ 

ᐃᓐᓄᒃᑕᐅᓯᒪᓚᐅᖅᐸᑦ ᐃᓄᖕᓄᑦ 

ᓄᓇᕗᒥᐅᑕᐅᔪᓄᑦ ᑕᐃᔭᐅᓯᒪᔪᓂ ᒪᒃᐱᒐᖓᓂ 

23 ᓯᑎᐱᕆ 30, 2018-ᖑᑎᓪᓗᒍ, 

ᑎᑎᖅᑲᖁᑎᖏᓐᓂ ᓄᓇᕗᑦ ᒐᕙᒪᒃᑯᑦ 

ᑕᐃᔭᐅᔪᓂ ᑐᕌᒐᖃᕐᓂᖅ ᑭᒡᒐᖅᑐᐃᔨᖃᕐᓂᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐅᓂᒃᑳᓕᐊᖑᕙᒃᑐᓂ ᑕᖅᑭᑦ ᐱᖓᓱᑕᒫᓐ, 

ᐊᒻᒪᓗ ᐊᒡᒍᖅᑐᕐᓗᒋᑦ ᓄᓇᓕᒃᑎᒍᑦ ᐊᒻᒪᓗ 

ᐃᖅᑲᓇᐃᔭᖅᑎᑦᓯᔨᐅᔪᑦ ᐱᓕᕆᕕᖏᑎᒍᑦ 

(ᐱᓕᕆᕕᒃᑎᒍᑦ, ᒐᕙᒪᒃᑯᑦ ᑎᒥᖁᑎᖏᑕ 

ᐱᓕᕆᕕᖏᓐᓂ ᐊᒻᒪ/ᐅᕝᕙᓘᓐᓃᑦ ᓄᓇᕗᑦ 

ᑯᐊᐳᕇᓴᖁᑎᖏᓐᓄᑦ): 
 

a. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᑕᐃᔭᐅᓯᒪᔪᑦ ᐊᐱᖅᑯᒻᒥ 1(e)-ᒥ 

ᐃᓐᓄᒃᑕᐅᓯᒪᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᑲᔪᓯᔪᒃᑯᑦ ᐃᖅᑲᓇᐃᔭᐃᓐᓇᖅᑐᓄᑦ 

ᐊᕐᕌᒍᓄᑦ ᑕᐅᓯᕐᒥᑦ ᑕᓪᓕᒪᓄᑦ ᑎᑭᓪᓗᒍ? 

 

b. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᑕᐃᔭᐅᓯᒪᔪᑦ ᐊᐱᖅᑯᒻᒥ 1(e)-ᒥ 

ᐃᓐᓄᒃᑕᐅᓯᒪᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᕐᖢᑎᒃ ᑲᔪᓯᔪᒃᑯᑦ ᐊᕐᕌᒍᑦ 

ᑕᓕᒪᓐ ᐅᖓᑖᓄᑦ?  

c. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᓚᐅᐱᓪᓚᒃᑐᓄᑦ 

ᓄᓇᕗᒥᐅᑕᐅᖏᑦᑐᓄᑦ? 
 

3) ᐱᔾᔪᑎᒋᓪᓗᒋᑦ 440.0-ᖑᔪᑦ 

ᐃᖅᑲᓇᐃᔭᓚᐅᐱᓪᓚᒃᑐᓄᑦ ᐃᓐᓄᒃᑕᐅᓯᒪᔪᑦ 

ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓯᒪᓚᐅᖅᐸᑦ 

ᓄᓇᕗᒥᐅᑕᐅᖏᑦᑐᓄᑦ ᑕᐃᔭᐅᔪᓂ 

ᒪᒃᐱᒐᖓᓂ 23-ᒥ ᓯᑎᐱᕆ 30, 2018-

ᖑᑎᓪᓗᒍ, ᑎᑎᖅᑲᖁᑎᖏᓐᓂ ᓄᓇᕗᑦ 

ᒐᕙᒪᒃᑯᑦ ᑕᐃᔭᐅᔪᓂ ᑐᕌᒐᖃᕐᓂᖅ 

ᑭᒡᒐᖅᑐᐃᔨᖃᕐᓂᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᓕᐊᖑᕙᒃᑐᓂ 

ᑕᖅᑭᑦ ᐱᖓᓱᑕᒫᓐ, ᐊᒻᒪᓗ ᐊᒡᒍᖅᑐᕐᓗᒋᑦ 

ᓄᓇᓕᒃᑎᒍᑦ ᐊᒻᒪᓗ ᐃᖅᑲᓇᐃᔭᖅᑎᑦᓯᔨᐅᔪᑦ 

ᐱᓕᕆᕕᖏᑎᒍᑦ (ᐱᓕᕆᕕᒃᑎᒍᑦ, ᒐᕙᒪᒃᑯᑦ 

ᑎᒥᖁᑎᖏᑕ ᐱᓕᕆᕕᖏᓐᓂ 

ᐊᒻᒪ/ᐅᕝᕙᓘᓐᓃᑦ ᓄᓇᕗᑦ 

ᑯᐊᐳᕇᓴᖁᑎᖏᓐᓄᑦ): 

 

a. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ  

ᑕᐃᔭᐅᓯᒪᔪᑦ ᐊᐱᖅᑯᒻᒥ 1(e)-ᒥ 

ᐃᓐᓄᒃᑕᐅᓯᒪᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᑲᔪᓯᔪᒃᑯᑦ ᐃᖅᑲᓇᐃᔭᐃᓐᓇᖅᑐᓄᑦ 

ᐊᕐᕌᒍᓄᑦ ᑕᐅᓯᕐᒥᑦ ᑕᓪᓕᒪᓄᑦ ᑎᑭᓪᓗᒍ? 

 

b. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᑕᐃᔭᐅᓯᒪᔪᑦ ᐊᐱᖅᑯᒻᒥ 1(e)-ᒥ 

ᐃᓐᓄᒃᑕᐅᓯᒪᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᕐᖢᑎᒃ ᑲᔪᓯᔪᒃᑯᑦ ᐊᕐᕌᒍᑦ 

ᑕᓕᒪᓐ ᐅᖓᑖᓄᑦ?  

 

c. ᖃᔅᓯᑦ ᐃᖅᑲᓇᐃᔮᑦ ᐃᓂᖏᑦ 

ᐃᓐᓄᒃᑕᐅᓯᒪᓚᐅᖅᐸᑦ 

ᐃᖅᑲᓇᐃᔭᓚᐅᐱᓪᓚᒃᑐᓄᑦ 

ᓄᓇᕗᒥᐅᑕᐅᖏᑦᑐᓄᑦ? 
 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐱᓰ 

ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᒋᔭᖏᑦ 

ᑎᑎᕋᖅᑕᐅᓯᒪᖁᓪᓗᒋᑦ ᑎᑎᕋᖅᑕᐅᓯᒪᔪᓐᓇᖁᓪᓗᒋᑦ 

ᐅᖃᓕᒫᖅᑕᐅᓯᒪᔪᑎᑐᑦ? ᐊᖏᖅᐱᓰ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 015 - 5(2): ᓄᓇᓕᓐᓂ 

ᐋᓐᓂᐊᕖᑦ ᐊᐅᓚᓂᕆᔭᖏᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑎᑎᖅᑲᑎᒍᑦ ᐊᐱᖅᑯᑎᔅᓴᖃᕋᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᖃᐅᔨᓯᒪᒐᒪ ᒪᓕᒐᓕᐅᖅᑎᐅᖃᑎᒐᓗ 

ᖃᐅᔨᓯᒪᓪᓗᓂ ᐋᓐᓂᐊᕖᑦ ᒪᑐᐃᖓᖃᑦᑕᕐᖓᑕ 

ᑐᐊᕕᕐᓇᖅᑐᓄᑐᐊᖅ. ᑖᓐᓇ 

ᓇᓗᓇᐃᖅᑕᐅᖃᑦᑕᓕᕐᖓᑦ ᑕᐃᒫᒃ. ᐃᓛᓐᓂᒃᑯᑦ 

ᓄᓇᓕᓐᓂ ᐃᓚᖏᓐᓂᒃ ᐱᓂᖅᓴᐅᓪᓗᓂ, ᑕᐃᒪᒃᑯᐊ 

ᓄᓇᕗᒻᒥᐅᓄᑦ ᐊᑐᐃᓐᓇᐅᖏᓐᓇᕆᐊᖃᕋᓗᐊᕐᖓ 

ᐋᓐᓂᐊᓯᐅᖅᑏᑦ. 

 

ᐅᓇ ᓇᐃᑦᑐᕈᓗᒃ ᐱᓐᖑᓱᑦᑕᕋ. ᓄᓇᓕᓐᓂ 

ᐋᓐᓂᐊᕖᑦ ᒪᑐᓯᒪᖃᑦᑕᕐᓂᖏᑦ ᐱᓪᓗᒍ.  

 

1) 2016-17, 2017-18. ᐊᒻᒪ 2018-19 

ᐅᓪᓗᒥᒧᑦ ᑮᓇᐅᔭᓕᕆᔾᔪᑏᑦ ᐊᕐᕌᖑᖏᓐᓂ: 

 

a. ᖃᑦᑎᐊᖅᑎᖅᑐᑎᒃ ᐊᕐᕌᒎᑉ ᐃᓗᐊᓂ 

ᓄᓇᓕᓐᓂ ᐊᓐᓂᐊᕖᑦ ᓄᓇᕗᒻᒥ 

ᒪᑐᓯᒪᑲᐃᓐᓇᖅᑐᑎᑕᐅᖃᑦᑕᖅᓯᒪᕙᑦ 

ᑐᐊᕕᕐᓇᓐᖏᑦᑐᓄ ᐊᑯᓂᐅᓂᓴᖅ 24 

ᐃᑲᕐᕋᐃᑦ?  

 

b. ᓇᓕᐊᓐᓂ ᓄᓇᓕᓐᓂ 

ᒪᑐᓯᒪᖃᑦᑕᓲᖑᕙᑦ? 

 
c. ᖃᓄᖅ ᐊᑯᓂ ᒪᑐᔭᐅᓯᒪᖃᑦᑕᖅᓯᒪᕙᑦ? 

 
d. ᑭᓱᒥ ᐱᔾᔪᑎᖃᖅᑐᑎᒃ ᒪᑐᓯᒪᖃᑦᑕᓂᖅᑲᑦ 

ᑐᐊᕕᕐᓇᓐᖏᑦᑐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑎᑦ, 

ᑎᑎᖅᑲᑎᒍᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᔪᓪᓗ, ᒥᔅᑕ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 016 - 5(2): ᓄᓇᓕᓐᓂ 

ᒐᕙᒪᓄᑦ ᑮᓇᐅᔭᖃᖅᑎᑦᑎᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑎᑎᕋᖅᓯᒪᔪᒥᒃ ᐊᐱᖅᑯᑎᔅᓴᖃᒃᑲᓐᓂᕋᒪ, ᑖᓐᓇ 

ᒥᓂᔅᑕᐅᔪᒧᑦ ᓄᓇᓕᓐᓂ ᒐᕙᒪᒃᑯᓄ 

ᐱᔨᑦᑎᕋᖅᑎᑯᓐᓄ ᐱᔾᔪᑎᖃᖅᑐᖅ 

ᐊᐅᓚᑕᐅᓂᖓᓂᒃ ᕼᐊᒻᓚᐃᑦ 

ᑮᓇᐅᔭᖅᑖᖅᑎᑕᐅᓂᕆᕙᒃᑕᖓᓂᒃ.  

 

ᑖᓐᓇ ᑮᓇᐅᔭᖅᑖᖅᑎᑕᐅᓂᕆᕙᑦᑕᖓ ᕼᐋᒻᓚᐃᑦ 

ᐱᒻᒪᕆᓪᓚᕆᐊᓘᒻᒪᑦ ᐊᒻᒪ ᐊᐱᖅᑯᑎᒐ ᑕᕝᕙ. 

ᑖᒃᑯᐊ ᓇᓗᓇᐃᖅᑐᖅᑎᐊᕈᔅᓯᒪᔪᑦ ᑕᕝᕗᖓ 

ᑐᓂᒍᒪᔭᕋ ᐅᖃᓕᒫᖅᑕᐅᓂᐊᕐᖓᑦ.  
 

1) ᐱᔾᔪᑎᒋᓪᓗᒋᑦ 2015-2016, 2016-2017 

ᐊᒻᒪᓗ 2017-2018 ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᑦ: 
 

a. ᑭᓲᓚᐅᖅᐸ ᓄᓇᓖᑦ ᒐᕙᒪᖏᓐᓄᑦ 

ᑮᓇᐅᔭᖅᑖᕈᓯᖏᑦ ᐊᕐᕌᒍᑕᒫᑦ? 

 

b. ᑭᓲᓚᐅᖅᐸ ᓈᒻᒪᑎᑦᑎᒋᐊᕈᑎᒃ 

ᑮᓇᐅᔭᖅᑖᕈᓯᖏᑦ ᐊᕐᕌᒍᑕᒫᑦ? 

 

c. ᖃᔅᓯᐅᓚᐅᖅᐸᑦ ᐃᑲᔪᕈᑎᐅᔪᑦ ᐅᓄᕐᓂᖏᑦ 

ᑮᓇᐅᔭᐃᑦ ᐊᑐᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ ᑐᓂᔭᐅᔪᑦ ᑖᒃᓯᔭᐃᖏᑦᑐᓄᑦ 

ᓄᓇᓕᑦ ᑯᐊᐳᕇᓴᖁᑎᖏᓐᓄᑦ ᓄᓇᕗᒥ 

ᐊᑐᖅᑕᐅᓪᓗᓂ ᓄᓇᓕᑦ ᒐᕙᒪᖏᓐᓄᑦ 

ᑮᓇᐅᔭᖃᖅᑎᑕᐅᓂᖏᓐᓄᑦ ᐱᓕᕆᐊᒥ? 

 

d. ᖃᔅᓯᐅᓚᐅᖅᐸᑦ ᑮᓇᐅᔭᑦ ᑐᓂᔭᐅᔪᑦ 

ᓄᓇᓕᖅᐸᐅᔭᖓᓐᓄᑦ ᐃᖃᓗᐃᑦ ᐊᑐᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᓱᕐᕌᓗᐊᔾᔭᐃᒃᑯᑎᒃᓴᖓᓄᑦ 

ᑮᓇᐅᔭᖅᑖᕆᕙᒃᑕᖏᑕ? 

 

e. ᐊᑐᕐᓗᒍ ᑐᑭᖓ ᓄᓇᓕᑦ ᒐᕙᒪᖏᑦ 

ᑮᓇᐅᔭᖃᖅᑎᑕᐅᔾᔪᑎᖏᑦ 

ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 

ᑎᑎᕋᖅᓯᒪᓂᖏᓐᓂ 2(a), 2(b) ᐊᒻᒪᓗ 

2(c)-ᒥ ᓄᓇᓕᑦ ᒐᕙᒪᖏᓐᓄᑦ 

ᑮᓇᐅᔭᖃᖅᑎᑦᓯᔪᑎᓄᑦ ᐱᓕᕆᐊᓄᑦ 

ᐊᑐᐊᒐᖅ, ᖃᓄᕐᓗ ᑖᒃᑯᐊ ᐅᓄᕐᓂᖏᑦ 

ᐋᖅᑭᒡᓱᖅᑕᐅᓚᐅᖅᐸᑦ? 

 

f. ᐊᑐᕐᓗᒍ ᑐᑭᖓ ᐃᓚᖓᓂ 

ᑎᑎᕋᖅᓯᒪᓂᖓᓃᑦᑐᖅ 2(d) ᓄᓇᓕᑦ 

ᒐᕙᒪᖏᓐᓄᑦ ᑮᓇᐅᔭᓄᑦ ᐊᑐᐊᒐᖓᓂ, 

ᖃᖓ ᑭᖑᓪᓕᕐᒥ ᕿᒥᕐᕈᔭᐅᓚᐅᖅᐸᑦ 

“ᓄᓇᓕᐅᔪᑦ ᐊᔾᔨᐅᖏᓐᓂᖏᓐᓄᑦ” ᐊᑐᓂ 

ᓄᓇᕗᑦ ᓄᓇᓕᖁᑎᖏᑕ ᑎᒥᖁᑎᖏᓐᓄᑦ 

ᐊᒻᒪᓗ ᑭᓱᐃᑦ ᖃᐅᔨᔭᐅᓚᐅᖅᐸᑦ? 
 

2) ᑎᑭᓪᓗᒍ ᐅᓪᓗᖓ ᓄᕕᐱᕆ 8, 2018, 

ᖃᓄᐃᓕᖓᓕᖅᐸᑦ ᕿᒥᕐᕈᓂᐅᓚᐅᖅᑐᖅ 

ᐊᒻᒪ/ᐅᕝᕙᓗ ᓄᑖᕈᕆᐊᖅᓯᓂᐅᓚᐅᖅᑐᖅ 

ᐊᒻᒪ/ᐅᕝᕙᓗ ᐅᖓᕙᕆᐊᖅᓯᓂᐅᓚᐅᖅᑐᖅ 

ᓄᓇᓕᑦ ᒐᕙᒪᖏᑕ 

ᑮᓇᐅᔭᖃᖅᑎᑕᐅᓂᖏᓐᓄᑦ ᐱᓕᕆᐊᓄᑦ 

ᐊᑐᐊᒐᖅ ᐋᖅᑭᒋᐊᖅᑕᐅᓚᐅᖅᓯᒪᔪᖅ ᐄᑉᐳ 

22, 2013-ᖑᑎᓪᓗᒍ ᐊᒻᒪᓗ ᐃᓱᓕᓚᐅᖅᑐᖅ 

ᐄᑉᐳ 30, 2018-ᖑᑎᓪᓗᒍ? 
 

ᖁᔭᓐᓇᒦᒃ ᐅᖃᖅᑎ. 
 

ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᐱᓰ, ᑖᓐᓇ 

ᐊᐱᖅᑯᑎᒋᔭᖓ ᑎᑎᕋᓯᒪᔪᑎᒍᑦ 

ᑎᑎᕋᖅᑕᐅᓯᒪᖁᓪᓗᒍ ᐅᖃᓕᒫᖅᑕᐅᓯᒪᔪᑎᑐᑦ, 

ᐊᖏᖅᐱᓯᐅᒃ? 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᐊᐱᖅᑯᑎᑦ. 8. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. 

ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᑎᓯᒪᔪᑎᒍᑦ ᑐᒃᓯᕋᐅᑎᑦ. ᒪᓕᒐᓕᐅᖅᑎ 

ᖁᕐᓗᖅᑐᒧᑦ ᒥᔅ ᖃᒥᓐᖑᐊᖅ. 
 

ᑲᑎᒪᕐᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 

ᐊᑎᓕᐅᕈᑕᐅᓯᒪᔪᖅ 004 - 5(2): 

ᐋᖅᑭᒋᐊᕈᑕᐅᔪᑦ ᕼᐋᒻᓚᓄᑦ ᒪᓕᒐᕐᒧᑦ ᐊᒻᒪ 

ᓄᓇᓕᐸᐅᔭᓄᑦ ᒪᓕᒐᕐᒧᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ. 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1892 

ᐅᓪᓗᒥ ᓴᖅᑮᒍᓐᓇᖅᑐᖓ 

ᐊᑎᓕᐅᖃᑎᒌᒍᑕᐅᓯᒪᔪᒥᒃ 24-ᓄᑦ 

ᐱᕙᓪᓕᐊᔪᓕᕆᔨᓄᑦ ᓄᓇᕗᓕᒫᒥᒃ.  

 

ᐅᖃᖅᑏ, ᑖᒃᑯᐊ ᐊᑎᓕᐅᖃᑎᒌᔅᓯᒪᔪᑦ ᒐᕙᒪᒃᑯᓐᓂ 

ᐊᓯᔾᔩᖁᔨᔪᑦ ᕼᐋᒻᓚᒃᑯᑦ ᐱᖁᔭᖓᓂᒃ ᐊᒻᒪᑦᑕᐅᖅ 

ᓄᓇᓖᑦ ᐱᖁᔭᖓᓂᒃ. ᐃᓱᒫᓘᑎᒋᔭᖓᓂᑦ 

ᒪᓕᒐᓕᖅᑕᖃᓗᐊᕐᓂᕆᓕᖅᑕᖓᓂᑦ ᒫᓐᓇ 

ᓇᒻᒥᓂᖃᐅᑎᕋᓛᓄᑦ ᒪᓕᑦᑕᐅᒋᐊᖃᖅᑎᑕᐅᕙᑦᑐᓄᑦ 

ᐱᓪᓗᒋᑦ ᐸᐃᑉᐹᖅᑖᕋᓱᑦᑎᓪᓗᒋᑦ ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᓕᕆᔨᖏᓐᓄᑦ ᐃᑲᔫᓯᐊᓕᕆᔨᖏᓐᓄᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎ: ᖁᔭᓐᓇᒦᒃ. ᐊᑎᓕᐅᖅᓯᒪᔪᑎᒍᑦ  

ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᓴᖅᑭᑕᐅᓂᖏᑦ 

ᑎᑎᖅᑲᑦ, ᒪᓕᒐᓕᐅᖅᑎ ᖁᕐᓗᖅᑐᒧᑦ ᒥᔅ 

ᖃᒥᓐᖑᐊᖅ. 

 

ᑲᑎᒪᕐᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 099 - 5(2): ᑎᑎᖅᑲᒃ 

ᐊᕕᑦᑐᖅᓯᒪᔪᓂ ᓄᓇᓕᓐᓂᓗ 

ᓇᒻᒥᓂᖃᖅᑐᓄᑦ ᑲᑐᔾᔨᖃᑎᒌᓄᑦ ᒥᓂᔅᑕᒧᑦ 

ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓐᓄᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᐳᖓ ᐅᓪᓗᒥ ᐊᔾᔨᖏᓐᓂᑦ ᑎᑎᖅᑲᑦ 

ᕿᑎᕐᒥᐅᑦ ᐊᑎᓕᐅᖅᑕᐅᓯᒪᒥᒃ ᕿᑎᕐᒥᐅᑦ, 

ᑭᕙᓪᓕᖅ, ᕿᑭᖅᑕᓂ ᐊᒻᒪ ᐃᖃᓗᐃᑦ 

ᓇᒻᒥᓂᖃᐅᑎᓖᑦ ᑲᑐᔾᔨᖃᑎᒌᖓᓂᑦ.  

 

ᑖᒃᑯᐊ ᐊᓯᔾᔩᖁᔨᓯᒪᔪᑦ ᕼᐋᒻᒪᓚᐃᑦ ᐱᖁᔭᖓᓂᒃ 

ᓄᓇᓖᓪᓗ ᐱᖁᔭᖓᓂᒃ ᐃᓱᒫᓗᓇᖅᑐᐃᑦ ᐱᓪᓗᒋᑦ 

ᒪᓕᒐᖃᓗᐊᕐᓂᕆᔭᖓ ᒪᓕᑦᑕᐅᒋᐊᖃᖅᐸᑦᑐᓂᒃ 

ᓇᒻᒥᓂᖃᐅᑎᕋᓛᓄᑦ ᓇᒻᒥᓂᖃᐅᑎᕋᓛᓄᑦ 

ᐱᓪᓗᒋᑦ. ᑕᒪᒃᑯᐊ ᐸᐃᑉᐹᑦ ᑐᓂᔭᐅᓲᑦ 

ᐃᓕᓴᕆᔭᐅᔾᔪᑏᑦ 

ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᔨᖏᓐᓂᑦ 

ᐃᑲᔫᓯᐊᓕᕆᔨᖏᓐᓂᓪᓗ.  

 

ᒪᓕᒐᓕᐅᖅᑎᓕᒫᑦᑎᐊᑦ ᑖᔅᓱᒥᖓ 

ᐅᖃᓕᒫᑦᑎᐊᖁᔭᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ ᒥᔅᑕ 

ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 100 - 5(2): ᑎᑎᖅᑲᒃ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᓐᓂᒃ 

ᐃᖃᓗᐃᑦ ᓄᓇᓕᐸᐅᔭᖓᓐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᕆᔭᐅᓪᓗᓂ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᐊᒻᒪᑦᑕᐅᖅ ᐃᖅᑲᓇᐃᔭᖅᑏᑦ  

ᐊᑦᑕᓇᖅᑐᓕᕆᔨᓄᑦ ᐃᑲᔫᓯᐊᖏᓐᓄᓪᓗ 

ᑲᑎᒪᔨᖏᓐᓄᑦ ᑎᑎᕋᕐᕕᒋᖃᑦᑕᔪᒐᒃᑯ. 

ᐅᖃᐅᓯᖃᖅᑐᖓᓗ ᐊᑦᑐᐃᓂᕆᖃᑦᑕᖅᑕᖓᓂᒃ 

ᓈᓴᐅᑎᓕᒃ 112 ᕼᐊᒻᓚᐃᑦ ᐱᖁᔭᖓᓂᒃ. 

ᐊᑦᑐᐃᓂᕐᓗᖃᑦᑕᖅᓯᒪᒻᒪᑦ ᓇᒻᒥᓂᖃᐅᑎᕋᓛᓂᒃ.  

 

ᖁᕕᐊᓱᑉᐳᖓ ᑕᕝᕗᖓ ᑎᑎᖅᑲᐅᑉ ᐊᔾᔨᖓᓂᒃ 

ᑕᕝᕙᖔᖅᑐᓂ ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᓕᕆᔨᖏᓐᓂᒃ ᐃᑲᔫᓯᐊᓕᕆᔨᖏᓐᓂᓪᓗ 

ᐲᖅᓯᓂᐅᓴᔪᑦ ᑖᒃᑯᓂᖓ ᐲᖅᓯᓂᐊᕐᓂᕋᐃᔪᑦ 

ᐃᑲᔪᖅᓰᔪᓂᑦ ᐲᖅᑕᐅᓂᖓᓂᒃ ᑖᔅᓱᒪᑉ ᒪᓕᒐᓕᐅᑉ 

ᐅᖃᐅᓯᕆᔭᑦᑕ.  

 

ᐅᖃᖅᑏ, ᑲᔪᖏᖅᓴᖅᐸᒃᑲ ᒪᓕᒐᓕᐅᖅᑎᓕᒫᑦ 

ᑕᒪᑐᒥᖓ ᐅᖃᓕᒫᑦᑎᐊᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᐊᐅᓚᑦᑎᔨᒃᑯᓐᓄᑦ ᒐᕙᒪᓕᕆᔨᒃᑯᓐᓄᓪᓗ 

ᒥᓂᔅᑕ ᓴᕕᑲᑖᖅ. 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1893 

 

ᓴᖅᑭᑕᐅᔪᖅ ᑎᑎᖅᑲᒃ 101 - 5(2): 2017-

2018 ᓄᓇᕗᒻᒥ ᑭᓪᓕᓯᓂᐊᖅᑎᒃᑯᑦ 

ᐊᕐᕌᒍᑕᒫᑦ ᐅᓂᒃᑳᖓᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᒪᓕᒐᓕᐅᕐᕕᒻᒧᑦ ᓴᖅᑮᔪᖓ 

ᓄᓇᕗᒻᒥ ᑭᒡᓕᓯᓂᐊᖅᑏᑦ 2017-2018 

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᖏᓐᓂᑦ. 

ᐅᖃᖅᑏ ᖃᐅᔨᒪᔪᖓ ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᓕᒫᑦᑎᐊᓂᐊᕐᒥᒻᒪᑕ ᑖᒃᑯᓂᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᔅᑐ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 102 - 5(2): 2017-

2018 ᒐᕙᒪᒃᑯᑦ ᑮᓇᐅᔭᖃᕐᕕᖏᑦ (ᕼᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 103 - 5(2): ᑮᓇᐅᔭᓄᑦ 

ᐅᓂᒃᑳᖑᓚᐅᐱᒃᑐᖅ 

(ᖃᐅᔨᓴᖅᑕᐅᓯᒪᓐᖏᑦᑐᖅ) ᒫᑦᓯ 31, 2018 

 (ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 104 - 5(2): ᑭᐅᔾᔪᑎᑦ 

ᑎᑎᖅᑲᓄᑦ ᓂᕆᐅᓐᓂᕐᒧᑦ 2018-2019-ᒧᑦ 

(ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 105 - 5(2): ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒍᑕᒫᑦ ᐅᓂᒃᑳᖅ 

2017-2018 (ᕼᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 106 - 5(2): 2017-

2018 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᑲᒥᓴᓇᒃᑯᑦ ᐊᕐᕌᒍᑕᒫᑦ ᐅᓂᒃᑳᖓ  

(ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 107 - 5(2): 2017-

2018 ᓄᓇᕗᒻᒥᐃᒥᐊᓗᓕᕆᔨᒃᑯᑦ 

ᑲᑎᒪᔨᖏᑕ ᐊᕐᕌᒍᑕᒫᑦ ᐅᓂᒃᑳᖓ  

(ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 108 - 5(2): 2017-

2018 ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᐅᑉ 

ᐊᐅᓚᓂᖓᑕ ᐊᕐᕌᒍᑕᒫᑦ ᐅᓂᒃᑳᖓᑦ 

(ᕼᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 109 - 5(2): 

ᐋᓐᓂᐊᖃᕐᓇᓐᖏᑦᑐᓕᔨᒻᒪᕆᐅᑉ 2017-

2018-ᒥ ᑐᕝᕚᑲᓄᑦ ᐊᐅᓚᑦᑎᓂᕐᒧᑦ 

ᒪᓕᒐᖓᓄᑦ ᐊᕐᕌᒍᑕᒫᑦ ᐅᓂᒃᑳᖓ (ᕼᐃᒃᔅ) 
 

ᓴᖅᑭᑕᐅᔪᖅ ᑎᑎᖅᑲᒃ 110 - 5(2): ᑲᓇᑕ 

ᐊᕕᑦᑐᖅᓯᒪᔪᓂ ᐅᑭᐅᖅᑕᖅᑑᓪᓗ 

ᐊᕕᑦᑐᖅᓯᒪᔭᖏᓐᓂ ᒥᓂᔅᑕᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐃᑦ 

ᑲᑎᒪᓂᖓᑦ ᐅᐃᓂᐸᐃ ᒫᓂᑑᐸᒥ, ᔫᓂ 28, 

2018 (ᕼᐃᒃᔅ) 
 

ᓴᖅᑭᑕᐅᔪᖅ ᑎᑎᖅᑲᒃ 111 - 5(2): ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐃᑦ 

ᑲᑎᒪᓂᖓ ᐅᐃᓂᐸᐃ ᒫᓂᑑᐸᒥ ᔫᓂ 28-ᒥᒃ 

29-ᒧᑦ, 2018 (ᕼᐃᒃᔅ) 
 

ᓴᖅᑭᑕᐅᔪᖅ ᑎᑎᖅᑲᒃ 112 - 5(2): 

ᐊᔪᓕᕈᑕᓂᑦ ᖁᐊᖅᓵᕐᓂᑯᒥᓂᕐᓄᓪᓗ 

ᐱᓕᕆᓂᖅ ᓄᓇᕗᒥ 2018 (ᕼᐃᒃᔅ) 
 

ᓴᖅᑭᑕᐅᔪᖅ ᑎᑎᖅᑲᒃ 113 - 5(2): 

ᐃᖅᑲᓇᐃᔭᖅᑎᓂᑦ ᐋᓐᓂᖅᑐᓕᕆᔨᒃᑯᑦ 

2017-ᒥ ᐊᕐᕌᒍᑕᒫᑦ ᐅᓂᒃᑳᖓᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᕆᔭᐅᓪᓗᖓ 

ᐊᒥᓱᓂᒃ ᓴᖅᑭᑦᑎᓂᐊᕋᒪ.  

 

ᐅᖃᖅᑎ, 2017-2018 ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ.  

 

ᐊᒻᒪᓗ ᓴᖅᑭᑦᑎᖕᒥᔪᖓ ᐊᑐᑲᐃᓐᓇᖅᑐᑦ 

ᑕᒻᒪᖅᓯᒪᔪᖅᓯᐅᖅᓯᒪᓐᖏᑦᑐᑦ ᑮᓇᐅᔭᓂᒃ 

ᐅᓂᒃᑳᖏᓐᓂᒃ 2017-2018.  

 

ᓴᖅᑭᑦᑎᒻᒥᔪᖓ ᑎᑎᖅᑲᑦ ᓂᕆᐅᒋᔭᐅᔪᓄᑦ ᑭᒡᒍᑏᑦ 

2018-2019. 

 

ᒥᓂᔅᑕᐅᓪᓗᖓ ᐃᒥᐊᓗᓕᕆᔨᒃᑯᑦ ᑲᒪᔨᖏᓐᓂᑦ, 

ᓴᖅᑭᑦᑎᒻᒥᔪᖓ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂᖏᑦ 2017-2018.  

 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᒥᐊᓗᓕᕆᓂᕐᒧᑦ 

ᐊᒻᒪᓗ ᓚᐃᓴᑖᖅᑎᑦᑎᔨᖏᓐᓄᑦ 2017-2018 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓄᓇᕗᒻᒥ 

ᐃᒥᐊᓗᓐᓄᒃ ᓚᐃᓴᑖᖅᑎᑦᑎᓂᖅ. 

 

ᐅᖃᖅᑎ, ᑎᓴᒪᓂᒃᑕᐅᖅ ᓴᖅᑭᑦᑎᔪᒪᔪᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ ᒥᓂᔅᑕᖓᓐᓄᑦ. 

 

>>ᐃᒡᓚᖅᑐᑦ 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ ᓴᖅᑭᑦᓱᒪᕙᒃᑲ 2017-18 

ᐊᕐᕌᒍᑕᒫᖅᓯᐅᑎᒃ ᐅᓂᒃᑳᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐸᕐᓇᐅᑎᒧᑦ.  

 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐊᖓᔪᖅᑳᕆᔭᐅᔫᑉ 2017-18-ᒥ 

ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᑦ ᓴᖅᑭᑦᑐᒪᔭᒃᑲ 

ᑕᕝᕚᑮᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒧᑦ.  

 

ᐊᒻᒪᓗ ᓴᖅᑭᑦᑎᔪᒪᒋᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

ᐅᑭᐅᖅᑕᖅᑐᒥᐅᓪᓗ ᒥᓂᔅᑕᐃᑦ 

ᑲᑎᒪᓂᕆᓚᐅᖅᑕᖏᑦ ᕕᓂᐱᒡ ᒫᓂᑐᕙ ᔫᓂ 28, 

2018. 

 

ᒪᒥᐊᓇᖅ. ᓈᓴᓪᓗᕐᓂᖃᑕᖄᒃᑭᑦ, ᑭᓯᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓪᓗᖓ ᓴᖅᑭᑦᑐᒪᒋᕙᕋ 

ᓇᐃᓪᓕᑎᖅᓯᒪᔪᑦ ᐅᓂᒃᑳᖅ ᐊᔪᓕᕈᑎᓄᑦ 

ᖁᐊᖅᓵᖅᑐᓂᑦ ᐱᓕᕆᓂᕐᒧᓪᓗ ᓄᓇᕘᒥ ᐅᓪᓗᖓ 

ᐋᒍᓯ 2018.  

 

ᐊᒻᒪᓗ ᓴᖅᑭᑦᑎᔪᒪᒋᓪᓗᖓ ᐃᖅᑲᓇᐃᔭᖅᑏᑦ 

ᐊᑦᑕᓇᖅᑐᓕᕆᔨᖏᓐᓂᑦ ᐃᑲᔫᓯᐊᓕᕆᔨᖏᓐᓂᓪᓗ 

ᑲᑎᒪᔨᖏᓐᓄᑦ ᐊᕐᕌᖑᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

2017-2018. 

 

ᐊᐃᑦᑖᖑᒐᓗᐊᖅ ᐊᓯᖏᓐᓂᒃ 

ᓴᖅᑭᑎᑦᑎᔭᒃᓴᖅᑕᖃᓐᖏᓐᓇᒪ ᒥᓂᔅᑕᐅᓂᕐᓂ 

ᐃᒻᒥᓃᖅᑕᐃᓕᒪᓂᕐᒧᑦ ᐅᓂᒃᑳᓂᒃ, 

ᐊᑕᖐᑲᓴᑦᑎᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓂᒃ ᒥᓂᔅᑕ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 114 - 5(2): ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑎᑦᑎᓂᖓᓐᓄᑦ 

ᓂᐅᕕᕐᓂᖓᓄᓪᓗ ᐅᓂᒃᑳᖅ ᒫᑦᓯ 31, 

2017-ᒥ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓇᒦᒃ 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᑦᑐᖓ ᑳᓐᑐᕌᒃᑦ-

ᓕᕆᓂᕐᒧᑦ ᓂᐅᕕᖃᑦᑕᕐᓂᕐᒧᓪᓗ ᖃᓄᐃᓕᖓᓂᖏᑦ 

ᐅᓂᒃᑳᖏᑦ ᒫᑦᓯ 31, 2017-ᒥ ᑎᑭᒃᖢᒍ 

ᓴᖅᑭᑦᑐᓐᓇᕋᒃᑭᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 115 - 5(2): ᐅᓂᒃᑳᖅ 

ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒦᖏᓐᓂᖏᓐᓂᒃ 

ᑲᑎᒪᔨᕋᓛᖏᑕᓗ ᒪᓕᒐᓕᐅᖅᑎᑐᐃᓐᓇᓪᓗ 

ᑲᑎᒪᓂᖏᓐᓂᒃ ᔭᓐᓄᐊᕆ 1, 2018-ᒥᒃ 

ᓯᑎᐱᕆ 30, 2018-ᒧᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 116 - 5(2): 

ᐅᖃᖅᑎᐅᑉ ᐱᔭᕆᐊᖃᖅᑐᑎᒍᑦ 

ᓴᖅᑭᑦᑎᔭᕆᐊᖃᖅᑕᖏᑦ (ᐅᖃᖅᑎ) 

 

(ᑐᓵᔨᑎᒍᑦ) ᖁᔭᓐᓇᒦᒃ. ᒪᕐᕉᖕᓂᒃ ᓴᖅᑭᑦᑎᓂᐊᕋᒪ 

ᐅᓪᓗᒥ. ᓯᕗᓪᓕᖅᐹᑦ ᒪᓕᒐᓕᐅᖅᑏᑦ 

ᐅᐸᖃᑦᑕᓐᖏᓐᓂᖏᓐᓄᑦ ᐅᓂᒃᑳᖅ 

ᑲᑎᒪᕐᔪᐊᖅᑎᓪᓗᒋᑦ, ᑲᑎᒪᔨᕋᓛᑦ, ᑲᑎᒪᔩᓪᓗ 

ᑲᑎᒪᓂᖏᓐᓄᑦ ᐅᐸᖃᑦᑕᓐᖏᓐᓃᑦ ᔮᓐᓄᐊᕆ 1, 

2018-ᒥ ᓯᑏᕝᕙ 30, 2018-ᒧᑦ.  

 

ᐊᒻᒪᓗ ᐊᐃᑉᐸᖓ ᑕᐃᒃᑯᐊ ᐱᖁᔭᕐᔪᐊᖅᑎᒍᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔭᕆᐊᖃᕐᓂᖏᑦ 

ᓴᖅᑭᑕᐅᓐᖏᑦᑐᕕᓃᑦ ᓇᓗᓇᐃᔭᖅᑕᐅᓯᒪᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

ᑲᔪᓯᓗᑕ. ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑕ ᕋᒻᐴᑦ. 

 

ᑲᑎᒪᕐᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᖃᖅᑐᑦ ᐃᓛᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᐃᑦ ᒪᓕᒐᓕᐅᕐᕕᒻᒥᒃ 

ᖃᓄᑎᒋ ᑎᒃᑯᐊᖅᑕᐅᓯᒪᓂᕆᓂᐊᖅᑕᖏᓐᓂᒃ 

- ᖃᐅᔨᒃᑲᐃᒍᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᐅᓪᓗᑐᐃᓐᓇᕐᒥᒃ ᓅᕖᕝᕙ 9, 

2018-ᒥ ᐱᖁᔨᕗᖔᕐᓂᐊᖅᑐᖓ ᒪᓕᒐᒃᓴᖅ 14, 

ᒪᓕᒐᖅ ᐊᖅᑭᒋᐊᓯᓂᐊᖅᑐᑦ ᐃᓚᖏᓐᓂᑦ ᒪᓕᒐᕐᓂ 

ᐃᒻᒥᒃᑰᖅᑐᑦ ᑲᒪᔨᐅᕙᒃᑐᑦ ᒪᓕᒐᓕᐅᕐᕕᒻᒥ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓄᓪᓗᒍ.  

 

ᓈᖕᒪᒃᓯᑉᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᑖᓐᓇ 

ᑲᒪᒋᔭᐅᔪᓐᓇᕐᓂᐊᕐᒪ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᒥᒃ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ, ᐱᖁᔨᕗᖔᕈᑎᑦ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑕ ᕋᒻᐴᑦ. 

 

ᑲᑎᒪᕐᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐊᑐᓐᖏᑲᐃᓐᓇᖁᓪᓗᒍ ᖃᐅᔨᒃᑲᐃᓂᖅ ᒪᓕᒐᒃᓴᖅ 

14, ᒪᓕᒐᖅ ᐃᓚᖏᓐᓂᒃ ᒪᓕᒐᕐᓂ 

ᐋᖅᑭᒋᐊᖅᓯᓂᐊᖅᑐᖅ ᐃᒻᒥᑰᖅᑐᖅ ᑲᒪᔨᐅᔪᖅ 

ᒪᓕᒐᓕᐅᕐᕕᖕᒧᑦ, ᑐᒡᓕᐊᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑲᑎᒪᔨᓕᒫᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᑖᓐᓇ 

ᓴᓂᕐᕙᒃᑕᐅᓯᒪᑲᐃᓐᓇᖁᓪᓗᓂᐅᒃ ᐅᓪᓗᒥ 

ᐊᑕᐅᓯᕐᒥᒃ ᐅᑕᖅᑭᔭᕆᐊᖃᕐᓂᕐᒧᑦ ᒪᓕᒐᖅ 

ᐱᔾᔪᑎᖃᖅᖢᓂ ᐱᖁᔭᒃᓴᖅ ᓈᐅᓴᐅᑎᓕᒃ 14, 

ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ ᐅᓪᓗᒥ. 

ᐊᒃᑳᖅᑐᖃᖅᐹ? ᐱᑕᖃᓐᖏᒻᒪᑦ, ᑲᔪᓯᓚᐅᕆᑦ ᒥᔅᑕ 

ᕋᒻᐴᑦ. 

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᖃᖅᑐᑦ ᐃᓛᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᐃᑦ ᒪᓕᒐᓕᐅᕐᕕᒻᒥᒃ 

ᖃᓄᑎᒋ ᑎᒃᑯᐊᖅᑕᐅᓯᒪᓂᕆᓂᐊᖅᑕᖏᓐᓂᒃ 

- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᒪᓕᒐᓕᐅᖅᑏᑦ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ-ᑕᓯᓗᖕᒧᑦ ᑖᓐᓇ ᒪᓕᒐᒃᓴᖅ 14, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᖅ ᒪᓕᒐᕐᓂᒃ ᐱᔾᔪᑎᓕᖕᓂ 

ᐃᒻᒥᒃᑰᖅᑐᑦ ᑲᒪᔩᑦ ᒪᓕᒐᓕᐅᕐᕕᖕᒧᑦ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ, 

ᐱᖁᔨᕗᖔᕈᒻᒧᑦ. ᐱᖁᔨᕗᖔᖁᒻᒥᑦ ᓈᖕᒪᒃᓴᖅᑐᑦ 

ᐃᓵᒡᓕᑦ, ᖁᔭᓐᓇᒦᒃ. ᓈᖕᒪᒃᓴᖏᑦᑐᑦ, ᖁᔭᓐᓇᒦᒃ.  

ᐱᖁᔨᕗᖔᕈᑦ ᑲᔪᓯᔪᖅ. 

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, 

ᒪᓕᒐᓕᐅᖅᑎ ᑕᓯᐅᔭᕐᒧᔪᐊᕐᒧᑦ ᒥᔅᑕ ᕋᒻᐴᑦ. 

 

ᑲᑎᒪᕐᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᑲᖅᑏ. ᐅᖃᖅᑏ, 

ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓄᑦ 

ᐊᖏᖅᑕᐅᔪᒪᔪᖓ ᐊᑐᓐᖏᑲᐃᓐᓇᖁᓪᓗᒍ 

ᖃᐅᔨᒃᑲᓂᕐᒨᖓᔪᖅ ᒪᓕᒐᒃᓴᖅ 14, ᒪᓕᒐᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᒻᒥᒃᑰᖅᑐᑦ ᑲᒪᔩᑦ 

ᒪᓕᒐᓕᐅᕐᕕᖕᒧᑦ ᐃᓕᔭᐅᓯᒪᓂᖏᑦ, ᑐᒡᓕᐊᓂ 

ᐅᖃᒫᖅᑕᐅᖁᓪᓗᒍ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑕ ᑖᓐᓇ ᒪᓕᒐᖅ 

ᐅᑕᖅᑭᔭᕆᐊᖃᖅᑎᑦᑎᓂᖅ ᐅᓪᓗᒥᒃ ᐊᑕᐅᓯᕐᒥᒃ 

ᐊᑐᓐᖏᑲᐃᓐᓇᖁᓪᓗᓂᐅᒃ, ᑖᓐᓇ ᐱᖁᔭᒃᓴᖅ 

ᓈᓴᐅᑎᓕᒃ 14, ᐅᓪᓗᒥ 

ᐅᖃᓕᒫᖅᑕᐅᔪᓐᓇᖁᓪᓗᓂᐅᒃ 

ᐊᐃᑉᐸᕆᓕᖅᑕᖓᓂᒃ. ᐋᒃᑳᖅᑐᖃᖅᐸ? ᑐᓴᖏᓐᓇᒪ, 

ᒥᔅᑕ ᕋᒻᐴᑦ. 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1896 

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᖃᖅᑐᑦ ᐃᓛᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᐃᑦ ᒪᓕᒐᓕᐅᕐᕕᒻᒥᒃ 

ᖃᓄᑎᒋ ᑎᒃᑯᐊᖅᑕᐅᓯᒪᓂᕆᓂᐊᖅᑕᖏᓐᓂ 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᒪᓕᒐᓕᐅᖅᑏ. ᐅᖃᖅᑏ, ᐱᖁᔨᕗᖓ 

ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑕᓯᓗᖕᒧᑦ ᒪᓕᒐᒃᓴᖅ 

14, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᓚᖏᓐᓂᒃ ᒪᓕᒐᕐᓂᒃ ᐃᒻᒥᒃᑰᖅᑐᑦ ᑲᒪᔨᐅᔪᑦ 

ᒪᓕᒐᓕᐅᕐᕕᖕᒧᑦ, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᕈᒪᓕᕋᑦᑕ. 

 

ᐅᖃᖅᑎ: ᓈᒻᒪᒃᓴᖅᑐᑦ ᐃᓵᓪᓕᑦ, ᖁᔭᓐᓇᒦᒃ.  

ᓈᖕᒪᒃᓴᓐᖏᑦᑐᑦ, ᖁᔭᓐᓇᒦᒃ. ᐱᖁᔨᕗᖔᕈᑦ 

ᑲᔪᓯᔪᖅ ᐊᒻᒪᓗ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 14-

ᒥ ᑕᒡᕙᖓᑦ ᐃᒡᓗᒦᖔᕐᒪᑦ ᑕᕝᕗᖓ 

ᑲᑎᒪᔨᑐᐃᓐᓇᕐᓄᑦ ᑐᕌᑲᐅᑎᒋᔪᓐᓇᖅᑐᖅ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᑦ 

ᐱᖁᔭᒃᓴᓂᑦ ᐊᓯᖏᓐᓂᓪᓗ. ᐱᖁᔭᒃᓴᐃᑦ 

ᓇᐃᓴᐅᑎᓖᑦ 12 ᐊᒻᒪᓗ 14, 

ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᕋᒻᐴᑦ. 

 

ᐊᒻᒪᓗ ᐱᖁᔨᕗᖔᕈᒻᒧᑦ ᓈᓴᐅᑎᓕᒻᒧᑦ 14 - 5(2) 

ᒪᓕᓪᓗᒍ ᐱᔪᓐᓇᖅᓯᑎᑕᐅᓂᕋ ᑲᑎᒪᓂᐊᖅᑐᑦ 

ᑲᑎᒪᔨᑐᐃᓐᓇᐃᑦ 

ᓄᖅᑲᕈᒪᓕᓚᐅᓐᖏᓐᓂᓕᒫᖅᓯᓐᓂ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 20-

ᒥᓂᒥᒃ ᓄᖅᑲᖓᓂᐊᖅᑐᒍᑦ. ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 16:45ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 17:09ᒥ 

 

ᑲᑎᒪᕐᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᑐᐃᓐᓇᕆᐊᓚᐅᕐᒥᑕ. ᑲᑎᒪᑐᐃᓐᓇᕐᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ ᐱᖁᔭᒃᓴᖅ 12 

ᐊᒻᒪᓗ 14. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᓇᒍᒪᕗᒍᑦ ᑎᑎᕋᖅᓯᒪᓂᖏᑎᒍᑦ ᒪᓕᒐᒃᓴᖅ 

12, ᑭᖑᓂᐊᒍᑦ ᒪᓕᒐᒃᓴᖅ 14-ᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 12 

ᐱᓕᕆᖅᑳᕈᓐᓇᖅᐱᑎᒎᑦ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ, ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑕᐃᒃᑯᐊ ᐃᓯᖅᑎᑕᐅᔪᓐᓇᖁᓪᓗᒋᑦ 

ᐊᐱᖅᓱᖅᑕᐅᖃᑕᐅᓂᐊᖅᑐᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᓚᐅᒃᑭᑦ.  

ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ, 

ᓂᐱᓕᐅᖅᑕᐅᓯᒪᓂᐊᕐᒪᑦ ᑭᒃᑰᒻᒪᖔᑎᒃ 

ᐱᖃᑎᒋᔭᑎᑦ ᑕᐃᓚᐅᕐᓗᒋᑦ ᒪᑐᐃᕈᑎᑎᑦ 

ᐅᖃᐅᓯᕆᓂᐊᖅᐸᑎᑦ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ, 

ᒪᓕᒐᕐᓂᐊᖅᑎ ᖁᓪᓕᒃᑯᓐᓄᑦ, ᑕᓐᕗᑦ ᒪᓕᑯᕙᒻᐸ, 

ᐃᒪᓐᓇᒎᖅ ᑐᑭᖃᖅᑐᖅ ᐱᓱᑦᑕᒥᒎᖅ ᐊᑎᓕᒃ 

ᐃᓄᒃᑎᑐᑦ. ᓴᐅᒥᓐᓂ, ᑖᒪᔅ ᐃᐅᓪᕗᐊᔅ, ᑖᓐᓇ 

ᒪᓕᒐᕐᓂᐊᖅᑎᓄᑦ ᒪᓕᒐᓕᕆᔨᒃᑯᓐᓄᑦ 

ᐱᓕᕆᕕᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᐊᑏ ᒥᔅ 

ᐃᖃᓪᓗᐊᖅ ᒪᑐᐃᕈᑎᑎᑦ ᐅᖃᐅᓯᕆᓕᒃᑭᑦ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ, ᑕᒫᓃᑦᑐᖓ ᓵᔅᓯᓐᓂ 

ᐅᖃᐅᓯᖃᕆᐊᖃᖅᑐᖅᖢᖓ ᒪᓕᒐᒃᓴᖅ 12, 

ᐋᖅᑭᒋᐊᕈᑎ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᑕ ᒪᓕᒐᖓᓄᑦ ᐅᓄᑲᓪᓚᑦᑐᑦ 

ᐋᖅᑭᒋᐊᑕᐅᔭᕆᐊᖃᓚᐅᕐᒪᑕ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖓᓐᓄᑦ ᑖᒃᑯᐊ 

ᑎᒥᖁᑎᒋᔭᐅᔪᑦ ᓂᐅᕕᕈᓐᓇᖁᓪᓗᒋᑦ ᐊᒻᒪᓗᑦᑕᐅᖅ 

ᒪᓕᒃᓯᒪᑦᑎᐊᖁᓪᓗᒋᑦ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᒪᓕᒐᖏᓐᓄᑦ. 

 

ᐃᓚᒋᓪᓗᒋᑦ ᑖᒃᑯᓄᖓ ᐊᓯᔾᔨᓯᔾᔪᑏᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᓕᐅᖅᓯᒪᔪᑦ 

ᐲᔭᐃᔭᔪᒪᓪᓗᑎᑦ ᑖᒃᑯᓂᖓᑦᑕᐃᓐᓇᖅ 

ᐊᑐᓐᖏᑦᑐᓂᓪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒪᓕᒐᖏᓐᓃᑦᑐᑦ ᐃᓗᐊᓂ.  

ᑖᒃᑯᐊ ᒪᓕᒐᐃᑦ ᐱᖃᓯᐅᔾᔭᐅᓯᒪᔪᑦ 

ᐃᑲᔪᖅᑐᖅᑕᐅᓂᐊᕐᓗᑎᑦ ᐲᖅᑕᐅᓕᕐᓗᑎᑦ 

ᓄᓇᑦᑎᐊᕐᒥ ᐆᒻᒪᖅᑯᑎᓕᕆᔨᒃᑰᓚᐅᖅᑐᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑰᖔᓕᕐᓗᓂ ᐊᒻᒪᓗᑦᑕᐅᖅ 

ᒪᓕᒐᐃᑦ ᑖᒃᑯᐊ ᐃᓚᖓᓐᓂ 2, ᒪᓕᒐᐅᑉ ᑕᐃᓯᒪᔪᖅ 

ᐲᖅᑕᐅᓚᐅᖅᓯᒪᖕᒪᑦ 2007-ᑎᓪᓗᒍ.  

 

ᒪᓕᒐᒃᓴᖅ 12, ᑖᓐᓇ ᐆᒻᒪᖅᑯᑎᓕᕆᔨᒃᑯᓐᓂ 

ᓂᐅᕕᕈᓐᓇᓂᐊᕐᒪᑕ ᐆᒻᒪᖅᑯᑎᓂᒃ 

ᐅᖅᓱᐊᓗᒃᑐᓐᖏᑦᑐᓂᒃ ᐃᒻᒥᒃᑯᑦ ᓇᒻᒥᓂᕆᔭᐅᔪᓂᒃ 

ᐆᒻᒪᖅᑯᑎᓕᐅᕈᑕᐅᖃᑦᑕᖅᑐᓂᒃ 

ᓄᓇᕗᒻᒥ. ᐊᓯᔾᔨᖅᑐᑦ ᑖᓐᓇ ᓇᓛᒎᖅᑐᒃᑯᑦ 

ᐊᒃᑐᐃᓂᖃᕐᓂᐊᖅᑐᖅ ᐊᕙᑎᑦᑎᓐᓄᑦ ᖁᓪᓕᒃᑯᑦ 

ᐅᖅᓱᐊᓗᒻᒥᒃ ᐊᑐᓐᖏᓂᖅᓴᐅᓕᕐᓂᐊᕐᒪᑕ. ᑕᐃᒪᓐᓇ 

ᐃᓯᐊᕿᑎᑦᑎᓐᖏᓐᓂᖅᓴᐅᓗᑎᑦ 

ᐅᖅᓱᐊᓗᒻᒦᓐᖔᖅᑐᓂᒃ. ᓄᓇᕗᒻᒥ 

ᐱᕕᖃᖅᑎᑕᐅᓂᐊᖅᑐᑦ ᓯᕗᓪᓕᐹᑦᑎᐊᒥᒃ 

ᐊᖏᔪᐊᓗᒻᒥᒃ ᐆᒻᒪᖅᑯᑎᓕᐅᕈᑎᖃᕈᓐᓇᕐᓗᑎᑦ 

ᐊᑕᒃᑲᓐᓂᕈᓐᓇᖅᑐᓂᒃ ᐅᖅᓱᐊᓗᒃᑐᓐᖏᑦᑐᓂᒃ. 

 

ᑖᓐᓇ ᐋᖅᑭᒋᐊᕈᑎ ᒪᓕᓪᓗᒍ ᖁᓪᓕᒃᑯᑦ 

ᓴᖅᑭᑦᑎᓂᐊᖅᑐᑦ ᐃᒻᒥᑰᖅᑐᓂᒃ ᓲᕐᓗ 

ᓇᒻᒥᓂᖅᓱᖅᑐᓂᒃ ᐆᒻᒪᖅᑯᑎᓕᐅᕈᓐᓇᕐᓗᑎᑦ. 

ᑕᐃᒪᓐᓇ ᑖᓐᓇ ᐱᓕᕆᔭᐅᔪᖅ ᐊᑭᖓ 

ᐊᒃᑐᐃᓂᖃᔾᔮᓐᖏᑦᑐᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᓐᓂ ᐊᑐᖅᑎᐅᔪᓂᒃ. ᑕᒪᑐᒧᖓ 

ᐱᓕᕆᔭᐅᔪᖅ ᐊᑕᐅᑦᑎᒃᑯᑦ ᖁᓪᓕᒃᑯᓐᓂ 

ᓴᖅᑭᓯᒪᓕᕇᖅᑕᖏᓐᓂᒃ ᓇᖕᒥᓂᖅ 

ᐆᒻᒪᖅᑯᑎᓕᐅᕈᑎᐅᖃᑦᑕᖅᑐᓂᒃ ᓇᖕᒥᓂᖅ ᑕᐃᒃᑯᐊ 

ᓇᖕᒥᓂᖅ ᐃᑯᒻᒪᖅᑯᑎᓕᐅᕈᑎᓂᒃ ᓴᓇᔪᓐᓇᖁᓪᓗᒋᑦ 

ᐊᒻᒪ ᐊᑐᕈᓐᓇᖁᓪᓗᒋᑦ.  

 

ᐊᓯᔾᔨᖅᑕᐅᔾᔪᑎᖏᑦ ᒪᓕᒐᐃᑦ ᑖᒃᑯᐊ 

ᓇᓗᓇᐃᖅᓯᓂᐊᖅᑐᑦ ᑐᑭᓯᓇᖅᓯᑎᐊᕐᓗᑎᓪᓗ 

ᐋᖅᑭᒋᐊᕈᑎᖏᑦ ᐊᓯᖏᓪᓗ ᐱᖁᔭᐅᔪᑦ. 

ᐲᖅᑕᐅᓂᖏᑦ ᐱᑐᖃᐃᑦ ᑕᐃᒃᑯᐊ ᑐᓴᒐᒃᓴᐃᑦ 

ᒪᓕᒐᐅᑉ ᐃᓗᐊᓃᑦᑐᑦ ᑕᐃᒪᓐᓇ ᐊᑐᕈᓐᓃᖅᑐᓂᒃ 

ᑯᐊᐳᕇᓴᐅᔪᒃᑯᓐᓄᑦ ᐱᔭᖅᑕᐅᑦᑎᐊᕐᓗᑎᑦ.  

 

ᖄᒃᑲᓐᓂᐊᒍᓪᓗ ᑕᒪᒃᑯᐊᓗ ᑐᓴᒐᒃᓴᐃᑦ ᐃᓗᐊᓃᑦᑐᑦ 

ᑮᓇᐅᔭᐃᑦ ᐊᐅᓚᑕᐅᓂᖏᑕ ᒪᓕᒐᖏᑕ 

ᑐᓗᖅᑕᖅᑐᓂᒃ ᐲᔭᐃᓂᐊᖅᑐᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᐱᖁᔭᖓᓃᑦᑐᓂᒃ 

ᓇᓗᓇᐃᖅᓯᓗᑎᓪᓗ ᖃᖓᒃᑯᓪᓗ 

ᑲᒪᕐᔪᑎᒋᓂᐊᖅᑕᖏᑦ ᐋᖅᑭᓯᒪᓂᐊᕐᒪᖔᑕ 

ᖁᓪᓕᒃᑯᑦ.  

 

ᑭᖑᓪᓕᖅᐹᒥ, ᒪᓕᒐᖅ 12, ᑖᓐᓇ 

ᒪᓕᒐᖃᖅᑎᑦᑎᓂᐊᖅᑐᖅ ᓴᖅᑭᑦᑎᔪᓐᓇᕐᓗᑎᑦ 

ᑕᒻᒪᖅᓯᒪᔪᖅᓯᐅᑎᓂᒃ ᑲᑎᒪᔨᕋᓛᓐᓂᒃ 

ᓴᖅᑭᑦᑎᔪᓐᓇᕐᓗᑎᑦ ᖁᓪᓕᒃᑯᑦ 

ᑲᑎᒪᔨᖏᓐᓃᓐᖔᖅᑐᓂᒃ ᒪᓕᓪᓗᒋᑦ 

ᐊᑐᓕᖁᔭᓕᐊᕆᓯᒪᔭᖏᓐᓂᒃ ᑲᑎᒪᔨᕋᓛᑦ 

ᓇᐅᑦᑎᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓄᓪᓗ ᐊᑐᓕᖁᔭᓕᐅᓚᐅᖅᑐᑦ 

ᓯᑎᐱᕆ 23-ᖑᑎᓪᓗᒍ, 2014-ᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐊᐱᖅᑯᑎᒃᓴᖃᕈᔅᓯ ᑭᐅᓇᓱᒍᓐᓇᓂᐊᕐᒥᔪᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᖃᓪᓗᐊᖅ. ᐃᒃᓯᕙᐅᑕᖓ ᑲᑎᒪᔨᕋᓛᒃᑯᑦ 

ᒪᑐᐃᕈᑎᓂᒃ ᐅᖃᐅᓯᔅᓴᖃᖅᐹ? ᒥᔅᑕ ᒪᐃᓐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ... ᐃᒃᓯᕙᐅᑕᖓ 

ᑲᑎᒪᔨᕋᓛᒃᑯᑦ ᒪᑐᐃᕈᑎᓂᒃ ᐅᖃᐅᓯᔅᓴᖃᕐᐹ? ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 

ᐃᒃᕼᐃᕙᐅᑕᕆᔭᐅᓪᓗᖓ ᑲᑎᒪᔨᕋᓛᑦ 

ᐱᖁᔭᒃᕼᐊᓕᕆᓂᐅᑉ ᒥᒃᕼᐋᓄᑦ ᖁᕕᐊᕼᐅᒃᑐᖓ 

ᐅᓂᒃᑳᒐᔮᓐᓂᐊᕋᒪ ᑕᒪᑐᒪᑉ ᐱᖁᔭᒃᕼᐊᐅᑉ 12 

ᒥᒃᕼᐋᓄᑦ ᑲᑎᒪᔨᑐᐃᓐᓇᐃᑦ ᑕᒪᑐᒪᑉ ᒥᒃᕼᐋᓄᑦ 

ᕿᒥᕐᕈᓂᖃᖅᑎᓪᓗᑕ.  

 

ᑲᑎᒪᔨᕋᓛᖑᓪᓗᑕ ᑕᒪᑦᑐᒥᖓ ᐱᖁᔭᒃᕼᐊᒥ 

ᐃᑲᔪᖅᑐᐃᑎᐊᖅᑐᒍᑦ ᑐᕌᒐᕆᔭᐅᕼᐃᒪᔪᓂᓪᓗ 

ᑖᑉᕼᐅᒪ ᒥᓂᔅᑑᑉ ᐅᖃᐅᓯᕆᐊᓂᕼᐋᒐᐃᑦ.  

 

(ᑐᓵᔨᑎᒍᑦ) ᑲᑎᒪᔨᕋᓛᑦ ᐊᔭᐅᖅᑐᐃᕗᑦ 

ᐱᒻᒪᕆᐅᖕᒪᑦ ᒥᓂᔅᑕᐅᑉ ᓴᖅᑭᑦᑎᖃᑦᑕᕆᐊᖃᕐᓂᖓ 

ᖁᓪᓕᒃᑯᑦ ᐅᓂᒃᑳᓕᐊᕆᖃᑦᑕᖅᑕᖏᓐᓂᒃ 

ᐃᒻᒥᒃᑰᖅᑐᑦ ᐊᑐᐊᒐᕆᓂᐊᖅᑕᖏᓐᓂᒃ 

ᐆᒻᒪᖅᑯᑎᓕᐅᖅᑎᐅᖃᑦᑕᖅᑐᑦ ᒪᓕᒐᓕᐅᕐᕕᖕᒥ.  

 

ᒫᓐᓇ ᐱᕕᖃᕐᓂᕐᓂ ᐃᓕᓴᖅᓯᔪᒪᓪᓗᖓ ᒥᓂᔅᑕ 

ᑖᒃᑯᓂᖓ ᐱᓕᕆᐊᖃᖃᑦᑕᖅᓯᒪᓕᕐᒪᑦ ᑲᑎᒪᔨᕋᓛᑦ 

ᐊᑐᓕᖁᔭᓕᐊᖏᓐᓂᒃ ᐱᔾᔪᑎᒋᓪᓗᒍ 

ᓴᖅᑭᑕᐅᔭᕆᐊᖃᕐᓂᖏᑦ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑏᑦ ᑲᑎᒪᔨᕋᓛᖁᑎᒋᓂᐊᖅᑕᖏᑦ 

ᖁᓪᓕᒃᑯᑦ ᑲᑎᒪᔨᖏᑕ.  

 

ᑖᒃᑯᐊ ᒪᓕᒐᐃᑦ ᐃᔾᔪᐊᖅᓯᒐᓚᑦᑐᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒪᓕᒐᖓᓂᑦ.  

 

ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐱᖁᔭᒃᓴᖅ ᑲᑎᒪᔨᕋᓛᑦ 

ᐅᔾᔨᖅᓱᓚᐅᖅᑐᑦ ᑕᐃᔭᐅᓯᒪᔪᑦ 

ᓄᓇᑦᑎᐊᕐᒥ ᐆᒻᒪᖅᑯᑎᓕᕆᔩᑦ ᐲᔭᖅᑕᐅᓪᓗᑎᑦ 

ᑕᐃᑲᓐᖓᑦ ᒪᓕᒐᐅᓚᐅᖅᓯᒪᔪᓂᒃ. 

ᑕᐃᓯᖔᓕᖅᖢᑎᒃ ᖁᓪᓕᒃᑯᑦ ᐅᖅᓱᐊᓗᓕᕆᔨᒃᑯᑦ 

ᑯᐊᐳᕇᓴᓐ ᐲᖅᑕᐅᔾᔮᓐᖏᑦᑐᑦ ᒪᓕᒐᕐᓂ.  

 

ᓴᖅᑭᑦᑎᓂᖅ ᓄᑖᒥᒃ ᑎᒥᐅᔪᓂᑦ 

ᑲᒪᖃᑦᑕᓂᐊᖅᑐᓂᒃ ᐅᖅᓱᐊᓗᓕᕆᔨᒃᑯᑦ 

ᐱᓕᕆᕕᖁᑎᖓᓐᓄᑦ ᓄᓇᓕᖕᓂ ᒐᕙᒪᒃᑯᓄᓪᓗ 

ᐱᔨᔅᓯᖅᑎᒃᑯᓐᓂ ᓯᕗᓪᓕᖅᐹᒥᒃ 

ᓴᖅᑭᑕᐅᓚᐅᖅᓯᒪᒻᒪᑦ ᒐᕙᒪᒃᑯᑦ ᐅᓂᒃᑳᖓᓂ ᐃᑯᒪ 

II-ᒥ. ᑖᓐᓇ ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᕐᕕᖕᒥ 

ᒪᐃ 16, 2002-ᖑᑎᓪᓗᒍ.  

 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᓇᓗᓇᐃᖅᓯᓯᒪᑦᑎᐊᕐᓂᖅᓴᐅᖃᑦᑕᖁᓪᓗᒍ ᒐᕙᒪᒃᑯᑦ 

ᐸᕐᓇᐅᑎᖏᓐᓂᒃ ᑕᒪᑐᒧᖓ.  

 

ᑲᑎᒪᔨᕋᓛᑦ ᐅᔾᔨᕈᓱᖕᒥᔪᑦ ᐃᓚᖓᓂᒃ 

ᑎᑎᕋᖅᓯᒪᔪᖅ 29, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᐱᖁᔭᖓᓂ ᑖᒃᑯᐊ ᐃᒪᓐᓇᐃᓕᖓᔪᖅ, 

ᐃᒪᐃᓕᐅᕆᐊᖃᖃᑦᑕᕐᓂᐊᖅᑐᖅ ᖃᖓᓐᖑᕌᖓᑦ 

ᓇᓗᓇᐃᖅᓯᖃᑦᑕᕐᓗᑎᑦ ᐅᑎᖅᑐᔅᓴᖃᓕᕌᖓᑕ. 

ᑲᑎᒪᔨᕋᓛᖑᔪᑦ ᑐᑭᓯᔪᓐᓇᖃᑦᑕᓐᖏᒻᒪᑕ ᑖᔅᓱᒥᖓ 

ᐅᑎᖅᑐᒃᓴᒥᒃ.  

 

ᐃᓚᖓᓐᓂᒃ ᑎᑎᕋᖅᓯᒪᔪᖅ 4(2) ᒪᓕᒐᕐᒥ ᑖᒃᑯᐊ 

ᑎᒥᖁᑎᒋᔭᐅᔪᑦ ᑭᒡᒐᖅᑐᐃᔨᐅᓂᕋᖅᑕᐅᓪᓗᓂ 

ᓄᓇᕗᑦ ᒐᕙᒪᒃᑯᖏᓐᓄᑦ. ᒪᓕᒐᖅᑎᒍᑦ ᒐᕙᒪᒃᑯᑦ 

ᑖᒃᑯᐊ ᐃᒻᒥᑰᖅᖢᑎᒎᖅ ᐃᓚᒋᔭᐅᔪᑑᖕᒪᑕ. ᑖᓐᓇ 

ᓇᓗᓇᐃᖅᑕᐅᑲᓐᓂᕆᐊᓕᒃ ᐱᖁᔭᐅᑉ ᐃᓗᐊᓂ 

ᓇᓗᓈᕿᓐᖏᓪᓗᓂ. ᑲᑎᒪᔨᕋᓛᑦ 

ᐊᑐᓕᖁᔭᓕᐅᖅᐳᑦ ᑖᓐᓇ ᑭᐅᔭᐅᖁᓪᓗᒍ 

ᓯᕗᓂᒃᓴᑎᓐᓂ ᐋᖅᑭᒋᐊᖅᑕᐅᖁᓪᓗᒍ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᑐᑦ ᑖᓐᓇ ᒪᓕᒐᒃᓴᖅ 

12 ᐊᓂᒍᖅᑎᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᖃᐅᓯᒃᓴᐃᑦ ᑭᓱᑐᐃᓐᓇᕐᒧᑦ ᑐᕌᖓᔪᑦ. 

ᐱᑕᖃᓐᖏᑉᐸᑦ. ᒪᓕᒐᒃᓴᖅ 12-ᒥ ᑎᒍᓯᓗᓯ 

ᑖᒃᑯᓇᓂ ᖃᐅᕐᓗᖅᑕᓂᒃ ᐃᔾᔪᔪᖁᑎᔅᓯᓐᓃᑦᑐᓂᒃ. 

ᒪᓕᒐᒃᓴᖅ 12, ᐋᖅᑭᒋᐊᕈᑎ ᒪᓕᒐᖅ ᖁᓪᓕᒃᑯᑦ 

ᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ ᒪᓕᒐᖓᓐᓄᑦ. 

ᐃᓚᖓᑕ ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 2. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 7. ᐊᖏᖅᐱᓯᐅᒃ? 

  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 10. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 11. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 12. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 13. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 14. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 15. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 16. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᐹᑦ ᒪᓕᒐᒃᓴᖅ 

ᐃᓘᓐᓇᖓᓂᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒪᓕᒐᖅ 62(2) ᒪᓕᒐᒃᓴᖅ 12, 

ᐃᓕᔭᐅᔪᓐᓇᖅᓯᖕᒪᑦ ᐱᖓᔪᖓᓐᓂᒃ 

ᐅᖃᓕᒫᖅᑕᐅᔪᓐᓇᓯᓗᓂ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ, 

ᒪᑐᒋᐊᕈᑎᖃᕐᐲᑦ? ᐊᑏ.  
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᒍᓱᑦᑎᐊᖅᑐᖓ 

ᑖᔅᓱᒥᖓ ᒪᓕᒐᒃᓴᒥ ᑕᐃᒪᓐᓇ 

ᐃᓄᐃᓴᓪᓕᒋᐊᖅᑎᑦᑎᓂᐊᕐᒪᑦ 

ᐃᓯᐊᕿᓂᕐᓗᒃᑕᐅᖃᑦᑕᖅᑐᓂᒃ 

ᐅᖅᓱᐊᓗᒻᒦᓐᖔᖅᑐᓂᒃ ᓄᓇᕗᒻᒥ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐊᓗᖕᒥᒃ ᐊᑐᐃᓐᓇᐸᖕᒪᑕ. 

ᐊᓕᐊᓇᐃᒍᓱᑦᑐᖓ ᑖᒃᑯᓂᖓ 

ᐱᓕᕆᔪᓐᓇᕐᓂᐊᕋᑦᑕ ᐊᑐᓕᖅᑎᑕᐅᕙᓪᓕᐊᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᐃᓘᓐᓇᓯ.  

1900 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᑲᑎᒪᔨᕋᓛᑦ ᑭᒡᒐᑐᕐᓗᒋᑦ 

ᖁᔭᓐᓇᒦᖅᐸᔅᓯ ᐊᒻᒪᓗᑦᑕᖅ ᑕᒪᒃᑯᓂᖓ 

ᐃᖅᑲᓇᐃᔭᖃᑦᑕᖅᓯᒪᒐᔅᓯ ᓴᓇᓪᓗᓯ. ᐃᖅᓱᖅᑏ, 

ᐅᑯᐊ ᐊᓂᑎᑲᐃᓐᓇᒃᑭᑦ. 

 

ᐊᑏ ᑕᕝᕙᓃᒋᑦᑎ ᐱᖁᔭᒃᓴᓕᕆᓂᕐᐊᒥᒐᑦᑕ 

ᐱᖃᑖᓂ, ᒪᓕᒐᒃᓴᖅ 14-ᓕᕆᓂᐊᕋᑦᑕ.  

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᖃᖅᑐᑦ ᐃᓛᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᐃᑦ ᒪᓕᒐᓕᐅᕐᕕᒻᒥᒃ 

ᖃᓄᑎᒋ ᑎᒃᑯᐊᖅᑕᐅᓯᒪᓂᕆᓂᐊᖅᑕᖏᓐᓂᒃ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᖁᔭᓐᓇᒦᒃ, ᑲᑎᒪᔩᑦ. ᐅᖃᖅᑎ ᐊᐱᔪᒪᔭᕋ 

ᐃᖅᑲᓇᐃᔭᖅᑎᖏᑦ ᑕᕝᕙᓂ ᓵᑦᑎᓐᓃᖃᑎᖃᕈᒪᕖᑦ? 

ᐅᖃᖅᑏ.  

 

ᐅᖃᖅᑎ: ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔩᑦ ᐊᖏᖅᐹᑦ ᑕᕝᕙᓂ ᐃᖅᑲᓇᐃᔭᖅᑎᖏᑦ 

ᐃᓯᕈᓐᓇᖁᓪᓗᒍ ᒪᓕᒐᓕᐅᕐᕕᑦᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᓐᓇ ᐃᖅᑲᓇᐃᔭᖅᑎ ᐃᓯᖅᑎᓚᐅᕈᒃ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑦ, ᐅᖃᖅᑏ, ᑖᓐᓇ 

ᐃᖅᑲᓇᐃᔭᖅᑏᑦ ᑭᓇᐅᒻᒪᖔᖅ ᐅᖃᐅᑎᑎᒍᑦ 

ᒪᑐᐃᕈᑎᓐᓂᒃ ᑲᔪᓯᓂᐊᖅᐳᑎᑦ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᓕᖅᐱᓐᓃᑦᑐᖅ ᒪᓕᒐᓕᐅᕐᕕᖕᒥ ᑎᑎᕋᖅᑎᕗᑦ, 

ᒥᔅᑕ ᑯᐊᒃ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ 

ᐱᕕᖃᕈᓐᓇᕋᒪ 

ᒪᑐᐃᕈᑎᓐᓂ ᓇᐃᑦᑑᒐᓗᐊᓂᒃ ᐱᓪᓗᒍ ᒪᓕᒐᒃᓴᖅ 

14, ᒪᓕᒐᖅ ᐊᓯᔾᔩᔾᔪᑕᐅᔪᖅ ᒪᓕᒐᕐᓂᑦ 

ᐱᔾᔪᑎᖃᖅᑐᑦ ᖃᓄᖅ ᐊᑯᓂᐅᑎᒋᔪᓂᒃ 

ᐃᓕᓯᒪᓂᐊᕐᒪᖔᑕ ᐃᒻᒥᒃᑰᖅᑐᑦ ᐃᖅᑲᓇᐃᔭᖅᑎᖏᑦ 

ᒪᓕᒐᓕᐅᕐᕕᒻᒧᑦ.  

 

ᒪᓕᒐᒃᓴᖅ 14, ᐱᕕᖃᖅᑎᑦᑎᓯᒪᓂᐊᕐᒪᑦ ᑲᑎᒪᔩᑦ 

ᑲᑎᒪᔨᓕᕆᔨᖏᓐᓂᒃ ᒪᓕᒐᓕᐅᕐᕕᒻᒥ 

ᐋᖅᑭᓱᐃᖔᖁᓪᓗᒋᑦ ᓴᖅᑭᐸᓪᓕᐊᖃᑦᑕᖅᑐᑦ ᑖᓐᓇ 

ᐃᓱᓕᑦᑎᓚᐅᖅᑎᓪᓗᒋᑦ ᐃᒻᒥᑰᖅᑐᑦ ᒪᓕᒐᓕᐅᕐᕕᒻᒥ 

ᐃᖅᑲᓇᐃᔭᖅᑐᑦ. 

 

ᑖᓐᓇ ᒪᓕᒐᒃᓴᖅ ᑎᑎᕋᖅᓯᒪᓂᖏᑎᒍᑦ 

ᐊᓯᔾᔨᕆᓯᒪᖕᒪᑦ ᐊᔾᔨᒌᑎᑦᑎᔾᔫᒥᖁᓪᓗᒋᑦ ᐱᖁᔭᕐᓂᒃ 

ᐊᒻᒪᓗ ᑕᒻᒪᖅᓯᒪᔪᓂᑦ ᑕᐃᒎᓯᖏᑎᒍᑦ 

ᐊᔾᔨᒌᓐᖏᓐᓂᖏᑦ ᑖᒃᑯᐊ ᐅᐃᕖᑎᑑᖓᔪᑦ ᑕᕝᕙᓂ 

ᖃᔅᓯᑲᓪᓚᓐᓂ ᐱᖁᔭᓂ.  

 

ᑖᓐᓇ ᐃᓱᓕᑉᐳᖅ ᒪᑐᐃᖅᓯᔾᔪᑎᒐ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᑐᐃᓐᓇᖅᑕᖃᕐᐹ? ᐱᑕᖃᓐᖏᑉᐸᑦ ᒪᓕᒐᒃᓴᖅ 

14-ᒨᕐᓗᓯ ᖃᑯᖅᑕᓂ ᐸᐃᑉᐹᖁᑎᔅᓯᓐᓂ. ᒪᓕᒐᒃᓴᖅ 

14, ᒪᓕᒐᖅ ᐊᓯᔾᔨᑎᑦᑎᔪᖅ ᒪᓕᒐᕐᒥ ᐱᓪᓗᒍ 

ᑖᒃᑯᐊ ᐊᑯᓂᐅᑎᒋᖃᑦᑕᖅᑕᖏᑦ ᐃᒻᒥᒃᑰᖅᑐᑦ 

ᐃᖅᑲᓇᐃᔭᖅᑎᖏᑦ ᒪᓕᒐᓕᐅᕐᕕᒻᒥ. ᓈᓴᐅᑎᖓ 1. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 2. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 3. ᐊᖏᖅᐱᓰ? 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐱᕕᖃᖅᑎᑲᒻᒪᓗ 

ᑐᑭᕼᐃᐅᐊᒃᕼᐃᓇᖅᑐᖓ ᐃᒃᕼᐃᕙᐅᑕᐅᒐᕕᑦ 

ᐅᖃᖅᑎᑦᑎᔨᐅ’ᒪᑦ, 

ᓇᓕᐊ ᑕᕝᕙ ᐃᕼᐅᒪᑕᐅᒻᒪᖔᖅ ᒫᓐᓇ 

ᑐᑭᕼᐃᑦᑎᐊᕼᐃᒪᓐᖏᓐᓇᒪ, ᓂᓪᓕᖅᑑᓪᓗᐊᕐᒪᖔᕐᒪ 

ᒪᓕᒐᓕᐅᖅᑎᐅᓕᕼᐋᒧᑦ ᑕᒪᓐᓇ 

ᑐᑭᕼᐃᐊᖏᑕᔾᔪᐊᕆᒐᑉᑯ. ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐃᒃᓯᕙᐅᑕᐅᒐᒪ ᑲᑎᒪᓂᖅ ᑖᓐᓇ ᐅᖃᖅᑎᐅᓪᓗᓂ 

ᓱᓕ ᒪᓕᒐᓕᐅᕐᕕᖕᒥ. ᐅᖃᖅᑎᐅᑏᓐᓇᕐᓂᐊᕋᒃᑯ 

ᐅᕙᓂ ᐃᒡᓗᒦᑐᐊᖅᐸᑦ. ᖃᓄᐃᓐᖏᑦᑑᖅ? 

ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

ᑎᑎᕋᖅᓯᒪᓂᐊᕐᒪᑦ. ᓇᒻᒪ 3. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 4. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᒻᒪ 5. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᒐᒃᓴᖅ 14 ᐊᑕᖏᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒪᓕᓪᓗᒍ 62(2) ᒪᓕᒐᖅ ᑖᓐᓇ ᒪᓕᒐᒃᓴᖅ 14 

ᑲᑎᒪᕐᔪᑎᔅᓴᓅᕈᓐᓇᖅᓯᔪᖅ ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᓂᒃ 

ᐅᖃᐅᓯᔅᓴᖃᕐᐲᑦ ᐅᖃᖅᑏ?  

 

ᐅᖃᖅᑎ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐋᒡᒐ. ᖁᔭᓐᓇᒦᒃ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᑖᒃᑯᐊ ᐃᖅᑲᓇᐃᔭᖅᑏᑦ ᐊᓂᑎᓚᐅᒃᑭᑦ.  

 

ᑲᑎᒪᔩᑦ ᖃᓄᐃᑦᑐᒪᕙᑦ? ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᖅᐳᖓ ᐱᔭᕇᕐᓂᕐᒥᒃ ᐅᓂᒃᑳᖁᓪᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒥᒃ 

ᐅᓂᒃᑳᓂᕐᒥᑦ. ᐊᐃᕙᔾᔪᑎᒃᓴᐅᓇᓂᓗ. ᐊᖏᖅᑐᑦ? 

ᐊᖏᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐱᔭᕇᕐᓂᕐᒥᒃ ᐅᓂᒃᑳᕐᓗᖓ 

ᐅᖃᖅᑎᒧᑦ.  

 

ᐅᖃᖅᑎ: ᑲᑎᒪᕐᔪᑎᒃᓴᑎᓐᓄᑦ ᑲᔪᓯᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 

ᕋᒻᐴᑦ.  

 

ᑲᑎᒪᕐᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᒃᓴᖅ 12 ᐊᒻᒪ 14 ᐊᒻᒪᓗ ᐅᓂᒃᑳᕈᒪᓪᓗᑎᑦ 

ᑖᒃᑯᐊ ᒪᓕᒐᒃᓴᖅ 12 ᐊᒻᒪ 14, ᐱᖓᔪᖓᓐᓂ 

ᐅᖃᓕᒫᖅᑕᐅᔪᓐᓇᖅᓯᑲᐅᑎᒋᔪᖅ ᐊᒻᒪ 

ᐅᖃᖅᑎᑦᑎᔩ, ᐱᒋᐊᖅᑎᑦᑎᕗᖓ ᑖᓐᓇ ᐅᓂᒃᑳᖓ 

ᑲᑎᒪᑐᐃᓐᓇᕐᓂᖅ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅᑕ ᕿᓐᖑᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᖁᓪᓕᖅ 

ᐆᒻᒪᖅᑯᑎᓕᕆᔨᖓᑕ ᑯᐊᐳᕇᓴᖓᓄᑦ. ᒥᓂᔅᑕ 

ᐃᖃᓪᓗᐊᖅ.  

 

ᑲᑎᒪᕐᔪᑎᒃᓴᖅ 21: ᐱᖓᔪᐊᕐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᒪᓕᒐᖅ - 

ᐱᖓᔪᐊᕐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᓄᑦ ᐊᕐᕕᐊᑦ 

ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 12, ᐊᓯᔾᔨᕆᐊᕈᑎ 

ᒪᓕᒐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖓᓄᑦ 

ᐱᖓᔪᖓᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. 

ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᐱᖁᔭᒃᓴᖅ 12 

ᐊᖏᖅᑕᐅᓇᓱᐊᕈᓐᓇᖅᓯᕗᖅ.  

 

ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᒪᓕᒐᒃᓴᖅ 14 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᖃᖅᑐᑦ ᐃᓛᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᐃᑦ ᒪᓕᒐᓕᐅᕐᕕᒻᒥᒃ 

ᖃᓄᑎᒋ ᑎᒃᑯᐊᖅᑕᐅᓯᒪᓂᕆᓂᐊᖅᑕᖏᓐᓂᒃ 

- ᐱᖓᔪᐊᕐᓂᒃ ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ-ᑕᓯᓗᒻᒧᑦ, ᑖᓐᓇ 

ᒪᓕᒐᒃᓴᖅ 14, ᒪᓕᒐᖅ ᐊᓯᔾᔩᔾᔪᑕᐅᔪᖅ ᒪᓕᒐᕐᒥ 

ᐱᓪᓗᒋᑦ ᐊᑯᓂᐅᓂᕆᖃᑦᑕᖅᑕᖏᑦ ᐃᒻᒥᑰᖅᑐᑦ 

ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒥ, ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. 

ᓈᒻᒪᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 14 

ᐊᖏᖅᑕᐅᓇᓱᐊᕈᓐᓇᖅᓯᕗᖅ.  

 

ᑎᑎᕋᖅᑏ, ᖃᐅᔨᒋᐊᑲᐃᓐᓇᓚᐅᕆᑦ ᓄᓇᕗᑦ 

ᑲᒥᓯᓇᖓ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᐃᓯᕈᓐᓇᓯᒻᒪᖔᑦ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᓂᐊᓕ ᑯᓱᒐᖅ: ᓄᓇᕗᒻᒧᑦ 

ᑲᒥᓯᓇᒋᔭᐅᑉᓗᖓ ᖁᕕᐊᕼᐅᒃᑐᖓ ᐅᑯᐊ 

ᐱᖁᔭᒃᕼᐊᑦ ᐱᓐᖑᖅᑎᑦᑑᓪᓗᐊᕋᑉᑭᑦ:  

 

 ᐱᖁᔭᒃᕼᐊᖅ 2, ᓇᓗᓇᐃᒃᑯᑕᓕᒃ 

ᑮᓇᐅᔭᓕᕆᔨᑦ ᐱᖁᔭᕐᔪᐊᖓᑦ; 

 

 ᐱᖁᔭᒃᕼᐊᖅ 9, ᑮᓇᐅᔭᖅᑐᕈᑏᑦ ᐊᑭᑐᔪᓄᑦ 

ᐱᖁᔭᕐᔪᐊᖓ 2019-2020; 

 

 ᐱᖁᔭᒃᕼᐊᖅ 10, ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑏᑦ, ᐱᖁᔭᕐᔪᐊᖓ ᓈᕼᐊᐅᑎᓕᒃ 

2, 2018-2019; 

 

 ᐱᖁᔭᒃᕼᐊᖅ 11, ᑮᓇᐅᔭᑦ ᐃᓚᒋᐊᕈᑏᑦ 

ᐊᐅᓚᔾᔪᑏᑦ ᒪᑭᒪᐅᑎᓪᓗ, ᐱᖁᔭᕐᔪᐊᖓ 

ᓈᕼᐊᐅᑎᓕᒃ 4, 2017-2018; 

 

 ᐱᖁᔭᒃᕼᐊᖅ 12, ᐱᖁᔭᕐᔪᐊᖅ 

ᐋᖅᑭᒋᐊᖅᕼᐃᔾᔪᑕᐅᓂᐊᖅᑐᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᐱᖁᔭᕐᔪᐊᖓᓂᒃ; ᐊᒻᒪ 

 

 ᐱᖁᔭᒃᕼᐊᖅ 14, ᐱᖁᔭᕐᔪᐊᖅ 

ᐋᖅᑭᒋᐊᖅᕼᐃᔾᔪᑕᐅᓂᐊᖅᑐᖅ ᐃᓚᖏ’ᓂᒃ 

ᐱᖁᔭᕐᔪᐊᓂᒃ, ᐱᔾᔪᑎᓕᓐᓂᒃ ᒪᓕᒐᓕᐅᕐᕕᖕᒧᑦ,                

ᐃᒻᒥᒃᑰᖅᑐᑦ ᑲᒪᔩᑦ ᖃᓄᖅ ᐊᑯᓂᐅᑎᒋᔪᖅ 

ᐃᓕᕼᐃᒪᑦᑕᐊ’ᓂᐊᕐᓂᖏᓐᓂᒃ 

 

ᐅᑭᐅᖅᐸᓪᓕᐊᓕᕐᒥᑎᓪᓗᒍ 

ᓂᕆᐅᓐᓂᖃᑦᓯᐊᓚᐅᕐᒥᑕ, ᖁᕕᐊᓱᕝᕕᖕᒥ 

ᐃᓚᑉᑎᒻᓂᒃ ᓇᔫᑎᓗᑕ ᐃᑲᔪᖅᑎᒌᑦᓯᐊᕐᓗᑕᓗ. 

 

ᐊᒻᒪᓗ ᓂᕈᐊᖅᑕᐅᕕᑉᕼᐃᖕᓄᑦ ᐅᑎᕐᓂᐊᓕ’ᒥᒐᑉᓯ 

ᐃᓚᑉᓯ’ᓂᓪᓗ ᐅᑎᑦᓯᐊᓂᐊᖅᐳᓯ. 

ᖁᕕᐊᕼᐅᖃᑎᒋᕙᒃᑲᓗ 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1903 

ᐸᐃᔪᖁᑎᕼᐃ, ᐃᕐᖑᑕᖅᕼᐃᓗ 

ᐸᐃᔪᓐᓃᕐᓂᐊᓕ’ᒥᖕᒪᑕ. ᓇᒡᓕᓇᑯᓂ.  

 

ᖁᔭᒋᓪᓚᕆᑉᐸᑉᓯ ᓄᓇᕗᑦ ᐃᓅᓯᖏᑦ 

ᐱᐅᓯᕚᓪᓕᖁᑉᓗᒋᑦ ᐊᒃᕼᐅᕈᖅᐸᒃᑲᑉᓯ. ᒪ’ᓇᐅᔪᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᕐᔪᑎᒃᓴᑦᑎᓐᓄᑦ ᑲᔪᓯᓗᑕ. 

ᑲᑎᒪᕐᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᕐᔪᑎᒃᓴᖅ 22: ᑲᑎᒪᕐᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᕐᔪᑎᒃᓴᑦ, ᕖᕗᐊᕆ 19, 2019-ᒥ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᕐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᕐᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᑯᐊ ᒪᓕᒐᓕᐅᖅᑎᐅᖃᑎᒃᑲ 

ᑭᒡᒐᑐᕐᓗᒋᑦ ᑕᐃᒃᑯᐊ ᖁᔭᓐᓇᒦᕆᐊᖃᕋᒃᑭᑦ ᐅᕙᓂ 

ᐱᓕᕆᔨᒋᖃᑦᑕᖅᑕᕗᑦ ᐊᔾᔨᒌᓐᖏᑦᑐᑦ. ᐃᓚᖏᑦ 

ᑕᐅᑐᖃᑦᑕᖅᑕᕗᑦ ᐃᓚᖏᑦ ᑕᐅᑐᖃᑦᑕᓐᖏᑕᕗᑦ.  

 

ᑖᒃᑯᓄᖓ ᖁᔭᓐᓇᒦᕆᐊᓚᐅᓐᖏᓂᓐᓂ, 

ᖁᔭᓐᓇᒦᖅᑳᓚᐅᕐᓚᒃᑲ ᑕᐃᒃᑯᐊ ᕿᒪᔅᓯᒪᔭᕗᑦ, 

ᐊᐃᑉᐹᖅᐳᑦ, ᕿᑐᕐᖓᕗᑦ, ᐃᕐᖑᑕᕗᑦ, ᖁᔭᓐᓇᒦᒃ, 

ᐃᓕᔅᓯᖕᓄᑦ ᐃᑲᔪᖅᑐᖅᑕᐅᖏᓐᓇᕋᑦᑕ 

ᐊᐅᓪᓚᖅᓯᒪᔅᓲᔭᓗᖃᑦᑕᖅᑎᓪᓗᑕᓗ. ᖁᔭᓐᓇᒦᒃ, 

ᑐᑭᓯᐅᒪᒐᔅᓯ ᐱᓕᕆᐊᕆᓇᓱᑦᑕᑦᑎᓐᓂᒃ ᐊᒻᒪᓗ 

ᖃᐅᔨᒪᔪᒍᑦ ᐃᓕᔅᓯᓐᓂᒃ ᐃᑲᔪᖅᑐᖅᑕᐅᓐᖏᒃᑯᑦᑕ 

ᐅᕙᓃᑦᑐᓐᓇᓐᖏᑦᑎᐊᕋᒃᑲ. ᖁᔭᓐᓇᒦᖅᑳᖅᐸᒃᑲ 

ᑕᐃᒃᑯᐊ ᐊᐃᑉᐸᕆᔭᕗᑦ ᕿᑐᕐᖓᕆᔭᕗᑦ ᐃᓚᒋᔭᕗᑦ.  

 



ᕿᑎᖅᑰ, ᓄᕕᐱᕆ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᑏᑦ   

 

 

1904 

>>ᐸᑦᑕᑐᖅᑐᑦ 

 

ᐊᒻᒪᓗ, ᐅᕙᓂ ᑲᑎᒪᕕᐅᑉ ᐃᓗᐊᓂ 

ᖁᔭᓐᓇᒦᕈᒪᓗᐊᓐᖑᐊᖃᑦᑕᕐᒥᔭᒃᑲ ᑖᒃᑯᐊ ᐱᓕᕆᔩᑦ 

ᑕᕝᕙᓃᓐᖏᑉᐸᑕ ᐃᓚᐅᓐᖏᑉᐸᑕᓗ 

ᐊᔪᖅᐹᓪᓕᕋᔭᕋᑦᑕ ᐊᒻᒪᓗ ᓄᓇᕗᒻᒥᐅᑦ 

ᖃᐅᔨᒪᓐᖏᐹᓪᓕᕋᔭᕐᒪᑕ.  

 

ᐅᑯᐊ ᐊᑎᖏᑦ ᑕᐃᒻᒪᕆᒍᒪᓪᓗᒋᑦ, ᓯᕗᓪᓕᖅᐹᒥ 

ᐱᒻᒪᕆᐅᓛᖑᖃᑕᐅᖕᒪᑕ ᑐᓵᔨᒋᖃᑦᑕᖅᑕᕗᑦ ᐅᑯᐊ 

ᐃᓄᐃᓐᓇᖅᑐᑦ ᔭᐃᒥᔅ, ᒍᐃᓐ, ᐋᓚᓐ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐊᒻᒪ, ᐅᑯᐊ ᐃᓄᑦᑎᑐᑦ, ᒥᐊᕆ, ᕙᓛᓐᑏᓇ, ᕕᓕᑉ, 

ᐋᓐᓄᓗ, ᖁᔭᓐᓇᒦᖑᔪᓯ.  

 

ᐊᒻᒪᑦᑕᐅᖅ, ᐅᑯᐊ ᒥᔅᑕ ᑎᑎᕋᖅᑎ, ᒥᔅᑕ ᐃᓄᒃᓱᒃ, 

ᐃᖅᑲᓇᐃᔭᖃᑎᑎᓪᓗ ᑕᑉᐹᓂ ᒪᓕᒐᓕᐅᕐᕕᐅᑉ 

ᐊᐅᓚᓂᖓᓂᒃ ᑲᑎᒪᓂᑦᑕᓗ ᐊᐅᓚᓂᖓᓂᒃ 

ᐱᓕᕆᑦᑎᐊᓂᖅᓯᖕᓄᑦ ᑲᔪᓯᑦᑎᐊᕈᓐᓇᖃᑦᑕᕋᑦᑕ, 

ᐳᕆᐊᓐᑕ, ᑕᒪᔅᓯ ᖁᔭᓐᓇᒦᖑᕗᓯ.  

 

>>ᐸᑦᑕᑐᖅᑐᑦ 

 

ᐊᒻᒪ, ᑕᐃᒃᑯᐊ ᑕᑯᒃᓴᐅᓐᖏᑦᑐᑦ ᑕᑯᖃᑦᑕᓐᖏᑕᕗᑦ 

ᐅᕙᓂ ᐊᒻᒪᓗ ᓄᓇᕗᒻᒥᐅᓂᒃ ᑕᑯᔭᐅᖃᑦᑕᓐᖏᑦᑐᑦ 

ᑕᓚᕖᓴᓕᕆᕝᕕᖕᒦᑦᑐᑦ, ᓈᓚᐅᑎᖃᕐᕕᒻᒦᑦᑐᑦ, 

ᐊᒻᒪᓗ ᑕᐃᒃᑯᐊ ᒪᓕᒐᓕᐅᖅᑎᓄᑦ 

ᐃᑲᔪᖅᑎᒋᖃᑦᑕᖅᑕᕗᑦ, ᐅᕙᓂᓕ 

ᓴᖅᑭᔮᖃᑦᑕᓐᖏᑦᑑᒐᓗᐊᑦ, ᖁᔭᓐᓇᒦᕌᓗᕗᓯᑦᑕᐅᖅ 

ᖁᔭᓐᓇᒦᖑᖃᑦᑕᖅᐳᓯ.  

 

>>ᐸᑦᑕᑐᖅᑐᑦ 

 

ᐊᒻᒪᓗ, ᐅᕙᓂ ᐱᔨᑲᑖᕆᖃᑦᑕᖅᑕᑯᓗᑉᐳᑦ ᑖᒃᑯᐊ. 

ᑖᒃᑯᐊ ᑕᕝᕙᓃᖏᓐᓇᖅᑐᑯᓗᐃᑦ ᖁᔭᓐᓇᒦᖑᕗᓯ 

ᐊᒃᓱᒻᒪᕆᐊᓗᒃ.  

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ, ᖁᔭᓐᓇᒦᕆᕙᕋ ᐃᖅᓱᖅᑎᕗᑦ, 

ᕿᓄᐃᑦᑑᖕᒪᑦ ᐅᑕᖅᑭᑎᖃᑦᑕᖅᑕᕗᑦ ᐅᓪᓗᓕᒫᕌᓗᒃ. 

ᖁᔭᓐᓇᒦᖑᖃᑦᑕᖅᑐᑎᑦ ᐅᕙᓂ ᑲᒪᒋᑦᑎᐊᕋᑦᑎᒍᑦ.  

 

>>ᐸᑦᑕᑐᖅᑐᑦ 

 

ᑕᐃᒪ ᐊᖏᕐᕋᐅᕙᓪᓕᐊᓂᐊᖅᑎᓪᓗᑕ ᐅᕙᖓᑦᑕᐅᖅ 

ᐊᖏᕐᕋᐅᑦᑎᐊᖁᔨᕗᖓ ᐃᓕᔅᓯᖕᓂᑦ 

ᐊᖏᕐᕋᐅᑦᑎᐊᓛᖅᐳᒍᑦᑐᖅ. ᑕᐃᒃᑯᐊᓗ 

ᐊᐅᓚᔾᔮᓐᖏᑦᑑᒐᓗᐊᑦ 

ᐊᖏᕐᕋᖅᓯᒪᑦᑎᐊᖃᑕᐅᓂᐊᕐᔫᒥᓚᐅᑲᓐᓂᐊᕐᒥᒐᔅᓯᑦᑕ

ᐅᖅ. ᑕᐃᒃᑯᐊ ᐃᖃᓗᓐᓂ ᓄᓇᖃᖅᑑᒐᓗᐊᖅ 

ᖃᐅᔨᒪᒐᒪ ᐊᑯᓂᐊᓗᒃ ᑲᑎᒪᕕᒻᒦᓕᖃᑦᑕᕋᑦᑕ. 

ᐊᐅᓚᖅᓯᒪᔪᓪᓚᑐᑎᓪᓘᓐᓃᑦ ᐱᓇᓲᖑᖕᒪᑦ 

ᐊᓕᐊᓇᐃᑦ ᐃᓚᑦᑎᓐᓃᑲᐃᓐᓇᕐᓂᐊᖅᑐᒍᑦ 

ᐱᖃᕐᓇᕆᔭᑦᑎᓐᓂ.  

 

ᐅᑭᐅᖅ ᖃᓄᐃᓐᖏᑎᐊᕐᓗᑕᑐᖅ ᑕᑯᓛᕆᕗᒍᑦ ᐊᒻᒪ 

ᑕᑯᖃᑦᑕᓂᐊᖅᐳᒍᑦ.  

 

ᐅᖃᖅᐳᖓᓕ ᒫᓐᓇ ᐅᓇ ᑲᑎᒪᓂᕗᑦ ᓄᖅᑲᖅᐳᖅ 

ᑲᑎᒪᒋᐊᓛᕐᒥᔪᒍᑦ ᐊᐃᑉᐹᓂ, ᕖᕗᐊᕆ 19, 2019, 

ᐅᓐᓄᓴᒃᑯᑦ 1:30-ᒥ. ᐃᖅᓱᖅᑏ.  

 

>>ᐸᑦᑕᑐᖅᑐᑦ 

 

>>ᓄᖅᑲᖅᑐᑦ 17:40



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᓄᕕᐱᕆ 8, 2018

